
ᐱᒻᒪᕆᐅᓗᐊᕐᓂᖏᑦ 

ᓱᓇᑐᐃᓐᓇᐃᑦ 
ᖃᐅᔨᓴᓚᐅᖅᑕᕗᑦ 

ᐃᖅᑲᓇᐃᔭᖅᑎᒃᓴᓂᒍᓐᓇᕐᓂᖅ ᐱᔾᔪᑎᖃᖅᐳᖅ ᖃᐅᔨᒪᓇᓱᐊᕐᓂᕐᒥᒃ ᑎᒥᐅᔪᖅ 
ᓈᒻᒪᒃᑐᓂᒃ ᐃᓄᖃᕋᓗᐊᕐᒪᖔᑦ ᐱᔪᓐᓇᖅᑐᓂᒃ ᐱᔪᓐᓇᖅᑕᐅᔭᕆᐊᓕᖕᓂᒃ 
ᐱᔪᓐᓇᖁᓪᓗᒋᑦ ᐱᓇᓱᐊᒐᕐᒥᖕᓂᒃ. ᒐᕙᒪᒃᑯᖏᑦ ᓄᓇᕘᑉ ᐱᒋᐊᖅᑎᑦᑎᓯᒪᕗᑦ 
ᐃᓕᓐᓂᐊᕈᑎᓂᒃ ᐱᔨᑦᑎᕋᐅᑎᓂᒡᓗ ᐊᖑᒪᓇᓱᒃᖢᒋᑦ ᐱᓇᓱᐊᒐᓂ, ᑕᒪᒃᑯᐊᓗ 
ᐱᔭᒃᓴᐅᑎᑕᐅᕙᒃᖢᑎᒃ ᓄᓇᕗᒻᒥᐅᓄᑦ ᐃᖅᑲᓇᐃᔭᖅᑎᒥᒍᑦ—ᐃᖅᑲᓇᐃᔭᖅᑎᑦ 
ᖃᓂᒋᔮᓃᑉᐳᑦ 3,000 ᐊᒡᓚᒡᕕᖓᓂ ᒪᓕᒐᓕᐅᕐᕕᐅᑉ, ᖁᓕᓂ ᒐᕙᒪᒃᑯᑦ 
ᐱᓕᕆᕕᖏᓐᓂ, ᐱᖓᓱᐃᓂᒡᓗ ᐊᕕᖅᑐᖅᓯᒪᔪᒥ ᑯᐊᐳᕇᓴᓂ. ᒐᕙᒪᒃᑯᑦ 
ᐃᖅᑲᓇᐃᔭᖅᑎᖃᖅᐳᑦ ᑕᒪᐃᓐᓂ 25-ᓂ ᓄᓇᓕᖏᓐᓂ ᓄᓇᕘᑉ. 

ᐊᑐᓂᑦ ᐱᓕᕆᕖᑦ ᑲᒪᒋᔭᖃᖅᐳᑦ ᐃᓱᒪᒃᓴᖅᓯᐅᕈᑎᖃᕐᓂᕐᒥᒃ ᐃᓄᐃᑦ 
ᐱᔭᕆᐊᖃᖅᑕᖏᓐᓂᒃ ᐱᓕᕆᐊᖃᕈᓐᓇᖁᓪᓗᒋᑦ ᑲᒪᒋᔭᕆᐊᖃᖅᑕᒥᖕᓂᒃ. 
ᐃᖅᑲᓇᐃᔭᖅᑐᓕᕆᔨᒃᑯᑦ ᑲᒪᒋᔭᖃᖅᐳᑦ ᐃᖅᑲᓇᐃᔭᖅᑎᒃᓴᓂᒐᓱᐊᕐᓂᕐᒥᒃ 
ᐃᓂᒃᓴᓄᑦ ᑕᒪᐃᓐᓂ ᐱᓕᕆᕕᖕᓂ, ᖃᔅᓰᓐᓇᕈᓗᐃᑦ ᐃᓕᖓᙱᕝᕕᐅᑎᑕᐅᓪᓗᑎᒃ 
ᒪᑯᐊᒐᓚᐃᑦ ᐃᓕᓐᓂᐊᖅᑎᑦᑎᔨᓄᑦ ᐃᓂᒃᓴᐃᑦ, ᑕᒪᒃᑯᐊ 
ᐃᖅᑲᓇᐃᔭᖅᑎᒃᓴᓂᑦᑎᑕᐅᕙᖕᒪᑕ ᐃᓕᓐᓂᐊᕐᓂᓕᕆᔨᒃᑯᓐᓂᑦ. 
ᐃᖅᑲᓇᐃᔭᖅᑐᓕᕆᔨᒃᑯᑦ ᐱᑕᖃᖅᑎᑦᑎᕙᒃᐳᑦ ᐱᒋᐅᖅᓴᓂᑐᐃᓐᓇᕐᒥᒃ ᒐᕙᒪᒃᑯᑦ 
ᐃᖅᑲᓇᐃᔭᖅᑎᖏᓐᓄᑦ; ᐊᑐᓂᑦ ᐱᓕᕆᕖᑦ ᑲᒪᒋᔭᖃᖅᐳᑦ ᐱᑕᖃᖅᑎᑦᑎᓂᕐᒥᒃ 
ᐃᓂᒃᓴᒧᑦ ᐃᓕᖓᓪᓚᑖᖅᑐᒥᒃ ᐱᒋᐅᖅᓴᓂᒃᑯᑦ ᐱᔭᕆᐊᖃᖅᑕᖏᓐᓂᒃ 
ᐃᖅᑲᓇᐃᔭᖅᑎᖏᑦᑕ. 

ᑕᑯᒋᐊᓚᐅᖅᐳᒍᑦ ᖃᓄᖅ ᐃᖅᑲᓇᐃᔭᖅᑐᓕᕆᔨᒃᑯᑦ ᓂᕈᐊᖅᑕᐅᓯᒪᔪᓪᓗ ᐊᓯᖏᑦ 
ᐱᓕᕆᕖᑦ (ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᕋᖅᑎᒃᑯᑦ, ᐃᓕᓐᓂᐊᕐᓂᓕᕆᔨᒃᑯᑦ, 
ᐊᕙᑎᓕᕆᔨᒃᑯᑦ, ᑮᓇᐅᔭᓕᕆᔨᒃᑯᓪᓗ) ᐊᐅᓚᑦᑎᖃᑦᑕᖅᓯᒪᒻᒪᖔᑕ 
ᐃᖅᑲᓇᐃᔭᖅᑎᒃᓴᓕᕆᓂᒃᑯᑦ ᐱᔭᕆᐊᖃᖅᑕᒥᖕᓂᒃ ᐱᔪᓐᓇᖅᓯᓇᓱᒃᖢᒋᑦ 
ᐱᓇᓱᐊᒐᖏᑦ ᒐᕙᒪᒃᑯᑦ. ᓵᓐᖓᕕᖃᓚᐅᖅᐳᒍᑦ ᒪᑯᓂᖓ ᐸᕐᓇᒍᑎᓕᐅᕐᓂᖅ, 
ᐃᖅᑲᓇᐃᔭᖅᑎᒃᓴᓂᒐᓱᐊᕐᓂᖅ, ᐱᒋᐅᖅᓴᓂᕐᓗ. ᖃᐅᔨᓴᕐᓂᖅᐳᑦ 
ᐃᓚᖃᓚᐅᖅᐳᖅ ᐊᐱᖅᓱᕐᓂᕐᒥᒃ, ᑎᑎᕋᖅᑕᐅᓯᒪᕕᖕᓂᒃ ᖃᐅᔨᒋᐊᒃᑲᓂᕐᓂᕐᒥᒃ, 
ᑲᑎᖅᓱᒐᕐᓂᒡᓗ ᕿᒥᕐᕈᓂᕐᒥᒃ ᐱᓕᕆᐊᖑᓚᐅᖅᑐᓂᒃ ᐃᖃᓗᖕᓂ ᐊᒻᒪᓗᑦᑕᐅᖅ 
ᐊᕐᕕᓂᓕᓐᓂ ᐊᓯᖏᓐᓂ ᓄᓇᓕᓐᓂ. ᖃᐅᔨᓴᕐᓂᒃᑯᑦ ᐱᓕᕆᐊᖑᔪᑦ ᑖᔅᓱᒧᖓ 
ᐅᓂᒃᑳᓕᐅᕈᑎᒧᑦ ᐱᔭᕇᖅᑕᐃᓐᓇᐸᓘᓚᐅᖅᐳᖅ ᓰᑏᕝᕙ 2009-ᒥ. 

ᓱᖕᒪᑦ ᐱᒻᒪᕆᐅᒻᒪᖔᑦ ᓯᕗᓂᖓᓂ ᐅᓂᒃᑳᓕᐅᕈᑎᓂ ᒪᓕᒐᓕᐅᕐᕕᖕᒧᑦ, ᐅᖃᓚᐅᖅᓯᒪᕗᒍᑦ 
ᐱᔪᓐᓇᖏᓐᓂᖅ ᑲᑦᑐᖓᔾᔪᑕᐅᓂᕋᖅᖢᒍ ᒐᕙᒪᒃᑯᑦ ᐱᔭᒃᓴᐅᑎᑦᑎᔪᓐᓇᕐᓂᖓᓐᓄᑦ 
ᐃᓚᖏᓐᓂᒃ ᐃᓕᓐᓂᐊᕈᑎᒃᓴᑎᒍᑦ ᐱᓕᕆᐊᖃᕈᓐᓇᕐᓂᖓᓐᓄᓪᓗ ᐃᓚᖏᓐᓂᒃ 
ᐱᓕᕆᐊᒃᓴᐃᑦ. ᐃᓐᓄᒃᓯᓂᖅ ᐃᓂᒃᓴᓂᒃ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓂ 
ᐱᔭᕆᐊᑐᔾᔪᑕᐅᖏᓐᓇᖅᐳᖅ ᒐᕙᒪᒃᑯᓐᓄᑦ, 800 ᐃᓂᒃᓴᐃᑦ (23 ᐳᓴᖏᑦ) 
ᐃᓐᓄᓚᐅᕋᑎᒃ ᓄᓐᖑᐊᓂ ᒫᑦᓯᐅᑉ 2009-ᒥ. 

ᐊᒻᒪᓗ ᓱᓕ, ᒐᕙᒪᒃᑯᑦ ᐊᑖᓂ ᐃᓚᒍᑕᐅᑉ 23 ᓄᓇᕗᒻᒥ ᓄᓇᑖᕐᓂᕐᒧᑦ 
ᐊᖏᖃᑎᒌᒍᑎᒦᑦᑑᑉ ᐃᖅᑲᓇᐃᔭᖅᑎᖃᕆᐊᖃᖅᑎᑕᐅᕗᑦ ᐃᓄᖏᓐᓂᒃ 
ᒪᓕᒃᓯᒪᔪᓂᒃ ᓄᓇᕘᑉ—ᐃᓛᒃ, ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ 85 ᐳᓴᖏᑦ 
ᐃᓂᒃᓴᐃᑦ ᐃᓐᓄᒃᑕᐅᓯᒪᓗᑎᒃ ᕿᒪᐃᕝᕕᐅᔪᒃᓴᓄᑦ ᐊᖏᖃᑎᒌᒍᑎᒃᑯᑦ ᑕᒪᐃᓐᓂ 
ᐃᖅᑲᓇᐃᔮᑦ ᐃᓛᒃᑰᖓᓂᖏᓐᓂ. ᒐᕙᒪᒃᑯᖏᑦ ᓄᓇᕘᑉ ᐋᖅᑭᒃᓯᓯᒪᕗᑦ 
ᑐᕌᒐᖃᕐᓂᕐᒥᒃ ᐱᔪᓐᓇᖅᓯᓇᓱᖕᓂᕐᒧᑦ ᐃᓄᖏᓐᓂᒃ ᒪᓕᒃᓯᒪᔪᓂᒃ 
ᐃᖅᑲᓇᐃᔭᖅᑎᓂᒃ 2020-ᖑᓕᖅᐸᑦ, ᑐᕌᖅᑕᐅᑲᐃᓐᓇᖅᖢᑎᒃ 56 ᐳᓴᖏᓐᓂᒃ 
2010-ᖑᓕᖅᐸᑦ. 

ᖃᐅᔨᓚᐅᖅᑕᕗᑦ • ᑭᓯᐊᓂ ᐃᓕᓐᓂᐊᕐᓂᓕᕆᔨᒃᑯᓐᓂ ᐱᔾᔪᑎᒋᓪᓗᒋᑦ ᐃᓕᓐᓂᐊᖅᑎᑦᑎᔨᓄᑦ 
ᐃᓂᒃᓴᐃᑦ, ᐱᓕᕆᕖᑦ ᖃᐅᔨᓴᓚᐅᖅᑕᕗᑦ ᓄᐊᑦᑎᓯᒪᙱᓚᑦ ᐅᕝᕙᓘᓐᓃᑦ 
ᕿᒥᕐᕈᓯᒪᙱᓚᑦ ᑐᑭᓯᒋᐊᕈᑎᒃᓴᓂᒃ ᖃᐅᔨᔪᓐᓇᕈᑎᒋᒐᔭᖅᑕᒥᖕᓂᒃ 
ᖃᓄᐃᑦᑐᓂᒃ ᐃᓕᓐᓂᐊᖅᓯᒪᑎᒋᓂᖃᕐᒪᖔᑕ ᐱᔪᓐᓇᕐᒪᖔᑕᓗ ᒫᓐᓇᒃᑯᑦ 
ᐃᖅᑲᓇᐃᔭᖅᑎᖏᑦ. ᐱᖃᙱᓐᓂᕗᑦᑕᐅᖅ ᑐᑭᓯᒋᐊᕈᑎᒃᓴᓂᒃ ᖃᓄᖅ 
ᐊᒥᓲᑎᒋᔪᓂᒃ ᐃᓄᖕᓂᒃ ᐱᒃᑲᓐᓂᕆᐊᖃᕐᒪᖔᕐᒥᒃ ᒥᒃᓵᓄᑦ, 
ᖃᓄᐃᑦᑐᓂᒡᓗ ᐃᓕᓐᓂᐊᖅᓯᒪᓂᖃᕆᐊᖃᕐᒪᖔᑕ 
ᐊᔪᙱᓐᓂᖃᕆᐊᖃᕐᒪᖔᑕᓗ, ᐱᔭᒃᓴᐅᑎᑦᑎᔪᓐᓇᓯᓗᑎᒃ 
ᐃᓕᓐᓂᐊᕈᑎᒃᓴᖁᑎᒥᖕᓂᒃ ᐱᔨᑦᑎᕋᐅᑎᒥᓐᓂᒡᓗ ᐱᔪᓐᓇᖅᓯᖁᓪᓗᒋᑦ 
ᐱᓇᓱᐊᒐᕆᔭᒥᖕᓂᒃ. ᑕᐃᒪᐃᓐᓂᖓᓄᑦ, ᓴᖅᑭᑦᑎᔪᓐᓇᖏᓚᑦ ᐸᕐᓇᒍᑎᓂᒃ 
ᐃᓐᓄᒃᓯᓂᕐᒧᑦ ᐊᑯᓐᓂᖅᑯᑎᐅᔪᓂᒃ ᐱᑖᕈᓐᓇᖅᑎᒋᓂᒃᑯᑦ ᕿᓚᒻᒥᐅᔪᒥ, 
ᐊᑯᓐᓈᕿᔪᒥᒃ, ᐊᑯᓂᐅᔪᒥᒡᓗ ᐸᕐᓇᐅᑎᐅᔪᓂᒃ ᓱᓕᒃᑲᓐᓂᖅ, 
ᖃᐅᔨᓴᖅᓯᒪᙱᓚᑦ ᖃᓄᑎᒋ ᐱᑕᖃᓐᖐᓇᕐᓂᖓᓂᒃ ᒪᑯᓂᖓ 
ᐊᔪᙱᑕᐅᔭᕆᐊᓕᖕᓂᒃ ᑕᐃᒪᐃᑎᑕᐅᔭᕆᐊᖓ ᓱᕐᕋᐅᑎᓂᖃᖅᑐᓄᑦ 
ᒪᑯᓄᖓᓗ ᐱᑕᖃᙱᓐᓂᖓᓄᑦ ᐃᒡᓗᒃᓴᓂᒃ, ᐱᓂᑭᓴᐅᑎᑕᖃᖏᓐᓂᖅ 
ᑮᓇᐅᔾᔭᒃᓵᒃᓴᓂᒃ, ᐱᑕᖃᙱᓐᓂᖓᓄᓪᓗ ᐃᖅᑲᓇᐃᔮᖅᑖᕋᓱᐊᖅᐸᒃᑐᓂᒃ 
ᓄᓇᑖᖃᑕᐅᓯᒪᔪᓂᒃ ᐱᔪᓐᓇᖅᑐᓂᒃ ᐃᓕᓐᓂᐊᖅᓯᒪᓂᖃᑦᑎᐊᖅᑐᓂᒃ. 

• ᑕᒪᕐᒥᑲᓴᒃ ᑕᒪᒃᑯᐊ ᐃᓐᓄᒃᓯᒪᙱᑦᑐᑦ ᐃᖅᑲᓇᐃᔮᒃᓴᑦ ᐃᓐᓄᒃᑕᐅᕙᒃᐳᑦ 
ᐊᕐᕌᒍᑕᒫᑦ ᐃᖅᑲᓇᐃᔭᖅᑎᒃᓴᓂᒃᑎᑕᐅᕙᒃᐳᑦ ᓯᓚᑖᒍᑦ 
ᐱᓂᑭᓴᐅᑎᔾᔪᑎᑎᒍᑦ ᐱᓕᕆᔾᔪᓯᒃᑯᑦ, ᐊᑯᓂᐅᑎᒋᓂᖃᕋᔪᓲᒃᑯᑦ, 318-ᓂᒃ 
ᐅᓪᓗᓂᒃ. ᐱᔾᔪᑎᒋᓪᓗᒍ, ᐊᕝᕙᕆᓗᐊᖅᑕᖓ ᑕᒪᑐᒪ ᐱᓇᓱᐊᕐᓂᐅᑉ 
ᐊᓂᒍᖅᐸᒃᐳᖅ ᑕᐃᓐᓇ ᐃᖅᑲᓇᐃᔭᖅᑎᒃᓴᓂᒐᓱᐊᖅᑐᖅ ᐱᓕᕆᕝᕕᒃ 
ᐊᐱᕆᓇᓱᓚᐅᖅᑎᓐᓇᒍ ᐃᖅᑲᓇᐃᔭᖅᑐᓕᕆᔨᒃᑯᑦ ᐃᓚᐅᖁᓗᒋᑦ. ᐊᒻᒪᓗ 
ᓱᓕ, ᒪᕐᕉᓐᓂ ᐅᑭᐅᖕᓂᒃ ᑕᑯᒋᐊᓚᐅᖅᑕᑎᓐᓂ, ᐊᕝᕙᓪᓗᐊᑲᓴᖏᑦ 

ᐃᖅᑲᓇᐃᔭᖅᑎᒃᓴᓂᒐᓱᐊᕐᓂᒃᑯᑦ ᐱᓂᑭᓴᐅᑎᔾᔪᑕᐅᑎᑕᐅᓚᐅᖅᑐᕕᓃᑦ 
ᑲᔪᓯᓂᖃᖅᓯᒪᙱᓚᑦ ᓂᕈᐊᕋᓯᓂᒃᑯᑦ ᐱᔪᓐᓇᖅᓯᓯᒪᔪᒥᒃ 
ᐃᖅᑲᓇᐃᔮᖅᑖᕋᓱᐊᖅᑐᒥᒃ, ᐊᒻᒪᓗ ᐱᔾᔪᑎᐅᔪᑦ ᓱᖕᒪᑦ ᑕᐃᒪᐃᒻᒪᖔᑕ 
ᕿᒥᕐᕈᔭᐅᓯᒪᙱᓚᑦ. ᐱᓕᕆᕖᑦ ᐊᑐᖃᑦᑕᖅᓯᒪᒋᕗᑦᑕᐅᖅ 
ᐃᖅᑲᓇᐃᔭᖅᑎᒃᓴᓂᒐᓱᒡᓗᓂ ᐃᖅᑲᓇᐃᔭᓚᐅᑲᑐᐃᓐᓇᕐᓂᐊᖅᑐᓂᒃ 
ᐃᓐᓄᒃᓯᓇᓱᖕᓂᕐᒥᖕᓂ ᐃᖅᑲᓇᐃᔮᖅᑕᓪᓚᑖᖅᓂᐊᖅᑐᓂᒃ, ᑕᒪᓐᓇ 
ᐃᖅᑲᓇᐃᔭᖅᑎᖃᓚᐅᑲᑐᐃᓐᓇᖃᑦᑕᕐᓂᖅ 
ᐋᖅᑭᒍᑎᓚᐅᐱᓪᓚᑐᐃᓐᓇᕈᑎᐅᖃᑦᑕᕐᒪᑦ ᐱᔭᕆᑦᑐᕈᑕᐅᕙᒃᑭᓪᓗᓂ 
ᐊᓯᒃᑲᓐᓂᖏᓐᓄᑦ ᐃᖅᑲᓇᐃᔭᖅᑎᒃᓴᓂᒐᓱᐊᕐᓂᒃᑯᑦ 
ᓇᓗᓇᖅᑐᖅᑕᖃᕈᑕᐅᓕᖅᐸᒃᖢᓂᓗ ᓯᕗᓂᑦᑎᓐᓂ. 

• ᑕᑯᓐᓇᖅᖢᒍ ᒐᕙᒪᒃᑯᑦ ᑐᕌᒐᕆᔭᖓᑦ ᐱᓇᓱᐊᕐᓂᖅ ᐃᓄᖏᓐᓂᒃ 
ᒐᕙᒪᒃᑯᓐᓂ ᐃᖅᑲᓇᐃᔭᖅᑎᖃᕐᓂᕐᒥᒃ, ᑕᐃᒃᑯᐊ ᓂᕈᐊᖅᑕᐅᓯᒪᔪᑦ 
ᐱᓕᕆᕝᕖᑦ ᓴᖅᑮᓯᒪᕗᑦ ᐱᒋᐊᖅᑎᑕᐅᓯᒪᔪᓂᒃ ᒪᑯᓂᖓ 
ᐱᒋᐅᖅᓴᑎᑦᑎᓂᕐᒧᑦ ᐱᔪᓐᓇᖅᓯᕙᓪᓕᐊᑎᑦᑎᓂᕐᒧᓪᓗ ᐃᓕᓐᓂᐊᕈᑎᒃᓂᒃ 
ᐊᒥᓱᕈᖅᐸᓪᓕᐊᑎᓐᓇᓱᐊᖅᖢᒋᑦ ᐃᓄᖏᑦ ᐃᖅᑲᓇᐃᔭᖅᑎᖏᑕ. 
ᐱᔾᔪᑎᒋᓪᓗᒍ, ᐱᒋᐊᖅᑎᑕᐅᓯᒪᔫᒐᓗᐊᑦ ᓈᒻᒪᙱᓗᐊᓚᐅᖅᐳᑦ 
ᐱᔪᓐᓇᖅᓯᔭᐅᔭᕆᐊᖃᓛᕐᓗᑎᒃ 2010-ᒥ ᑐᕌᖅᑕᐅᓚᐅᑲᒃᑐᒥ. ᐊᒻᒪᓗ ᓱᓕ, 
ᓇᓗᓇᙱᓚᖅ ᐃᓄᐃᑦ ᑕᒪᕐᒥᒃ ᐱᔭᐅᔪᓐᓇᓯᔾᔮᖏᓐᓂᖏᓐᓂᒃ ᐊᑐᓂᑦ 
ᐃᖅᑲᓇᐃᔮᑦ ᐃᓛᒃᑰᖓᓂᔪᓂ 2020-ᖑᓕᖅᐸᑦ. ᐊᑕᐅᓰᑦ 
ᐃᓕᖓᙱᕝᕕᐅᑎᑕᐅᔪᑦ ᐅᑯᐊ ᐃᓕᓐᓂᐊᕐᓂᓕᕆᔨᒃᑯᑦ, ᑖᒃᑯᐊᓕ 
ᐱᓕᕆᓇᓱᓪᓚᕆᓕᕆᐊᖅᓯᒪᖕᒪᑕ ᐃᓐᓄᒃᓯᓇᓱᒃᖢᑎᒃ ᐊᑯᓐᓂᖅᑯᑎᐅᔪᓂᒃ 
ᐱᑖᕈᓐᓇᖅᑎᒋᓂᕐᒥ ᕿᓚᒻᒥᐅᔪᒥᒃ, ᐊᑯᓐᓈᕿᔪᒥᒡᓗ, ᐊᒻᒪᓗ ᐊᑯᓂᐅᔪᒥᒃ, 
ᒫᓐᓇᒃᑯᓪᓗ ᐊᑐᓕᖅᑎᑦᑎᓕᖅᑐᑎᒃ ᖁᓕᓄᑦ ᐅᑭᐅᓄᑦ ᐱᓕᕆᔾᔪᑎᒥᒃ 
ᐱᔪᓐᓇᖅᓯᓂᕐᒧᑦ ᐃᓄᖏᓐᓂᒃ ᐱᔪᓐᓇᖅᓯᕙᓪᓕᐊᑎᑦᑎᓂᒃᑯᑦ 
ᐃᓕᓐᓂᐊᖅᑎᑦᑎᔨᐅᓗᑎᒃ. ᑕᐃᒪᓕ ᐃᓕᓴᕆᔭᐅᔭᕆᐊᖃᕋᓗᐊᖅᖢᓂ 
ᐱᓕᕆᕕᒃ ᐃᓚᖓᒍᑦ ᐊᑲᐅᓈᕆᓂᖅᓴᐅᓂᖓᓄᑦ ᐱᔾᔪᑎᒋᓪᓗᒍ 
ᐃᓐᓄᒃᓯᖃᑦᑕᕐᓂᖅ ᐊᑯᓐᓂᖅᑯᑎᐅᔪᓂᒃ, ᐃᓚᒋᔭᐅᓪᓗᑎᒃ 
ᐱᔪᓐᓇᕐᓂᖃᖅᑎᑕᐅᓂᖅ ᐃᖅᑲᓇᐃᔭᖅᑎᒃᓴᓂᒍᓐᓇᕐᓂᖅ ᐃᓂᒃᓴᖏᓐᓄᑦ, 
ᑕᐃᒪᐃᒃᑲᓗᐊᖅᑎᓪᓗᒍ ᐊᑐᖅᓯᓯᒪᕗᑦ ᐱᐅᔪᓂᒃ ᐱᓕᕆᐊᓂᒃ ᐊᓯᖏᓐᓄᑦ 
ᐱᓕᕆᕕᓐᓄᑦᑕᐅᖅ ᐊᑐᖅᑕᐅᓕᕈᓐᓇᖅᑐᓂᒃ. 

ᒐᕙᒪᒃᑯᖏᑦ ᓄᓇᕘᑉ ᑭᐅᓯᒪᓕᖅᐳᑦ. ᒐᕙᒪᒃᑯᑦ ᐊᖏᕈᑎᖃᖅᐳᑦ ᑕᒪᐃᓐᓂᒃ 
ᐊᑐᓕᖁᔭᑦᑎᓐᓂᒃ ᐱᑕᖃᖅᑎᑦᑎᓯᒪᓪᓗᑎᒡᓗ ᓇᓗᓇᐃᔭᖅᓯᒪᑦᑎᐊᖅᑐᒥᒃ 
ᑭᐅᔾᔪᑎᒥᒃ ᐊᑐᓂᑦ ᐊᑐᓕᖁᔭᐅᔪᓄᑦ ᐅᓂᒃᑳᓕᐅᕈᑎᓗᒃᑖᒦᑦᑐᓄᑦ. 

ᐱᒋᐊᕐᖓᐅᑦ 

1. ᓄᓇᕘᑉ ᒐᕙᒪᖓ ᐱᑕᖃᓕᓚᐅᖅᓯᒪᕗᖅ 1 ᐄᐳᕈ 1999-ᒥ. ᐊᒥᓱᑦ 
ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᓄᒃᑎᖅᑕᐅᓚᐅᖅᓯᒪᕗᑦ ᓄᓇᔅᓯᐊᑉ 
ᒐᕙᒪᒃᑯᖏᓐᓂᑦ ᐊᒻᒪᓗ 31 ᒫᑦᓯ 2000-ᖑᓕᖅᑎᓪᓗᒍ, ᐊᒥᓲᑎᒋᓂᖏᑦ 
ᒐᕙᒪᒃᑯᑦ ᐃᖅᑲᓇᐃᔭᖅᑏᑦ ᑲᑎᖦᖢᒋᑦ 2,701-ᖑᓚᐅᖅᓯᒪᕗᑦ. 2000-ᒥᑦ 2009-
ᒧᑦ, ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᐊᒥᓱᕈᖅᐹᓪᓕᓚᐅᖅᓯᒪᕗᑦ 3,837-
ᖑᓕᖅᖢᑎᒃ, 23 ᐳᓴᖏᑦ ᐃᓐᓄᒃᓯᒪᓚᐅᙱᓚᑦ 31 ᒫᑦᓯ 2009-ᒥ (ᓴᖅᑭᑕᖅ 1). 

ᖁᓕᑦ ᐱᓕᕆᕖᑦ ᓄᓇᕘᑉ 
ᒐᕙᒪᒃᑯᖏᓐᓂ 
• ᓄᓇᓕᖕᓂ ᒐᕙᒪᒃᑯᓂᓪᓗ 

ᐱᔨᑦᑎᕋᖅᑎᒃᑯᑦ 

• ᐃᓕᖅᑯᓯᓕᕆᔨᒃᑯᑦ 

• ᑮᓇᐅᔭᓕᐅᕈᑎᓂᒃ 
ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔾᔪᑎᓕᕆᔨᒃᑯᓪᓗ 

• ᐃᓕᓐᓂᐊᕐᓂᓕᕆᔨᒃᑯᑦ 

• ᐊᕙᑎᓕᕆᔨᒃᑯᑦ 

• ᒐᕙᒪᓕᕆᔨᒃᑯᑦ 

• ᑮᓇᐅᔭᓕᕆᔨᒃᑯᑦ 

• ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 
ᐃᓄᓕᕆᔨᒃᑰᓪᓗᑎᒡᓗ 

• ᐃᖅᑲᓇᐃᔭᖅᑐᓕᕆᔨᒃᑯᑦ 

• ᒪᓕᒐᓕᕆᔨᒃᑯᑦ 

ᓴᖅᑭᑕᖅ 1   ᖃᓄᓇᔅᓯᐅᓂᖏᑦ ᐃᖅᑲᓇᐃᔮᑦ ᓄᓇᕗᑦ ᒐᕙᒪᒃᑯᖏᓐᓂ 
ᖁᕝᕙᓯᒋᐊᓚᐅᖅᐳᖅ ᐊᑯᓐᓂᖓᓂ 2000 ᐊᒻᒪ 2009, ᐊᑕᐅᓯᕐᓗ ᑎᓴᒪᓂᑦ 
ᐃᖅᑲᓇᐃᔮᑦ ᓱᓕ ᐃᓐᓄᒃᑕᐅᓯᒪᙱᖦᖢᑎᒃ 

ᐃᖅᑲᓇᐃᔮᑦ ᖃᔅᓯᐅᓂᖏᑦ ᓄᓇᕗᑦ ᒐᕙᒪᒃᑯᖏᓐᓂ

ᐃᖅᑲᓇᐃᔮᑦ ᐃᓐᓄᒃᑕᐃᓯᒪᙱᑦᑐᑦ
ᐃᖅᑲᓇᐃᔮᑦ ᐃᓐᓄᒃᑕᐅᓯᒪᔪᑦ

ᓇᑭᙶᕐᓂᖓ: ᓄᓇᕗᑦ ᒐᕙᒪᒃᑯᖓᓂᙶᖅᑐᖅ ᑲᑎᙵᔫᒃ 1999–2000−ᒥᑦ ᐊᒻᒪ 2000–2001−ᒥᑦ 
ᐃᓄᓕᒫᓄᑦ ᐱᔨᑦᑎᕈᑎᖏᓐᓄᑦ ᐊᕐᕌᒍᒧᑦ ᐅᓂᒃᑳᖓ ᐊᒻᒪ ᑐᕌᒐᓕᒃ ᑭᒡᒐᖅᑐᐃᓂᕐᒥᑦ 
ᐃᓅᖃᑎᒌᓂᑦ ᐱᔨᑦᑎᕐᓂᕐᒥᑦ (ᒪᔾᔨ 2001−ᒥᑦ ᒪᔾᔨ 2009−ᒧᑦ) 

ᓄᓇᑖᖃᑕᐅᓯᒪᔪᖅ—ᐃᓄᒃ 
ᐊᑎᓕᐅᖅᑕᐅᓯᒪᔪᖅ 
ᓄᓇᑖᖃᑕᐅᓯᒪᔫᓪᓗᓂ ᐊᑖᓂ 
ᐃᓚᒍᑕᐅᑉ 35 ᓄᓇᕗᒻᒥ ᓄᓇᑖᕐᓂᕐᒧᑦ 
ᐊᖏᖃᑎᒌᒍᑎᒦᑦᑐᒥ. 
ᓄᓇᑖᖃᑕᐅᓯᒪᔪᓐᓇᖁᓪᓗᒍ, ᐃᓄᒃ 
ᐆᒪᔭᕆᐊᖃᖅᐳᖅ ᑲᓇᑕᒥᐅᑕᐅᓗᓂ, 
ᐃᓅᓗᓂ ᒪᓕᒃᖢᒋᑦ ᐃᓄᐃᑦ ᐱᐅᓯᖏᑦ 
ᐊᑐᖅᑕᐅᔾᔪᓯᖏᓪᓗ, ᐃᒻᒥᓂᒃ 
ᓇᓗᓇᐃᖅᓯᒪᓗᓂ ᐃᓅᕆᔭᒥᓂᒃ, ᐊᒻᒪᓗ 
ᐊᒃᑐᐊᓂᖃᕐᓗᓂ ᓄᓇᓕᖕᒧᑦ ᓄᓇᕘᑉ 
ᓇᓗᓇᐃᖅᑕᐅᓯᒪᓂᖓᓃᑦᑐᒧᑦ. ᐃᓄᒃ 
ᐃᓅᔪᓐᓇᒥᖕᒪᑦ, ᑭᓯᐊᓂ 
ᓄᓇᑖᖃᑕᐅᓯᒪᙱᓪᓗᓂ ᓄᓇᕗᒻᒥ 
ᓄᓇᑖᕐᓂᕐᒧᑦ ᐊᖏᖃᑎᒌᒍᑎᒃᑯᑦ 
ᐃᓚᖓᕕᐅᔪᓐᓇᙱᒃᑯᓂ ᑕᒪᐃᓐᓄᑦ 
ᐊᓯᖏᓐᓄᑦ ᓈᒻᒪᒋᔭᐅᔪᓄᑦ. 

2. ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓂ ᐃᖅᑲᓇᐃᔮᒃᓴᐃᑦ 
ᐃᓂᖃᖅᑐᐃᓐᓇᐅᒋᕗᑦ ᒪᓕᒐᓕᐅᕐᕕᐅᑉ ᐊᒡᓚᒡᕕᐊᓂ, ᖁᓕᐅᔪᓂᓗ ᒐᕙᒪᒃᑯᑦ 
ᐱᓕᕆᕕᖏᓐᓂ ᐅᑯᓇᓂ, ᓄᓇᕗᒻᒥ ᓯᓚᑦᑐᓴᕐᕕᒃ, ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ, 
ᐊᒻᒪᓗ ᖁᓪᓕᒃᑯᑦ ᐆᒻᒪᖅᑯᑎᓕᕆᔩᑦ ᑎᒥᖁᑎᖓᑦ. 

3. ᐊᑖᓂ ᐃᓚᒍᑕᐅᑉ 23 ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑎᒦᑦᑑᑉ, 
ᒐᕙᒪᒃᑯᑦ ᐊᒥᓱᕈᖅᑎᑦᑎᕚᓪᓕᕐᓂᐊᕐᓂᕋᖅᓯᒪᕗᑦ ᐅᓄᕐᓂᕆᔭᖏᓐᓂᒃ 
ᓄᓇᑖᖃᑕᐅᓯᒪᔪᑦ ᐱᖃᑕᐅᓂᖏᓐᓂᒃ ᑕᒪᐃᓐᓂᒃ ᐃᖅᑲᓇᐃᔮᓂᒃ ᒐᕙᒪᒃᑯᓐᓂ 
ᐃᖅᑲᓇᐃᔮᓂ ᐊᒥᓲᑎᒋᓂᖃᕐᓗᑎᒃ ᒪᓕᒃᓯᒪᔪᓂᒃ ᐊᒥᓲᑎᒋᓂᖏᓐᓂᒃ 
ᓄᓇᑖᖃᑕᐅᓯᒪᔪᑦ ᑲᑎᖦᖢᒋᑦ ᐃᓄᖏᑦ ᓄᓇᕘᑉ ᓇᓗᓇᐃᖅᑕᐅᓯᒪᓂᖓᓃᑦᑐᑦ 
(ᒫᓐᓇᐅᔪᖅ 85 ᐳᓴᐅᔪᑦ). 

4. ᒐᕙᒪᒃᑯᑦ ᐋᖅᑭᒃᓯᓯᒪᕗᑦ ᑐᕌᖅᑕᖓᑦ 2020-ᒧᑦ ᐱᓇᓱᒃᖢᑎᒃ ᑖᒃᓱᒥᖓ 
ᐃᓄᖏᓐᓂᒃ ᒪᓕᒃᓯᒪᔪᓂᒃ ᐊᒥᓲᑎᒋᓂᓖᑦ 85 ᐳᓴᖏᓐᓂᒃ ᓄᓇᑖᖃᑕᐅᓯᒪᔪᑦ 
ᐃᖅᑲᓇᐃᔮᖅᓗᑎᒃ, ᑐᕌᕈᑎᖃᓚᐅᑲᒃᖢᑎᒃ 56 ᐳᓴᓂᒃ 2010-ᒧᑦ. ᒫᑦᓯ 2009 
ᑎᑭᓐᓇᓱᖕᓂᖓᓂ, 52 ᐳᓴᖏᑦ ᐃᖅᑲᓇᐃᔮᒃᓴᑦ ᒐᕙᒪᒃᑯᓐᓂ 
ᐃᖅᑲᓇᐃᔮᕆᔭᐅᓕᖅᓯᒪᕗᑦ ᓄᓇᑖᖃᑕᐅᓯᒪᔪᓄᑦ. ᑖᓐᓇ ᐃᓚᒋᐊᕐᓂᐅᓯᒪᕗᖅ 
44 ᐳᓴᓂᒃ 2000-ᒥ, ᑖᓐᓇ ᓯᕗᓪᓕᖅᐹᖑᓯᒪᔪᖅ ᐊᕐᕌᒍᓕᒫᖅ ᓈᓴᖅᑕᐅᓯᒪᔪᓂᑦ 
ᐅᓂᒃᑳᓕᐅᕐᕕᐅᓯᒪᔪᖅ. ᑭᓯᐊᓂᓕ, ᑕᒪᕐᒥᑲᓴᒃ ᐊᒡᓚᒡᕕᖕᓂ ᐃᖅᑲᓇᐃᔮᒃᓴᑦ 
ᐃᓐᓄᒃᑕᐅᕙᒃᑲᓗᐊᖅᑎᓪᓗᒋᑦ ᓄᓇᑖᖃᑕᐅᓯᒪᔪᓄᑦ, ᐊᒥᓲᑎᒋᓂᖏᑦ 
ᐊᖏᔪᖅᑲᐅᑎᓄᑦ ᐃᓕᒃᓯᒪᔪᕐᔪᐊᓄᓪᓗ ᐃᖅᑲᓇᐃᔮᒃᓴᑦ ᖃᓂᒋᔮᓃᑉᐳᑦ 
26 ᐳᓴᖓᓂ (ᓴᖅᑭᑕᖅ 2). 

ᐃᓄᖏᓐᓂᒃ ᒪᓕᒃᓯᒪᔪᓂᒃ 
ᐊᒥᓲᑎᒋᓂᓖᑦ—ᐊᒥᓲᑎᒋᓂᖏᑦ 
ᓄᓇᑖᖃᑕᐅᓯᒪᔪᑦ ᐃᖅᑲᓇᐃᔭᖅᑐᑦ 
ᒐᕙᒪᒃᑯᓐᓂ ᒪᓕᒃᓯᒪᔪᖅ 
ᐊᒥᓲᑎᒋᓂᖏᓐᓂᒃ ᓄᓇᑖᖃᑕᐅᓯᒪᔪᑦ 
ᑲᑎᓪᓗᒋᑦ ᐃᓄᖏᑦ ᓄᓇᕘᑉ 
ᓇᓗᓇᐃᖅᑕᐅᓯᒪᓂᖓᓂ. 

ᓴᖅᑭᑕᖅ 2   ᐳᓴᓐᑎ ᐃᖅᑲᓇᐃᔮᑦ ᒐᕙᒪᒃᑯᓐᓂ ᐃᓐᓄᒃᑕᐅᓯᒪᔪᑦ 
ᓄᓇᑖᖅᓯᒪᔪᓄᑦ, ᐊᕕᒃᑐᖅᓯᒪᓪᓗᓂ ᐃᖅᑲᓇᐃᔮᑦ ᖃᓄᐃᑦᑑᓂᖏᑎᒍᑦ 

ᐃᖅᑲᓇᐃᔮᑦ ᐊᕕᒃᑐᖅᓯᒪᓂᖏᑦ 
ᐊᐅᓚᑦᑎᔨᑦ—ᖁᑦᑎᓂᖅᐹᑦ 
ᐃᖅᑲᓇᐃᔮᒃᓴᑦ ᒐᕙᒪᒃᑯᑦ ᐱᓕᕆᕕᖏᓐᓂ 
ᐅᕝᕙᓘᓐᓃᑦ ᒐᕙᒪᒃᑯᑦ ᑯᐊᐳᕇᓴᖏᓐᓂ 
ᑲᒪᒋᔭᖃᖅᑐᑦ ᑕᒪᐃᓐᓂᒃᑦ 
ᐊᐅᓚᑕᐅᓂᖓᓂᒃ ᑎᒥᐅᔫᑉ. 

ᐊᖓᔪᖅᑲᐅᑎᑦ—ᐃᖅᑲᓇᐃᔭᖅᑐᑦ 
ᐅᓂᒃᑳᓕᐅᖃᑦᑕᖅᑐᑦ ᐊᐅᓚᑦᑎᔩᑦ 
ᑲᒪᒋᔭᖃᖅᑐᑦ ᐸᕐᓇᐃᕙᓪᓕᐊᓂᕐᒥᒃ 
ᐊᐅᓚᑎᑕᐅᓂᕆᔭᖓᓂᒡᓗ ᑎᒥᐅᔫᑉ. 

ᐊᑯᓪᓖᑦ ᐊᖓᔪᖅᑲᐅᑎᑦ—
ᐃᖅᑲᓇᐃᔭᖅᑐᑦ ᐱᓕᕆᐊᖏᑦ 
ᐃᓚᖃᖅᑐᑦ ᑲᒪᒋᔭᖃᕐᓂᕐᒥᒃ ᒪᑯᓂᖓ 
ᖃᐅᑕᒫᑦ ᐊᐅᓚᔾᔪᑎᓂᒃ ᐃᓱᒪᑕᐅᓂᕐᓗ 
ᐃᖅᑲᓇᐃᔭᖅᑎᓄᑦ. 

ᐃᓕᓯᒪᔪᕐᔪᐊᖅ—ᐃᓕᒃᓯᒪᔪᕐᔪᐊᖑᓂᕐᒧᑦ 
ᑎᒃᑯᐊᖅᑕᐅᓯᒪᓂᖅ ᐅᕝᕙᓘᓐᓃᑦ 
ᐃᖅᑲᓇᐃᔮᒃᓴᖅ ᐱᔪᓐᓇᕆᐊᖃᕐᓇᖅᑐᖅ 
ᐊᒃᓱᐊᓗᒃ ᐱᔪᓐᓇᖅᓯᓯᒪᓂᕐᒥᒃ 
ᐅᕝᕙᓘᓐᓃᑦ ᐊᔾᔨᐅᖏᑦᑐᓂᒃ 
ᖃᐅᔨᒪᓂᕐᒥᒃ ᐱᔭᐅᒐᔪᓲᓂᒃ 
ᓯᓚᑦᑐᖅᓴᕐᕕᔾᔪᐊᕐᒥ ᐃᓕᓐᓂᐊᕐᓂᒃᑯᑦ. 

ᐊᓪᓕᖅ ᐃᓕᓯᒪᔪᕐᔪᐊᕐᒥᑦ—ᐱᓕᕆᔨᓄᑦ 
ᐃᖅᑲᓇᐃᔮᒃᓴᑦ ᐱᑕᖃᖅᑎᑦᑎᓲᓄᑦ 
ᐃᑲᔪᖅᓱᕈᑎᓂᒃ ᐃᓕᒃᓯᒪᔪᕐᔪᐊᓄᑦ. 

ᐊᒡᓚᒡᕕᖕᒥ ᐃᑲᔪᖅᑎᑦ—ᐃᖅᑲᓇᐃᔮᒃᓴᑦ 
ᐃᑲᔪᖅᓱᐃᓂᕐᒥᒃ ᐱᓕᕆᐊᖃᖅᑐᓄᑦ 
ᑎᒥᐅᔪᒥ ᐊᒡᓚᒡᕕᒃᓯᐅᑎᓂᒃ 
ᐱᓕᕆᐊᒃᓴᓂᒃ ᐊᓯᖏᓐᓂᒡᓗ 
ᐱᓕᕆᐊᒃᓴᓂᒃ. 

ᐳᓴᓐᑎ ᐊᓪᓚᒃᑎᑦ

ᐊᓪᓕᖅ ᐃᓕᓯᒪᔪᕐᔪᐊᕐᒥᑦ

ᓇᑭᙶᕐᓂᖓ: ᓄᓇᕗᑦ ᒐᕙᒪᒃᑯᖓᓂᙶᖅᑐᖅ ᑲᑎᙵᔫᒃ 1999–2000−ᒥᑦ ᐊᒻᒪ 2000–2001−ᒥᑦ 
ᐃᓄᓕᒫᓄᑦ ᐱᔨᑦᑎᕈᑎᖏᓐᓄᑦ ᐊᕐᕌᒍᒧᑦ ᐅᓂᒃᑳᖓ ᐊᒻᒪ ᑐᕌᒐᓕᒃ ᑭᒡᒐᖅᑐᐃᓂᕐᒥᑦ 
ᐃᓅᖃᑎᒌᓂᑦ ᐱᔨᑦᑎᕐᓂᕐᒥᑦ (ᒪᔾᔨ 2001−ᒥᑦ ᒪᔾᔨ 2009−ᒧᑦ) 

ᐃᖅᑲᓇᐃᔭᖅᑎᒃᓴᓂᒃ ᐊᐅᓚᑦᑎᓂᐅᑉ ᐋᖅᑭᓱᖅᓯᒪᓂᖓ 

5. ᑕᐃᒪ ᐱᔪᓐᓇᕐᓂᖃᕈᑕᐅᓗᐊᖅᑐᑦ ᐊᐅᓚᑦᑎᓂᖃᖅᑐᑦ ᐊᐅᓚᑕᐅᓂᖏᓐᓂᒃ 
ᐃᖅᑲᓇᐃᔭᖅᑎᒃᓴᐃᑦ ᒐᕙᒪᒃᑯᓐᓂ ᑕᐃᒃᑯᐊ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ 
ᒪᓕᒐᖅ ᐊᒻᒪᓗ ᐱᖁᔭᑦ. ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᒪᓕᒐᖅ ᐱᑕᖃᕈᑕᐅᕗᖅ 
ᒪᓕᒐᖅᑎᒍᑦ ᐱᔪᓐᓇᕐᓂᖃᖅᑎᑕᐅᓂᕐᒥᒃ, ᐊᑐᐊᒐᒃᓴᓂᒃ, ᐊᒻᒪᓗ ᐱᓕᕆᔾᔪᓯᕐᓂᒃ 
ᑎᒃᑯᐊᖅᑕᐅᓂᖏᓐᓄᑦ, ᑎᓕᐅᖅᑕᐅᓂᖏᓐᓄᑦ, ᐃᖅᑲᓇᐃᔮᒃᑯᑦ ᐱᓕᕆᐊᒃᓴᖏᓐᓄᑦ 
ᒪᓕᒋᐊᖃᖅᑕᖏᓐᓄᓪᓗ, ᐊᒻᒪᓗ ᐃᖅᑲᓇᐃᔮᒃᑯᑦ ᐊᖏᖃᑎᒌᒍᑎᖏᑕ 
ᐊᐃᕙᔾᔪᑕᐅᓂᖏᓐᓄᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᑦ. ᐊᓯᖏᑦ 
ᐱᔪᓐᓇᕐᓂᖃᕈᑕᐅᔪᑦ ᒪᑯᐊᖑᕗᑦ ᓯᕗᓪᓕᐅᔾᔭᒃᓴᓂᒃ ᐃᖅᑲᓇᐃᔭᖅᑎᒃᓴᓂᒐᓱᐊᕐᓂᕐᒧᑦ 
ᐊᑐᐊᒐᖅ, ᐃᖅᑲᓇᐃᔭᖅᑎᒃᓴᓕᕆᓂᕐᒧᑦ ᐊᑐᐊᖅᓯᔾᔪᑦ, ᐊᐅᓚᑦᑎᔨᓄᑦ ᖃᐅᔨᒪᔾᔪᑦ 
ᐅᖃᓕᒫᒐᖅ, ᐊᒻᒪᓗ ᐃᖅᑲᓇᐃᔭᕐᓂᕐᒧᑦ ᐊᖏᖃᑎᒌᒍᑎᑦ ᓄᓇᕗᒻᒥ 
ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᓐᓂᒃ ᓄᓇᕗᒻᒥᓗ ᐃᓕᓴᐃᔩᑦ ᑲᑐᔾᔨᖃᑎᒌᖏᓐᓂᒃ. 

6. ᑕᐃᒪᓕ ᐱᓕᕆᕖᑦ ᒐᕙᒪᒃᑯᓪᓗ ᑯᐊᐳᕇᓴᖏᑦ ᑲᒪᒋᔭᖃᖅᐳᑦ 
ᐸᕐᓇᒍᑎᓕᐅᕐᓂᕐᒥᒃ ᐊᖑᒻᒪᑦᑎᓇᓱᒃᖢᑎᒃ ᓇᖕᒥᓂᕐᒥᓂᒃ 
ᐃᖅᑲᓇᐃᔭᖅᑎᒃᓴᓂᒐᓱᐊᕐᓂᒃᑯᑦ ᐱᔭᕆᐊᖃᖅᑕᒥᖕᓂᒃ, ᐃᖅᑲᓇᐃᔭᖅᑐᓕᕆᔨᒃᑯᑦ 
ᑲᒪᒋᔭᖃᖅᐳᑦ, ᖃᔅᓰᓐᓇᕈᓗᖕᓂᒃ ᑲᒪᙱᒃᑲᓗᐊᖅᖢᑎᒃ, ᐊᐅᓚᑦᑎᓂᕐᒥᒃ 
ᐃᖅᑲᓇᐃᔭᖅᑎᒃᓴᓂᒐᓱᐊᕐᓂᓕᒫᕐᒥᒃ ᐃᖅᑲᓇᐃᔮᑎᒍᑦ ᐱᓇᓱᐊᒐᒃᓴᑎᒍᑦ 
ᑕᒪᐃᓐᓄᑦ ᐱᓕᕆᕕᖕᓄᑦ ᓄᓇᕗᒻᒥᓗ ᐃᒡᓗᓕᕆᔨᕐᔪᐊᒃᑯᓐᓄᑦ. ᒥᓂᔅᑕᖓᑦ 
ᐃᖅᑲᓇᐃᔭᖅᑐᓕᕆᔨᒃᑯᑦ ᑲᒪᒋᔭᐅᑎᑦᑎᕗᖅ ᐃᖅᑲᓇᐃᔭᖅᑎᒃᓴᓂᒐᓱᐊᕐᓂᕐᒧᑦ 
ᐱᔪᓐᓇᕐᓂᖃᖅᑎᑕᐅᓂᕐᒥᒃ ᖃᔅᓰᓐᓇᕈᓗᖕᓄᑦ ᒐᕙᒪᒃᑯᑦ ᑯᐊᐳᕇᓴᖏᓐᓄᑦ 
ᐱᓕᕆᕕᖕᓄᓪᓗ. ᐃᓛᒃ, ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
ᐃᖅᑲᓇᐃᔭᖅᑎᒃᓴᓂᖃᑦᑕᖅᐳᑦ ᐋᓐᓂᐊᓯᐅᖅᑎᓄᑦ ᐃᓂᒃᓴᓄᑦ, ᓄᓇᕘᑉ 
ᓯᓚᑦᑐᓴᕐᕕᐊᓂ ᐃᖅᑲᓇᐃᔭᖅᑎᒃᓴᓂᖃᑦᑕᖅᐳᑦ ᑕᒪᐃᓐᓄᑦ ᓯᓚᑦᑐᓴᕐᕕᒻᒥ 
ᐃᖅᑲᓇᐃᔮᒃᓴᑦ, ᐊᒻᒪᓗ ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖁᑎᖓᑦ 
ᐃᖅᑲᓇᐃᔭᖅᑎᒃᓴᓂᖃᑦᑕᖅᐳᑦ ᑕᒪᐃᓐᓄᑦ ᐃᓂᒃᓴᖏᓐᓄᑦ. ᐊᑖᓂ 
ᐃᓕᓐᓂᐊᕐᓂᓕᕆᓂᕐᒧᑦ ᒪᓕᒐᐅᑉ, ᐃᓕᓐᓂᐊᕐᓂᓕᕆᔨᒃᑯᑦ 
ᐃᖅᑲᓇᐃᔭᖅᑎᒃᓴᓂᖃᑦᑕᖅᐳᑦ ᑕᒪᐃᓐᓄᑦ ᐃᓕᓴᐃᔨᐅᓂᕐᒧᑦ ᐃᖅᑲᓇᐃᔮᒃᓴᓄᑦ. 

7. ᐊᑐᓂ ᑕᐃᒃᑯᐊ ᖁᓕᑦ ᐱᓕᕆᕖᑦ, ᐊᓪᓚᕝᕕᖓᓗ ᒪᓕᒐᓕᐅᕐᕕᐅᑉ, ᐊᒻᒪᓗ 
ᐱᖓᓱᑦ ᒐᕙᒪᒃᑯᑦ ᑯᐊᐳᕇᓴᖏᑦ ᑲᒪᒋᔭᖃᖅᐳᑦ ᐱᑕᖃᖅᑎᑦᑎᓂᕐᒥᒃ 
ᐃᖅᑲᓇᐃᔮᒃᓴᓂᒃ ᐃᓕᖓᓪᓚᑖᖅᑐᓂᒃ ᐱᒋᐅᖅᓴᔾᔪᑎᓂᒃ ᐃᖅᑲᓇᐃᔭᖅᑎᖁᑎᒥᖕᓄᑦ, 
ᑕᐃᒃᑯᐊᓕ ᐃᖅᑲᓇᐃᔭᖅᑐᓕᕆᔨᒃᑯᑦ ᐱᑕᖃᖅᑎᑦᑎᕙᒃᑭᕗᑦ ᐱᒋᐅᖅᓴᓂᑐᐃᓐᓇᕐᒥᒃ 
ᐃᖅᑲᓇᐃᔭᖅᑎᓄᑦ ᒐᕙᒪᒃᑯᓐᓃᑦᑐᓕᒫᓄᑦ. 

8. ᖃᐅᔨᓴᓚᐅᖅᐳᒍᑦ ᑕᓪᓕᒪᐃᓕᖅᑲᖓᔪᓂᒃ ᐃᓚᖏᓐᓂᒃ ᖁᓕᑦ ᒐᕙᒪᒃᑯᑦ 
ᐱᓕᕆᕕᖏᓐᓂᒃ ᐅᑯᓂᖓ—ᐃᖅᑲᓇᐃᔭᖅᑐᓕᕆᔨᒃᑯᑦ, ᓄᓇᓕᓐᓂ ᒐᕙᒪᒃᑯᓂᓪᓗ 
ᐱᔨᑦᑎᕋᖅᑎᒃᑯᑦ, ᐃᓕᓐᓂᐊᕐᓂᓕᕆᔨᒃᑯᑦ, ᐊᕙᑎᓕᕆᔨᒃᑯᑦ, ᐊᒻᒪᓗ 
ᑮᓇᐅᔭᓕᕆᔨᒃᑯᑦ. ᓴᖅᑭᑕᖅ 3 ᓴᖅᑭᔮᕈᑕᐅᕗᖅ ᑖᒃᑯᐊ ᐱᓕᕆᕖᑦ 
ᑲᒪᒋᔭᕆᐊᖃᖅᑕᖏᑦ, ᑮᓇᐅᔭᓄᑦ ᐊᑐᖅᑐᒃᓴᓄᑦ 2009-10-ᐊᕐᕌᒍᒧᑦ 
ᑮᓇᐅᔭᓕᕆᓐᓇᒧᑦ, ᐊᒻᒪᓗ ᑲᑎᖦᖢᒋᑦ ᐊᒥᓲᑎᒋᓂᖏᑦ ᐃᖅᑲᓇᐃᔭᖅᑎᑦ 
ᐃᖅᑲᓇᐃᔮᒃᓴᑦ ᑕᓪᓕᒪᐃᓕᖅᑲᖓᔪᓂ ᐱᓕᕆᕕᖕᓂ 31 ᒫᔾᔨ 2009-ᒥ. 

ᐃᖅᑲᓇᐃᔭᖅᑎᒃᓴᓕᕆᓂᕐᒧᑦ ᐊᒃᓱᕈᕐᓇᕈᑎᑦ 

9. ᐱᔨᑦᑎᕋᐅᑎᑦ ᐱᑕᖃᖅᑎᑕᐅᕗᑦ ᐊᐅᓐᓂᖅᑐᔪᐊᓗᖕᒥ ᐃᓄᑭᑦᑐᒥ. 
ᐱᒋᐊᖅᑎᑕᐅᖕᒪᑦ ᐊᕕᑦᑐᖅᓯᒪᔪᖅ 1999-ᒥ, ᒐᕙᒪᒃᑯᑦ ᐱᒻᒪᕆᖕᒥᒃ 
ᐱᓕᕆᐊᒃᓴᖃᓕᓚᐅᖅᓯᒪᕗᑦ ᐊᖏᓂᖅᐹᒥᒃ ᓄᓇᖃᖅᑳᖅᓯᒪᔪᓄᑦ 
ᓄᓇᑖᕐᓂᐅᓯᒪᔪᒥᒃ ᑲᓇᑕᒥ ᑕᐃᒪᓐᖓᓕᒫᖅ. ᓄᓇᕗᑦ 25-ᓂ ᓄᓇᓕᑦᑕᖃᖅᐳᖅ 
ᓇᒥᑐᐃᓐᓇᖅ ᐊᖏᑎᒋᓂᖃᖅᑐᒥ ᖃᓂᒋᔭᖓᓂ ᐊᑕᐅᓯᐅᑉ ᑕᓪᓕᒪᐅᓕᖓᑎᓪᓗᒍ 
ᑲᓇᑕᐅᑉ ᑲᑎᖦᖢᒍ ᓄᓇᓕᒫᖓ. ᐃᓄᖏᑦ ᑕᒪᒃᑯᐊ ᓄᓇᓖᑦ ᐊᒥᓲᑎᒋᓂᖃᐅᖅᐳᑦ 
ᐱᒋᐊᖅᓯᒪᔪᓂᒃ ᖃᓂᒋᔮᓂ 7,000 ᐃᖃᓗᓐᓂ ᖃᔅᓰᓐᓇᕈᓗᐃᖕᓄᑦ 
Hᐋᓐᓇᓚᐅᓗᐊᑐᐃᓐᓇᖅᑐᓄᑦ ᐊᑕᐅᓰᖑᙱᑦᑐᓂ ᐊᓯᖏᓐᓂ ᓄᓇᓕᖕᓂ. 
ᒐᕙᒪᒃᑯᑦ ᓈᒻᒪᒃᑐᓂᒃ ᐱᔪᓐᓇᖅᓯᓯᒪᔪᓂᒃ ᐃᖅᑲᓇᐃᔭᖅᑎᒃᓴᖃᕆᐊᖃᖅᐳᑦ 
ᑕᒪᒃᑯᓇᓂ ᓄᓇᓕᓐᓂ ᐱᑕᖃᖅᑎᑦᑎᔪᒃᓴᓂᒃ ᐃᓕᓐᓂᐊᕈᑎᒥᓐᓂᒃ 
ᐱᔨᑦᑎᕋᐅᑎᒥᓐᓂᒡᓗ. 

ᓴᖅᑭᑕᖅ 3   ᑲᒪᒋᔭᐅᔭᕆᐊᖃᖅᑐᑦ, ᑮᓇᐅᔭᑦ ᐊᑐᖅᑐᒃᓴᑦ, ᐊᒻᒪᓗ ᐃᖅᑲᓇᐃᔭᖅᑎᓄᑦ ᐃᓂᒃᓴᐃᑦ 
ᓂᕈᐊᖅᑕᐅᓯᒪᔪᓂ ᐱᓕᕆᕕᓐᓂ 

ᐱᓕᕆᕕᒃ ᑲᒪᒋᔭᕆᐊᖃᖅᑕᖏᓪᓗ 

ᑮᓇᐅᔭᑦ 
ᐊᑐᖅᑐᒃᓴᑦ ($ 
ᒥᓕᐊᓐᓃᑦᑐᑦ) 

ᐊᒥᓲᑎᒋᓂᖏᑦ 
ᐃᖅᑲᓇᐃᔭᖅᑎᓄᑦ 

ᐃᓂᒃᓴᑦ  
(31 ᒫᔾᔨ 2009) 

ᐃᖅᑲᓇᐃᔭᖅᑐᓕᕆᔨᒃᑯᑦ 

ᐱᑕᖃᖅᑎᑦᑎᕙᑦᑐᑦ ᐃᖅᑲᓇᐃᔭᖅᑎᒃᓴᓂᒃ ᐊᐅᓚᑦᑎᓂᕐᒧᑦ ᐃᑲᔪᖅᓱᕈᑎᓂᒃ 
ᒪᑯᑎᒎᓇᖅ ᐃᖅᑲᓇᐃᔭᖅᑎᒃᓴᓂᖕᓂᖅ, ᐃᖅᑲᓇᐃᔮᒥᒃ ᖃᐅᔨᓴᕐᓂᖅ, 
ᐱᒋᐅᖅᓴᑎᑦᑎᓂᖅ ᐱᕙᓪᓕᐊᑎᑦᑎᓂᕐᓗ, ᐃᖅᑲᓇᐃᔭᖅᑎᓂᒃ ᐱᓇᓱᐊᖃᑎᖃᕐᓂᖅ, 
ᐊᒻᒪᓗ ᐃᓄᖕᓄᑦ ᐃᖅᑲᓇᐃᔮᒃᓴᓄᑦ ᐸᕐᓇᒍᑎᓕᐅᕐᓂᖅ. 

18 89 

ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᕋᖅᑎᒃᑯᑦ 

ᐱᑕᖃᖅᑎᑦᑎᕙᑦᑐᑦ ᓄᓇᓕᖕᓄᑦ ᐱᔨᑦᑎᕋᐅᑎᓂᒃ ᒪᑯᓂᖓ ᐊᑭᑐᔫᑎᓄᑦ 
ᐸᕐᓇᒍᑎᓕᐅᕐᓂᖅ, ᑐᐊᕕᕐᓇᖅᑐᓕᕆᓂᕐᒥᒃ ᐊᐅᓚᑦᑎᓂᕐᒧᑦ ᐱᔨᑦᑎᕋᐅᑎᓂᒃ, ᐊᒻᒪᓗ 
ᓂᐅᕕᕐᓂᖅ ᑐᓂᐅᖅᑲᐃᓂᕐᓗ ᐅᖅᓱᐊᓗᖕᓂᒃ. ᐊᒻᒪᑦᑕᐅᖅ ᐱᑕᖃᖅᑎᑦᑎᕙᑦᑐᑦ 
ᒐᕙᒪᒃᑯᓐᓄᑦ ᐱᓕᕆᕕᖏᓐᓄᑦ ᑲᑎᑎᖅᓯᒪᔪᓂᒃ ᐱᔨᑦᑎᕋᐅᑎᓂᒃ ᒪᑯᓂᖓ 
ᐃᒡᓗᒃᓴᓕᐊᓂᒃ ᓴᓇᔭᐅᔪᒃᓴᓂᒡᓗ ᑎᑎᕋᐅᔭᕐᓂᖅ, ᓂᐅᕕᕐᓂᖅ, ᐊᒻᒪᓗ 
ᑐᑭᓯᒋᐊᕈᑎᒃᓴᓕᕆᔾᔪᑎᓂᒃ ᖃᕆᓴᐅᔭᒃᑰᖅᑐᓂᒃ. 

155.2 335 

ᐃᓕᓐᓂᐊᕐᓂᓕᕆᔨᒃᑯᑦ 

ᐱᑕᖃᖅᑎᑦᑎᕙᒃᑐᑦ ᐃᓕᓐᓂᐊᕈᑎᓂᒃ ᐱᔨᑦᑎᕋᐅᑎᓂᒡᓗ ᐃᑲᔪᖅᓯᕈᑕᐅᔪᓂᒃ 
ᓱᕈᓯᖅᓯᐅᑎᓂᒃ ᓱᔭᒃᓴᒐᓚᖕᓂᒃ, ᐃᓕᓐᓂᐊᓕᓵᖅᑐᓂᑦ - 12-ᒧᑦ 
ᐃᓕᓐᓂᐊᕐᕕᓕᕆᔾᔪᑎᓂᒃ, ᓯᓚᑦᑐᓴᕐᕕᖕᒥ ᐃᓕᓐᓂᐊᕐᓂᕐᒥᒃ, ᑮᓇᐅᔭᓕᐊᑎᒍᑦ 
ᐃᑲᔪᖅᓯᕈᑎᓂᒃ, ᐃᖅᑲᓇᐃᔭᖅᓯᓈᕐᓗᓂ ᓴᓇᔨᒃᓴᐅᓂᕐᒥᒃ ᐃᓕᓐᓂᐊᕈᑎᓂᒃ, ᐊᒻᒪᓗ 
ᐃᖅᑲᓇᐃᔮᒥᒃ ᐱᕙᓪᓕᐊᑎᑦᑎᓂᕐᒥᒃ. 

177.6 1,193 

ᐊᕙᑎᓕᕆᔨᒃᑯᑦ 

ᑲᒪᒋᔭᖃᖅᐸᑦᑐᑦ ᓴᐳᔾᔭᐅᓂᖏᓐᓂᒃ, ᓴᖅᑭᔮᖅᑎᑕᐅᓂᖏᓐᓂᒃ, 
ᓄᖑᐊᑦᑎᓂᖃᙱᑐᒃᑯᓪᓗ ᐊᑐᖅᑕᐅᓂᖏᓐᓂᒃ ᓄᓇᒥᐅᑕᐃᑦ ᐱᓇᓱᒐᒃᓴᑦ ᓄᓇᕗᒻᒥ 
ᐊᐅᓚᑦᑎᓂᒃᑯᑦ ᐊᕙᑎᒥᒃ, ᐆᒪᔪᓂᒃ, ᒥᕐᖑᐃᓯᕐᕕᖕᓂᒡᓗ. 

19.4 123 

ᑮᓇᐅᔭᓕᕆᔨᒃᑯᑦ 

ᐱᑕᖃᖅᑎᑦᑎᕙᑦᑐᑦ ᑮᓇᐅᔭᓂᒃ ᐊᐅᓚᑦᑎᓂᕐᒥᒃ ᒐᕙᒪᒃᑯᓐᓄᑦ 
ᐅᓂᒃᑳᓕᐅᕈᑎᖃᕐᓂᒃᑯᑦ ᑮᓇᐅᔭᖏᓐᓂᒃ ᑮᓇᐅᔭᓕᐊᖑᕙᓪᓕᐊᔪᓂᒃ 
ᑮᓇᐅᔭᐃᔭᕐᓂᒃᑯᓪᓗ ᖃᓄᐃᓕᖓᓕᕐᓂᖏᓐᓂᒃ; ᐊᐅᓚᑦᑎᓪᓗᑎᒃ ᒐᕙᒪᒃᑯᑦ 
ᑭᐅᔨᐅᔪᓐᓇᕐᓂᕐᒥᒃ ᐋᖅᑭᓱᐃᔾᔪᑎᖓᓐᓂᒃ, ᐃᓚᒋᔭᐅᓪᓗᑎᒃ ᐃᖅᑲᓇᐃᔭᖅᑎᓂᒃ 
ᐊᑭᓕᖅᓱᐃᔾᔪᑎᑦ ᐊᒻᒪᓗ ᑮᓇᐅᔭᓕᕆᔾᔪᑎᓂᒃ; ᐱᕙᓪᓕᐊᑎᑦᑎᓪᓗᑎᒡᓗ ᐊᑐᐊᒐᐃᑦ 
ᖃᓄᐃᓕᕙᓪᓕᖓᕙᓪᓕᐊᓂᖏᓐᓂᒃ. 

53.8 221 

ᑲᑎᖦᖢᒋᑦ 406 1,787 

ᓇᑭᙶᕐᓂᖓ: ᐱᕙᓪᓕᐊᓂᕐᒧᑦ ᐃᓄᖏᓐᓂᒃ ᒪᓕᒃᓯᒪᔪᓂᒃ ᒐᕙᒪᒃᑯᓐᓂ ᐃᖅᑲᓇᐃᔭᖅᑎᖃᕐᓂᕐᒥᒃ ᐅᓂᒃᑳᓕᐅᕈᑦ, ᒫᑦᓯ 2009, ᐊᒻᒪᓗ ᓄᓇᕘᑉ 
ᒐᕙᒪᒃᑯᖏᑕ ᐱᓕᕆᓂᕐᒧᑦ ᐸᕐᓇᒍᑎᖓᑦ 2009-2010 

 
8 ᐅᓂᒃᑳᓕᐊᖓ ᑮᓇᐅᔭᓂᒃ ᑕᒻᒪᖅᓯᒪᔪᖅᓯᐅᖅᑎᒻᒪᕆᐅᑉ ᑲᓇᑕᒥ ᓄᓇᕘᑉ ᒪᓕᒐᓕᐅᕐᕕᖓᓄᑦ—2010

10. ᐊᑭᑐᓗᐊᕐᓂᖓ ᐃᓅᓇᓱᐊᕐᓂᐅᑉ. ᐅᖓᓯᒃᑐᓂᒃ ᐃᓂᖃᐅᕐᓂᖏᓐᓄᑦ 
ᐊᒥᓱᑦ ᓄᓇᓖᑦ ᓄᓇᕗᒻᒥ ᐊᑭᑐᓗᐊᕈᑕᐅᕙᒃᐳᑦ ᐃᓅᓇᓱᐊᕐᓂᕐᒧᑦ. 
ᐆᒃᑐᕋᐅᑎᒋᓗᒍ, ᐊᑭᖏᑦ ᓴᓇᓂᐅᑉ ᐃᒡᓗᒥᒃ ᓄᓇᕗᒻᒥ ᐱᖓᓱᐊᖅᑎᓪᓗᐊᖅᑐᒥᒃ 
ᖁᕝᕙᓯᓐᓂᖅᓴᐅᑎᒋᕗᖅ ᑲᓇᑕᐅᑉ ᐅᖅᑰᔪᖓᓂᑦ, ᓂᕿᓪᓗ ᐊᑭᖏᑦ 
ᒪᕐᕈᐊᖅᑎᖅᑐᒥᒃ ᖁᕝᕙᓯᓐᓂᖅᓴᐅᑎᒋᕗᑦ. ᐱᒻᒪᕆᐅᕗᖅ ᑖᒃᑯᐊ ᒐᕙᒪᒃᑯᑦ 
ᐃᓱᒪᒋᔭᖃᕆᐊᖃᖃᑦᑕᕐᓂᖓᑦ ᐊᑭᑐᓗᐊᕐᓂᖓᖓ ᐃᓅᓇᓱᐊᕐᓂᐅᑉ 
ᐱᓇᓱᐊᖃᑦᑕᖁᔨᒍᑎᒃ ᐃᖅᑲᓇᐃᔮᖅᑖᕋᓱᐊᖅᑐᓂᒃ ᐃᓗᐊᓂ ᐅᕝᕙᓘᓐᓃᑦ 
ᓯᓚᑖᓂ ᐊᕕᑦᑐᖅᓯᒪᔫᑉ. 

11. 11. ᐃᖅᑲᓇᐃᔭᕈᓐᓇᖅᑐᑦ ᐃᓄᖏᑦ. ᒫᓐᓇᑯᓪᓕ, ᓄᓇᕗᑦ 
ᐃᓄᖃᖅᐳᖅ ᖃᓂᒋᔮᓃᑦᑐᓂᒃ 32,000. ᑭᓯᐊᓂ, ᖃᓂᒋᔮᓃᑦᑐᑦ 42 ᐳᓴᖏᑕ 
ᐃᓄᖏᑕ ᑐᖔᓂ 18 ᐅᑭᐅᖃᐅᖅᐳᑦ ᐅᕝᕙᓘᓐᓃᑦ ᐅᖓᑖᓂ 65 
ᑕᐃᒪᐃᓐᓂᖏᓐᓄᓪᓗ ᑕᒪᕐᒥᑲᓴᒃ ᐊᑐᐃᓐᓇᐅᙱᓚᑦ ᒐᕙᒪᒃᑯᓐᓂ ᐃᖅᑲᓇᐃᔮᓄᑦ. 
ᐊᒥᐊᒃᑯᖏᓐᓂ ᐃᓄᖏᑕ, ᐃᓚᖏᑦ ᐃᓕᓐᓂᐊᖅᑎᐅᕗᑦ ᓯᓚᑦᑐᓴᕐᕕᖕᓂ 
ᐃᓕᓐᓂᐊᕐᕕᖕᓂ ᐊᒻᒪᓗ ᐊᓯᖏᑦ ᐃᖅᑲᓇᐃᔭᖅᐳᑦ ᐊᓯᖏᓐᓂ ᓄᓇᕗᒻᒥ 
ᐅᕝᕙᓘᓐᓃᑦ ᐃᖅᑲᓇᐃᖃᕇᖅᑐᑦ ᒐᕙᒪᒃᑯᓐᓂ. ᐊᒻᒪᓗ ᓱᓕ, ᓇᒥᑐᐃᓐᓇᖅ 
ᓄᓇᕗᒻᒥ ᐊᒃᓱᐊᓗᒃ ᐱᓂᑭᓴᐅᑎᓂᖅᑕᖃᖅᐳᖅ ᐱᔪᓐᓇᖅᑐᓄᑦ 
ᓄᓇᑖᖃᑕᐅᓯᒪᔪᓄᑦ ᐃᖅᑲᓇᐃᔭᕐᓂᕐᒧᑦ ᐱᓕᕆᕕᖁᑎᒋᔭᐅᔪᓂ, ᒐᕙᒪᒃᑯᓐᓂ, 
ᐊᒻᒪᓗ ᐃᓄᐃᑦ ᑎᒥᖁᑎᖏᓐᓂ. ᑕᐃᒪᐃᓐᓂᖓᓄᑦ, ᒐᕙᒪᒃᑯᖏᑦ ᓄᓇᕘᑉ 
ᐱᓂᑭᓴᐅᑎᖃᑦᑕᕆᐊᖃᖅᐳᑦ ᐱᔪᓐᓇᖅᑐᓄᑦ ᓄᓇᑖᖃᑕᐅᓯᒪᔪᓄᑦ. 

12. ᖃᔅᓰᓐᓇᐅᖃᑦᑕᕐᓂᖏᓐᓄᑦ ᐃᓕᓐᓂᐊᕌᓂᒃᐸᒃᑐᑦ. ᐊᑐᓂ 
ᑕᓪᓕᒪᐅᓚᐅᖅᑐᓂ ᐅᑭᐅᓂ (2004-2009), ᖃᓂᒋᔮᓃᑦᑐᑦ 30 ᐳᓴᖏᑕ 
ᓄᓇᕗᒻᒥ ᐃᓕᓐᓂᐊᖅᑎᑦ ᐃᓕᓐᓂᐊᕌᓂᖃᑦᑕᓚᐅᖅᑐᑦ ᖁᑦᑎᓂᖅᓴᓂ 
ᐃᓕᓐᓂᐊᕐᕕᖕᓂᑦ, ᖃᔅᓰᓐᓇᐅᓂᖅᓴᐃᓪᓗ ᐳᓴᖏᑦ ᑕᒪᒃᑯᐊ 
ᐃᓕᓐᓂᐊᕌᓂᑉᐸᓚᐅᖅᑐᑦ ᓯᓚᑦᑐᓴᕐᕕᖕᒧᑦ ᐃᓕᓐᓂᐊᕆᐊᖅᐸᓚᐅᖅᖢᑎᒃ. 2009-
ᒥ, 243 ᐃᓕᓐᓂᐊᖅᑎᑦ ᐃᓕᓐᓂᐊᕌᓂᓚᐅᖅᑐᑦ ᖁᑦᑎᓂᖅᓴᓂᒃ 
ᐃᓕᓐᓂᐊᕐᕕᖕᓂᑦ ᓄᓇᕗᒻᒥ. ᑕᐃᒪᓐᓇᐅᓂᖓᓄᑦ, ᖃᔅᓰᓐᓇᕈᓘᕗᑦ ᓄᓇᓕᖕᓂ 
ᓂᕈᐊᕐᕕᒃᓴᑦ ᐃᓕᓐᓂᐊᖅᓯᒪᓂᖃᖅᑐᑦ ᐱᑕᖃᕆᐊᖃᖅᑐᒥᒃ 
ᐃᖅᑲᓇᐃᔭᕈᓐᓇᖁᓪᓗᒋᑦ ᐃᓚᖏᓐᓂ ᖁᕝᕙᓯᓐᓂᖅᓴᓂ ᒐᕙᒪᒃᑯᓐᓂ. 2006-ᒥ 
ᐅᓂᒃᑳᓕᐅᕈᑎᒥᖕᓂ, ᑕᐃ�ᓱᒪᓂ ᓄᓇᕗᒻᒥ ᐱᓕᕆᐊᖑᔪᒥ, ᐃᖅᑲᖅᑐᐃᔨ ᑖᒪᔅ 
ᐴᒍ ᓇᓗᓇᐃᖅᓯᒋᐊᒃᑲᓐᓂᓚᐅᖅᓯᒪᕗᖅ ᐃᒫᒃ, ᐊᔪᕐᓇᒐᓚᖕᓂᕋᖅᖢᒋᑦ 
ᐱᓇᓱᐊᒐᐃᑦ ᐃᓚᒍᑕᖅ 23-ᒥ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑎᒦᑦᑐᒥ 
ᐃᓱᒪᒃᓴᖅᓯᐅᕈᑎᒋᙱᓪᓗᒋᑦ ᑕᒪᕐᒥᑲᓴᒃ ᐃᓂᒃᓴᐃᑦ ᒐᕙᒪᒃᑯᑦ 
ᐃᖅᑲᓇᐃᔭᖅᑎᖏᓐᓂ ᐃᓕᓐᓂᐊᖅᓯᒪᔪᖃᕆᐊᖃᕐᓂᖏᑦ. ᐊᒃᐸᓯᖕᓂᑯᖏᓐᓄᑦ 
ᐊᒥᓲᑎᒋᓂᖏᑦ ᖁᑦᑎᓂᖅᓴᓂᒃ ᐃᓕᓐᓂᐊᕐᕕᖕᓂᑦ ᐃᓕᓐᓂᐊᕌᓂᒃᓯᒪᔪᑦ, 
ᐱᓕᕆᕖᑦ ᓵᖓᔭᕆᐊᖃᖅᐸᒃᑭᕗᑦ ᐊᓯᒃᑲᓐᓂᖏᓐᓂᒃ ᐱᔭᕆᐊᑐᔪᓂᒃ 
ᓇᓂᓯᓇᓱᖕᓂᒃᑯᑦ ᐱᔪᓐᓇᖅᓯᓯᒪᔪᓂᒃ ᐃᖅᑲᓇᐃᔮᖅᑖᕋᓱᐊᖅᑐᓂᒃ ᓄᓇᕗᒻᒥ 
ᓄᓇᓕᖕᓂᑦ ᐃᓂᒃᓴᓄᑦ ᓯᓚᑦᑐᓴᕐᕕᖕᒥ ᐃᓕᓐᓂᐊᖅᓯᒪᔭᕆᐊᖃᕐᓇᖅᑐᓄᑦ. 

ᑕᑯᓐᓇᕐᓂᖅ ᑕᒻᒪᖅᓯᒪᔪᕐᓯᐅᕐᓂᕐᒥᒃ 

13. ᑕᑯᒋᐊᓚᐅᖅᐳᒍᑦ ᖃᓄᖅ ᑕᓪᓕᒪᐃᑦ ᐱᓕᕆᕖᑦ 
(ᐃᖅᑲᓇᐃᔭᖅᑐᓕᕆᔨᒃᑯᑦ, ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᕋᖅᑎᒃᑯᑦ, 
ᐃᓕᓐᓂᐊᕐᓂᓕᕆᔨᒃᑯᑦ, ᐊᕙᑎᓕᕆᔨᒃᑯᑦ, ᐊᒻᒪᓗ ᑮᓇᐅᔭᓕᕆᔨᒃᑯᑦ) 
ᓇᓗᓇᐃᖅᓯᓯᒪᖕᒪᖔᑕ ᐃᖅᑲᓇᐃᔭᖅᑎᒃᓴᓕᕆᓂᒃᑯᑦ ᐱᔭᕆᐊᖃᖅᑕᒥᖕᓂᒃ 
ᖃᓄᕐᓗ ᐸᕐᓇᒃᓯᒪᖕᒪᖔᑕ ᐃᓐᓄᒃᓯᓇᓱᓐᓂᐊᓂᕐᒧᑦ ᐃᖅᑲᓇᐃᔮᒃᓴᓂᒃ 
ᐃᓱᒪᒋᓪᓗᒍ ᐱᓇᓱᐊᕐᓂᖅ ᐃᓄᖏᓐᓂᒃ ᒪᓕᒃᓯᒪᔪᓂᒃ ᐊᒥᓲᑎᒋᓂᖃᖅᑐᓂᒃ 
ᓄᓇᑖᖃᑕᐅᓯᒪᔪᓂᒃ. ᑕᑯᒋᐊᓚᐅᕆᕗᒍᑦᑕᐅᖅ 
ᐃᖅᑲᓇᐃᔭᖅᑎᒃᓴᓂᒐᓱᐊᖅᐸᓪᓕᐊᔾᔪᓯᕐᓂᒃ ᐊᑐᓲᖏᓐᓂᒃ ᐃᓐᓄᒃᓯᓇᓱᒃᑐᑎᒃ 
ᐃᓐᓄᒃᓯᒪᙱᑦᑐᓂᒃ ᐃᓂᒃᓴᓂᒃ. ᑭᖑᓪᓕᖅᐹᒥ, ᑕᑯᒋᐊᓚᐅᖅᐸᕗᑦ ᐱᒋᐅᖅᓴᓂᕐᒥᒃ 
ᐱᓕᕆᕖᑦ ᐱᑕᖃᖅᑎᐸᑦᑕᖏᓐᓂᒃ ᓄᓇᑖᖃᑕᐅᓯᒪᔪᓄᑦ ᐱᓕᕆᐊᖃᕋᓱᐊᖅᖢᑎᒃ 
ᐊᑯᓐᓂᖅᑯᑕᐅᓯᒪᔪᓂᒃ ᐱᔪᓐᓇᖅᑕᐅᔭᕆᐊᓕᖕᓂ ᐱᔭᕆᐊᖃᖅᑕᖏᓐᓂᒃ 

14. ᑐᑭᓯᒋᐊᒃᑲᓐᓂᕈᑎᒃᓴᑦ ᒥᒃᓵᓄᑦ ᒪᑯᐊ ᖃᐅᔨᓴᕐᓂᒃᑯᑦ ᐱᓇᓱᐊᒐᖅ, 
ᐊᓐᓂᖅᑐᓂᖓ, ᐱᓇᓱᒍᓯᖅ, ᐊᒻᒪᓗ ᓈᒻᒪᒋᔭᐅᔪᑦ ᐅᕙᓃᑉᐳᑦ ᖃᐅᔨᓴᕐᓂᐅᑉ 
ᑕᒻᒪᖅᓯᒪᔪᖅᓯᐅᕐᓂᐅᑉ ᒥᒃᓵᑦ ᓄᙳᐊᓂ ᑖᒃᓱᒪ ᐅᓂᒃᑳᓕᐊᑉ. 

ᖃᐅᔨᔭᐅᔪᑦ ᐊᑐᓕᖁᔭᐅᔪᓪᓗ 

ᐸᕐᓇᖕᓂᖅ 15. ᐃᖅᑲᓇᐃᔭᖅᑎᒃᓴᓕᕆᓂᕐᒧᑦ ᐸᕐᓇᒍᑎᓕᐅᕐᓂᖅ ᐱᒋᐊᕈᑎᖃᓲᖑᕗᖅ 
ᐱᒋᐊᖅᑎᑦᑎᓂᕐᒥᒃ ᖃᐅᔨᑦᑎᐊᓂᕐᒥᒃ ᑎᒥᐅᔫᑉ ᒫᓐᓇᒃᑯᑦ ᐃᖅᑲᓇᐃᔭᖅᑎᖏᓐᓂᒃ 
ᓯᕗᓂᕐᒥᓗ ᐱᔭᕆᐊᖃᕐᓂᖓᓂᒃ ᐃᓄᖕᓂᒃ, ᐱᓕᕆᔪᓐᓇᖅᑐᓂᒃ, 
ᐱᓕᕆᓯᒪᔪᓂᒡᓗ. ᐱᓕᕆᐊᓂ ᑲᔪᓯᔪᓐᓇᖁᓪᓗᒍ, ᑎᒥᐅᔪᖅ 
ᐃᓱᒪᒃᓴᖅᓯᐅᕆᐊᖃᖅᐳᖅ ᖃᓄᖅ ᐱᐅᓂᖅᐹᖑᒻᒪᖔᑦ ᐱᓇᓱᓪᓗᓂ ᐃᓄᖕᓂᒃ 
ᐱᓕᕆᔪᓐᓇᖅᑐᓂᒃ ᐱᔭᕆᐊᖃᖅᑕᖏᓐᓂᒃ, ᐃᖅᑲᓇᐃᔭᖅᑎᒃᓴᓂᒐᓱᖕᓂᒃᑯᑦ 
(ᐃᖅᑲᓇᐃᔭᓕᖅᑎᑦᑎᓂᒃᑯᑦ, ᓄᑦᑎᖅᓯᓂᒃᑯᑦ, ᖁᕝᕙᕆᐊᖅᑎᑦᑎᓂᒃᑯᓪᓗ), 
ᐱᒋᐅᖅᓴᑎᑦᑎᓂᒃᑯᑦ, ᑳᓐᑐᕌᑦᑕᐅᑎᑦᑎᓂᒃᑯᓪᓘᓐᓃᑦ ᐃᖅᑲᓇᐃᔮᒃᓴᒥᒃ. ᐊᑐᓂ 
ᐱᓕᕆᕖᑦ ᓄᓇᕘᑉ ᒐᕙᒪᒃᑯᖏᓐᓂ ᑲᒪᒋᔭᖃᐅᖅᐳᑦ ᐃᓱᒪᒃᓴᖅᓯᐅᕈᑎᖃᕐᓂᕐᒥᒃ 
ᐸᕐᓇᒍᑎᓕᐅᕐᓂᕐᒥᒡᓗ ᐃᖅᑲᓇᐃᔭᖅᑎᒃᓴᓄᑦ ᐱᔭᕆᐊᖃᖅᑕᒥᖕᓄᑦ 
ᐊᐅᓚᔪᓐᓇᖁᓪᓗᒋᑦ. ᐃᖅᑲᓇᐃᔭᖅᑐᓕᕆᔨᒃᑯᑦ ᑲᒪᒋᔭᖃᙱᓚᑦ ᑕᒪᐃᓐᓂᒃ 
ᒐᕙᒪᒃᑯᓐᓂᓕᒫᖅ ᐃᖅᑲᓇᐃᔭᖅᑎᒃᓴᓕᕆᓂᕐᒧᑦ ᐸᕐᓇᒍᑎᓕᐅᕐᓂᕐᒥᒃ. 

ᐃᖅᑲᓇᐃᔭᖅᑎᒃᓴᓂᒍᓐᓇᕐᓂᖅ—
ᐆᒃᑐᖅᓯᔾᔪᑦ ᖃᐅᔨᒪᓇᓱᒡᓗᓂ ᑎᒥᐅᔪᖅ 
ᐱᖃᕋᓗᐊᕐᒪᖔᑦ ᓈᒻᒪᒃᑐᓂᒃ 
ᐊᒥᓲᑎᒋᓂᖃᖅᑐᓂᒃ ᐱᔪᓐᓇᖅᓯᓯᒪᔪᓂᒃ 
ᐃᓄᖕᓂᒃ ᐃᓂᒋᔭᐅᔭᕆᐊᓕᖕᓃᑦᑐᓂᒃ 
ᓈᒻᒪᓈᕆᓗᑎᒃ ᐱᔪᓐᓇᖁᓪᓗᒍ 
ᐱᓇᓱᐊᒐᕐᒥᓂᒃ. ᐱᔪᓐᓇᖏᓐᓂᖅ 
ᐊᒃᑐᖅᓯᓂᖃᓪᓚᑖᖅᐳᖅ ᑎᒥᐅᔫᑉ 
ᐱᔭᒃᓴᐅᑎᑦᑎᔪᓐᓇᕐᓂᖓᓂᒃ 
ᐃᓕᓐᓂᐊᕈᑎᓂᒃ ᐱᔨᑦᑎᕋᐅᑎᓂᒡᓗ 
ᐊᒻᒪᓗ ᐱᓕᕆᐊᖃᕈᓐᓇᕐᓂᖓᓂᒃ 
ᐃᓚᖏᖕᓂᒃ ᐱᓕᕆᐊᒃᓴᐃᑦ. ᓄᓇᕘᑉ 
ᒐᕙᒪᒃᑯᖏᑦ ᐆᒃᑐᖅᓯᔾᔪᑎᒋᕚ 
ᐃᖅᑲᓇᐃᔭᖅᑎᒃᓴᓂᒍᓐᓇᕐᓂᕐᒧᑦ 
ᐊᒥᓲᑎᒋᓂᖏᑦ ᐃᓐᓄᒃᑕᐅᓯᒪᔪᑦ 
ᐃᖅᑲᓇᐃᔮᒃᓴᑦ ᐅᖃᐅᓯᕆᔭᐅᓯᒪᓪᓗᑎᒃ 
ᐳᓴᒋᓪᓗᓂᒋᑦ ᑲᑎᖦᖢᒋᑦ 
ᐃᖅᑲᓇᐃᔭᓪᓚᑖᖅᑐᑦ ᐃᖅᑲᓇᐃᔮᒃᓴᓂ. 

ᐱᓕᕆᕖᑦ ᖃᐅᔨᒪᙱᓚᑦ ᖃᓄᑎᒋ ᐱᑕᑭᒃᓱᕆᐊᒃᓴᒥᒃ 
ᐃᖅᑲᓇᐃᔭᖅᑎᒃᓴᓂᒍᓐᓇᕐᓂᒃᑯᑦ 

16. ᐱᕙᓪᓕᐊᑎᑦᑎᔪᓐᓇᖁᓪᓗᒍ ᑐᑭᖃᑦᑎᐊᖅᑐᓂᒃ 
ᐃᖅᑲᓇᐃᔭᖅᑎᒃᓴᓕᕆᓂᕐᒧᑦ ᐸᕐᓇᒍᑎᓂᒃ ᐱᓕᕆᔾᔪᑎᓂᒡᓗ, ᐱᓕᕆᕝᕖᑦ 
ᓯᕗᓪᓕᖅᐹᒥ ᑐᑭᓯᐅᒪᔭᕆᐊᖃᖅᐳᑦ ᒫᓐᓇᒃᑯᑦ ᐃᖅᑲᓇᐃᔭᖅᑎᒥᖕᓂᒃ, 
ᐃᓐᓄᒃᓯᒪᙱᑦᑐᓂᒃ ᐃᖅᑲᓇᐃᔮᒃᓴᓂᒃ, ᐊᑯᓐᓂᖅᑯᑕᐅᔪᓂᒡᓗ ᐊᔪᙱᑕᐅᔭᕆᐊᓖᑦ 
ᖃᐅᔨᒪᓂᕆᔭᐅᔪᓪᓗ.. ᓂᕆᐅᓚᐅᖅᐳᒍᑦ ᑕᐃᒃᑯᐊ ᑕᓪᓕᒪᐃᑦ ᐊᑐᓂ 
ᓂᕈᐊᖅᑕᐅᓯᒪᔪᑦ ᐱᓕᕆᕝᕖᑦ ᓄᐊᑦᑎᓂᐊᕋᓱᒋᓪᓗᒋᑦ ᕿᒥᕐᕈᓗᑎᒡᓗ ᓈᒻᒪᒃᑐᓂᒃ 

ᐃᖅᑲᓇᐃᔭᖅᑎᒃᓴᓂᒍᓐᓇᕐᓂᖅ—ᒐᕙᒪᒃᑯᖏᑦ ᓄᓇᕘᑉ
 

ᑐᑭᓯᒋᐊᕈᑎᒃᓴᓂᒃ ᒫᓐᓇᒃᑯᑦ ᓇᓚᐅᑦᑖᖅᓯᒪᔭᒥᖕᓄᑦ ᓯᕗᓂᕐᒥ 
ᐃᖅᑲᓇᐃᔭᖅᑎᒃᓴᐅᓂᐊᖅᑐᓄᑦ ᐊᑯᓐᓂᖅᑯᑕᐅᓯᒪᔪᓄᓪᓗ. 

17. ᑕᑯᒋᐊᓚᐅᖅᐸᕗᑦ ᕿᒥᕐᕈᓪᓗᑎᒍᓪᓗ ᑐᑭᓯᒋᐊᕈᑎᒃᓴᑦ ᓄᐊᑕᐅᓯᒪᔪᑦ 
ᑭᐅᓇᓱᐊᖅᖢᒋᑦ ᐅᑯᐊ ᑕᕝᕙ ᐊᐱᖅᑯᑎᑦ: 

• ᑭᓲᕙᑦ ᖃᓄᐃᑦᑑᔾᔪᓯᖏᑦ ᐱᓕᕆᕖᑦ ᐃᖅᑲᓇᐃᔭᖅᑎᖏᑕ (ᑭᓱᓂᒃ 
ᐱᑕᖃᖅᐸᑦ)? 

• ᖃᓄᖅ ᐊᒥᓲᑎᒋᔪᓂᒃ ᐃᓄᖕᓂᒃ, ᖃᓄᖅ ᐃᓕᓐᓂᐊᖅᓯᒪᑎᒋᔪᓂᒡᓗ, 
ᐱᔪᖃᕆᐊᖃᖅᐸ ᐃᖅᑲᓇᐃᔮᒃᓴᑦ ᐱᓕᕆᐊᖑᔪᓐᓇᖁᓪᓗᒋᑦ (ᖃᓄᐃᑦᑐᓂᒃ 
ᐱᔭᕆᐊᖃᖅᐸᑦ)? 

• ᓇᒥ—ᖃᓄᑎᒋᓗ—ᐊᑯᓐᓂᖃᖅᑎᒋᕙᑦ ᐱᔭᕆᐊᖃᖅᑕᐅᔪᑦ ᒫᓐᓇᒃᑯᓪᓗ 
ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᑦ (ᑭᓲᕙᑦ ᐊᑯᓐᓂᖃᕐᓂᖏᑦ)? 

• ᖃᓄᖅ ᐃᓚᖏᑦ ᓱᕐᕋᐅᑎᓂᖃᖅᑐᑦ ᑕᒪᒃᑯᓄᖓ ᐱᓕᕆᕕᖕᓄᑦ 
ᐱᔪᓐᓇᖏᔾᔪᑕᐅᕙᒃᐸᑦ ᐃᖅᑲᓇᐃᔭᖅᑎᓂᒃ ᐱᔭᕆᐊᖃᖅᑕᖏᓐᓂᒃ 
ᐱᔭᒃᓴᐅᑎᑦᑎᓇᓱᒡᓗᑎᒃ ᐃᓕᓐᓂᐊᕈᑎᒥᖕᓂᒃ ᐱᔨᑦᑎᕋᐅᑎᒥᖕᓂᒡᓗ (ᑭᓲᕙᑦ 
ᐊᒃᓱᕈᕐᓇᕈᑎᑦ)? 

18. ᑐᑭᓯᐅᓂᖅ ᑭᓱᓂᒃ ᐱᖃᕐᒪᖔᑕ. ᖃᐅᔨᓚᐅᖅᐳᒍᑦ ᑕᒪᒃᑯᐊ ᐱᓕᕆᕖᑦ 
ᓄᐊᑦᑎᕙᒃᑐᑦ ᑐᑭᓯᒋᐊᕈᑕᐅᒋᐊᓐᖓᕈᓐᓇᖅᑐᓂᒃ ᐃᖅᑲᓇᐃᔭᖅᑎᐅᑉ ᒥᒃᓵᓄᑦ, 
ᐃᓚᒋᔭᐅᓪᓗᑎᒃ ᓄᓇᑖᖃᑕᐅᓯᒪᔪᑦ ᖃᓄᐃᓕᖓᓂᖏᑦ 
ᐃᖅᑲᓇᐃᔭᖃᑦᑕᖅᓯᒪᓂᖏᓪᓗ ᐃᖅᑲᓇᐃᔭᖅᑎᑦ (ᐅᑭᐅᑦ 
ᐃᖅᑲᓇᐃᔭᖃᑦᑕᖅᓯᒪᔭᖏᑦ ᐃᖅᑲᓇᐃᔭᓪᓚᑖᖅᓯᒪᔭᖏᓪᓗ ᐅᕝᕙᓘᓐᓃᑦ 
ᐃᖅᑲᓇᐃᔭᓚᐅᑲᖃᑦᑕᖅᓯᒪᔭᖏᑦ) ᐊᒻᒪᓗ ᐊᑭᓕᖅᓱᖅᑕᐅᔾᔪᑎᖏᑦ ᑲᑎᖅᓱᒐᐃᑦ 
(ᑮᓇᐅᔾᔭᒃᓵᖏᑦ ᓄᖅᑲᖓᖃᑦᑕᕐᓂᖏᓪᓗ ᑎᑎᖅᑕᐅᓯᒪᔪᑦ). 
ᑐᑭᓯᒋᐊᕈᓐᓇᐅᑎᖃᕆᕗᑦᑕᐅᖅ ᐃᖅᑲᓇᐃᔮᓂᒃ (ᐃᓐᓄᒃᓯᒪᙱᑦᑐᑦ, ᐃᓂᒋᔭᐅᔪᑦ, 
ᓇᓂᕐᒥᐅᑕᐅᓂᖏᑦ ᒪᓕᒃᖢᒋᑦ ᓄᓇᓖᑦ). ᑭᓯᐊᓂ, ᖃᐅᔨᓚᐅᖅᐳᒍᑦ 
ᑎᑎᖅᓯᓯᒪᕙᙱᑦᑕᕆᐊᖏᑕ ᕿᒥᕐᕈᕙᙱᓐᓂᖏᓐᓂᒡᓗ ᐊᓯᖏᓐᓂᒡᓗ 
ᐊᑑᑎᖃᕈᓐᓇᖅᑐᓂᒃ ᑐᑭᓯᒋᐊᕈᑎᒃᓴᓂ ᐱᔾᔪᑎᖃᖅᑐᓂᒃ ᐃᖅᑲᓇᐃᔭᖅᑎᒥᖕᓂᒃ, 
ᒪᑯᓂᖓ ᐃᓕᓐᓂᐊᖅᓯᒪᑎᒋᓂᖏᓐᓂᒃ (ᐃᓕᓴᕆᔭᐅᔾᔪᑎᑦ, ᓇᓗᓇᐃᒃᑯᑕᐃᑦ, 
ᐊᒻᒪᓗ ᓚᐃᓴᓐᓯᑦ), ᐊᔪᙱᑕᐅᔭᕆᐊᓖᑦ, ᖃᐅᔨᒪᓂᖏᓪᓗ. 

19. ᑐᑭᓯᓂᖅ ᑭᓱᓂᒃ ᐱᔭᕆᐊᖃᕐᒪᖔᑕ. ᖃᐅᔨᓚᐅᖅᐳᒍᑦ ᐱᓕᕆᕖᑦ 
ᑲᑎᖅᓱᐃᙱᓗᐊᖅᐸᖕᓂᖏᓐᓂᒃ ᑐᑭᓯᒋᐊᕈᑎᒃᓴᓂᒃ ᐃᖅᑲᓇᐃᔭᖅᑎᒃᓴᓕᕆᓂᒃᑯᑦ 
ᐱᔭᕆᐊᖃᖅᑐᓂᒃ. ᐃᖅᑲᓇᐃᔮᒥᒃ ᐃᓄᖃᕈᓐᓃᖅᑐᖃᕌᖓᑦ, 
ᐃᖅᑲᓇᐃᔭᖅᑎᒃᓴᓂᒐᓱᖕᓂᕐᒧᑦ ᐊᐅᓚᑦᑎᔨ ᓇᓗᓇᐃᖅᓯᖃᑦᑕᖅᐳᖅ ᐃᖅᑲᓇᐃᔮᑉ 
ᓇᓗᓇᐃᖅᑕᐅᔾᔪᑎᖓᓂᒃ ᐃᓕᓐᓂᐊᖅᓯᒪᑎᒋᔭᕆᐊᖃᖅᑕᖏᓐᓂᒃ 
ᐱᓕᕆᓯᒪᑎᒋᔭᕆᐊᖃᖅᑕᖏᓐᓂᒡᓗ ᑖᔅᓱᒪᓂ ᐃᖅᑲᓇᐃᔮᒃᓴᒥ. ᑭᓯᐊᓂᑦᑕᐅᖅ, 
ᑕᒪᒃᑯᐊ ᑐᑭᓯᒋᐊᕈᑎᒃᓴᑦ ᑲᑎᖅᓱᖅᑕᐅᕙᙱᓐᓂᑯᖏᓐᓄᑦ ᐱᓕᕆᕝᕕᓕᒫᓂ, 
ᐱᓕᕆᕖᑦ ᖃᐅᔨᒪᖃᑦᑕᙱᓚᑦ ᖃᓄᖅ ᐊᒥᓲᑎᒋᔪᓂᒃ ᐃᓄᖕᓂᒃ 
ᐱᔭᕆᐊᖃᕐᒪᖔᒥᒃ ᐊᔪᙱᑕᐅᔭᕆᐊᓕᓪᓚᑦᑖᓂᒃ ᐃᓚᒌᓂᒃ. ᐆᒃᑐᕋᐅᑎᒋᓗᒍ, 
ᐱᓕᕆᕖᑦ ᖃᐅᔨᒪᔪᖃᓚᐅᙱᓚᑦ ᖃᓄᖅ ᐊᒥᓲᑎᒋᔪᓂᒃ ᑮᓇᐅᔭᓕᕆᔨᓂᒃ 

ᐱᔭᕆᐊᖃᕐᒪᖔᕐᒥᒃ. ᐊᒻᒪᑦᑕᐅᖅ ᑐᑭᓯᒋᐊᕈᑎᒃᓴᑦ ᑲᑎᖅᓱᖅᑕᐅᕙᙱᒻᒥᔪᑦ 
ᕿᒥᕐᕈᔭᐅᕙᒐᑎᒡᓗ ᒐᕙᒪᒃᑯᓐᓂᓕᒫᖅ. 

20. ᐃᓚᖏᓐᓂ, ᑕᒪᒃᑯᐊ ᑐᑭᓯᒋᐊᕈᑎᒃᓴᑦ ᐱᔭᕆᐊᖃᖅᑕᐅᔪᑦ 
ᑲᒪᒋᔭᖃᕋᓱᓐᓂᐊᕐᓗᓂ ᑕᐃᒪᐃᑦᑐᒥᒃ ᕿᒥᕐᕈᓂᕐᒥᒃ ᐊᑐᐃᓐᓇᐅᑎᐊᖅᑑᒐᓗᐊᑦ. 
ᐆᒃᑐᕋᐅᑎᒋᓗᒍ, ᓰᑏᕝᕙ 2009-ᒥ, ᓈᓴᐃᓚᐅᖅᐳᒍᑦ ᑲᑎᖦᖢᒋᑦ 108-ᓂᒃ 
ᐃᖅᑲᓇᐃᔮᒃᓴᓂᒃ ᐱᓕᕆᕕᖕᓂ ᖃᐅᔨᓴᓚᐅᖅᑕᑦᑎᓐᓂ ᑮᓇᐅᔭᓕᕆᔨᐅᓂᕐᒧᑦ 
ᐃᓕᓴᕆᔭᐅᔾᔪᑎᖃᕐᓂᖅ ᐱᑕᖃᕆᐊᖃᖅᑎᑕᐅᓪᓗᓂ ᐅᕝᕙᓘᓐᓃᑦ 
ᐊᑐᕐᓂᖃᕋᔭᖅᑐᓂᒃ. ᐃᓚᖏᓐᓂ ᐃᖅᑲᓇᐃᔮᒃᓴᑦ, 21-ᖑᓚᐅᖅᐳᑦ 
ᑮᓇᐅᔭᓕᕆᔨᐅᓂᕐᒧᑦ ᐃᓕᓴᕆᔭᐅᔾᔪᑎᖃᕆᐊᖃᓪᓚᕆᒃᑐᑦ. ᐃᓚᖏᑦ 
21 ᐃᖅᑲᓇᐃᔮᒃᓴᑦ, 16 ᐃᓐᓄᒃᑕᐅᓚᐅᖅᐳᑦ ᑕᐃᔅᓱᒪᓂ, ᑭᓯᐊᓂ 6-ᑐᐃᓐᓇᐃᑦ 
ᐃᓐᓄᒃᑕᐅᓚᐅᖅᖢᑎᒃ ᐃᓄᖕᓄᑦ ᑮᓇᐅᔭᓕᕆᔨᐅᓂᕐᒧᑦ ᐃᓕᓴᕆᔭᐅᔾᔪᑎᖃᖅᑐᓄᑦ. 
ᑕᐃᒃᑯᐊ ᐱᓕᕆᕖᑦ ᐊᑐᕈᓐᓇᕋᔭᖅᑐᕕᓂᐅᒐᓗᐊᑦ ᑕᒪᒃᑯᓂᖓ ᑐᑭᓯᒋᐊᕈᑎᒃᓴᓂᒃ 
ᓇᓗᓇᐃᖅᓯᓇᓱᒡᓗᑎᒃ ᐊᒥᓲᑎᒋᓂᖏᓐᓂᒃ ᑮᓇᐅᔭᓕᕆᔨᑦ ᓱᓕ 
ᐱᔭᕆᐊᖃᖅᑕᒥᖕᓂᒃ. 

21. ᓇᓗᓇᐃᖅᓯᓂᖅ ᐊᑯᓐᓂᖅᑯᑎᐅᔪᓂᒃ. ᖃᐅᔨᒋᐊᕐᓂᖅ 
ᐱᔪᓐᓇᖅᑕᐅᔭᕆᐊᓕᖕᓂᒃ ᐱᑕᖃᕆᐊᖃᖅᑎᑕᐅᔪᓂ ᐃᖅᑲᓇᐃᔮᒃᓴᑦ ᓴᓂᐊᓐᓂ 
ᐃᖅᑲᓇᐃᔭᖅᑎᑦ ᒫᓐᓇᒃᑯᑦ ᐱᒋᔭᖏᑕ ᐱᑕᖃᕈᑕᐅᕗᖅ ᑐᓐᖓᕕᒋᔭᐅᔪᒥᒃ 
ᓇᓗᓇᐃᖅᓯᓂᕐᒧᑦ ᐊᑯᓐᓂᖅᑯᑎᐅᓯᒪᔪᓂᒃ ᐃᖅᑲᓇᐃᔭᖅᑎᑦ ᐱᔪᓐᓇᖅᑕᖏᓐᓂ. 
ᖃᐅᔨᓚᐅᖅᐳᒍᑦ ᐱᓕᕆᕖᑦ ᖃᐅᔨᒪᒐᓗᐊᖅᖢᑎᒃ ᖃᓄᐃᑦᑐᓂᒃ 
ᐱᔪᓐᓇᖅᑐᖃᕆᐊᖃᕐᒪᖔᑦ ᐊᑐᓂᑦ ᐃᖅᑲᓇᐃᔮᒃᓴᓂ, ᓇᓗᓇᐃᔭᖅᓯᒪᑦᑎᐊᖅᑐᓂᒃ 
ᑐᑭᓯᒋᐊᕈᑎᒃᓴᖃᖏᓐᓂᖏᓐᓂᒃ ᖃᓄᑎᒋ ᐊᑯᓐᓂᖅᑯᑎᑕᖃᖅᑎᒋᖕᒪᖔᑦ 
ᐅᕝᕙᓘᓐᓃᑦ ᐱᑕᑭᓗᐊᖅᑎᒋᒻᒪᖔᑦ ᐱᔪᓐᓇᖅᑕᐅᔭᕆᐊᓕᖕᓂᒃ ᐃᖅᑲᓇᐃᔭᖅᑎᓂᒃ 
ᒐᕙᒪᒃᑯᓐᓂᓕᒫᖅ. ᐆᑦᑐᕋᐅᑎᒋᓗᒍ, ᖃᐅᔨᒪᒐᓗᐊᖅᖢᑎᒃ ᐱᑕᖃᙱᓐᓂᖓᓂᒃ 
ᐱᔪᓐᓇᖅᓯᓯᒪᔪᓂᒃ ᐃᓄᖕᓂᒃ ᐃᓐᓄᒃᓯᔪᒃᓴᓂᒃ ᑮᓇᐅᔭᓕᕆᔨᓄᑦ ᐊᖏᔪᖅᑲᐅᑎᓄᑦ 
ᐃᓂᒃᓴᓂᒃ, ᓇᓗᓇᐃᖅᓯᓯᒪᙱᓚᑦ ᖃᓄᖅ ᐊᒥᓲᑎᒋᔪᓂᒃ ᐃᓄᖕᓂᒃ ᖃᓄᑎᒋᓗ 
ᐃᓕᓐᓂᐊᖅᓯᒪᑎᒋᔭᕆᐊᖃᕐᓂᕐᒥᒃ, ᐱᓕᕆᓯᒪᑎᒋᓂᕐᒥᒃ, ᐊᒻᒪᓗ 
ᐱᔪᓐᓇᖅᑕᐅᔭᕆᐊᓕᖕᓂᒃ ᐃᓚᒌᓂᒃ ᐱᔭᕆᐊᖃᖅᑕᐅᔪᓂᒃ ᐃᓐᓄᒃᓯᓇᓱᒡᓗᑎᒃ 
ᐃᓐᓄᒃᓯᒪᙱᑦᑐᓂᒃ ᐃᖅᑲᓇᐃᔮᒃᓴᓂᒃ. ᐱᑕᖃᖅᑎᓐᓇᒋᑦ ᑕᒪᒃᑯᐊ 
ᑐᑭᓯᒋᐊᕈᑎᒃᓴᑦ, ᐱᓕᕆᕖᑦ ᓴᓇᔪᓐᓇᙱᓚᑦ ᐸᕐᓇᒍᑎᓂᒃ ᐃᓐᓄᒃᓯᓂᕐᒧᑦ 
ᐃᖅᑲᓇᐃᔮᒃᓴᓂᒃ. ᓱᓕᒃᑲᓐᓂᖅ, ᐊᑯᓂ ᐃᓐᓄᒃᑕᐅᓇᓵᖃᑦᑕᕐᓂᖏᓐᓄᑦ ᐃᓚᖏᑦ 
ᐃᖅᑲᓇᐃᔮᒃᓴᐃᑦ (ᐆᒃᑐᕋᐅᑎᒋᓗᒋᑦ, ᑮᓇᐅᔭᓕᕆᔨᓄᑦ ᐊᖓᔪᖅᑲᐅᑎᑦ, ᐆᒪᔪᓂᒃ 
ᖃᐅᔨᓴᖅᑎᑦ, ᖃᕆᓴᐅᔭᓕᕆᔩᓪᓗ) ᐃᓱᒪᓇᕈᑕᐅᕗᑦ 
ᐊᑲᐅᙱᓕᐅᕈᑎᑕᖃᐃᓐᓇᕆᐊᖓ. ᖃᐅᔨᓚᐅᖅᐳᒍᑦ ᐊᖓᔪᖅᑳᑦ 
ᑲᒪᒋᔭᖃᖃᑦᑕᕐᓂᖏᓐᓂᒃ ᐃᓚᖏᓐᓂᒃ ᐊᑯᓂ ᐃᓐᓄᒃᑕᐅᓇᓵᖅᑐᓂᒃ 
ᐃᓐᓄᒃᓯᓚᐅᑲᖕᓂᒃᑯᑦ ᐃᖅᑲᓇᐃᔮᒃᓴᓂᒃ. ᑖᓐᓇ ᐱᓇᓱᒍᓯᖅ, ᓱᕐᕋᐅᑎᓂᖃᙱᒻᒪᑦ 
ᐋᖅᑭᑎᐊᕐᓯᒪᓚᓂᓗ ᑲᒪᒋᔭᖃᕋᓱᖕᓂᕐᒧᑦ ᑕᒪᑐᒪᒥᖓ ᐊᑯᓂᐅᔪᒃᑯᑦ 
ᐊᑲᐅᙱᓕᐅᕈᑕᐅᓂᖓᓂᒃ. 

22. ᑲᒪᒋᔭᖃᕐᓂᖅ ᐊᒃᓱᕈᕐᓇᖅᑐᓂᒃ. ᖃᐅᔨᓚᐅᖅᐳᒍᑦ ᐃᑲᔪᖅᓱᕐᓂᒃᑯᑦ 
ᕿᒥᕐᕈᓗᐊᖅᐸᖏᓐᓂᖏᓐᓂᒃ ᐱᓕᕆᕖᑦ ᓇᓗᓇᐃᖅᓯᓇᓱᒡᓗᑎᒃ 
ᖃᐅᔨᒋᐊᕐᓗᑎᒡᓗ ᑕᐃᒪᐃᒍᑕᐅᔪᓂᒃ ᐅᕝᕙᓘᓐᓃᑦ ᓱᕐᕋᐅᑎᔪᓂᒃ 

ᐊᒃᑐᖅᓯᓂᖃᖅᑐᓂᒃ ᐱᓕᕆᔪᓐᓇᕐᓂᕐᒥᖕᓂᒃ ᐃᓐᓄᒃᓯᓇᓱᓪᓗᑎᒃ 
ᐃᓐᓄᒃᓯᒪᙱᑦᑐᓂᒃ ᐃᖅᑲᓇᐃᔮᒃᓴᓂᒃ. ᐆᒃᑐᕋᐅᑎᒋᓗᒍ, ᖃᐅᔨᓚᐅᙱᑦᑐᒍᑦ 
ᖃᐅᔨᓴᖅᑐᖃᖅᓯᒪᔭᕆᐊᖓᓂ ᑕᒪᑐᒥᖓ ᒫᓐᓇᒃᑯᑦ ᓇᓕᒥᒃᓱᖅᑎᑦᑎᔾᔪᑕᐅᓯᒪᔪᒥᒃ 
ᐊᒥᓲᑎᖏᓂᖏᓐᓂᒃ ᐊᑭᓕᖅᓱᖅᑕᐅᔾᔪᑎᑦ ᑮᓇᐅᔭᓕᕆᔨᓄᑦ ᐃᓗᐊᓂ ᓯᓚᑖᓂᓗ 
ᐊᕕᒃᑐᖅᓯᒪᔫᑉ ᐃᓱᒪᓕᐅᕈᑕᐅᓇᓱᒡᓗᑎᒃ ᒐᕙᒪᒃᑯᖏᑦ ᓄᓇᕘᑉ 
ᐊᑐᐃᓐᓇᐅᑎᑦᑎᕙᒃᑲᓗᐊᕐᒪᖔᑕ ᐱᔭᒃᓴᐅᑎᑕᐅᕙᒃᑐᓂᒃ. ᑭᓯᐊᓂ, ᐊᖓᔪᖅᑲᐅᑎᑦ 
ᓇᒥᓕᒫᖅ ᒐᕙᒪᒃᑯᓐᓂ ᑕᒪᐃᓐᓂᓗ ᐊᕕᒃᑐᖅᓯᒪᔪᓂ ᐅᖃᐅᓯᖃᓚᐅᖅᐳᑦ 
ᐊᑕᐅᓯᐅᙱᑦᑐᓂᒃ ᓱᕐᕋᐅᑎᓂᖃᖅᑐᓂᒃ ᐊᒃᑐᖅᓯᓂᖃᕋᓱᒋᓯᒪᔭᒥᖕᓂᒃ 
ᐃᖅᑲᓇᐃᔭᖅᑎᒃᓴᓂᒐᓱᒍᓐᓇᓂᕐᒥᒃ ᐱᔪᓐᓇᖅᓯᓯᒪᔪᓂᒃ ᐃᖅᑲᓇᐃᔭᖅᑎᓂᒃ: 

• ᐱᓂᑭᓴᐅᑎᓂᖃᙱᑦᑐᑦ ᐊᑭᓕᖅᓱᖅᑕᐅᔾᔪᑎᑦ ᑲᑎᑎᖅᓯᒪᔪᑦ 
(ᐃᓚᒋᔭᐅᓪᓗᑎᒃ ᐅᑭᐅᖅᑕᖅᑐᒦᓐᓂᕐᒧᑦ ᐱᓕᐅᓯᐊᒃᓴᑦ); 

• ᐱᑕᖃᙱᓐᓂᖓ ᐊᑐᐃᓐᓇᐅᔪᓂᒃ ᐃᖅᑲᓇᐃᔭᖅᑎᓄᑦ ᐃᒡᓗᒃᓴᓂᒃ; 

• ᓴᙱᓂᕆᔭᐅᔪᓂᒃ ᐊᔪᙱᔾᔪᑕᐅᔪᓂᒡᓗ ᓄᒃᑎᖅᓯᕙᓪᓕᐊᓂᖅ 
ᐊᔾᔨᐅᖏᑦᑐᓄᑦ ᐃᖅᑲᓇᐃᔮᒃᓴᓄᑦ (ᓄᓇᓕᖕᓃᑦᑐᓄᑦ ᐃᖃᓗᐃᑦ ᐊᓯᐊᓂ);, 
ᐊᒻᒪᓗ 

• ᐱᑕᖃᙱᓐᓂᖓ ᐱᔪᓐᓇᖅᓯᓯᒪᔪᓂᒃ ᓄᓇᑖᖃᑕᐅᓯᒪᔪᓂᒃ 
ᐃᓕᓐᓂᐊᖅᓯᒪᓂᖃᖅᑐᓂᒃ ᐱᑕᖃᕆᐊᖃᖅᑎᑕᐅᔪᓂᒃ ᑕᒪᒃᑯᓄᖓ 
ᐃᖅᑲᓇᐃᔮᒃᓴᓄᑦ. 

23. ᑕᒪᕐᒥᑲᓴᒃ ᐃᓚᖏᑦ ᑖᒃᑯᐊ ᓱᕐᕋᐅᑎᓂᖃᖅᑐᑦ ᐃᓱᒪᒋᔭᐅᕗᑦ 
ᐱᑕᖃᒐᔪᑦᑐᓇᓱᒋᔭᐅᓪᓗᑎᒃ ᑕᒪᐃᓐᓂ ᐱᓕᕆᕕᖕᓂ. ᐊᒃᑐᖅᓯᓂᖏᑦ 
ᐊᔾᔨᒌᙱᑦᑐᓐᓇᖅᐳᑦ ᒪᓕᒡᓗᑎᒃ ᐊᔪᙱᑕᐅᔭᕆᐊᓕᒃᑯᑦ ᐊᑯᓐᓂᖅᑯᑎᐅᓯᒪᔪᓂᒃ 
ᐃᓐᓄᒃᓯᒪᙱᑦᑐᓂᒡᓗ ᐊᑐᓂᑦ ᐱᓕᕆᕕᖕᓂ. ᐱᔾᔪᑎᒋᓪᓗᒍ ᑕᒪᓐᓇ, 
ᐱᐊᓚᓂᖅᓴᐅᑐᐃᓐᓇᕆᐊᖃᖅᐳᖅ ᕿᒥᕐᕈᓇᓱᒡᓗᓂ ᑕᐃᒪᐃᔾᔪᑕᐅᔪᓂᒃ 
ᐊᑯᓐᓂᖅᑯᑎᐅᖏᓐᓇᖅᑐᓄᑦ ᐃᖅᑲᓇᐃᔭᖅᑎᒃᓴᓂᒍᓐᓇᕐᓂᒃᑯᑦ ᒐᕙᒪᒃᑯᓐᓂᓕᒫᖅ 
ᐃᓱᒪᒋᔭᐅᔪᑎᒍᑦ. 

24. ᐊᑐᓕᖁᔭᐅᔪᖅ. ᐃᖅᑲᓇᐃᔭᖅᑐᓕᕆᔨᒃᑯᑦ, ᐱᓕᕆᖃᑎᒋᓗᒋᑦ ᐊᓯᖏᑦ 
ᓂᕈᐊᖅᑕᐅᓯᒪᔪᑦ ᐱᓕᕆᕖᑦ, ᐃᒪᐃᑦᑐᒃᓴᐅᕗᑦ 

• ᓇᓗᓇᐃᖅᓯᓗᑎᒃ ᐱᒻᒪᕆᐅᓂᖏᑦ ᐊᔪᙱᑕᐅᔭᕆᐊᓖᑦ ᐃᓚᒌᑦ 
ᐃᓕᓐᓂᐊᖅᓯᒪᑎᒋᓂᕆᔭᐅᔭᕆᐊᓖᓪᓗ ᐱᓕᕆᕖᑦ ᐱᔭᕆᐊᖃᖅᑕᖏᓐᓂᒃ 
ᕿᓚᒻᒥᐅᔪᒥ, ᐊᑯᓐᓈᕿᔪᒥᒃ, ᐊᑯᓂᐅᔪᒥᒡᓗ; 

• ᐃᓱᒪᒃᓴᖅᓯᐅᕈᑎᖃᕐᓗᑎᒃ ᖃᓄᐃᑦᑐᓂᒃ ᐊᔪᙱᑕᐅᔭᕆᐊᓕᖕᓂᒃ ᐃᓚᒌᓂᒃ 
ᐃᓕᓐᓂᐊᖅᓯᒪᑎᒋᓂᐅᔭᕆᐊᓕᖕᓂᒡᓗ ᒫᓐᓇ ᐱᑕᖃᕐᒪᖔᕐᒥᒃ; 

• ᐃᓱᒪᒃᓴᖅᓯᐅᕈᑎᖃᕐᓗᑎᒃ ᓇᓕᐊᖕᓂᒃ ᐊᑯᓐᓂᖅᑯᑎᐅᓯᒪᔪᓂᒃ 
ᐱᑕᖃᕐᒪᖔᑦ ᑕᒪᒃᑮᖕᓂ ᐱᓕᕆᕕᖕᒥ - ᐊᒻᒪᓗ ᒐᕙᒪᒃᑯᓐᓂᓕᒫᖅ, 
ᓇᓗᓇᐃᖅᓯᓂᒃᑯᑦ ᖃᓄᖅ ᐊᒥᓲᑎᒋᔪᓂᒃ ᐃᓄᖕᓂᒃ ᐱᔭᕆᐊᖃᕐᒪᖔᕐᒥᒃ 
ᖃᓄᐃᑦᑐᓪᓚᑖᓂᒡᓗ ᐊᔪᙱᑕᐅᔭᕆᐊᓕᖕᓂᒃ 

 
ᐅᓂᒃᑳᓕᐊᖓ ᑮᓇᐅᔭᓂᒃ ᑕᒻᒪᖅᓯᒪᔪᖅᓯᐅᖅᑎᒻᒪᕆᐅᑉ ᑲᓇᑕᒥ ᓄᓇᕘᑉ ᒪᓕᒐᓕᐅᕐᕕᖓᓄᑦ—2010 13
 



ᐃᖅᑲᓇᐃᔭᖅᑎᒃᓴᓂᒍᓐᓇᕐᓂᖅ—ᒐᕙᒪᒃᑯᖏᑦ ᓄᓇᕘᑉ 
 

ᐃᓕᓐᓂᐊᖅᓯᒪᑎᒋᓂᐅᔭᕆᐊᓕᖕᓂᒡᓗ ᐱᔭᕆᐊᖃᕐᒪᖔᕐᒥᒃ ᕿᓚᒻᒥᐅᔪᒃᑯᑦ, 
ᐊᑯᓐᓈᕿᔪᒥᒃ, ᐊᑯᓂᐅᔪᒥᒡᓗ; 

• ᓇᓗᓇᐃᕐᓗᒋᑦ ᑕᐃᒪᐃᔾᔪᑕᐅᔪᑦ ᓱᕐᕋᐅᑎᓂᖃᖅᑐᓂᒃ ᐊᒃᑐᖅᓯᓂᖃᖅᑐᑦ 
ᐱᓕᕆᔪᓐᓇᕐᓂᕐᒥᓂᒃ ᐃᓐᓄᒃᓯᓇᓱᑦᑎᓪᓗᒋᑦ ᐊᑯᓐᓂᖅᑯᑎᐅᓯᒪᔪᓂᒃ 
ᐱᑖᕈᓐᓇᖅᑎᒋᓂᒃᑯᑦ ᕿᒥᕐᕈᓗᑎᒡᓗ ᖃᓄᑎᒋ ᑕᒪᒃᑯᐊ ᓱᕐᕋᐅᑎᓂᖃᖅᑐᑦ 
ᑕᐃᒪᐃᔾᔪᑕᐅᕙᒻᒪᖔᑕ ᐊᑲᐅᙱᓕᐅᕈᑕᐅᖏᓐᓇᖅᑐᓪᓗ; ᐊᒻᒪᓗ 

• ᖃᐅᔨᒋᐊᕐᓗᑎᒃ ᑕᐃᒪᐃᔾᔪᑕᐅᔪᓂᒃ ᐊᑯᓐᓂᖅᑯᑎᐅᒐᔪᒃᑐᓄᑦ 
ᐱᒻᒪᕆᐅᓂᖏᓐᓂᒃ ᐊᔪᙱᑕᐅᔭᕆᐊᓕᖕᓂ 
ᐃᓕᓐᓂᐊᖅᓯᒪᑎᒋᓂᕆᔭᐅᔭᕆᐊᓕᖕᓂᒡᓗ ᓇᓗᓇᐃᖅᑕᐅᓯᒪᔪᑦ 
ᐱᓕᕆᕕᓕᒫᓂ. 

ᐱᓕᕆᕕᐅᑉ ᑭᐅᔾᔪᑎᖓ. ᐃᖅᑲᓇᐃᔭᖅᑐᓕᕆᔨᒃᑯᑦ ᐊᓯᖏᓪᓗ ᐱᓕᕆᕝᕖᑦ 
ᐊᖏᐅᑎᖃᖅᐳᑦ ᑖᒃᓱᒥᖓ ᐊᑐᓕᖁᔭᐅᔪᒥᒃ. 

ᕿᓚᒻᒥᐅᔪᒃᑯᑦ, ᐃᖅᑲᓇᐃᔭᖅᑐᓕᕆᔨᒃᑯᑦ ᓯᕗᓕᐅᕆᓂᐊᖅᐳᑦ ᒐᕙᒪᒃᑯᓐᓂᒃ 
ᐃᓂᓪᓚᒃᑎᕆᓂᒃᑯᑦ ᓄᐊᑕᐅᓂᖏᓐᓂᒃ ᑲᑎᖅᓱᒐᐃᑦ ᖃᐅᔨᒪᔾᔪᑎᒃᓴᑦ ᐊᑐᓂ 
ᐱᓕᕆᕕᖕᓂᑦ ᓵᓐᖓᓇᓱᐊᕐᓗᑎᒃ ᓇᓗᓇᐃᖅᑕᐅᓂᖏᓐᓄᑦ ᐊᑑᑎᖃᕈᓐᓇᖅᑐᑦ 
ᐊᔪᙱᑕᐅᔭᕆᐊᓖᑦ ᐃᓕᓐᓂᐊᖅᓯᒪᑎᒋᓂᕆᔭᐅᔭᕆᐊᓖᓪᓗ 
ᐱᑕᖃᕆᐊᖃᖅᑎᑕᐅᔪᑦ ᓇᒥᑐᐃᓐᓇᖅ ᒐᕙᒪᒃᑯᓐᓂ ᕿᓚᒻᒥᐅᔪᒃᑯᑦ, 
ᐊᑯᓐᓈᕿᔪᒥᒡᓗ, ᐊᒻᒪᓗ ᐊᑯᓂᐅᔪᒥ. ᑕᒪᒃᑯᐊ ᑲᑎᖅᓱᒐᐃᑦ ᖃᐅᔨᒪᔾᔪᑎᒃᓴᑦ 
ᓇᓕᒧᑎᑕᐅᓂᐊᖅᑐᑦ ᒫᓐᓇᒃᑯᑦ ᐃᖅᑲᓇᐃᔭᖅᑎᑦ ᐱᔪᓐᓇᖅᑕᖏᓐᓄᑦ 
ᐃᓕᓐᓂᐊᖅᓯᒪᑎᒋᓂᖏᓐᓄᓪᓗ ᐃᓱᒪᓕᐅᕈᑕᐅᓇᓱᐊᕐᓗᑎᒃ ᓈᓴᖅᑕᐅᓇᓱᒡᓗᑎᒡᓗ 
ᐊᑯᓐᓂᖅᑯᑎᐅᓯᒪᔪᑦ. ᐊᑯᓐᓂᖅᑯᑎᐅᓯᒪᔪᓂᒃ ᕿᒥᕐᕈᓂᖅ 
ᓇᓗᓇᐃᖅᓯᔾᔪᑕᐅᓇᓱᖕᓂᐊᖅᑐᖅ ᓴᖅᑭᒐᔪᒃᑐᓂᒃ ᐊᒃᑐᖅᓯᓂᖃᖅᑐᓂᒃ ᑕᒪᑐᒥᖓ 
ᐊᑯᓐᓂᖅᑯᑎᐅᓯᒪᔪᒥᒃ ᐃᓱᒪᓕᐅᕈᑕᐅᓇᓱᒡᓗᓂ ᐱᕙᓪᓕᐅᑎᓂᖃᖅᑐᑦ 
ᐅᑎᖅᑕᖅᑐᑦ ᐅᕝᕙᓘᓐᓃᑦ ᐱᓕᕆᔾᔪᑎᒧᑦ ᐊᒃᓱᕈᕐᓇᕈᑎᑦ. ᐊᑯᓂᐅᔪᒥ, ᑕᒪᒃᑯᐊ 
ᑲᑎᖅᓱᒐᐃᑦ ᕿᒥᕐᕈᓂᕐᓗ ᐊᑐᕐᓂᖃᕐᓂᐊᖅᐳᑦ ᒐᕙᒪᒃᑯᓐᓄᑦ 
ᑎᑎᕋᕆᐊᓐᖓᕈᑕᐅᓗᑎᒃ ᐱᓕᕆᔾᔪᑎᓂᒃ ᓄᖑᑎᕋᓱᐊᕐᓗᒍ 
ᐊᑯᓐᓂᖅᑯᑎᖃᖃᑦᑕᕐᓂᖅ. 

ᐱᓕᕆᕖᑦ ᐸᕐᓇᒍᑎᒻᒪᕆᖃᙱᓚᑦ ᑲᒪᒋᔭᖃᕋᓱᒍᑎᒃᓴᓂᒃ 
ᐃᖅᑲᓇᐃᔭᖅᑎᒃᓴᓕᕆᓂᒃᑯᑦ ᐱᑕᑭᒃᓱᕐᓂᕐᒥᒃ 

25. ᐱᑕᖃᖅᐳᖅ ᒪᕐᕉᖕᓂᓗᐊᖅ ᐸᕐᓇᒍᑎᓕᐅᕐᓂᕐᒧᑦ ᑎᑎᕋᓂᒃ ᓄᓇᕘᑉ 
ᒐᕙᒪᒃᑯᖏᓐᓂ. ᐊᕐᕌᒍᑕᒫᑦ ᐱᓕᕆᓂᐊᓂᕐᒧᑦ ᐸᕐᓇᒍᑎᖏᑦ ᐊᑐᓂᑦ ᐱᓕᕆᕝᕖᑦ 
ᓇᓗᓇᐃᖅᓯᕙᒃᐳᑦ ᐱᓕᕆᕕᖕᒥ ᓯᕗᓪᓕᐅᔾᔭᒃᓴᓂᒃ ᑮᓇᐅᔭᓂᒡᓗ 
ᐊᑐᖅᑕᐅᓂᐊᖅᑐᓂᒃ ᐊᒡᒋᖅᑐᒥ ᑮᓇᐅᔭᓕᕆᓐᓇᒥ ᐊᕐᕌᒍᒥ ᐊᒻᒪᓗᑦᑕᐅᖅ 
ᐱᒻᒪᕆᖕᓂᒃ ᓴᖅᑭᓯᒪᔪᓂᒃ ᐊᒃᑐᖅᓯᓂᖃᕈᓐᓇᖅᑐᓂᒃ ᐱᓕᕆᕕᖕᒥᒃ. ᐃᓄᖕᓄᑦ 
ᐃᖅᑲᓇᐃᔮᒃᓴᓄᑦ ᐸᕐᓇᒍᑎᖏᑦ ᐱᓕᕆᕝᕖᑦ, ᐱᑕᖃᕆᐊᖃᖅᑎᑕᐅᔪᑦ ᐃᓚᒍᑕᖅ 
23-ᒧᑦ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑎᒦᑦᑐᒧᑦ, ᓵᓐᖓᕙᒃᐳᑦ 
ᐱᓇᓱᐊᕐᓂᕐᒧᑦ ᐃᓄᖏᓐᓂᒃ ᒪᓕᒃᓯᒪᔪᓂᒃ ᐃᖅᑲᓇᐃᔭᖅᑎᓂᒃ; ᑕᒪᒃᑯᐊ 
ᐸᕐᓇᒍᑎᑦ ᐃᓕᖓᖃᑦᑕᖅᐳᑦ ᑎᓴᒪᓄᑦ - ᐅᕝᕙᓘᓐᓃᑦ ᑕᓪᓕᒪᓄᑦ ᐊᕐᕌᒍᓄᑦ. 

26. ᓈᒻᒪᖅᑐᒥᒃ ᐸᕐᓇᒍᑎᓕᐅᕐᓂᖅᑕᖃᖅᑎᓐᓇᒍ, ᑯᒃᓴᓇᖅᑐᖅᑕᖃᖅᐳᖅ 
ᑖᒃᑯᐊ ᒐᕙᒪᒃᑯᑦ ᓈᒪᔪᓂᒃ ᐃᖅᑲᓇᐃᔭᖅᑎᒃᓴᓂᒍᓐᓇᙱᑐᐃᓐᓇᕆᐊᖃᕐᓂᖏᓐᓄᑦ 
ᐱᔭᕆᐊᖃᖅᑕᖏᓐᓂᒃ ᐅᕝᕙᓘᓐᓃᑦ ᐱᔪᓐᓇᙱᑐᐃᓐᓇᕆᐊᖃᕐᓂᖏᓐᓄᑦ 
ᑐᕌᒐᒥᖕᓂᒃ ᐃᓄᖏᓐᓂᒃ ᒪᓕᒃᓯᒪᔪᓂᒃ ᐃᖅᑲᓇᐃᔭᖅᑎᖃᕐᓂᕐᒥᒃ. 
ᑕᐃᒪᐃᓐᓂᖓᓄᑦ ᓂᕆᐅᒋᕙᕗᑦ ᑕᐃᓐᓇ ᐱᓕᕆᕝᕕᒃ - ᐊᒻᒪᓗ ᒐᕙᒪᒃᑯᓐᓂᓕᒫᖅ 
ᐸᕐᓇᒍᑎᓕᐅᕐᓂᕐᒧᑦ ᑎᑎᖅᕋᐃᑦ ᓈᒻᒪᖅᑐᒃᑯᑦ ᓇᓗᓇᐃᖅᓯᔾᔪᑕᐅᔪᓐᓇᕋᔭᕆᐊᖏᑕ 
ᖃᓄᖅ ᒐᕙᒪᒃᑯᑦ ᐊᖑᒪᑎᓇᓱᖕᓂᐊᕐᒪᖔᑕ ᒫᓐᓇᒃᑯᑦ ᓯᕗᓂᒃᓴᕐᒥᓗ 
ᐃᖅᑲᓇᐃᔭᖅᑎᒃᓴᓕᕆᓂᒃᑯᑦ ᐱᔭᕆᐊᖃᖅᑕᒥᖕᓂᒃ ᐱᓗᑎᒡᓗ ᐃᓄᖏᓐᓂᒃ 
ᒪᓕᒃᓯᒪᔪᓂᒃ ᐃᖅᑲᓇᐃᔭᖅᑎᖃᕐᓂᕐᒥᒃ. 

27. ᖃᐅᔨᓴᓚᐅᖅᐳᒍᑦ ᐃᖅᑲᓇᐃᔭᖅᑎᒃᓴᓕᕆᓂᕐᒥᒃ ᑐᑭᓯᒋᐊᕈᑎᒃᓴᓂᒃ 
ᐃᓗᓕᖏᓐᓂᒃ ᐱᓕᕆᕕᖕᒧᑦ ᐱᓕᕆᓂᐊᓂᕐᒧᑦ ᐸᕐᓇᒍᑎᓂᒃ ᐊᕐᕌᒍᓄᑦ ᐅᑯᓄᖓ 
2007-08, 2008-09, ᐊᒻᒪᓗ 2009-10 ᑮᓇᐅᔭᓕᕆᓐᓇᓄᑦ ᐊᕐᕌᒍᓄᑦ 
ᐃᓱᒪᓕᐅᕋᓱᐊᖅᖢᑕ ᖃᓄᑎᒋ ᑲᒪᒋᔭᖃᕈᑕᐅᒻᒪᖔᑕ 
ᐃᖅᑲᓇᐃᔭᖅᑎᒃᓴᓕᕆᓂᒃᑯᑦ ᓴᖅᑭᓯᒪᔪᓂᒃ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓂ. 
ᖃᐅᔨᒋᐊᒃᑲᓂᕐᓂᑎᓐᓂ ᐃᓚᓕᐅᔾᔭᐅᓚᐅᖅᐳᖅ ᑕᒪᐃᑕ ᑎᑎᕋᖅᑕᐅᓯᒪᔪᑦ 
ᐅᖃᐅᓯᕆᔭᐅᓯᒪᔪᑦ ᐱᓕᕆᓂᐊᓂᕐᒧᑦ ᐸᕐᓇᒍᑎᓃᓚᐅᖅᑐᓂ 
ᐃᖅᑲᓇᐃᔭᖅᑎᒃᓴᓕᕆᓂᕐᒧᑦ ᐸᕐᓇᒍᑎᓕᐅᕐᓂᕐᒧᑦ, ᒪᑯᓄᖓ 
ᐃᖅᑲᓇᐃᔭᖅᑎᒃᓴᓕᕆᓂᕐᒧᑦ ᐱᓕᕆᔾᔪᑏᑦ. 

28. ᖃᐅᔨᓚᐅᖅᐳᒍᑦ ᐊᓯᖏᑦ ᐃᓕᓐᓂᐊᕐᓂᓕᕆᔨᒃᑯᑦ ᐸᕐᓇᒍᑎᓕᐅᕐᓂᕐᒪᑕ 
ᐃᓕᓐᓂᐊᖅᑎᑦᑎᔨᓄᑦ, ᐱᓕᕆᕕᖕᒧᑦ ᐱᓕᕆᓂᐊᓂᕐᒧᑦ ᐸᕐᓇᒍᑎᑦ 
ᐃᓗᓕᖃᕆᐊᒃᓴᖏᓐᓂᒃ ᖃᔅᓰᓐᓇᕈᓗᖕᓂᒃ ᐱᓪᓚᕆᖕᓂᒃ ᐱᒋᐊᖅᑎᑕᐅᓯᒪᔪᓂᒃ, 
ᐆᒃᑐᖅᓯᔾᔪᑎᓂᒃ, ᐅᕝᕙᓘᓐᓃᑦ ᐱᓕᕆᔾᔪᑎᓂᒃ ᑲᒪᒋᔭᖃᕐᓂᕐᒧᑦ 
ᐊᑯᓐᓂᖅᑯᑎᐅᓯᒪᔪᓂᒃ ᐱᓕᕆᕝᕖᑦ ᐃᖅᑲᓇᐃᔭᖅᑎᒃᓴᓕᕆᕕᖏᓐᓂ 
ᕿᓚᒻᒥᐅᔪᒃᑯᑦ, ᐊᑯᓐᓈᕿᔪᓪᓗ, ᐊᒻᒪᓗ ᐊᑯᓂᐅᔪᑦ. ᓴᖅᑭᑕᖅ 4 
ᓇᐃᓈᖅᓯᔾᔪᑕᐅᓯᒪᕗᖅ ᖃᓄᖅ ᐃᓕᓐᓂᐊᕐᓂᓕᕆᔨᒃᑯᑦ ᑲᒪᒋᔭᖃᕐᒪᖔᑕ 
ᐊᑯᓐᓂᖁᑎᒋᓯᒪᔭᕐᒥᖕᓂᒃ ᐊᔪᙱᑕᐅᔭᕆᐊᓕᖕᓂ ᐃᓐᓄᒃᓯᒪᙱᑦᑐᓂᒡᓗ 
ᐃᓕᓐᓂᐊᖅᑎᑦᑎᔨᓄᑦ ᐃᓂᒃᓴᓂ ᐊᑐᖅᐸᓐᓂᖏᓐᓂᒡᓗ ᐱᐅᔪᓂᒃ ᐱᔾᔪᓯᕐᓂᒃ 
ᐱᒋᐅᖅᓴᑎᓐᓇᓱᐊᖅᖢᒋᑦ ᓄᓇᑖᖃᑕᐅᓯᒪᔪᑦ; ᐊᓯᖏᑦ ᐱᓕᕆᕝᕖᑦ 
ᒪᓕᒍᓐᓇᕋᔭᖅᐳᑦ ᑕᒪᒃᑯᓂᖓ ᐱᔾᔪᓯᕐᓂᒃ. ᐱᑕᖃᖅᑎᓐᓇᒍ ᐱᓪᓚᕆᖕᓂᒃ 
ᐱᒋᐊᖅᑎᑕᐅᓯᒪᔪᓂᒃ, ᐆᒃᑐᖅᓯᔾᔪᑎᓂᒃ, ᐅᕝᕙᓘᓐᓃᑦ ᐱᓕᕆᔾᔪᑎᓂᒃ ᐊᒻᒪᓗ 
ᐱᓕᕇᓐᓇᕐᓂᕐᒥᒃ ᑐᕌᖓᔪᓂᒃ ᑲᒪᒋᔭᖃᕋᓱᒡᓗᓂ ᐊᔪᙱᖅᑕᐅᔭᕆᐊᓕᒃᑯᑦ 
ᐊᑯᓐᓂᖅᑯᑎᐅᓯᒪᔪᓂᒃ ᐃᓐᓄᒃᓯᒪᙱᑦᑐᓂᒡᓗ, ᐱᓕᕆᕖᑦ ᓈᒻᒪᖅᑐᒃᑯᑦ 
ᑲᒪᒋᔭᖃᕈᓐᓇᙱᓚᑦ ᐃᓕᖓᔪᓂᒃ ᐃᖅᑲᓇᐃᔭᖅᑎᒃᓴᓂᒍᓐᓇᕐᓂᕐᒧᑦ. 

ᓴᖅᑭᑕᖅ 4   ᐃᓕᓐᓂᐊᕐᓂᓕᕆᔨᒃᑯᑦ ᐱᓪᓚᕆᖕᓂᒃ ᐱᔾᔪᓯᖃᖅᐳᑦ ᐸᕐᓇᒍᑎᓂᒡᓗ ᑲᒪᒋᔭᖃᕈᑎᒃᓴᓂᒃ 
ᐱᔭᕆᐊᖃᕐᓂᕐᒥᖕᓂᒃ ᐃᓕᓐᓂᐊᖅᑎᑦᑎᔨᓂᒃ 

ᕿᓚᒻᒥᐅᔪᒃᑯᑦ ᐸᕐᓇᒍᑎ: ᐃᖅᑲᓇᐃᔭᖅᑎᒃᓴᓂᖕᓂᖅ ᓄᓇᕘᑉ ᓯᓚᑖᓂ 

ᐃᓕᓐᓂᐊᕐᓂᓕᕆᔨᒃᑯᑦ ᐃᓕᓴᖅᓯᓚᐅᖅᐳᑦ ᐱᔪᓐᓇᖅᓯᓂᐅᑉ ᐃᓄᖏᓐᓂᒃ ᒪᓕᒃᓯᒪᔪᓂᒃ ᐊᒥᓲᑎᒋᓂᖃᖅᑐᓂᒃ ᐃᓕᓐᓂᐊᖅᑎᑦᑎᔨᓂᒃ 
ᐊᑐᓕᒐᒃᓴᐅᖏᓐᓂᖓᓂᒃ ᐃᖅᑲᓇᐃᔭᖅᑎᒃᓴᓂᖕᓂᒃᑯᑦ ᕿᓚᒻᒥᐅᔪᒃᑯᑦ. ᐃᓐᓄᒃᓯᔪᓐᓇᖁᓪᓗᒋᑦ ᒫᓐᓇ ᐃᓐᓄᒃᓯᒪᙱᑦᑐᓂᒃ, 
ᐃᖅᑲᓇᐃᔭᖅᑎᒃᓴᓃᓐᓇᒐᓚᖃᑦᑕᖅᐳᑦ ᐃᓕᓐᓂᐊᖅᑎᑦᑎᔨᓄᑦ ᐃᓂᒃᓴᖁᑎᒥᖕᓄᑦ ᓄᓇᑖᖃᑕᐅᓯᒪᖏᑦᑐᓂᒃ. ᑕᐃᓐᓇ ᐱᓕᕆᕝᕕᒃ 
ᐃᓚᖏᑎᒍᑦ ᐊᑲᐅᓈᕆᓂᖅᓴᐅᒻᒪᑦ ᐱᔾᔪᑎᒋᓪᓗᒍ ᐃᖅᑲᓇᐃᔭᖅᑎᒃᓴᓂᒐᓱᖕᓂᖅ, ᒪᑯᑎᒎᓇᖅ ᐱᔪᓐᓇᕐᓂᖃᖅᑎᑕᐅᓪᓚᑖᕐᓂᖅ 
ᐃᖅᑲᓇᐃᔭᖅᑎᑖᕈᓐᓇᓂᕐᒥᒃ ᑕᒪᐃᓐᓄᑦ ᐃᓕᓐᓂᐊᖅᑎᑦᑎᔨᓄᑦ ᐃᖅᖃᓇᐃᔮᒃᓴᓄᑦ, ᐋᖅᑭᒃᑕᐅᓯᒪᔪᒥᒃ ᐊᕐᕌᒍᑕᒫᑦ 
ᐃᖅᑲᓇᐃᔭᖅᑎᒃᓴᓂᒐᓱᖕᓂᖅ, ᐊᑕᐅᑦᑎᒦᑦᑐᕐᓗ ᐃᖅᑲᓇᐃᔭᖅᑎᒃᓴᓂᒐᓱᖕᓂᕐᒧᑦ ᖃᕆᓴᐅᔭᒃᑯᑦ ᓄᓇᕐᔪᐊᒧᑦ ᐃᕕᖅᑎᓯᒪᔪᑎᒍᑦ 
ᐃᓕᓐᓂᐊᖅᑎᑦᑎᔨᓄᑦ, ᐃᓕᓐᓂᐊᕐᓂᓕᕆᔨᒃᑯᑦ ᑲᓇᑕᒥ ᑐᓴᐅᒪᖃᑎᒌᒍᑎᖓᑦ. ᐅᖃᐅᓯᕆᕙᓚᐅᖅᐸᕗᑦ ᑕᒪᓐᓇ ᐊᕐᕌᒎᓚᐅᖅᑐᒥ, 
ᑖᓐᓇ ᐱᓕᕆᕝᕕᒃ ᐊᐅᓚᓯᒪᓂᕋᖅᖢᒍ 95 ᐳᓴᖏᑦ ᐃᓕᓐᓂᐊᖅᑎᑦᑎᔨᓄᑦ ᐃᖅᑲᓇᐃᔮᒃᓴᐃᑦ ᐃᓐᓄᒃᑕᐅᓯᒪᓪᓗᑎᒃ. 

ᐱᐅᔪᑦ ᐱᓕᕆᔾᔪᓰᑦ ᓇᓗᓇᐃᖅᑕᐅᓯᒪᔪᑦ 

ᓄᐊᑦᑎᓂᖅ ᐃᖅᑲᓇᐃᔭᖅᑎᓄᑦ ᐃᓕᖓᔪᓂᒃ ᑲᑎᖅᓱᒐᓂᒃ ᕿᓚᒻᒥᐅᔪᒥᒃ ᐸᕐᓇᒍᑎᓕᐅᕐᓂᕐᒧᑦ. ᐊᑐᓂ ᐊᕕᒃᑐᖅᓯᒪᔪᓂ ᐊᒡᓚᒡᕖᑦ 
ᓄᐊᑦᑎᕙᒃᐳᑦ ᐋᖅᑭᐅᒪᑎᑦᑎᓪᓗᑎᒡᓗ ᑐᑭᓯᒋᐊᕈᑎᒃᓴᓂᒃ ᐃᓕᓐᓂᐊᖅᑎᑦᑎᔩᑦ ᒥᒃᓵᓄᑦ ᐃᖅᑲᓇᐃᔭᖅᑎᖏᑕ, ᒪᑯᓂᖓ ᐅᑭᐅᑦ 
ᐃᖅᑲᓇᐃᔭᖃᑦᑕᖅᓯᒪᔭᖏᑦ, ᐅᖃᐅᓯᕐᒥᒃ ᐱᓕᕆᔪᓐᓇᕐᓂᖏᑦ, ᑳᓐᑐᕌᒍᑎᖏᑦᑕ ᓄᖅᑲᕐᕕᖏᑕ ᐅᓪᓗᖏᑦ, ᐱᔪᓐᓇᕐᓂᖏᑦ 
ᐱᔪᒪᔭᐅᓂᖅᐹᓂᒃ ᐊᔪᙱᑕᐅᔭᕆᐊᓕᖕᓂᒃ (ᒪᑯᓂᖓᕈᔪᒃ ᓈᓴᐅᓯᕆᓂᖅ). ᑖᒃᑯᐊ ᑐᑭᓯᒋᐊᕈᑎᒃᓴᑦ ᐊᑐᖅᑕᐅᓕᖃᑦᑕᖅᐳᑦ 
ᒥᒃᓴᐅᓴᓯᔾᔪᑕᐅᓪᓗᑎᒃ ᐊᕕᑦᑐᖅᓯᒪᔪᓂ ᐃᖅᑲᓇᐃᔭᖅᑎᒃᓴᓂᒐᓱᖕᓂᒃᑯᑦ ᐱᔭᐅᔭᕆᐊᖃᕐᓂᐊᖅᑐᓂᒃ ᐊᒡᒋᖅᑐᒧᑦ ᐃᓕᓐᓂᐊᕐᓇᒧᑦ 
ᐊᕐᕌᒍᒧᑦ. 

ᐱᒋᐊᖅᑎᑦᑎᓂᖅ ᐊᕕᑦᑐᖅᓯᒪᔪᓂ ᐃᖅᑲᓇᐃᔭᖅᑎᒃᓴᓂᒐᓱᐊᖅᑎᓂᕐᓗ ᐃᓛᒃᑰᖅᑕᖅᑐᓂᒃ ᐱᓂᑭᓴᐅᑎᑦᑎᓂᖅ. ᑖᓐᓇ ᐱᔾᔪᓯᖅ 
ᐊᑐᓂ ᐊᕕᒃᑐᖅᓯᒪᔪᓂᒃ ᐱᓕᕆᐊᖃᕈᓐᓇᑎᑦᑎᔾᔪᑕᐅᕗᖅ ᐊᒥᓱᐊᓗᖕᓂᒃ ᐃᖅᑲᓇᐃᔭᖅᑎᒃᓴᓂᒃ ᐊᒡᒋᖅᑐᒧᑦ ᐃᓕᓐᓂᐊᕐᓇᒧᑦ ᐊᕐᕌᒍᒧᑦ 
ᕿᓚᒻᒥᐅᓗᐊᖅᑐᒃᑯᑦ. ᐆᑦᑐᕋᐅᑎᒋᓗᒍ, ᖃᐅᔨᓚᐅᖅᐳᒍᑦ ᐊᑯᓂᐅᑎᒋᓂᖃᕋᔪᒋᐊᒃᓴᖏᓐᓂᒃ ᐃᓕᓐᓂᐊᖅᑎᑦᑎᔨᓂᒃ 
ᐃᖅᑲᓇᐃᔭᖅᑎᒃᓴᓂᒐᓱᐊᕐᓂᒃᑯᑦ ᐱᓂᑭᓴᐅᑎᔾᔪᑕᐅᔪᑦ (ᐱᓂᑭᓴᐅᑎᔾᔪᑕᐅᔫᑉ ᒪᑐᕕᖓᑕ ᐅᓪᓗᖓᓂᑦ ᐅᓪᓗᖓᓄᑦ ᐃᖅᑲᓇᐃᔮᑉ 
ᐊᑐᐃᓐᓇᐅᓕᕐᓂᖓᑕ) ᖃᓂᒋᔭᖓᓂ 43-ᓂᒃ ᐅᓪᓗᓂᒃ, ᑖᒃᑯᐊ ᒪᕐᕉᕗᒃ ᐱᖓᓲᓕᖓᑎᓪᓗᒍ ᐊᑯᓂᐅᑎᒋᓂᕆᓲᖓ 
ᐃᖅᑲᓇᐃᔭᖅᑐᓕᕆᔨᒃᑯᑦ ᐃᓐᓄᒃᓯᓇᓱᐊᕐᓂᖓᑦᑕ ᐃᖅᑲᓇᐃᔮᒃᓴᒥᒃ ᐱᓕᕆᕝᕕᖕᓂ ᑭᖑᓂᖓᓂ ᒪᑐᕕᖓᑕ ᐱᓇᓱᐊᒐᒃᓴᐅᑉ. 

ᐊᑯᓂᐅᔪᒥ ᐸᕐᓇᒍᑎ: ᐱᕙᓪᓕᐊᑎᑦᑎᓗᓂ ᐱᔪᓐᓇᖅᓯᓯᒪᔪᖅ ᕿᒪᐃᕝᕕᐅᔪᒃᓴᐃᑦ 

ᐃᓕᓐᓂᐊᕐᓂᓕᕆᔨᒃᑯᑦ ᐊᑯᓂᐊᓗᒃ ᐱᒋᐅᖅᓴᑎᑦᑎᖃᑦᑕᖅᓯᒪᓕᖅᐳᑦ ᓄᓇᑖᖃᑕᐅᓯᒪᔪᓂᒃ ᐃᓕᓐᓂᐊᖅᑎᑦᑎᔨᓄᑦ ᐃᖅᑲᓇᐃᔮᒃᓴᓄᑦ. 
ᓄᓇᕗᒻᒥ ᐃᓕᓐᓂᐊᖅᑎᑦᑎᔨᒃᓴᐅᓂᕐᒥᒃ ᐃᓕᓐᓂᐊᕈᑎᑦ ᐱᒋᐊᓚᐅᖅᓯᒪᕗᖅ 1979-ᒥ ᒫᓐᓇᓗ ᐃᓕᓴᕆᔭᐅᔾᔪᑎᑖᕐᕕᒃᓴᐅᓪᓗᓂ 
ᓯᓚᑦᑐᕐᓴᕐᕕᒡᔪᐊᕐᒥᑦ ᐃᓕᓐᓂᐊᕈᑎᐅᕗᖅ. ᐃᓄᐃᑦ ᒥᒃᓵᓄᑦ ᐃᓕᓐᓂᐊᕈᑎᑦ ᐱᒋᐊᓚᐅᖅᓯᒪᕗᖅ 1996-ᒥ ᓄᓇᖃᖅᑳᖅᓯᒪᔪᑦ 
ᐅᖃᐅᓯᖓᓐᓂᒃ ᖃᐅᔨᒪᔨᑕᒻᒪᕆᐅᓂᕐᒥᒃ ᐃᓕᓐᓂᐊᕈᑎᐅᓪᓗᓂ ᑕᐃᒪᓐᖓᓂᓪᓗ ᐊᖏᓪᓕᕚᓪᓕᖅᓯᒪᓪᓗᓂ ᐃᓚᖃᓕᖅᑐᓂ 
ᐃᓕᖅᑯᓯᕐᒥᒃ ᐱᒋᐅᖅᓴᓂᕐᒥᒃ. ᑖᒃᑯᐊ ᑕᒪᒃᑮᒃ ᐃᓕᓐᓂᐊᕈᑏᒃ ᐊᓯᕈᖅᐸᓪᓕᐊᓯᒪᕗᒃ ᐅᑭᐅᒐᓴᖕᓂ. 

2005-ᒥ, ᖃᐅᔨᓴᖅᑕᐅᓚᑦᑖᕐᓂᖓ ᓄᓇᕗᒻᒥ ᐃᓕᓐᓂᐊᖅᑎᑦᑎᔨᒃᓴᐅᓂᕐᒥᒃ ᐃᓕᓐᓂᐊᕈᑎᑦ ᓴᖅᑭᐹᓪᓕᕈᑕᐅᓚᐅᖅᓯᒪᕗᖅ 
ᐱᒋᐅᖅᓴᑎᑦᑎᔪᖃᕆᐊᖃᕐᓂᖓᓄᑦ ᐊᓯᒃᑲᓐᓂᖏᓐᓂᒃ ᐃᓕᓐᓂᐊᖅᑎᑦᑎᔨᓂᒃ. ᑭᐅᓪᓗᒍ ᑖᓐᓇ ᖃᐅᔨᓴᕐᓂᖅ 
ᐊᑐᐃᓐᓇᕈᖅᓴᐅᑎᒋᓪᓗᒍᓗ ᐊᑐᓕᖅᑎᑕᐅᓂᖓ ᓄᑖᖅ ᐃᓕᓐᓂᐊᕐᓂᓕᕆᓂᕐᒧᑦ ᒪᓕᒐᖅ, ᐃᓕᓐᓂᐊᕐᓂᓕᕆᔨᒃᑯᑦ 
ᐱᒋᐊᖅᑎᑦᑎᓚᐅᖅᓯᒪᕗᑦ ᐅᑯᓂᖓ “ᖃᓚᑦᑐᖅ: ᖁᓕᓄᑦ ᐅᑭᐅᓄᑦ ᐃᓕᓐᓂᐊᖅᑎᑦᑎᔨᓂᒃ ᐱᒋᐅᖅᓴᑎᑦᑎᓂᕐᒧᑦ ᐱᓕᕆᔾᔪᑎ 2006-
2016.” ᑕᐃᓐᓇ ᐱᓕᕆᔾᔪᑎ ᑐᕌᖓᓚᐅᖅᓯᒪᕗᖅ ᓇᓗᓇᐃᖅᓯᓇᓱᖕᓂᕐᒧᑦ ᐱᒋᐅᖅᓴᓂᒃᑯᑦ ᐱᔭᕆᐊᖃᖅᑕᖏᓐᓂᒃ ᐱᓕᕆᕝᕕᐅᑉ 
ᐃᓕᓐᓂᐊᖅᑎᑦᑎᔨᒋᔭᕇᖅᑕᖏᑕ, ᐱᕙᓪᓕᐊᑎᑦᑎᓂᕐᒧᑦ ᐊᒥᓱᒃᑲᓂᕐᓂᒃ ᓄᓇᑖᖃᑕᐅᓯᒪᔪᓂᒃ ᐃᓕᓐᓂᐊᖅᑎᑦᑎᔨᐅᓗᑎᒃ, ᑕᒪᐃᓐᓄᓪᓗ 
ᐃᓕᓐᓂᐊᖅᑎᑦᑎᔨᓄᑦ ᐊᑐᐃᓐᓇᖃᖅᑎᑦᑎᓂᖅᓴᐅᓂᕐᒧᑦ ᐱᒋᐅᖅᓴᔾᔪᑎᒃᓴᓂᒃ. ᓱᓕᑦᑕᐅᖅ, 2006-ᒥ ᑖᓐᓇ ᐱᓕᕆᕝᕕᒃ 
ᐱᑕᖃᖅᑎᑦᑎᒋᐊᓐᖓᓚᐅᖅᓯᒪᒋᕗᖅ ᓄᓇᕗᒻᒥ ᓯᓚᑦᑐᖅᓴᕐᕕᒡᔪᐊᕐᒥ ᖁᑦᑎᖕᓂᖅᐹᒻᒪᕆᐅᑉ ᑐᖏᓕᑦᑎᐊᖓᓂ ᐃᓕᓐᓂᐊᖅᓯᒪᓂᕐᒧᑦ 
ᓇᓗᓇᐃᒃᑯᑕᖅ ᐸᐃᑉᐹᖅ ᖃᓪᓗᓈᑎᑐᑦ ᒫᔅᑐᔅ ᐃᓕᓐᓂᐊᕐᓂᓕᕆᓂᒃᑯᑦ ᓯᕗᓕᖅᑎᐅᓂᕐᒧᑦ ᐃᓕᓐᓂᐊᕈᑎᒥᒃ, ᑐᕌᒐᖃᖅᖢᒍ 
ᐱᔭᕆᐅᖅᓴᑎᑦᑎᓂᕐᒥᒃ ᓄᓇᕗᒻᒥ ᐃᓕᓐᓂᐊᖅᑎᑦᑎᔨᒃᓴᐅᓂᕐᒥᒃ ᐃᓕᓐᓂᐊᕈᒻᒥᒃ ᐃᓕᓐᓂᐊᕌᓂᒃᓯᒪᔪᓂᒃ 
ᐱᓕᕆᐊᖃᕈᓐᓇᖅᓯᑎᓐᓇᓱᒃᖢᒋᑦ ᓯᕗᓕᖅᑎᓄᑦ ᐱᓕᕆᐊᒃᓴᓂᒃ ᐃᓕᓐᓂᐊᕐᓂᓕᕆᔾᔪᑎᒥ. ᔪᓚᐃ 2009-ᒥ, 21 ᐃᓕᓐᓂᐊᖅᑎᑦ 
ᐃᓕᓐᓂᐊᕌᓂᓚᐅᖅᐳᑦ ᑕᐃᒃᓱᒪᓐᖓᑦ ᒫᔅᑐᔅᑖᕐᓇᖅᑐᒥᑦ ᐃᓕᓐᓂᐊᕈᑎᒥᑦ, ᑕᐃᓐᓇ ᓯᕗᓪᓕᖅᐹᖑᓪᓗᓂ ᒫᔅᑐᔅᑖᕐᓇᖅᑐᖅ ᐃᓕᓐᓂᐊᕈᑎ 
ᐊᑐᐃᓐᓇᐅᑎᑕᐅᓪᓗᓂ ᓄᓇᕗᒻᒥ. 

 
16 ᐅᓂᒃᑳᓕᐊᖓ ᑮᓇᐅᔭᓂᒃ ᑕᒻᒪᖅᓯᒪᔪᖅᓯᐅᖅᑎᒻᒪᕆᐅᑉ ᑲᓇᑕᒥ ᓄᓇᕘᑉ ᒪᓕᒐᓕᐅᕐᕕᖓᓄᑦ—2010

ᐱᐅᔪᑦ ᐱᓕᕆᔾᔪᓰᑦ ᓇᓗᓇᐃᖅᑕᐅᓯᒪᔪᑦ 

ᐱᔭᕆᐅᖅᓴᔾᔪᑎᑦ ᑕᒪᐅᔪᑦ ᐃᖅᑲᓇᐃᔮᓄᑦ ᖁᕝᕙᓯᑎᒋᓂᖃᖅᑐᓄᑦ. ᐊᑐᓂ ᐱᓕᕆᕝᕕᐅᑉ ᐱᒋᐅᖅᓴᔾᔪᑎᖏᑦ ᑐᕌᖓᕗᑦ 
ᐊᑯᓐᓂᖅᑯᑎᐅᔪᓄᑦ ᐊᔾᔨᒌᙱᑦᑐᓂ ᐃᖅᑲᓇᐃᔮᓄᑦ ᖁᕝᕙᓯᖕᓂᖅᓴᓄᑦ ᐊᐅᓚᑦᑎᓂᕐᒥᒃ, ᐱᒋᐊᖅᓯᒪᔪᓂᒃ ᐊᓪᓕᕐᓂᑦ ᐃᓕᒃᓯᒪᔪᕐᔪᐊᕐᓂᑦ 
ᐊᖓᔪᖅᑲᐅᑎᓄᑦ. ᑕᒪᒃᑯᐊ ᐱᔭᕆᐅᖅᓴᔾᔪᑎᑦ ᐊᒃᑐᐊᕗᑦ ᐱᓕᕆᕝᕕᐅᑉ ᐃᓄᖕᓄᑦ ᐃᖅᑲᓇᐃᔮᒃᓴᓄᑦ ᐸᕐᓇᒍᑎᒃᑯᑦ ᑐᕌᖅᑕᖏᓐᓄᑦ 
ᐊᑕᐅᑦᑎᒃᑰᖃᑎᖃᖅᖢᑎᒃ ᒥᒃᓴᐅᓴᑦᑕᐅᓯᒪᔪᓂᒃ ᐊᑯᓂᐅᑎᒋᓂᖏᓐᓂᒃ ᐱᔪᓐᓇᖅᓯᔭᐅᓂᖏᓐᓄᑦ ᑐᕌᒐᐃᑦ ᐃᓄᖏᓐᓂᒃ ᒪᓕᒃᓯᒪᓂᕐᒧᑦ 
ᐊᑐᓂ ᐃᖅᑲᓇᐃᔮᒧᑦ ᖁᕝᕙᓯᑎᒋᓂᕐᓂ. 

ᐱᔭᕆᐅᖅᓴᔾᔪᑎᑦ ᐋᖅᑭᒋᐊᖅᑕᐅᓯᒪᔪᑦ ᐊᖑᒪᓇᓱᒃᖢᒋᑦ ᐱᔭᕆᐊᖃᖅᑕᖏᑦ ᐃᖅᑲᓇᐃᔮᖅᑖᕋᓱᐊᖅᑐᑦ. ᐃᓕᓐᓂᐊᕐᓂᓕᕆᔨᒃᑯᑦ 
ᐱᓕᕆᖃᑎᖏᓪᓗ ᐋᖅᑭᒋᐊᖅᓯᓯᒪᕗᑦ ᐃᓕᓐᓂᐊᕈᑎᒥᖕᓂᒃ ᐃᓚᓐᖓᖅᑎᕆᓇᑎᒃ ᐊᑯᓂᐅᔪᒥ ᑐᕌᒐᕐᒥᖕᓂᒃ ᐱᔭᕆᐅᖅᓴᑎᑦᑎᓂᕐᒥᒃ 
ᓄᓇᑖᖃᑕᐅᓯᒪᔪᓂᒃ ᐱᔪᓐᓇᖅᓯᓯᒪᓗᑎᒃ ᐃᓕᓐᓂᐊᖅᑎᑦᑎᔨᐅᓕᖅᑎᓐᓇᓱᒃᖢᒋᑦ. ᑕᒪᐃᑕ ᐃᓕᓐᓂᐊᖅᑎᑦᑎᔨᓄᑦ ᐱᒋᐅᖅᓴᔾᔪᑎᑦ 
ᐋᖅᑭᒋᐊᖅᑕᐅᓯᒪᕗᑦ ᓄᓇᕘᒧᑦ ᐃᓕᖓᓪᓚᑖᖅᑎᓐᓇᓱᒃᖢᒋᑦ, ᐃᓕᖅᑯᓯᒃᑯᑦ ᐃᓕᖓᑦᑎᐊᓕᕐᓗᑎᒃ ᐃᓕᓐᓂᐊᕈᑎᒃᓴᑦ. ᑕᐃᓐᓇ 
ᓄᓇᓕᓐᓃᑦᑐᖅ ᓄᓇᕗᒻᒥ ᐃᓕᓐᓂᐊᖅᑎᑦᑎᔨᒃᓴᐅᓂᕐᒥᒃ ᐃᓕᓐᓂᐊᕈᑎ ᐱᔭᒃᓴᐅᑎᑕᐅᓂᖓᓗ ᐃᓕᓐᓂᐊᕐᓂᓕᕆᓂᒃᑯᑦ 
ᓯᕗᓕᖅᑎᐅᓂᕐᒥᒃ ᐃᓕᓐᓂᐊᕈᑎᐅᑉ ᓄᓇᕗᒻᒥ ᑕᒪᒃᑮᒃ ᐆᑦᑐᕋᐅᑎᐅᕗᒃ ᖃᓄᖅ ᑖᓐᓇ ᐱᓕᕆᕝᕕᒃ ᐱᔪᓐᓇᖅᑎᑦᑎᓇᓱᐊᖅᓯᒪᖕᒪᖔᑦ 
ᓄᓇᑖᖃᑕᐅᓯᒪᔪᓂᒃ ᕿᒪᐃᖃᑦᑕᕈᓐᓇᖅᑐᓂᒃ ᐊᖏᕐᕋᒥᖕᓂᒃ ᐃᓚᔮᒥᖕᓂᒡᓗ ᐊᑯᓂᐅᖃᑦᑕᕐᓗᑎᒃ. ᓱᓕᑦᑕᐅᖅ, ᑐᓐᖓᕕᓕᐅᕐᓇᖅ 
ᐊᕐᕌᒍ ᐃᓚᓕᐅᔾᔭᐅᓚᐅᖅᓯᒪᕗᖅ ᓄᓇᕗᒻᒥ ᐃᓕᓐᓂᐊᖅᑎᑦᑎᔨᒃᓴᐅᓂᕐᒥᒃ ᐃᓕᓐᓂᐊᕈᑎᒧᑦ ᐃᓚᐅᓇᓱᐊᖅᑐᑦ 
ᑲᔪᓯᑦᑎᐊᓂᖅᓴᐅᖃᑦᑕᕈᓐᓇᖁᓪᓗᒋᑦ. 

ᐱᔭᕆᐅᖅᓴᔾᔪᑎᑦ ᖃᐅᔨᒋᐊᖅᑕᐅᓚᐅᖅᑐᑦ ᐱᓪᓚᑖᖅᖢᑎᒃ ᐱᓪᓚᑖᕋᑎᒡᓗ. ᑖᓐᓇ ᐱᓕᕆᕝᕕᒃ ᐱᔭᕇᖅᓯᒪᕗᖅ ᖃᐅᔨᓴᓪᓚᑖᕐᓂᕐᒥᒃ 
ᐱᓪᓚᑦᑖᕋᑎᒡᓗ ᖃᐅᔨᒋᐊᕐᓂᕐᒥᒃ ᑕᒪᐃᓐᓂᒃ ᐱᔭᕆᐅᖅᓴᔾᔪᑎᒥᖕᓂᒃ. ᑕᒪᓐᓇ ᐊᑐᕐᓂᖃᖅᓯᒪᕗᖅ ᑖᒃᑯᓄᖓ 
ᐃᓱᒪᓕᐅᕈᑎᖃᕋᓱᐊᖅᑎᓪᓗᒋᑦ, ᒪᑯᓂᖓᓗ, ᐱᔾᔪᑎᒋᔭᖏᑦ ᐃᓕᖓᑦᑎᐊᕐᓂᖏᓪᓗ ᐃᓕᓐᓂᐊᕈᑎᑦ; ᓴᙱᔾᔪᑎᖏᑦ ᐱᓕᕆᕝᕕᐅᓪᓗ 
ᓴᓐᖐᔾᔪᑎᖏᑦ ᐊᒡᓚᒡᕕᓕᕆᕕᖏᑕ ᐊᐅᓚᑎᑕᖏᓗ; ᐊᒻᒪᓗ ᐱᐊᓚᓂᖏᑦ, ᓱᕐᕋᐅᑎᓂᖃᕐᓂᖏᑦ, ᓯᕗᓂᕐᒥᓗ ᑐᑭᒧᐊᒃᑎᑕᐅᓂᖏᑦ 
ᐃᓕᓐᓂᐊᕈᑎᖏᑕ. 

ᑕᑯᓗᒍ ᓴᖅᑭᑕᖅ 8 ᐅᕙᓂ ᐱᒋᐅᖅᓴᑎᑦᑎᓂᖅ ᐱᕙᓪᓕᐊᑎᑦᑎᓂᕐᓗ ᐃᓚᖓᓂ ᑖᒃᓱᒪ ᐅᓂᒃᑳᓕᐅᕈᑎᐅᑉ. ᑐᑭᓯᒋᐊᒃᑲᓐᓂᕈᒪᒍᕕᑦ 
ᐃᓕᓐᓂᐊᕐᓂᓕᕆᔨᒃᑯᑦ ᒥᒃᓵᓄᑦ ᐱᒋᐅᖅᓴᔾᔪᑎᖏᑕ. 

29. ᐊᑐᓕᖁᔭᐅᔪᖅ. ᐊᑯᓐᓂᖅᑯᑎᐅᖏᓐᓇᖅᑐᑦ ᓇᓕᐊᖕᓂᓪᓚᑦᑖᖅ 
ᐊᔪᙱᓐᓂᕆᔭᐅᔪᓪᓗ ᐃᓕᓐᓂᐊᖅᓯᒪᑎᒋᓂᕆᔭᐅᔪᓪᓗ ᐱᑕᖃᐃᓐᓇᑎᓪᓗᒋᑦ 
ᐱᓕᕆᖕᕕᖕᓂ, ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᖃᑎᒋᓪᓗᒋᑦ ᐊᓯᖏᑦ 
ᓂᕈᐊᖅᑕᐅᓯᒪᔪᑦ ᐱᓕᕆᕝᕖᑦ, ᓴᖅᑭᑦᑎᔭᕆᐊᖃᖅᐳᑦ ᐊᑐᓕᖅᑎᑦᑎᓗᑎᒡᓗ 
ᐱᓕᕆᔾᔪᑎᓂᒃ ᑲᒪᒋᓗᒋᑦ ᑕᒪᒃᑯᐊ ᐊᑯᓐᓂᖅᑯᑎᐅᔪᑦ ᕿᓚᒻᒥᐅᔪᑦ, ᐊᑯᓐᓈᕿᔪᑦ, 
ᐊᑯᓂᐅᔪᓪᓗ. 

30. ᐊᑐᓕᖁᔭᐅᔪᖅ. ᐊᑯᓐᓂᖅᑯᑎᐅᔪᑦ ᐱᒻᒪᕆᐅᓂᖏᓐᓄᑦ 
ᐊᔪᙱᑕᐅᔭᕆᐊᓕᖕᓂ ᐃᓕᓐᓂᐊᖅᓯᒪᑎᒋᓂᕆᔭᐅᔭᕆᐊᓕᖕᓂᓪᓗ 
ᓇᓗᓇᐃᖅᑕᐅᔪᖃᖅᑎᓪᓗᒍ ᒐᕙᒪᒃᑯᓐᓂᓕᒫᖅ, ᐃᖅᑲᓇᐃᔭᖅᑐᓕᕆᔨᒃᑯᑦ 
ᐃᒪᐃᑦᑐᒃᓴᐅᕗᑦ 

• ᐱᕙᓪᓕᐊᑎᑦᑎᓂᖅ ᐊᑐᓕᖅᑎᑎᑦᑎᓂᕐᓗ ᒐᕙᒪᒃᑯᓐᓂᓕᒫᖅ ᐱᓕᕆᔾᔪᑏᑦ 
ᑲᒪᒋᔭᖃᕋᓱᒍᑕᐅᔪᑦ ᐊᑯᓐᓂᖅᑯᑎᐅᔪᓂᒃ ᐃᖅᑲᓇᐃᔭᖅᑎᒃᓴᓂᒍᓐᓇᕐᓂᒃᑯᑦ 
ᕿᓚᒻᒥᐅᔪᒃᑯᑦ, ᐊᑯᓐᓈᕿᔪᒃᑯᑦ, ᐊᑯᓂᐅᔪᒃᑯᓪᓗ; ᐊᒻᒪᓗ 

• ᖃᐅᔨᓴᖅᐸᓪᓕᐊᓗᑎᒃ ᐊᑐᓕᖅᑎᑕᐅᓂᖏᓐᓂᒃ ᒐᕙᒪᒃᑯᓐᓂᓕᒫᖅ 
ᐱᓕᕆᔾᔪᑏᑦ ᕿᓚᒻᒥᐅᔪᒃᑯᑦ, ᐊᑯᓐᓈᕿᔪᒃᑯᑦ, ᐊᑯᓂᐅᔪᒃᑯᓪᓗ. 

ᐱᓕᕆᕕᐅᑉ ᑭᐅᔾᔪᑎᖓ. ᐃᖅᑲᓇᐃᔭᖅᑐᓕᕆᔨᒃᑯᑦ ᐊᓯᖏᓪᓗ ᐱᓕᕆᕝᕖᑦ 
ᐊᖏᐅᑎᖃᖅᐳᑦ ᑖᒃᑯᓂᖓ ᐊᑐᓕᖁᔭᐅᔪᓂᒃ. 

ᐊᑯᓐᓈᕿᔪᒥᒃ ᐊᑯᓂᐅᑎᒋᓂᓕᖕᒥ, ᐃᖅᑲᓇᐃᔭᖅᑐᓕᕆᔨᒃᑯᑦ 
ᐱᓕᕆᖃᑎᖃᕐᓂᐊᖅᐳᑦ ᐃᓕᖓᔪᓂᒃ ᐱᓕᕆᐊᖃᖅᑐᓂᒃ ᐱᓕᕆᕕᖕᓂᒃ 
ᐃᓂᓪᓚᒃᑎᕆᓇᓱᒡᓗᑎᒃ ᐱᕙᓪᓕᐊᑎᑕᐅᓂᖏᓐᓂᒃ ᐊᑐᓕᖅᑎᑕᐅᓂᖏᓐᓂᒡᓗ 
ᓈᒻᒪᒃᑐᑦ ᐱᓕᕆᔾᔪᑏᑦ ᐱᓕᕆᐊᕆᓇᓱᓪᓗᒋᑦ ᑕᒪᒃᑯᐊ ᐊᑯᓐᓂᖅᑯᑎᐅᓯᒪᔪᑦ. 
ᒐᕙᒪᒃᑯᓐᓂᓕᒫᖅᑐᐃᓐᓇᐅᒃᐸᑕ, ᐃᖅᑲᓇᐃᔭᖅᑐᓕᕆᔨᒃᑯᑦ ᓴᓇᖃᑦᑕᓂᐊᖅᐳᑦ 
ᐊᑐᓕᖅᑎᑦᑎᓗᑎᒡᓗ ᓈᒻᒪᒃᑐᓂᒃ ᐱᓕᕆᔾᔪᑎᓂᒃ. 

ᒥᓂᔅᑕᐃᑦ ᑐᒡᓕᖏᑕ ᑲᑎᒪᔨᕋᓛᖏᑦ ᐱᒋᐊᖅᑎᑦᑎᓯᒪᕗᑦ ᑲᑎᒪᔨᕋᓛᓄᑦ 
ᑲᑎᒪᔨᕋᓛᓂᒃ ᓵᓐᖓᔪᓂᒃ ᐱᔪᓐᓇᖅᓯᕙᓪᓕᐊᑎᑦᑎᓂᕐᒧᑦ. ᑖᒃᑯᐊ ᑲᑎᒪᔨᕋᓛᑦ 
ᖃᐅᔨᓴᖅᐸᓪᓕᐊᖏᓐᓇᓂᐊᖅᑐᑦ ᖃᐅᔨᓴᕐᓗᑎᒡᓗ ᐱᓕᕆᔾᔪᑎᓂᒃ 
ᑲᒪᒋᔭᖃᕋᓱᒍᑕᐅᓲᓂᒃ ᐊᔪᙱᑕᐅᔭᕆᐊᓕᒃᑯᑦ ᐊᑯᓐᓂᖅᑯᑎᐅᓯᒪᔪᓂᒃ 
ᐅᖃᐅᔾᔨᒋᐊᕈᑎᖃᖃᑦᑕᕐᓗᑎᒡᓗ ᐊᓯᕉᑕᐅᔪᓂᒃ ᑕᐃᒃᑯᓄᖓ ᐱᓕᕆᔾᔪᑎᓄᑦ 
ᑕᐃᒪᐃᒋᐊᖃᕌᖓᑦ ᑲᔪᓯᑦᑎᐊᑎᑦᑎᓇᓱᒡᓗᑎᒃ ᕿᓚᒻᒥᐅᔪᒃᑯᑦ, ᐊᑯᓐᓈᕿᔪᒃᑯᑦ, 
ᐊᑯᓂᐅᔪᒃᑯᓪᓗ. 

ᐱᒋᐊᖅᑎᑕᐅᓯᒪᔪᑦ ᐸᕐᓇᒍᑎᓂ ᓈᒻᒪᙱᓗᐊᓚᐅᖅᐳᑦ 
ᐱᔪᓐᓇᖅᓯᔾᔪᑎᒋᓇᓱᒡᓗᒋᑦ ᑐᕌᖅᑕᒥᖕᓂᒃ 

31. ᐱᓕᕆᕝᕖᑦ ᐱᓕᕆᕙᓪᓕᐊᓕᖅᑎᓪᓗᒋᑦ ᐃᓐᓄᒃᓯᓇᓱᒃᖢᑎᒃ 
ᐊᑯᓐᓂᖅᑯᑎᒋᓯᒪᔭᕐᒥᖕᓂᒃ ᐃᖅᑲᓇᐃᔭᖅᑎᒃᓴᓂᒍᓐᓇᕐᓂᒃᑯᑦ, 
ᐃᓱᒪᒃᓴᖅᓯᐅᕈᑎᖃᕆᐊᖃᕆᕗᑦᑕᐅᖅ ᐸᕐᓇᒍᑎᒥᖕᓂ ᒐᕙᒪᒃᑯᑦ ᐱᓇᓱᐊᒐᖓᓐᓂ 
ᐱᓇᓱᐊᕐᓂᕐᒧᑦ ᐃᓄᖏᓐᓂᒃ ᒪᓕᒃᓯᒪᔪᓂᒃ ᒐᕙᒪᒃᑯᓐᓂ ᐃᖅᑲᓇᐃᔭᖅᑎᖃᕐᓂᕐᒥᒃ. 
ᒪᕐᕉᒃ ᑐᕌᖅᑖᒃ ᐅᓪᓘᒃ ᐋᖅᑭᒃᑕᐅᓯᒪᕗᒃ ᐱᔪᓐᓇᖅᓯᓇᓱᖕᓂᕐᒧᑦ ᐃᓄᖏᓐᓂᒃ 
ᒪᓕᒃᓯᒪᓂᕐᒥᒃ ᐊᑐᓂ ᐃᖅᑲᓇᐃᔮᑦ ᐃᓛᒃᑰᖓᓂᖏᓐᓂᒃ: ᑐᕌᖅᑕᐅᓚᐅᑲᒃᑐᖅ 56 
ᐳᓴᖏᓐᓂᒃ 2010-ᒥ ᐊᒻᒪᓗ ᑐᕌᖅᑕᖅ 85 ᐳᓴᖏᓐᓂᒃ 2020-ᖑᓕᖅᐸᑦ. 
ᐃᓱᒪᓕᐅᕈᑎᒋᓇᓱᐊᖅᖢᑎᒍ ᖃᓄᑎᒋ ᐸᕐᓇᒍᑎᑦ ᑲᒪᒋᔭᖃᖅᓯᒪᖕᒪᖔᑕ 
ᐃᓄᖏᓐᓂᒃ ᒪᓕᒃᓯᒪᓂᕐᒥᒃ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓂ, ᖃᐅᔨᓴᓚᐅᖅᐳᒍᑦ 
ᐱᓕᕆᕝᕕᖕᒥ ᐃᓄᖕᓄᑦ ᐃᖅᑲᓇᐃᔮᒃᓴᓄᑦ ᐸᕐᓇᒍᑎᓂᒃ ᐊᒻᒪᓗᑦᑕᐅᖅ 
ᒐᕙᒪᒃᑯᖏᑕ ᓄᓇᕘᑉ ᐱᓕᕆᓂᕐᒧᑦ ᐸᕐᓇᒍᑎᖓᓐᓂᒃ ᐃᓕᖓᓂᖓᓂᒃ 
ᐃᓄᖏᓐᓂᒃ ᒪᓕᒃᓯᒪᓂᕐᒧᑦ. 

32. ᖃᐅᔨᓚᐅᖅᐳᒍᑦ, ᐊᔾᔨᒌᖕᓇᑎᒃ, ᑕᒪᒃᑯᐊ ᐸᕐᓇᒍᑎᑦ 
ᓴᖅᑮᔾᔪᑕᐅᓯᒪᓂᖏᓐᓂᒃ ᐱᒋᐊᖅᑎᑕᐅᓯᒪᔪᓂᒃ ᐊᒥᓱᕈᖅᐸᓪᓕᐊᑎᓐᓇᓱᒃᖢᒋᑦ 
ᓄᓇᑖᖃᑕᐅᓯᒪᔪᑦ ᐃᓄᖏᓐᓂᒃ ᒪᓕᒃᓯᒪᓕᕐᓗᑎᒃ. ᐃᓚᖏᑦ ᑕᒪᒃᑯᐊ 
ᐱᒋᐊᖅᑎᑕᐅᓯᒪᔪᑦ ᐃᓚᖃᖅᐳᑦ ᐱᔭᕆᐅᖅᓴᑎᑦᑎᓂᕐᒥᒃ ᐱᕙᓪᓕᐊᑎᑦᑎᓂᕐᒥᒡᓗ 
ᓄᓇᑖᖃᑕᐅᓯᒪᔪᓂᒃ ᐃᖅᑲᓇᐃᔮᒃᓴᓄᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓂ. 
ᑭᓯᐊᓂ, ᖃᐅᔨᓚᐅᖅᐳᒍᑦ ᑕᒪᒃᑯᐊ ᐱᒋᐊᖅᑎᑕᐅᓯᒪᔪᑦ ᐃᓗᐊᓃᑦᑐᑦ ᐃᓄᖕᓄᑦ 
ᐃᖅᑲᓇᐃᔮᒃᓴᓄᑦ ᐸᕐᓇᒍᑎᑦ ᒐᕙᒪᒃᑯᓪᓗ ᐱᓕᕆᓂᐊᓂᕐᒧᑦ ᐸᕐᓇᒍᑎᖓᑦᑕ 
ᓈᒻᒪᙱᓗᐊᕆᐊᒃᓴᖏᓐᓂᒃ ᐱᔪᓐᓇᖅᓯᓇᓱᒍᑎᒋᓗᒋᒃ ᑐᕌᖅᑕᐅᓚᐅᑲᖕᓂᐊᖅᑐᓂᒃ 
56 ᐳᓴᖏᓐᓂᒃ ᐊᑐᓂ ᐃᖅᑲᓇᐃᔮᑦ ᐃᓛᒃᑰᖓᓂᖏᓐᓂᒃ 2010-ᖑᓕᖅᐸᑦ. 

ᐊᒥᓲᕗᑦ ᑕᐃᒪᐃᔾᔪᑕᐅᔪᑦ ᑕᒪᑐᒧᖓ. ᐆᒃᑐᕋᐅᑎᒋᓗᒍ, ᐊᒥᓱᑦ ᐃᓚᖏᑦ 
ᐱᔭᕆᐅᖅᓴᔾᔪᑎᑦ ᐱᓕᕆᕝᕖᑦ ᑐᕚᕆᓯᒪᔭᖏᑦ ᓴᖅᑭᑎᑦᑎᔾᔪᑎᒋᓇᓱᐊᖅᖢᒋᑦ 
ᐃᖅᑲᓇᐃᔮᖅᑖᕋᓱᓕᑕᐃᓐᓇᕆᐊᖃᖅᑐᓂᒃ ᓴᖅᑭᔾᔪᑕᐅᓯᒪᕗᑦ ᐊᒥᓲᙱᓂᖅᓴᓄᑦ 
ᐃᓕᓐᓂᐊᕌᓂᒃᓯᒪᔪᓄᑦ ᐸᕐᓇᒍᑕᐅᓯᒪᔪᓄᑦ. 

33. ᐅᖃᖅᓯᒪᒋᕗᒍᑦᑕᐅᖅ ᐃᓄᖏᓐᓂᒃ ᒪᓕᒃᓯᒪᓂᖅ 
ᐱᕚᓪᓕᖅᓯᒪᒐᓗᐊᖅᑎᓪᓗᒍ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓂ 9-ᓂ 
ᐅᑭᐅᖑᓚᐅᖅᑐᓂ, ᓱᒃᑲᑦᑎᒋᓂᖓᑦ ᐊᒥᓱᕈᖅᐸᓪᓕᐊᑎᒋᓂᖏᑕ ᐊᑐᓂ 
ᐃᖅᑲᓇᐃᔮᑦ ᐃᓛᒃᑰᖓᓂᖏᓐᓂᒃ ᐃᖏᕐᕋᓂᕆᓯᒪᔭᖓ (ᓴᖅᑭᑕᖅ 5). 
ᐃᓄᖏᓐᓂᒃ ᒪᓕᒃᓯᒪᓂᖅ ᐃᖏᕐᕋᓂᕆᓯᒪᔭᖓ ᐃᖅᑲᓇᐃᔮᑦ ᐃᓛᒃᑰᖓᓂᖏᓐᓂ 
ᑕᐃᔅᓱᒪᓂ ᓄᓇᕗᑦ ᐱᒋᐊᖅᑎᑕᐅᑎᓪᓗᒍ (18%-ᒥᑦ 79%-ᒧᑦ) ᒫᓐᓇᓗ 
ᐊᑯᕐᖓᓐᓃᓕᖅᑐᓂ 23 ᐳᓴᖏᓐᓂᑦ 94 ᐳᓴᖏᓐᓄᑦ. ᑕᑯᔭᒃᓴᐅᖕᒪᑕ ᓴᖅᑭᑕᖅ 
5-ᒥ, ᐃᓄᖏᓐᓂᒃ ᒪᓕᒃᓯᒪᓂᖅ ᐱᔪᓐᓇᖅᓯᔭᐅᓯᒪᕗᖅ ᐊᒡᓚᒡᕕᖕᓂ 
ᑎᑭᑕᐅᔪᓐᓇᖅᑐᓂᓗ ᐊᓪᓕᕐᓂ ᐃᓕᒃᓯᒪᔪᕐᔪᐊᕐᓂᑦ ᐃᓛᒃᑰᖓᔪᒥ ᐃᓗᐊᓂ ᖁᓕᑦ 
ᐅᑭᐅᖑᓂᐊᖅᑐᑦ, ᐃᓱᒪᒋᓪᓗᒍ ᑖᓐᓇ ᐃᓛᒃᑰᖓᔪᖅ ᐱᕙᓪᓕᐊᖏᓐᓇᕐᓂᐊᕆᐊᖓ 
ᑕᐃᒫᔅᓴᐃᓐᓇᖅ ᓱᑲᑦᑎᒋᓪᓗᓂ ᑕᐃᒪᐃᓯᒪᖕᒪᑦ ᐊᑯᕐᖓᓐᓂ 2000 2009ᓗ. 
ᐊᖓᔪᖅᑲᐅᑎᑦ, ᐊᑯᓪᓖᑦ ᐊᖓᔪᖅᑲᐅᑎᑦ, ᐃᓕᒃᓯᒪᔪᕐᔪᐊᓪᓗ 
ᐃᓛᒃᑰᖓᓂᖏᓐᓄᑦ, ᓇᓗᓇᙱᓚᖅ ᑕᐃᓐᓇ ᑐᕌᒐᖅ 85 ᐳᓴᖏᓐᓂᒃ 
ᐃᓄᖏᓐᓂᒃ ᒪᓕᒃᓯᒪᓂᖅ 2020-ᖑᓕᖅᐸᑦ ᐱᔭᐅᔪᓐᓇᓯᔾᔮᙱᒋᐊᖓ. ᐊᒥᓲᕗᑦ 
ᐱᔾᔪᑎᒋᔭᐅᔪᑦ ᑖᒃᓱᒧᖓ. ᐆᒃᑐᕋᐅᑎᒋᓗᒍ, ᖃᓄᐃᑦᑑᔾᔪᓯᖏᑦ ᐃᖅᑲᓇᐃᔮᑦ 
ᐃᓛᒃᑰᖓᓂᖏᑦᑕ ᐊᒃᓱᐊᓗᒃ ᐊᔾᔨᒌᙱᒻᒪᑕ. ᐃᓕᓐᓂᐊᖅᓯᒪᓃᑦ ᑕᒪᐃᓐᓄᑲᓴᒃ 
ᐃᓕᒃᓯᒪᔪᕐᔪᐊᓄᑦ ᐃᓂᒃᓴᓄᑦ ᖁᕝᕙᓯᓐᓂᖅᓴᓪᓗᐊᑲᓪᓚᐅᕗᑦ ᑕᒪᒃᑯᓇᓐᖓᑦ 
ᐃᓕᓐᓂᐊᖅᓯᒪᓂᐅᔭᕆᐊᖃᖅᑎᑕᐅᔪᓂᑦ ᐊᒡᓚᒡᕕᓕᕆᓂᕐᒧᑦ. 
ᐊᒥᓱᕈᖅᐸᓪᓕᐊᑎᑦᑎᓂᖅ ᓄᓇᑖᖃᑕᐅᓯᒪᔪᓂᒃ ᐃᓕᓯᒪᔪᕐᔪᐊᓄᑦ ᐃᓛᒃᑰᖓᓂᕐᒥ 
ᒪᓕᖕᓂᐊᖅᐳᖅ ᐊᒥᓱᕈᖅᐸᓪᓕᐊᓂᖏᓐᓂᒃ ᑲᔪᓯᑦᑎᐊᖅᖢᑎᒃ ᐱᔭᕇᖅᐸᒃᑐᑦ 
ᓯᓚᑦᑐᖅᓴᕐᕕᖕᒥ ᐃᓕᓐᓂᐊᕐᓂᕐᒥᒃ; ᑖᓐᓇ ᐃᓕᓐᓂᐊᖅᓯᒪᔭᕆᐊᖃᕐᓂᖅ 
ᐊᑯᓂᐅᓂᖅᓴᖅ ᐱᔪᓐᓇᖅᓯᓇᓱᒋᐊᖃᕐᓇᖅᐳᖅ ᐃᓕᓐᓂᐊᖅᓯᒪᔭᕆᐊᖃᕐᓂᖏᓐᓂᒃ 
ᐃᓚᖏᑕ ᐊᓯᖏᑕᓗ ᐃᓛᒃᑰᖓᔪᑦ. 

34. ᐊᒻᒪᓗ ᓱᓕ, ᐊᑯᓪᓖᑦ ᐊᖓᔪᖅᑲᐅᑎᑦ ᐃᓛᒃᑰᖓᓂᖓᑦ ᐱᒻᒪᕆᐅᓪᓗᓂ 
ᐊᖅᑯᑕᐅᓲᖑᓂᖓᓄᑦ ᐊᖓᔪᖅᑲᐅᑎᑦ ᐃᓛᒃᑰᖓᓂᖓᓄᑦ, 
ᐊᒥᓱᕈᖅᐸᓪᓕᐊᑎᑦᑎᓂᖅ ᐃᓄᖏᓐᓂᒃ ᒪᓕᒃᓯᒪᓂᕐᒥᒃ ᑖᔅᓱᒪᓂ ᐃᓛᒃᑰᖓᓂᕐᒥ 
ᐃᓄᖏᓐᓂᒃ ᒪᓕᒃᓯᒪᓕᐅᒥᔾᔪᑕᐅᔪᓐᓇᓂᐊᖅᐳᖅ ᐊᖓᔪᖅᑲᐅᑎᑦ 
ᐃᓛᒃᑰᖓᓂᖓᓂᒃ. ᑭᓯᐊᓂ, ᐊᑯᓪᓖᑦ ᐊᖓᔪᖅᑲᐅᑎᑦ ᐃᓛᒃᑰᖓᓂᖓᑦ ᒫᓐᓇᒃᑯᑦ 
ᑕᐃᒪ ᐱᔭᕆᐊᑐᔪᖅᓯᐅᕐᒪᑦ ᐊᒥᓱᕈᖅᐸᓪᓕᐊᑎᑦᑎᓇᓱᖕᓂᖅ ᐃᓄᖏᓐᓂᒃ 
ᒪᓕᒃᓯᒪᓂᕐᒥᒃ, ᐊᒃᑐᖅᓯᓂᖃᕋᔭᖅᑐᓂᒃ ᑖᔅᓱᒪ ᐃᓛᒃᑰᖓᔫᑉ 
ᐊᖅᑯᑕᐅᔪᓐᓇᕐᓂᖓᓂᒃ ᐊᖓᔪᖅᑲᐅᑎᑦ ᐃᓛᒃᑰᖓᓂᖓᓄᑦ. 

ᓴᖅᑭᑕᖅ 5   ᐊᒥᓱᕈᖅᐹᓕᕐᓂᖏᑦ ᐃᓄᖏᓐᓂᒃ ᒪᓕᒃᓯᒪᓂᖏᑕ 
ᓄᓇᑖᖃᑕᐅᓯᒪᔪᑦᑦ ᐊᔾᔨᒌᒃᓯᒪᙱᓚᑦ ᒪᓕᒃᖢᑎᒃ ᐃᖅᑲᓇᐃᔮᑦ 
ᐃᓛᒃᑰᖓᓂᖏᓐᓂᒃ ᐊᑯᕐᖓᓐᓂ 2000 2009ᓗ. 

ᐃᖅᑲᓇᐃᔮᑦ 
ᖃᓄᐃᑦᑑᓂᖏᑎᒍᑦ 

ᐊᒥᓲᑎᒋᓂᖏᑦ 
31 ᒫᑦᓯ 2000-ᒥ

ᐊᒥᓲᑎᒋᓂᖏᑦ  
31 ᒫᑦᓯ 2009-ᒥ 

ᐊᒥᓱᕈᖅᐹᓕᕐᓂ
ᖏᑦ ᐊᑯᕐᖓᓐᓂ 
31 ᒫᑦᓯ 2000ᒥ 
31 ᒫᑦᓯ 2009ᒧᑦ

ᐊᐅᓚᑦᑎᔨᑦ 45% 53% 8% 

ᐊᖓᔪᖅᑲᐅᑎᑦ 18% 23% 5% 

ᐊᑯᓪᓖᑦ 
ᐊᖓᔪᖅᑲᐅᑎᑦ 19% 27% 8% 

ᐃᓕᓯᒪᔪᕐᔪᐊᑦ 26% 26% 0% 

ᐊᓪᓕᖅ 
ᐃᓕᓯᒪᔪᕐᔪᐊᕐᒥᑦ 47% 70% 23% 

ᐊᒡᓚᒃᑎᑦ 79% 94% 15% 

ᓇᑭᙶᕐᓂᖓ: ᓄᓇᕘᑉ ᒐᕙᒪᒃᑯᖏᑦ ᑲᑎᓯᒪᓪᓗᒋᑦ 1999-2000 ᐊᒻᒪᓗ 2000-2001 ᒐᕙᒪᒃᑯᑦ 
ᐃᖅᑲᓇᐃᔭᖅᑎᖏᑕ ᐊᕐᕌᒍᓕᒫᖅᓯᐅᑦ ᐅᓂᒃᑳᓕᐅᕈᑎᖓᑦ ᐱᕙᓪᓕᐊᓂᕐᒧᓪᓗ ᐃᓄᖏᓐᓂᒃ 
ᒪᓕᒃᓯᒪᔪᓂᒃ ᒐᕙᒪᒃᑯᓐᓂ ᐃᖅᑲᓇᐃᔭᖅᑎᖃᕐᓂᕐᒥᒃ ᐅᓂᒃᑳᓕᐅᕈᑦ, ᒫᑦᓯ 2009. 

35. ᐊᑐᓕᖁᔭᐅᔪᖅ. ᐃᖅᑲᓇᐃᔭᖅᑐᓕᕆᔨᒃᑯᑦ, ᐱᓕᕆᖃᑎᒋᓪᓗᒋᑦ ᐊᓯᖏᑦ 
ᓂᕈᐊᖅᑕᐅᓯᒪᔪᑦ ᐱᓕᕆᕝᕖᑦ, ᓴᓇᔪᒃᓴᐅᕗᑦ ᐊᑐᓕᖅᑎᑦᑎᓗᑎᒡᓗ ᐱᓕᕆᔾᔪᑎᒥᒃ 
ᐊᑐᓂ ᐃᖅᑲᓇᐃᔮᑦ ᐃᓛᒃᑰᖓᓂᖏᓐᓄᑦ ᐃᓄᖏᓐᓂᒃ ᒪᓕᒃᓯᒪᔪᓂᒃ ᓱᓕ 
ᐱᔪᓐᓇᖅᓯᕕᐅᓯᒪᙱᑦᑐᓄᑦ. ᑖᒃᑯᐊ ᐱᓕᕆᔾᔪᑏᑦ ᐃᓚᖃᖅᑎᑕᐅᔪᒃᓴᐅᕗᑦ 
ᐅᑯᓂᖓ 

• ᐊᑐᐃᓐᓇᐅᓂᖏᑦ ᓄᓇᑖᖃᑕᐅᓯᒪᔪᑦᑦ ᐱᔪᓐᓇᖅᑕᐅᔭᕆᐊᖃᖅᑐᓂᒃ 
ᐱᔪᓐᓇᖅᑐᑦ ᐱᓕᕆᓯᒪᔪᓪᓗ, 

• ᐊᑯᓂᐅᑎᒋᔭᕆᐊᖃᕐᓂᐊᕐᓂᖓ ᓄᓇᑖᖃᑕᐅᓯᒪᔪᑦ 
ᐱᔪᓐᓇᖅᓯᓇᓱᓐᓂᖏᓐᓂ ᐱᔪᓐᓇᖅᓯᓯᒪᑎᒋᓂᐅᔭᕆᐊᓕᖕᓂᒃ 
ᐃᓕᓐᓂᐊᖅᓯᒪᑎᒋᓂᐅᔭᕆᐊᓕᖕᓂᒡᓗ, 

• ᖁᑦᑎᓂᖅᓴᓂᒃ ᐃᓕᓐᓂᐊᕐᕕᖕᓂ ᓯᓚᑦᑐᖅᓴᕐᕕᖕᓂᓗ ᐃᓕᓐᓂᐊᕌᓂᒃᐸᑦᑐᑦ 
ᐊᒥᓲᑎᒋᓂᖏᑦ ᓄᓇᑖᖃᑕᐅᓯᒪᔪᑦᑦ, ᐊᒻᒪᓗ 

• ᐱᔪᒪᔪᖃᕐᓂᖓ ᐊᓯᖏᓐᓂᒃ ᐃᖅᑲᓇᐃᔭᖅᑎᑦᑎᔨᓂᒃ ᐱᔪᓐᓇᖅᑐᓂᒃ 
ᓄᓇᑖᖃᑕᐅᓯᒪᔪᓂᒃ. 

ᐱᓕᕆᕕᐅᑉ ᑭᐅᔾᔪᑎᖓ. ᐃᖅᑲᓇᐃᔭᖅᑐᓕᕆᔨᒃᑯᑦ ᐊᓯᖏᓪᓗ ᐱᓕᕆᕝᕖᑦ 
ᐊᖏᐅᑎᖃᖅᐳᑦ ᑖᔅᓱᒥᖓ ᐊᑐᓕᖁᔭᐅᔪᒥᒃ. 

ᐃᓕᓴᕆᔭᐅᕗᖅ ᑖᒃᑯᐊ ᒐᕙᒪᒃᑯᑦ ᑲᔪᓯᑦᑎᐊᓂᖅᓴᐅᓂᐊᓕᕐᓂᖓᑦ 
ᐱᔪᓐᓇᖅᓯᓂᕐᒥᒃ ᐃᓄᖏᓐᓂᒃ ᒪᓕᒃᓯᒪᔪᓂᒃ ᐃᖅᑲᓇᐃᔭᕈᓐᓇᖅᑐᓂᒃ 
ᐱᓕᕆᐊᖃᕐᓂᒃᑯᑦ ᐃᖅᑲᓇᐃᔭᕈᓐᓇᖅᑐᓂᒃ ᕿᒥᕐᕈᓂᕐᒥᒃ ᐅᖃᐅᑕᐅᓯᒪᔪᒥᒃ 
ᐅᑯᓇᓂ 23.3.1, 23.3.2, ᐊᒻᒪᓗ 23.3.3 ᓄᓇᕗᒻᒥ ᓄᓇᑖᕐᓂᕐᒧᑦ 
ᐊᖏᖃᑎᒌᒍᑎᒦᑦᑐᓂ. 

ᕿᓚᒻᒥᐅᔪᒥ, ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᖃᑎᖃᕐᓂᐊᖅᐳᑦ ᐊᓯᒥᖕᓂᒃ 
ᐱᓕᕆᕕᖕᓂᒃ ᐱᓕᕆᐊᖃᕋᓱᒡᓗᑎᒃ ᓇᓗᓇᐃᔭᖅᓯᒪᑦᑎᐊᖅᑐᒥᒃ ᕿᒥᕐᕈᓂᕐᒥᒃ 
ᓄᓇᕗᒻᒥ ᐃᖅᑲᓇᐃᔭᕈᓐᓇᖅᑐᓂᒃ ᑲᑎᖅᓱᒐᕐᓂᒃ ᐱᑕᖃᖅᑎᑕᐅᔪᓂᒃ ᓄᓇᕗᒻᒥ 
ᑭᒡᓕᓯᓂᐊᖅᑎᓂᒃ. ᕿᒥᕐᕈᓂᖅ ᑕᒪᒃᑯᓂᖓ ᑲᑎᖅᓱᒐᕐᓂᒃ ᓇᓗᓇᐃᕈᑕᐅᓂᐊᕐᒪᑦ 
ᐊᑐᐃᓐᓇᐅᓂᖏᓐᓄᑦ, ᐱᓇᓱᐊᕈᒪᓂᖏᓐᓄᑦ, ᐊᒥᓲᑎᒋᓂᖏᓐᓄᓪᓗ 
ᐊᑐᐃᓐᓇᐅᒪᓂᖏᓐᓄᑦ ᐃᓄᐃᑦ ᒐᕙᒪᒃᑯᓐᓂ ᐃᖅᑲᓇᐃᔮᓄᑦ. ᑕᒪᒃᑯᐊ ᕿᒥᕐᕈᓃᑦ 
ᐊᑐᕐᓂᖃᕐᓂᐊᖅᐳᑦ ᒐᕙᒪᒃᑯᓐᓄᑦ ᐱᕙᓪᓕᐊᑎᑦᑎᓂᒃᑯᑦ ᐊᑐᓕᖅᑎᑦᑎᓂᒃᑯᓪᓗ 
ᐱᓕᕆᔾᔪᑎᓂᒃ ᐃᓄᖕᓄᑦ ᐃᖅᑲᓇᐃᔮᒃᓴᓄᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓂ 
ᓇᓗᓇᐃᖅᓯᔾᔪᑕᐅᓗᑎᒡᓗ ᐱᓚᑖᖅᓯᒪᔪᓄᑦ, ᐱᔪᓐᓇᖅᓯᔭᒃᓴᓄᑦ ᐃᖅᑲᓇᐃᔮᒃᓴᒃᑯᑦ 
ᑐᕌᒐᒃᓴᓄᑦ. 

ᐃᖅᑲᓇᐃᔭᖅᑎᒃᓴᓂᒍᓐᓇᖏᓐᓂᖅ ᐊᒥᓱᓂᒃ ᐊᒃᑐᖅᓯᓂᖃᖅᐳᖅ 

36. ᓯᕗᓂᖓᓂ ᐅᓂᒃᑳᓕᐅᕈᑎᕕᓂᖅ ᑮᓇᐅᔭᓂᒃ ᑕᒻᒪᖅᓯᒪᔪᖅᓯᐅᖅᑎᒻᒪᕆᒃ 
ᑲᓇᑕᒧᑦ ᓄᓇᕘᑉ ᒪᓕᒐᓕᐅᕐᕕᖓᓄᑦ ᐅᖃᖅᓯᒪᕗᖅ ᑖᒃᑯᐊ ᓄᓇᕘᑉ 
ᒐᕙᒪᒃᑯᖏᑦ ᐋᖅᑭᒋᐊᖅᓯᔭᕆᐊᖃᕐᓂᕋᖅᖢᒋᑦ 
ᐃᖅᑲᓇᐃᔭᖅᑎᒃᓴᓂᒍᓐᓇᕐᓂᖏᓐᓂᒃ. ᑕᐃᒫᒃ ᓂᕆᐅᒋᔭᐅᓯᒪᖕᒪᑦ, ᐱᑕᑭᒃᓱᕐᓂᖓ 
ᐃᖅᑲᓇᐃᔭᖅᑎᒃᓴᓂᒃ ᐊᒃᑐᖅᓯᓂᖃᖅᐳᖅ ᐱᔭᒃᓴᐅᑎᑕᐅᓂᖏᓐᓂᒃ ᒐᕙᒪᒃᑯᑦ 
ᐃᓕᓐᓂᐊᕈᑎᖏᑕ ᐱᓕᕆᐊᖃᕈᓐᓇᕐᓂᖏᓐᓂᒡᓗ ᐃᓚᖏᓐᓂᒃ ᐱᓕᕆᐊᒃᓴᑦ. 
2008-ᒥ ᐅᓂᒃᑳᓕᐅᕈᑎᑦᑎᓐᓂ ᐊᑐᓕᖁᔭᐅᓯᒪᔪᖃᓚᐅᖅᓯᒪᕗᖅ ᑕᐃᒃᑯᐊ 
ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐱᕙᓪᓕᐊᑎᑦᑎᖁᔭᐅᓪᓗᑎᒃ 
ᐃᖅᑲᓇᐃᔭᖅᑎᒃᓴᓂᒍᓐᓇᕐᓂᖏᓐᓂᒃ ᓴᙱᓕᕆᐊᕋᓱᒡᓗᒍ 
ᐱᔭᒃᓴᐅᑎᑦᑎᔪᓐᓇᕐᓂᖅ ᐃᓕᓐᓂᐊᕈᑎᓂᒃ ᐃᑲᔪᖅᓱᕐᓂᖃᖅᑐᓂᒃ 
ᓴᓇᔭᐅᓂᖏᓐᓂᒃ ᓄᑖᑦ ᐃᒡᓗᒃᓴᐃᑦ. ᐄᐳᕈ 2009-ᒥ ᐅᓂᒃᑳᓕᐅᕈᑎᑦᑎᓐᓂ 
ᐱᓪᓗᒍ ᑮᓇᐅᔭᓂᒃ ᐊᐅᓚᑦᑎᓂᖅ, ᐅᖃᓚᐅᖅᓯᒪᕗᒍᑦ ᑕᒪᓐᓇ ᐱᑕᑭᒃᓱᕐᓂᖓ 
ᐃᖅᑲᓇᐃᔭᖅᑎᒃᓴᓂᒃ ᑲᑦᑐᖓᔾᔪᑕᐅᓕᖅᓯᒪᓂᕋᖅᖢᒍ ᒐᕙᒪᒃᑯᑦ 
ᐱᓕᕆᐊᖃᕈᓐᓇᕐᓂᖓᓐᓄᑦ ᑮᓇᐅᔭᓕᕆᓂᒃᑯᑦ ᐱᓕᕆᐊᒃᓴᐅᒋᐊᓐᖓᖅᑐᓂᒃ, 
ᐃᓚᒋᔭᐅᓪᓗᑎᒃ ᐊᑭᓖᓂᖅ ᐊᑭᓕᒐᒃᓴᒥᖕᓂᒃ ᐊᑭᓕᖅᑕᐅᑎᑦᑎᓇᓱᐊᕐᓂᕐᓗ 
ᑮᓇᐅᔭᓂᒃ ᐊᑭᓕᒃᓴᖃᕐᕕᐅᑎᓪᓗᒋᑦ. 

37. ᒫᓐᓇᒃᑯᑦ ᖃᐅᔨᓴᕐᓂᑎᓐᓂ, ᐊᒥᓱᑦ ᐃᓚᖏᑦ ᐊᖓᔪᖅᑲᐅᑎᑦ 
ᐊᐱᖅᓱᖅᐸᓚᐅᖅᑕᕗᑦ ᓂᓪᓕᐅᑎᖃᖅᐸᓚᐅᖅᐳᑦ ᑕᒪᒃᑯᓂᖓ 
ᖃᐅᔨᖃᑦᑕᖅᓯᒪᓂᕐᒥᖕᓄᑦ. ᐃᓚᖏᑦ ᐃᖅᑯᓪᓕᖅᐸᓚᐅᖅᐳᑦ ᐱᔭᐅᔭᕆᐊᓖᑦ 
ᐱᓕᕆᐊᒃᓴᑦ ᐱᔭᕇᖅᑕᐅᖃᑦᑕᕐᓂᕋᕐᓇᒋᑦ ᐅᕝᕙᓘᓐᓃᑦ ᐃᓚᖏᑦ ᐱᓕᕆᐊᒃᓴᑦ 

ᐱᓕᕆᐊᖑᖃᑦᑕᕐᓂᕋᕐᓇᒋᑦ ᒪᓕᒃᖢᒋᑦ ᒪᓕᒃᑕᐅᔪᒃᓴᐃᑦ. ᐊᓯᖏᑦ ᐅᖃᖅᓯᒪᕗᑦ 
ᓯᕗᓪᓕᐅᔾᔭᒃᓴᑦ ᑲᒪᒋᔭᐅᖅᑳᖃᑦᑕᕐᓂᕋᖅᖢᒋᑦ ᐊᒥᐊᒃᑯᓪᓗ 
ᐱᓕᕆᐊᖑᓕᖅᐸᒃᖢᑎᒃ ᐱᕕᒃᓴᖅᑕᖃᓕᕌᖓᑦ. ᐃᓛᓐᓂᒃᑯᑦ, 
ᐱᔭᒃᓴᖅᑕᖃᓗᐊᖃᑦᑕᕐᓂᖓᓄᑦ ᖃᐅᑕᒫᑦ ᐊᒃᓱᕈᓗᐊᓕᖅᐸᒃᖢᑎᒃ ᐅᕝᕙᓘᓐᓃᑦ 
ᑕᖃᕙᒃᖢᑎᒃ ᐃᖅᑲᓇᐃᔭᖅᑎᑦ. ᐊᑕᖏᔮᖅᖢᑎᒃ ᐃᓱᒪᖃᑎᒌᓐᓂᖃᓚᐅᖅᐳᑦ 
ᐱᕕᒃᓴᒥᒃ ᐊᑐᐃᓐᓇᖅᑕᖃᑦᑎᐊᖏᓐᓂᖓᓂᒃ ᓵᓐᖓᓇᓱᐊᕐᕕᒃᓴᒥᒃ ᐱᓕᕆᔾᔪᑎᒃᑯᑦ 
ᓴᖅᑭᖅᓯᒪᔪᓂᒃ. 

38. ᖃᐅᔨᓚᐅᖅᐳᒍᑦ ᐊᒃᑐᖅᓯᓂᖃᓗᐊᑦᑕᐃᓕᑎᓐᓇᓱᐊᒃᖢᒋᑦ 
ᐃᓐᓄᒃᑕᐅᓯᒪᙱᓐᓂᖏᑦ ᐃᖅᑲᓇᐃᔮᒃᓴᑦ, ᐃᓚᖏᑦ ᐱᓕᕆᐊᒃᓴᑦ 
ᐱᓕᕆᐊᖑᔪᓐᓇᕋᔭᓚᐅᕈᓐᓃᖅᑐᑦ ᐃᓐᓄᒃᑕᐅᓯᒪᔪᖃᙱᓐᓂᖓᓄᑦ ᐃᓛᓐᓂᒃᑯᑦ 
ᐱᓕᕆᐊᖑᖃᑦᑕᕐᓂᖏᓐᓂᒃ ᑳᓐᑐᕌᒃᑎᓄᑦ, ᐃᖅᑲᓇᐃᔭᓚᐅᑲᒃᑐᓄᑦ, ᐅᕝᕙᓘᓐᓃᑦ 
ᒫᓐᓇ ᐃᖅᑲᓇᐃᔭᖅᑎᓄᑦ ᐆᕙᑕᐃᖅᑐᓄᑦ. ᖃᐅᔨᓚᐅᖅᐳᒍᑦ ᑕᐃᒃᑯᐊ ᑕᓪᓕᒪᐃᑦ 
ᐱᓕᕆᕝᕖᑦ ᐊᑐᖃᑦᑕᕐᓂᖏᓐᓂᒃ ᐃᖅᑲᓇᐃᔭᓚᐅᑲᒃᑐᓂᒃ ᑳᓐᑐᕌᒃᑎᓂᒡᓗ 
ᐃᓐᓄᒃᓯᔾᔪᑎᒋᓪᓗᒋᑦ 9 ᐳᓴᖏᓐᓂᒃ ᐃᓐᓄᒃᓯᒪᙱᑦᑐᓂᒃ ᐃᓂᒃᓴᖁᑎᒥᖕᓂᒃ. 
ᕿᒥᕐᕈᓂᒃᑯᑦ ᐱᓕᕆᕝᕕᖕᒥᑦ ᑲᑎᖅᓱᒐᕐᓂᒃ, ᖃᐅᔨᓚᐅᕆᕗᒍᑦᑕᐅᖅ ᑕᒪᒃᑯᐊ 
ᐱᓕᕆᕝᕖᑦ ᐊᑐᖅᐸᓐᓂᖏᓐᓂᒃ 37 ᐳᓴᖏᓐᓂᑦ 112 ᐳᓴᖏᓐᓄᑦ 
ᐊᑐᖅᓯᒪᙱᑦᑐᑦ ᐃᖅᑲᓇᐃᔭᖅᑎᓂᒃ ᐊᑭᓕᖅᓱᐃᔾᔪᑎᓂᒃ ᑮᓇᐅᔭᑦ ᐊᑐᖅᑐᒃᓴᓂᒃ 
ᑳᓐᑐᕌᖃᖅᑐᓄᑦ, ᐆᕙᑕᐃᕐᓂᕐᒧᑦ, ᐃᖅᑲᓇᐃᔭᓚᐅᑲᒃᑐᓄᓪᓗ ᐱᓕᕆᑎᑕᐅᔪᓄᑦ 
ᐱᓕᕆᐊᒃᓴᖏᓐᓂᒃ ᐃᓐᓄᒃᓯᒪᙱᑦᑐᑦ ᐃᖅᑲᓇᐃᔮᒃᓴᑦ. ᐃᓱᒪᒋᔭᑦᑎᒍᓪᓕ, 
ᓄᐊᑦᑎᓂᖅ ᕿᒥᕐᕈᓂᕐᓗ ᑖᒃᑯᓂᖓ ᑐᑭᓯᒋᐊᕈᑎᒃᓴᓂᒃ ᐱᓕᕆᕝᕕᖕᓄᑦ 
ᑐᑭᓯᐅᒪᑦᑎᐊᓂᖅᓴᐅᔾᔪᑕᐅᓕᕋᔭᕋᓱᒋᓪᓗᑎᒍᑦ ᐱᑕᑭᒃᓱᖅᓯᐅᕐᓂᕐᒥᖕᓂᒃ 
ᐱᔭᕆᐊᖃᖅᑕᒥᖕᓂᒡᓗ ᐃᖅᑲᓇᐃᔭᖅᑎᒃᓴᓂᒃ ᓇᓕᐊᓐᓂᓚᑦᑖᕐᓗ 
ᐱᔪᓐᓇᖅᑕᐅᔭᕆᐊᓕᖕᓂᒃ. 

ᐃᖅᑲᓇᐃᔭᖅᑎᒃᓴᓂᒐᓱᖕᓂᖅ 39. ᐃᖅᑲᓇᐃᔭᖅᑎᒃᓴᓂᒐᓱᖕᓂᖅ ᐱᑕᖃᕆᐊᖃᓪᓚᕆᒃᖢᓂ ᐃᓚᒋᕚ 
ᐃᖅᑲᓇᐃᔭᖅᑎᒃᓴᓂᒃ ᐊᐅᓚᑦᑎᓂᐅᑉ, ᑐᕌᒐᖃᖅᖢᓂ ᓇᓂᓯᓇᓱᖕᓂᕐᒥᒃ 
ᓈᒻᒪᒃᑐᒥᒃ ᐃᓄᖕᒥᒃ ᐱᓕᕆᐊᖃᖅᑐᒃᓴᒥᒃ ᐃᖅᑲᓇᐃᔮᒃᓴᓚᑦᑖᒥᒃ. ᐃᓂᒃᓴᒥᒃ 
ᐃᓄᖃᕈᓐᓃᖅᑐᖃᕌᖓᑦ, ᐊᖓᔪᖅᑳᑦ ᐃᓐᓄᒃᓯᔪᓐᓇᖅᐳᑦ ᑖᔅᓱᒥᖓ 
ᐃᖅᑲᓇᐃᔭᖅᑎᒧᑦ ᐃᖅᑲᓇᐃᔭᖅᓯᓇᖅᑐᒧᑦ ᐱᓕᕆᕝᕕᖕᒧᑦ ᐅᕝᕙᓘᓐᓃᑦ 
ᒐᕙᒪᒃᑯᓐᓄᑦ, ᐅᕝᕙᓘᓐᓃᑦ ᐃᖅᑲᓇᐃᔭᖅᑎᒃᓴᓂᒍᓐᓇᖅᐳᑦ ᓯᓚᑖᓂᑦ ᒐᕙᒪᒃᑯᑦ. 
ᑕᐃᓐᓇ ᐊᖓᔪᖅᑳᖅ ᐃᖅᑲᓇᐃᔭᖅᑎᒃᓴᓂᒍᓐᓇᖅᐳᖅ ᑕᐃᔅᓱᒧᖓ 
ᐃᓐᓄᒃᓯᒪᙱᑦᑐᒧᑦ ᐃᓂᒃᓴᒧᑦ ᐃᖅᑲᓇᐃᔭᓪᓚᑖᖅᑐᒥᒃ ᐅᕝᕙᓘᓐᓃᑦ 
ᐊᑐᓚᐅᑲᒡᓗᓂ ᑎᓴᒪᓂᒃ ᐊᑐᓕᒐᒃᓴᓪᓗᐊᓂᒃ (ᓴᖅᑭᑕᖅ 6). 

 
22 ᐅᓂᒃᑳᓕᐊᖓ ᑮᓇᐅᔭᓂᒃ ᑕᒻᒪᖅᓯᒪᔪᖅᓯᐅᖅᑎᒻᒪᕆᐅᑉ ᑲᓇᑕᒥ ᓄᓇᕘᑉ ᒪᓕᒐᓕᐅᕐᕕᖓᓄᑦ—2010

ᓴᖅᑭᑕᖅ 6   ᐊᖓᔪᖅᑳᑦ ᐊᑐᖅᐸᒃᐳᑦ ᑎᓴᒪᓂᒃ ᐊᑐᓕᒐᒃᓴᓪᓗᐊᓂᒃ ᐃᓐᓄᒃᓯᓇᓱᐊᓕᕌᖓᒥᒃ ᐃᓂᒃᓴᓂᒃ 

 ᐃᖅᑲᓇᐃᔭᖅᑎᒃᓴᓂᒐᓱᐊᕐ
ᓗᓂ ᐊᑐᓕᒐᒃᓴᖅ ᑲᔪᓯᕙᓪᓕᐊᓂᖓ ᐊᑯᓂᐅᑎᒋᓂᖓ 

ᑎᒃᑯᐊᖅᓯᑐᐃᓐᓇᕐᓂᒃᑯᑦ ᐃᓄᒃ ᑎᒃᑯᐊᖅᑕᐅᓗᓂ ᐃᓂᒃᓴᒧᑦ ᒐᕙᒪᒃᑯᓐᓂ 
ᐱᓂᑭᓴᐅᑎᔾᔪᑕᐅᙱᓪᓗᓂ. ᑕᐃᓐᓇ ᐃᖅᑲᓇᐃᔭᖅᑎᒃᓴᓂᒐᓱᐊᖅᑐᖅ 
ᐱᓕᕆᕝᕕᒃ ᑐᓂᓯᓪᓗᓂ ᑐᒃᓯᕋᐅᑎᒥᒃ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, 
ᑖᒃᑯᐊᓗ ᖃᐅᔨᒋᐊᒃᑲᓐᓂᓕᖅᖢᑎᒃ ᑐᒃᓯᕋᐅᑎᒥᒃ ᐃᓱᒪᓕᐅᕋᓱᐊᖅᖢᑎᒃ 
ᒪᓕᒃᑲᓗᐊᕐᒪᖔᑦ ᐊᑐᐊᒐᕐᒥᒃ ᑎᒃᑯᐊᖅᓯᓂᕐᒧᑦ ᐱᓂᑭᓴᐅᑎᔪᖃᙱᓪᓗᓂ. 
ᒪᓕᒐᓕᐅᖅᑎᑦ ᑲᑎᒪᔨᖏᑦ ᐊᖏᕈᑎᖃᖅᐸᑉᐳᑦ ᑕᒪᐃᓐᓂᒃ 
ᑎᒃᑯᐊᖅᓯᔪᖃᑐᐃᓐᓇᑎᓪᓗᒍ. 

ᑭᓪᓕᖃᙱᑦᑐᖅ 

ᐱ
ᓂ

ᑭᓴ
ᐅ

ᑎ
ᓂ

ᐅ
ᙱ

ᑦᑐ
ᒃᑯ

ᑦ 

ᓄᒃᑎᖅᓯᓂᖅ ᐱᓕᕆᐊᒃᓴᒧᑦ ᐃᖅᑲᓇᐃᔭᖅᑎᒥᒃ ᑎᒃᑯᐊᖅᑕᐅᔪᖃᓲᖑᕗᖅ ᐊᓯᐊᓄᑦ ᐃᓂᒃᓴᒧᑦ 
ᒐᕙᒪᒃᑯᓐᓂ. ᑎᒃᑯᐊᖅᓯᓃᑦ ᑕᒪᒃᑮᑎᒎᕈᓐᓇᖅᐳᑦ ᐱᓂᑭᓴᐅᑎᑦᑎᓂᒃᑯᑦ 
ᐱᓂᑭᓴᐅᑎᓂᐅᙱᑦᑐᒃᑯᓪᓗ. ᐃᖅᑲᓇᐃᔭᖅᑐᓕᕆᔨᒃᑯᑦ 
ᖃᐅᔨᒋᐊᒃᑲᓐᓂᖃᑦᑕᖅᐳᑦ ᐊᖏᕈᑎᖃᖅᐸᒃᖢᑎᒡᓗ ᑕᒪᐃᓐᓂᒃ 
ᓄᒃᑎᖅᑕᐅᔪᓂᒃ ᐱᓕᕆᐊᒃᓴᓄᑦ ᑐᓂᔭᐅᔪᓄᑦ 
ᐃᖅᑲᓇᐃᔭᖅᑎᒃᓴᓂᒐᓱᐊᖅᑐᓄᑦ ᐱᓕᕆᕝᕕᖕᓄᑦ. ᓄᒃᑎᖅᑕᐅᔪᑦ 
ᐱᓕᕆᐊᒃᓴᓄᑦ ᐃᖅᑲᓇᐃᔭᖅᑎᓂ ᐱᔪᓐᓇᖅᓯᕙᓪᓕᐊᑎᑦᑎᓇᓱᐊᕈᑕᐅᕗᑦ 
ᓄᑖᓂᒃ ᐱᔪᓐᓇᖅᑕᐅᔭᕆᐊᓕᓐᓂᒃ ᐅᕝᕙᓘᓐᓃᑦ 
ᐱᑕᖃᖅᑎᑦᑎᓇᓱᒍᑕᐅᕗᑦ ᐱᓕᕆᔪᓐᓇᕐᓂᕐᒥᒃ 
ᐃᖅᑲᓇᐃᔭᖅᑎᒃᓴᓂᒐᓱᐊᖅᑐᒧᑦ ᐱᓕᕆᕝᕕᖕᒧᑦ ᓱᓇᑐᐃᓐᓇᕐᒧᑦ 
ᐃᓕᖓᓪᓚᑖᖅᑐᓄᑦ. 

ᑭᒡᓕᓕᒃ (3 ᐅᑭᐅᑦ 
ᐊᒥᓲᓂᖅᐹᖑᔪᓐᓇ
ᖅᑐᑦ) 

ᐱᓂᑭᓴᐅᑎᑎᑦᑎᓂᒃᑯᑦ 
ᐃᖅᑲᓇᐃᔭᖅᑎᒃᓴᓂᒐᓱᖕᓂᕐ
ᒧᑦ ᐱᓕᕆᓂᖅ 

ᐃᓄᖕᒥᒃ ᑎᒃᑯᐊᖅᑕᐅᓗᓂ ᐃᓂᒃᓴᒧᑦ ᒐᕙᒪᒃᑯᓐᓂ ᐱᓂᑭᓴᐅᑎᓂᒃᑯᑦ. 
ᐃᖅᑲᓇᐃᔭᖅᑎᒃᓴᓂᒐᓱᐊᖅᑐᒥᒃ ᐱᓕᕆᕕᖕᒥᑦ ᑐᒃᓯᕋᖅᑐᖃᕌᖓᑦ, 
ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᐊᖃᓕᕐᓗᑎᒃ ᐱᓂᑭᓴᐅᑎᑦᑎᔾᔪᑎᒥᒃ 
ᓇᓂᓯᓇᓱᒃᖢᑎᒃ ᐱᔪᓐᓇᖅᓯᓯᒪᔪᒥᒃ ᐃᖅᑲᓇᐃᔮᖅᑖᕋᓱᒃᑐᒥᒃ. ᑕᒪᓐᓇ 
ᐱᓕᕆᖃᑎᒌᓐᓂᒃᑯᑦ ᐱᓕᕆᕙᓪᓕᐊᓂᐅᕗᖅ 
ᐃᖅᑲᓇᐃᔭᖅᑎᒃᓴᓂᒐᓱᒃᑐᒧᑦ ᐱᓕᕆᕝᕕᖕᒧᑦ 
ᐃᖅᑲᓇᐃᔭᖅᑐᓕᕆᔨᒃᑯᓐᓄᓪᓗ. 

ᑭᒡᓕᓕᒃ 
ᐅᕝᕙᓘᓐᓃᑦ 
ᐊᑯᓂᐅᑎᒋᓂᖓ 
ᑭᒡᓕᖃᙱᑦᑐᖅ 

ᐱ
ᓂ

ᑭᓴ
ᐅ

ᑎ
ᑦᑎ

ᓂ
ᒃᑯ

ᑦ 

ᐃᖅᑲᓇᐃᔭᓚᐅᑲᒃᑐᒃᓴᒥᒃ 
ᐃᖅᑲᓇᐃᔭᖅᑎᒃᓴᓂᒐᓱᖕᓂᕐ
ᒧᑦ ᐱᓕᕆᓂᖅ 

ᐃᓄᖕᒥᒃ ᑎᒃᑯᐊᖅᑕᐅᓗᓂ ᐊᑕᓚᐅᑲᖕᓂᐊᖅᑐᖅ ᕿᓚᒻᒥᐅᓗᓂᓗ 
ᐃᓂᒃᓴᒧᑦ ᒐᕙᒪᒃᑯᓐᓂ. ᐱᓕᕆᕝᕖᑦ ᓇᓗᓇᐃᖅᓯᓲᖑᕗᑦ 
ᐃᖅᑲᓇᐃᔭᖅᑎᒃᓴᓂᒋᐊᖃᕐᓂᕐᒥᒃ ᐃᖅᑲᓇᐃᔭᓚᐅᑲᒃᑐᒥᒃ ᑐᓂᓯᓪᓗᑎᒡᓗ 
ᑐᒃᓯᕋᐅᑎᒥᒃ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᑎᑎᖅᓯᕕᐅᓯᒪᔪᒥᒃ 
ᐅᓪᓗᒋᖁᔭᐅᔪᓂᒃ ᐃᖅᑲᓇᐃᔮᒧᑦ, ᐱᔪᓐᓇᖅᓯᓯᒪᔭᐅᔭᕆᐊᓕᖕᓂᒃ, 
ᐱᓕᕆᐊᒃᓴᓂᒡᓗ ᐱᓕᕆᐊᖑᖃᑦᑕᕈᒫᕐᓂᐊᖅᑐᓂᒃ. 
ᐃᖅᑲᓇᐃᔭᖅᑐᓕᕆᔨᒃᑯᑦ ᑐᓂᓯᓲᖑᕗᑦ ᓈᒻᒪᒃᑐᓂᒃ ᐱᓕᕆᓯᒪᓂᕐᒧᑦ 
ᑎᑎᕋᖅᓯᒪᔪᖁᑎᓂᒃ ᐃᖅᑲᓇᐃᔭᖅᑎᑖᕋᓱᒃᑐᒧᑦ ᐱᓕᕆᕝᕕᖕᒧᑦ, 
ᑕᐃᒃᑯᐊᓗ ᓂᕈᐊᓕᓲᖑᓪᓗᑎᒃ ᐃᖅᑲᓇᐃᔮᖅᑖᕋᓱᐊᖅᑐᒥᒃ. 

4 ᑕᖅᑮᑦ (12 
ᑐᒃᓯᕋᕐᓗᓂ) 

ᓇᑭᙶᕐᓂᖓ: ᓄᓇᕘᑉ ᒐᕙᒪᒃᑯᖏᑕ ᐃᖅᑲᓇᐃᔭᖅᑎᒃᓴᓕᕆᓂᕐᒧᑦ ᐊᑐᐊᖅᓯᔾᔪᑎᖓᑦ ᐃᖅᑲᓇᐃᔭᖅᑐᓕᕆᔨᒃᑯᓪᓗ ᐃᖅᑲᓇᐃᔭᖅᑎᒃᓴᓂᒐᓱᖕᓂᕐᒧᑦ 
ᐱᓕᕆᔾᔪᓯᕐᓂᒃ ᐊᑐᐊᖅᓯᔾᔪᑎᖓᑦ. 

40. 2008-09-ᒥ ᑮᓇᐅᔭᓕᕆᓐᓇᒥ ᐊᕐᕌᒍᒥ, ᐃᖅᑲᓇᐃᔭᖅᑐᓕᕆᔨᒃᑯᑦ 
ᐃᓐᓄᒃᓯᓚᐅᖅᐳᑦ ᑲᑎᖦᖢᒋᑦ 296-ᓂᒃ ᐃᖅᑲᓇᐃᔮᒃᓴᓂᒃ ᑕᒪᐃᓐᓄᑦ 
ᐱᓕᕆᕝᕕᖕᓄᑦ ᒐᕙᒪᒃᑯᓐᓂ ᐱᓂᑭᓴᐅᑎᑦᑎᓪᓗᒋᑦ 
ᐃᖅᑲᓇᐃᔭᖅᑎᒃᓴᖅᑖᕋᓱᒃᖢᑎᒃ ᐱᓕᕆᓂᒃᑯᑦ. ᐊᓯᒃᑲᓐᓂᖏᑦ 87 ᐃᖅᑲᓇᐃᔮᒃᓴᑦ 
ᐃᓐᓄᒃᑕᐅᓚᐅᖅᐳᑦ ᓄᒃᑎᖅᓯᖃᑦᑕᕐᓂᒃᑯᑦ ᐱᓕᕆᐊᒃᓴᓄᑦ, ᐊᒻᒪᓗ 56 
ᐃᓐᓄᒃᑕᐅᓚᐅᖅᐳᑦ ᑎᒃᑯᐊᖅᓯᑐᐃᓐᓇᕐᓂᒃᑯᑦ. ᐊᒻᒪᓗ ᓱᓕ, ᑕᒪᐃᑕ ᐱᓕᕆᕝᕖᑦ 
ᐊᑐᓚᐅᖅᐳᑦ ᑲᑎᖦᖢᒋᑦ 1,199-ᓂᒃ ᐃᖅᑲᓇᐃᔭᖅᑎᐅᓚᐅᑲᒃᑐᓂᒃ ᐊᕐᕌᒍᒥ 
ᐃᓐᓄᒃᓯᓇᓱᒃᖢᑎᒃ ᑕᒪᐅᔪᓂᒃ ᐃᓐᓄᒃᓯᒪᙱᑦᑐᓂᒃ ᑕᐃᒪᐃᓕᖅᐸᑦᑐᓂᒃ 
ᐃᖅᑲᓇᐃᔭᖅᑎᑦ ᓄᑦᑎᕌᖓᑕ ᐊᓯᖏᓐᓄᑦ ᐃᖅᑲᓇᐃᔮᒃᓴᓄᑦ ᒫᓐᓇ 
ᐱᓕᕆᕝᕕᒋᔭᕐᒥᖕᓂ, ᐊᓯᖏᓐᓄᑦ ᒐᕙᒪᒃᑯᑦ ᐱᓕᕆᕕᖏᓐᓄᑦ, ᐅᕝᕙᓘᓐᓃᑦ 
ᓯᓚᑖᓃᑦᑐᓄᑦ ᒐᕙᒪᒃᑯᑦ. 

41. ᐊᑐᖅᑐᑦ ᐃᖅᑲᓇᐃᔭᖅᑎᒃᓴᓂᒐᓱᖕᓂᕐᒧᑦ ᐊᑐᐊᒐᐃᑦ ᐱᔾᔪᓰᓪᓗ 
ᐱᑕᖃᕆᐊᖃᓪᓚᕆᒃᐳᑦ ᐱᐊᓚᔪᒃᑯᑦ ᑎᒃᑯᐊᖅᑕᐅᔪᖃᖃᑦᑕᕐᓂᒃᑯᓪᓗᒍ 
ᐱᔪᓐᓇᖅᓯᓯᒪᔪᓂᒃ ᐃᖅᑲᓇᐃᔮᖅᑖᕋᓱᒃᑐᓂᒃ. ᓂᕆᐅᒋᓚᐅᖅᐸᕗᑦ ᑕᐃᒃᑯᐊ 
ᐃᖅᑲᓇᐃᔭᖅᑐᓕᕆᔨᒃᑯᑦ ᐃᖅᑲᓇᐃᔭᖅᑎᒃᓴᓂᒐᓱᖕᓂᕐᒧᑦ ᐊᑐᐊᒐᖃᕋᔭᕋᓱᒋᓪᓗᒋᑦ 
ᑲᒪᒋᐊᕈᑕᐅᑲᐅᑎᒋᔪᓐᓇᕋᔭᖅᑐᓂᒃ ᐃᖅᑲᓇᐃᔭᖅᑎᒃᓴᓕᕆᓂᒃᑯᑦ 
ᐱᔭᕆᐊᖃᖅᑕᖏᓐᓂᒃ ᐱᓕᕆᕝᕖᑦ, ᐃᓚᒋᔭᐅᓪᓗᓂ ᐊᒥᓱᕈᕆᐊᖅᑎᑦᑎᓂᖅ 
ᐃᖅᑲᓇᐃᔭᖅᑐᓂᒃ ᓄᓇᑖᖃᑕᐅᓯᒪᔪᓂᒃ. ᓂᕆᐅᒋᓚᐅᕆᕙᕗᑦᑕᐅᖅ ᑕᐃᒃᑯᐊ 
ᐃᖅᑲᓇᐃᔭᖅᑐᓕᕆᔨᒃᑯᑦ ᑕᐃᒃᑯᐊᓗ ᓂᕈᐊᖅᑕᐅᓯᒪᔪᑦ ᐱᓕᕆᕝᕖᑦ ᓈᒻᒪᖅᑐᓂᒃ 
ᐃᖅᑲᓇᐃᔭᖅᑎᒃᓴᓂᒐᓱᖕᓂᒃᑯᑦ ᐱᔾᔪᓯᖃᕋᔭᕋᓱᒋᓪᓗᒋᑦ ᐃᓐᓄᒃᓯᓇᓱᓐᓂᕐᒧᑦ 
ᐃᓐᓄᒃᓯᒪᙱᑦᑐᓂᒃ. 

ᐱᓂᑭᓴᐅᑎᑦᑎᓂᒃᑯᑦ ᐃᖅᑲᓇᐃᔭᖅᑎᒃᓴᓂᒐᓱᒃᐸᓪᓕᐊᓂᖅ ᕿᓚᒻᒥᐅᖏᓚᖅ 

42. ᖃᐅᔨᓚᐅᖅᐳᒍᑦ, ᐊᑯᓂᐅᑎᒋᓂᖃᕋᔪᓲᖑᓂᖓᓂᒃ, 318-ᓂᒃ ᐅᓪᓗᓂᒃ 
ᐃᓐᓄᒃᓯᓇᓱᓐᓂᐅᑉ ᐃᖅᑲᓇᐃᔮᒃᓴᓂᒃ ᐱᓕᕆᕝᕕᖕᓂ, ᐃᓄᖃᕈᓐᓃᕐᓂᖓᓂᑦ 
ᑎᑭᖦᖢᒍ ᐃᖅᑲᓇᐃᔮᖅᑖᕋᓱᒃᑑᑉ ᑐᓂᔭᐅᓂᖓᓄᑦ ᐃᖅᑲᓇᐃᔮᒥᒃ 
ᐊᑐᐃᓐᓇᐅᑎᑦᑎᔾᔪᑎᒥᒃ (ᓴᖅᑭᑕᖅ 7). ᐊᒥᓱᑦ ᐊᖓᔪᖅᑲᐅᑎᑦ ᐅᖃᓚᐅᖅᐳᑦ 
ᑕᐃᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑯᓂᐅᓗᐊᖅᑐᖅ 
ᐃᓐᓄᒃᓯᓇᓱᐊᓲᖑᓂᕋᖅᖢᒋᑦ ᐃᖅᑲᓇᐃᔮᒃᓴᓂᒃ, ᐃᓱᒪᒥᑎᒍᓪᓕ, ᑕᒪᓐᓇ 
ᑭᖑᕙᕈᑕᐅᓂᖅᐹᖑᖃᑦᑕᕋᓱᒋᓪᓗᒍ. ᑭᓯᐊᓂ, ᐅᖃᐅᓯᕆᓚᐅᖅᐸᕗᑦ ᑕᒪᓐᓇ 
ᐊᒥᓲᑎᒋᓂᖃᕐᓂᕋᖅᖢᒋᑦ ᐅᖓᑖᓂ ᐊᕝᕙᖏᓐᓂᒃ 318 ᐅᓪᓗᑦ ᐊᓂᒍᖅᐸᒃᖢᑎᒃ 
ᑕᐃᓐᓇ ᐃᖅᑲᓇᐃᔭᖅᑎᒃᓴᓂᒐᓱᒃᑐᖅ ᐱᓕᕆᕝᕕᒃ ᑎᓕᓯᓚᐅᖅᑎᓐᓇᒍ 
ᐃᖅᑲᓇᐃᔭᖅᑐᓕᕆᔨᒃᑯᓐᓂᒃ ᐃᓚᐅᖁᔨᓗᓂ. 

 
24 ᐅᓂᒃᑳᓕᐊᖓ ᑮᓇᐅᔭᓂᒃ ᑕᒻᒪᖅᓯᒪᔪᖅᓯᐅᖅᑎᒻᒪᕆᐅᑉ ᑲᓇᑕᒥ ᓄᓇᕘᑉ ᒪᓕᒐᓕᐅᕐᕕᖓᓄᑦ—2010
 



ᐃᖅᑲᓇᐃᔭᖅᑎᒃᓴᓂᒍᓐᓇᕐᓂᖅ—ᒐᕙᒪᒃᑯᖏᑦ ᓄᓇᕘᑉ
 

ᓴᖅᑭᑕᖅ 7   ᐃᖅᑲᓇᐃᔮᑦ ᐃᓐᓄᒃᑐᐃᓯᒪᙱᑦᑐᓐᓇᖅᑐᑦ ᑕᖅᑭᑦ 10 ᐅᖓᑖᓂ ᐃᖅᑲᓇᐃᔭᑎᒃᓴᖅ 
ᐃᖅᑲᓇᐃᔭᖅᑎᑖᕆᔭᐅᔪᒪᓂᕋᖅᑕᐅᓪᓗᓂᓗ 

 

ᖃᐅᔨᒃᑲᐃᔾᔪᑦ: ᖃᐅᔨᓴᖅᑕᕗᑦ ᓂᕈᐊᖅᓯᒪᙱᖦᖢᑎᒍᑦ 44−ᖑᓚᐅᖅᐳᑦ ᐃᖅᑲᓇᐃᔭᖅᑎᒃᓴᓂᒐᓱᖕᓂᕐᒧᑦ ᑎᑎᖅᑲᖃᕐᕕᐅᔪᑦ ᐱᒋᐊᖅᑎᑕᐅᓚᐅᖅᖢᑎᒃ 
ᐊᑯᓐᓂᖓᓂ ᐊᐃᕆᓕ 2007 ᐊᒻᒪ ᒪᔾᔨ 2009 ᐃᖅᑲᓇᐃᔭᖅᑎᒃᓴᓂᑦᑎᐊᓚᐅᖅᖢᑎᒡᓗ. 

3 ᐅᓪᓗᐃᑦ ᐱᓕᕆᕝᕕᖕᒥ
ᐃᖅᑲᓇᐃᔭᖅᑎᒃᓴᓂᒃᑕᐅᔪᒪᓂ
ᕐᒧᑦ ᑐᒃᓯᕋᐅᑎ
ᐊᑎᓕᖅᑕᐅᓚᐅᕐᓂᖓᓂᑦ
ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ
ᐱᓚᐅᕐᓂᖓᓄᑦ

9 ᐅᓪᓗᐃᑦ ᐃᖅᑲᓇᐃᔮᖅ
ᖃᐅᔨᓴᖅᑕᐅᕌᓂᖕᓂᖓᓄᑦ
(ᐃᖅᑲᓇᐃᔮᓂᒃ
ᖃᐅᔨᓴᖅᑎᒃᑯᓐᓄᑦ)

– ᐱᔨᑦᑎᕐᓂᖅ ᑕᒪᐃᑎᒍᑦ
ᐊᑯᓂᐅᓂᖃᖅᐸᒃᑐᖅ ᐅᓪᓗᕐᓂᒃ
5−ᓂᒃ

59 ᐅᓪᓗᐃᑦ ᒪᑐᔭᐅᓂᖓᓄᑦ
ᐃᖅᑲᓇᐃᔭᖅᑎᒃᓴᖅᓯᐅᕐᓂᖅ
(ᐃᖅᑲᓇᐃᔭᖅᑎᒃᓴᖅᓯᐅᖅᑎᒃᑯ
ᓐᓄᑦ)

66 ᐅᓪᓗᐃᑦ ᓂᕈᐊᖅᑕᐅᔪᖅ
ᐃᖅᑲᓇᐃᔭᖅᑎᑖᕆᔭᐅᔪᒪᓂᕋ
ᖅᑕᐅᓂᖓᓄᑦ
(ᐃᖅᑲᓇᐃᔭᖅᑎᒃᓴᖅᓯᐅᖅᑎᒃᑯ
ᓐᓄᑦ)

– ᐱᔨᑦᑎᕐᓂᖅ ᑕᒪᐃᑎᒍᑦ
ᐊᑯᓂᐅᓂᖃᖅᐸᒃᑐᖅ
ᐅᓪᓗᕐᓂᒃ 56−ᓂᒃ

181 ᐅᓪᓗᐃᑦ ᐱᓕᕆᕝᕕᐅᑉ ᐃᓗᐊᓂ

3180

ᐅᓪᓗᑦ ᖃᔅᓯᐅᓂᖏᑦ

ᐃᖅᑲᓇᐃᔮᑉ ᐃᓐᓄᒃᑕᐅᓯᒪᔪᓐᓃᕐᕕᖓ

137 ᐅᓪᓗᐃᑦ ᐃᖅᑲᓇᐃᔭᖅᑐᓕᕆᔨᒃᑯᑦ ᐃᓗᐊᓂ

43. ᐱᓕᕆᕖᑦ ᓴᖅᑮᓚᐅᖅᐳᑦ ᐊᑕᐅᓯᐅᙱᑦᑐᓂᒃ ᐱᔾᔪᑎᒋᔭᒥᖕᓂᒃ 
ᓇᓗᓇᐃᕆᐊᕋᓱᒃᖢᒍ ᑕᒪᓐᓇ. ᐆᒃᑐᕋᐅᑎᒋᓗᒍ, ᐊᖓᔪᖅᑳᑦ 
ᐅᖃᐅᑎᓚᐅᖅᐹᑎᒍᑦ ᐃᓐᓄᒃᓯᓇᓱᖃᑦᑕᕐᓂᕋᖅᖢᑎᒃ ᐃᖅᑲᓇᐃᔮᒃᓴᓂᒃ 
ᐊᓯᖏᑎᒍᑦ ᐃᖅᑲᓇᐃᔭᖅᑎᒃᓴᓂᒐᓱᐊᕈᓯᖅᑎᒍᑦ (ᐃᖅᑲᓇᐃᔭᓚᐅᑲᒃᑎᑦᑎᓂᖅ, 
ᑎᒃᑯᐊᖅᓯᑐᐃᓐᓇᕐᓂᖅ, ᐅᕝᕙᓘᓐᓃᑦ ᓄᒃᑎᖅᓯᓂᖅ ᐃᖅᑲᓇᐃᔮᒃᓴᒧᑦ) 
ᐃᓱᒪᒋᔭᐅᔪᓂᒃ ᓱᑲᓐᓂᖅᓴᐅᔭᕆᐊᖏᑕ ᓯᓚᑖᓂᑦ 
ᐃᖅᑲᓇᐃᔭᖅᑎᒃᓴᖅᑖᕋᓱᐊᖅᐸᓪᓕᐊᓂᕐᒥᑦ. ᑭᓯᐊᓂ, ᐅᖃᓚᐅᖅᐳᖑᑦ ᑕᐃᒃᑯᐊ 
ᐱᓕᕆᕝᕖᑦ ᕿᒥᕐᕈᓯᒪᙱᓐᓂᕋᖅᖢᒋᑦ ᓇᖕᒥᓂᕐᒥᓂᒃ 
ᐃᖅᑲᓇᐃᔭᖅᑎᒃᓴᓂᒐᓱᒃᐸᓪᓕᐊᔾᔪᓯᕐᓂᒃ ᓇᓗᓇᐃᖅᓯᓇᓱᒡᓗᑎᒃ ᐱᓇᓱᐊᒐᒃᓴᓂᒃ 
ᐋᖅᑭᐸᓪᓕᐊᑎᑦᑎᓂᕐᒧᑦ ᓱᒃᑲᐃᓐᓂᖏᓐᓂᒃ ᓱᕐᕋᐅᑎᓂᖃᕐᓂᖏᓐᓂᒡᓗ. 

44. ᐃᖅᑲᓇᐃᔭᖅᑐᓕᕆᔨᒃᑯᑦ ᐱᑎᑕᐅᑐᐊᕌᖓᒥᒃ 
ᐃᖅᑲᓇᐃᔭᖅᑎᒃᓴᓂᒐᓱᖕᓂᕐᒧᑦ ᑐᒃᓯᕋᐅᑎᒥᒃ ᐱᓕᕆᕝᕕᖕᒥᑦ, ᑕᐃᒪ 137-ᓂᒃ 
ᐅᓪᓗᓂᒃ, ᐊᑯᓂᐅᑎᒋᓂᖃᕋᔪᓲᖑᕗᖅ, ᐃᖅᑲᓇᐃᔮᖅᑖᕋᓱᐊᖅᑐᖅ 
ᑐᓂᔭᐅᓇᓱᖕᓂᕐᒥᓂ ᐃᖅᑲᓇᐃᔮᒥᒃ ᐊᑐᐃᓐᓇᐅᑎᑦᑎᔾᔪᑎᒥᒃ. ᐱᓕᕆᕝᕕᒃ 
ᐋᖅᑭᒃᓯᓯᒪᕗᖅ ᐱᔨᑦᑎᕋᐅᑎᒧᑦ ᒪᓕᒃᑕᐅᔪᒃᓴᓂᒃ ᒪᕐᕉᖕᓄᑦ ᑲᔪᓯᕙᓪᓕᐊᓂᖏᓐᓄᑦ 
ᐱᓂᑭᓴᐅᑎᑦᑎᕙᓪᓕᐊᓂᐅᑉ,ᖃᐅᔨᓚᐅᖅᐳᒍᓪᓗ ᐊᖑᒪᑎᐸᓗᒃᐸᖕᓂᖓᓂᒃ 
ᑕᒪᒃᑯᓂᖓ. ᑭᓯᐊᓂ, ᑕᐃᓐᓇ ᐱᓕᕆᕝᕕᒃ ᒪᓕᒃᑕᐅᔪᒃᓴᖁᑎᖃᙱᒻᒪᑦ ᑕᒪᐃᓐᓄᑦ 
ᑲᔪᓯᕙᓪᓕᐊᓂᖏᓐᓄᑦ ᐃᓚᐅᓂᖓᑦᑕ ᑕᒪᑐᒪ ᐱᕙᓪᓕᐊᓂᖓᓄᑦ. 

45. ᐊᑐᓕᖁᔭᐅᔪᖅ. ᐃᖅᑲᓇᐃᔭᖅᑐᓕᕆᔨᒃᑯᑦ, ᐱᓕᕆᖃᑎᒋᓗᒋᑦ ᐊᓯᖏᑦ 
ᓂᕈᐊᖅᑕᐅᓯᒪᔪᑦ ᐱᓕᕆᕝᕖᑦ, ᐃᒪᐃᑦᑐᒃᓴᐅᕗᑦ 

• ᕿᒥᕐᕈᓗᑎᒃ ᐃᓗᐊᓂ ᐃᖅᑲᓇᐃᔭᖅᑎᒃᓴᓂᒐᓱᐊᖅᐸᓪᓕᐊᔾᔪᓯᕐᒥᖕᓂᒃ 
ᓇᓗᓇᐃᖅᓯᓇᓱᒡᓗᑎᒃ ᕿᓚᒻᒥᐅᓕᖅᐹᓕᖅᑎᑎᔾᔪᑎᒃᓴᓂᒃ 
ᐊᑯᓂᐅᑎᒋᓂᖓᓂᒃ ᐃᓐᓄᒃᓯᓇᓱᐊᕐᓂᐅᑉ ᐃᖅᑲᓇᐃᔮᒃᓴᒥᒃ, 

• ᓇᓗᓇᐃᖅᓯᓗᑎᒃ ᑕᐃᒪᐃᔾᔪᑕᐅᒐᔪᖅᑐᓂᒃ ᐱᓕᕆᕝᕕᓕᒫᓂ 
ᐊᑯᓂᐅᑎᒋᓂᖏᓐᓄᑦ ᐃᖅᑲᓇᐃᔭᖅᑎᒃᓴᓂᒐᓱᒃᐸᓪᓕᐊᓂᐅᑉ 
ᐋᖅᑭᐹᓪᓕᖅᑕᐅᔪᓐᓇᖅᑐᓂᒃ, ᐊᒻᒪᓗ 

• ᐊᑐᓕᖅᑎᑕᐅᓗᑎᒃ ᐊᓯᕉᑕᐅᔭᕆᐊᓖᑦ. 

46. ᐊᑐᓕᖁᔭᐅᔪᖅ. ᐃᖅᑲᓇᐃᔭᖅᑐᓕᕆᔨᒃᑯᑦ ᐋᖅᑭᒃᓯᔪᒃᓴᐅᕗᑦ 
ᒪᓕᒃᑕᐅᔪᒃᓴᒥᒃ ᐱᔨᑦᑎᕋᐅᑎᒧᑦ ᐊᑐᓂ ᑲᔪᓯᕙᓪᓕᐊᓂᖏᓐᓄᑦ 
ᐱᓂᑭᓴᐅᑎᑎᑦᑎᕙᓪᓕᐊᓂᐅᑉ ᒫᓐᓇᒃᑯᑦ ᐱᑕᖃᙱᑦᑐᓄᑦ ᒪᓕᒃᑕᐅᔪᒃᓴᒥᒃ. 

ᐱᓕᕆᕕᐅᑉ ᑭᐅᔾᔪᑎᖓ. ᐃᖅᑲᓇᐃᔭᖅᑐᓕᕆᔨᒃᑯᑦ ᐊᓯᖏᓪᓗ ᐱᓕᕆᕝᕖᑦ 
ᐊᖏᐅᑎᖃᖅᐳᑦ ᑖᒃᑯᓂᖓ ᐊᑐᓕᖁᔭᐅᔪᓂᒃ. 

ᐃᖅᑲᓇᐃᔭᖅᑐᓕᕆᔨᒃᑯᑦ ᒫᓐᓇᐅᓚᐅᖅᑐᖅ ᐱᓕᕆᐊᖃᓚᐅᖅᐳᑦ ᑎᒥᐅᔪᒥᒃ 
ᐱᓕᕆᐊᓂᒡᓗ ᖃᐅᔨᒋᐊᒃᑲᓐᓂᕈᑎᒥᒃ ᓇᓗᓇᐃᖅᓯᓇᓱᒍᑕᐅᔪᒥᒃ ᓇᒥ 
ᐋᖅᑭᐹᓪᓕᖅᑕᐅᔪᖃᕆᐊᖃᕐᒪᖔᑦ ᐱᑕᖃᖅᑎᑦᑎᓇᓱᖕᓂᐊᕐᓗᓂ 
ᓱᕐᕋᐅᑎᓂᖃᕐᓂᖅᓴᒥᒃ. ᐱᐊᓚᓂᖅᓴᒥᒡᓗ ᐃᑲᔪᖅᑕᐅᔪᓄᑦ ᐱᔨᑦᑎᕋᐅᑎᒥᒃ. 
ᐊᓯᕈᖁᔭᐅᓯᒪᔪᑦ ᐊᑐᓕᖅᑎᑕᐅᓂᐊᖅᐳᑦ 2010-11-ᒥ ᑮᓇᐅᔭᓕᕆᓐᓇᒥ ᐊᕐᕌᒍᒥ. 

ᖃᐅᔨᒪᑎᑕᐅᓗᑎᒃ ᐱᓕᕆᕕᐅᖃᑎᒌᓂ ᐱᔪᓐᓇᖅᓯᕙᓪᓕᐊᑎᑦᑎᔨᑦ 
ᑲᑎᒪᔨᕋᓛᓄᑦ, ᑕᒪᐃᑕ ᐱᓕᕆᕝᕖᑦ ᖃᐅᔨᒋᐊᒃᑲᓂᕐᓂᐊᖅᐳᑦ ᐃᓗᐊᓂ 
ᐃᖅᑲᓇᐃᔭᖅᑎᒃᓴᓕᕆᕙᓪᓕᐊᔾᔪᓯᖏᓐᓂᒃ ᓱᕐᕋᓪᓗᐊᑲᓪᓚᒋᐊᕐᓗᒋᑦ 
ᐱᐊᓚᑎᒋᓂᒋᑦ ᓱᕐᕋᐅᑎᓂᖃᖅᑎᒋᓂᖏᓪᓗ ᐃᖅᑲᓇᐃᔭᖅᑎᒃᓴᓂᒐᓱᖕᓂᕐᒧᑦ 
ᐱᔾᔪᓰᑦ, ᐃᓚᒋᔭᐅᓪᓗᓂ ᑕᐃᒫᑦᑕᐃᓐᓇᓕᓂᖅᓴᒃᑯᑦ ᐃᓕᖓᑎᑕᐅᓂᖏᑦ 
ᐱᐅᓂᖅᐹᑦ ᐱᔾᔪᓰᑦ ᐱᓕᕆᕝᕕᓕᒫᓂ ᓇᓗᓇᐃᕆᐊᖅᑕᐅᓂᖏᓪᓗ ᐃᖅᑲᓇᐃᔮᒃᓴᑦ 
ᑲᒪᒋᔭᐅᔭᕆᐊᖃᖅᑐᓪᓗ ᐱᓕᕆᕝᕕᖕᓄᑦ ᐃᖅᑲᓇᐃᔭᖅᑐᓕᕆᔨᒃᑯᓐᓄᓪᓗ. 

ᑕᐃᒪᐃᔾᔪᑕᐅᔪᑦ ᑲᔪᓯᑦᑎᐊᙱᑦᑐᓄᑦ ᐱᓂᑭᓴᐅᑎᔾᔪᑕᐅᔪᓄᑦ 
ᖃᐅᔨᒋᐊᖅᑕᐅᕙᙱᓚᑦ 

47. ᐃᖅᑲᓇᐃᔭᖅᑎᒃᓴᓂᒐᓱᖕᓂᒃᑯᑦ ᐱᓂᑭᓴᐅᑎᔾᔪᑕᐅᔪᒥᒃ 
ᐱᔪᓐᓇᖏᑦᑐᖃᕌᖓᑦ ᐃᖅᑲᓇᐃᔭᖅᑎᒃᓴᒥᒃ ᐅᕝᕙᓘᓐᓃᑦ ᖁᔭᓈᖅᑕᐅᔪᖃᕌᖓᑦ, 
ᑕᒪᕐᒥᒃ ᐃᖅᑲᓇᐃᔭᖅᑎᒃᓴᓂᒐᓱᒃᐸᓪᓕᐊᓂᖅ ᐊᑦᑐᖅᑕᐅᕙᒃᐸᐳᖅ ᐊᒥᓱᒐᓚᐃᑦ 
ᐱᔾᔪᑎᒃᓴᑦ ᐊᑐᖅᑕᐅᓚᐅᕐᓂᖏᓐᓄᑦ ᐊᐅᓚᑎᓐᓇᓱᒡᓗᒍ ᐱᓂᑭᓴᐅᑎᔾᔪᑕᐅᔪᖅ 
ᐱᙲᓇᖅᑐᖃᖅᑐᓂ ᐊᓯᐊᓂᓗ ᐱᓂᑭᓴᐅᑎᓂᒃᓴᒥᒃ 
ᐱᑕᖃᖅᑎᑕᐅᔭᕆᐊᖃᕐᓂᐊᑐᒃᓴᐅᓕᕆᓪᓗᓂ. ᖃᐅᔨᓚᐅᖅᐳᒍᑦ ᐊᕝᕙᑲᓴᖏᑦ 
ᐃᖅᑲᓇᐃᔭᖅᑎᒃᓴᓂᒐᓱᖕᓂᒃᑯᑦ ᐱᓂᑭᓴᐅᑎᔾᔪᑕᐅᔪᑦ ᐱᓕᕆᐊᖑᓯᒪᔪᑦ ᑕᓪᓕᒪᓄᑦ 
ᐱᓕᕆᕝᕕᖕᓄᑦ 2007-08-ᒥ ᐊᒻᒪᓗ 2008-09-ᒥ ᑮᓇᐅᔭᓕᕆᓐᓇᒥ ᐊᕐᕌᒍᒥ 
ᑲᔪᓯᑦᑎᐊᖅᐸᓚᐅᙱᓐᓂᖏᓐᓂᒃ. 

48. ᐊᖓᔪᖅᑲᐅᑎᑦ ᐅᖃᐅᑎᓚᐅᖅᐹᑎᒍᑦ ᐃᓱᒪᓂᕋᖅᖢᑎᒃ ᐃᓚᖏᓐᓄᑦ 
ᑕᐃᒪᐃᔾᔪᑎᒋᔭᐅᔪᑦ ᐃᓚᒋᔭᐅᔭᕆᐊᖓ ᐊᑯᓂᐅᓂᖓ 
ᐃᖅᑲᓇᐃᔭᖅᑎᒃᓴᓂᒐᓱᒃᐸᓪᓕᐊᓂᐅᑉ, ᐃᖅᑲᓇᐃᔮᖅᑖᕋᓱᒍᒪᑐᐃᓐᓇᕆᐊᓕᖕᓄᑦ 
ᐊᖏᕈᑕᐅᓕᖃᑦᕋᓱᒋᓪᓗᒋᑦ ᐊᓯᖏᓐᓂᒃ ᐃᖅᑲᓇᐃᔮᓂᒃ ᐱᔭᒃᓴᐅᑎᑕᐅᔪᓂᒃ; 

ᐱᑕᖃᙱᓐᓂᖓ ᐊᑐᐃᓐᓇᐅᔪᓂᒃ ᐃᒡᓗᒃᓴᓂᒃ ᓂᕈᐊᖅᑕᕐᓄᑦ 
ᐃᖅᑲᓇᐃᔮᖅᑖᕋᓱᒃᑐᓄᑦ; ᐊᑭᓕᖅᓱᖅᑕᐅᔾᔪᑎᓪᓗ ᖃᔅᓯᐅᓂᖏᑦ 
ᐱᓇᓱᐊᕈᒪᔪᓐᓃᕈᑕᐅᓯᒪᑐᐃᓐᓇᕆᐊᖃᖅᐳᑦ ᐱᐅᔪᓄᑦ ᐃᖅᑲᓇᐃᔮᖅᑖᕋᓱᒍᒪᔪᓄᑦ. 
ᑭᓯᐊᓂ, ᐃᖅᑲᓇᐃᔭᖅᑐᓕᕆᔨᒃᑯᑦ ᐅᕝᕙᓘᓐᓃᑦ ᑕᐃᒃᑯᐊ ᓂᕈᐊᖅᑕᐅᓯᒪᔪᑦ 
ᐱᓕᕆᕝᕖᑦ ᑲᑎᑎᕆᕙᙱᓚᑦ ᑲᑎᖅᓱᒐᕐᓂᒃ ᐃᓕᖓᔪᓂᒃ ᖃᓄᖅ 
ᑕᐃᒪᐃᑦᑐᖃᕋᔪᑦᑎᒋᔭᕆᐊᖓᓄᑦ ᐅᕝᕙᓘᓐᓃᑦ ᐊᓯᖏᓐᓂᒃ ᑕᐃᒪᐃᔾᔪᑎᒋᔭᐅᔪᓂᒃ 
ᖃᓄᐃᒻᒪᑦ ᐱᓇᓱᐊᒐᒃᓴᐃᑦ ᑲᔪᓯᑦᑎᐊᐸᙱᒻᒪᖔᑕ. ᐊᒻᒪᓗ ᓱᓕ, 
ᖃᐅᔨᓚᐅᖅᐳᒍᑦ ᑕᐃᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᑦ ᕿᒥᕐᕈᕙᙱᒋᐊᖏᑕ 
ᐃᓱᒪᓕᐅᕋᓱᐊᖅᖢᑎᒃ ᑲᔪᓯᑦᑎᐊᖏᓐᓂᖓ ᖃᓄᑎᒋᓗ ᑲᔪᓯᑦᑎᐊᖏᓐᓂᖓ 
ᑕᐃᒪᐃᑎᑕᐅᖕᒪᖔᑦ ᐱᓕᕆᔾᔪᑎᒃᑯᑦ ᐊᑲᐅᙱᓕᐅᕈᑎᓄᑦ. ᑕᐃᒪᐃᓐᓂᖓᓄᑦ, 
ᐱᓕᕆᕝᕖᑦ ᖃᐅᔨᒪᙱᓚᑦ ᖃᓄᓪᓚᑦᑖᖅ ᐱᓕᕆᕙᓪᓕᐊᔾᔪᓯᖏᑦ 
ᐊᓯᕈᕆᐊᖃᖅᐸᖕᒪᖔᑕ ᑐᓴᒐᒃᓴᐅᑎᑦᑎᑲᓐᓂᓕᕌᖓᒥᒃ ᐃᓂᒃᓴᒥᒃ. 

49. ᖃᐅᔨᓚᐅᖅᐳᒍᑦ ᐃᓚᖏᑦ ᑕᐃᒪᐃᔾᔪᑕᐅᔪᑦ ᐊᐅᓚᐅᑕᐅᓂᕆᔭᖏᑦ 
ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ. ᐆᒃᑑᑎᒋᓗᒍ, ᐃᖅᑲᓇᐃᔭᖅᑐᓕᕆᔨᒃᑯᑦᒃ ᒫᓐᓇᐅᔪᖅ 
ᓯᕗᓪᓕᐅᔪᒃᓴᓕᐅᖅᐸᖏᒻᒪᑕ ᐃᖅᑲᓇᐃᔭᖅᑎᒃᓴᓂᒐᓱᖕᓂᕐᒧᑦ ᑐᒃᓯᕋᐅᑎᓂᒃ 
ᐱᓕᕆᕝᕕᖕᓂᑦ, ᐱᓗᐊᖅᑐᒥᒃ ᓇᒥ ᐊᔪᙱᑕᐅᔭᕆᐊᓖᑦ ᐱᔭᕆᐊᖃᓗᐊᕐᒪᖔᑕ, 
ᐃᖅᑲᓇᐃᔮᑦ ᐱᔭᒃᓴᕈᑲᐅᖅᑐᖃᑦᑕᕈᓐᓇᕋᔭᖅᑑᒐᓗᐊᑦ. ᖃᐅᔨᓚᐅᕆᕗᒍᑦᑕᐅᖅ 
ᐃᖅᑲᓇᐃᔭᖅᑐᓕᕆᔨᒃᑯᑦ ᑎᑎᖅᑲᖁᑎᖃᙱᒻᒪᑕ ᓄᐊᑉᐸᓪᓕᐊᔪᓂᒃ 
ᐊᑎᓕᐅᖅᑕᐅᓯᒪᕕᖕᒥᒃ ᐃᖅᑲᓇᐃᔮᖅᑖᕋᓱᒃᓯᒪᔪᓄᑦ ᒪᓕᒐᕐᓂᒃ 
ᓯᖁᒥᑦᑎᓚᐅᖅᓯᒪᓐᓂᖏᑦᑐᓄᑦ ᐊᑎᖏᑦ ᓄᐊᑕᐅᓯᒪᓗᑎᒃ ᐃᖅᑲᓇᐃᔮᒃᓴᒧᑦ 
ᑐᓴᖅᑎᑕᐅᖃᑦᑕᕈᓐᓇᕈᑎᒃᓴᖏᓐᓂᒃ ᐱᓂᑭᓴᐅᑎᖃᑕᐅᓂᖅᑕᖃᕐᓂᐊᓕᕌᖓᑦ 
ᐃᖅᑲᓇᐃᔮᒃᓴᓄᑦ ᐊᔪᙱᑦᑕᕆᐊᖃᖅᑐᓄᑦ ᐊᔾᔨᑲᓴᖏᓐᓂᒃ 
ᐊᔪᙱᑕᐅᔭᕆᐊᓕᖕᓂᒃ ᐊᔾᔨᐸᓗᖏᓐᓂᒡᓗ 
ᐃᓕᓐᓂᐊᖅᓯᒪᑎᒋᓂᕆᔭᐅᔭᕆᐊᓕᖕᓂᒃ ᐱᖃᕐᒪᖔᑕ. 

50. ᐊᑐᓕᖁᔭᐅᔪᖅ. ᐃᖅᑲᓇᐃᔭᖅᑐᓕᕆᔨᒃᑯᑦ, 
ᐱᓕᕆᖃᑎᖃᕈᓐᓇᖅᓯᖁᓪᓗᒋᑦ ᐊᓯᖏᓐᓂᒃ ᓂᕈᐊᖅᑕᐅᓯᒪᔪᓂᒃ 
ᐱᓕᕆᕝᕕᐅᔪᓂᒃ, ᕿᒥᕐᕈᔪᒃᓴᐅᕗᑦ ᑕᐃᒪᐃᔾᔪᑕᐅᔪᓂᒃ ᐃᖅᑲᓇᐃᔮᒃᓴᑦ 
ᐱᓂᑭᓴᐅᑎᔾᔪᑕᐅᔪᑦ ᖃᓄᐃᒻᒪᑦ ᑲᔪᓯᑦᑎᐊᖅᐸᖏᒻᒪᖔᑕ, ᖃᓄᑎᒋᓗ ᑕᒪᒃᑯᐊ 
ᑕᐃᒪᐃᔾᔪᑕᐅᔪᑦ ᐱᑕᖃᕋᔪᒃᑎᒋᕙᖕᒪᖔᑕ. ᐃᓚᓕᐅᔾᔨᖃᑦᑕᕆᐊᖃᖅᐳᖅ 
ᖃᐅᔨᔭᐅᔪᓂᒃ ᑖᔅᓱᒪᓂ ᕿᒥᕐᕈᓂᕐᒥ ᐱᓂᑭᓴᐅᑎᔾᔪᑕᐅᔪᓄᑦ ᐱᓕᕆᔾᔪᓯᕐᒥᖕᓄᑦ 
ᐋᖅᑭᐸᓪᓕᐊᔾᔪᑎᒃᓴᖏᓐᓂᒃ ᓯᕗᓂᑦᑎᓐᓂ ᓴᖅᑭᑉᐸᓪᓕᐊᓂᐊᖅᑐᓄᑦ 
ᐃᖅᑲᓇᐃᔮᒃᓴᑦ ᐱᓂᑭᓴᐅᑎᔾᔪᑕᐅᕙᖕᓂᐊᖅᑐᓂᒃ. 

51. ᐊᑐᓕᖁᔭᐅᔪᖅ. ᐃᖅᑲᓇᐃᔭᖅᑐᓕᕆᔨᒃᑯᑦ ᖃᐅᔨᒋᐊᒃᑲᓂᖅᑐᒃᓴᐅᕗᑦ 
ᐱᓂᑭᓴᐅᑎᑦᑎᓂᒃᑯᑦ ᐃᖅᑲᓇᐃᔭᖅᑎᒃᓴᓂᒐᓱᒃᐸᓪᓕᐊᔾᔪᓯᕐᒥᖕᓂᒃ 
ᓇᓗᓇᐃᖅᓯᓇᓱᒡᓗᑎᒃ ᖃᓄᖅ ᑕᒪᓐᓇ ᐱᓕᕆᕙᓪᓕᐊᓂᖅ 
ᓱᕐᕋᐅᑎᓂᖃᕐᓂᖅᓴᐅᓕᖅᑎᑕᐅᔪᓐᓇᕐᒪᖔᑦ. ᐃᓱᒪᒋᔭᖃᖅᑐᒃᓴᐅᕗᑦ ᒪᑯᓂᖓ 

• ᓯᕗᓪᓕᐅᔪᒃᓴᓕᐅᕐᓂᖅ ᐃᖅᑲᓇᐃᔮᒃᓴᓂᒃ ᐃᖅᑲᓇᐃᔭᖅᑎᒃᓴᓂᒐᓱᖕᓂᕐᒧᑦ 
ᐱᓕᕆᓂᕐᒧᑦ, ᐊᒻᒪᓗ 

• ᐱᑕᖃᖅᑎᑦᑎᓂᖅ ᐊᑎᓕᐅᖅᑕᐅᓯᒪᕕᖕᒥᒃ ᐃᖅᑲᓇᐃᔮᖅᑖᕋᓱᐊᖅᑐᓄᑦ 
ᐊᓂᒍᐃᓯᒪᔪᓄᑦ ᒪᓕᒐᕐᓂᒃ ᓯᖁᒥᑦᑎᓚᐅᖅᓯᒪᓐᓂᖏᑦᑐᓄᑦ 
ᖃᐅᔨᓇᓱᐊᕐᓂᒃᑯᑦ ᓈᒻᒪᒋᔭᐅᔪᓂᒃ ᓯᕗᓂᖓᓐᓂ ᐱᓂᑭᓴᐅᑎᔾᔪᑕᐅᔪᑦ. 

ᐱᓕᕆᕝᕕᐅᑉ ᑭᐅᔾᔪᑎᖓ. ᐃᖅᑲᓇᐃᔭᖅᑐᓕᕆᔨᒃᑯᑦ ᐊᓯᖏᓪᓗ ᐱᓕᕆᕝᕖᑦ 
ᐊᖏᐅᑎᖃᖅᐳᑦ ᑖᒃᑯᓂᖓ ᐊᑐᓕᖁᔭᐅᔪᓂᒃ. 

ᐃᖅᑲᓇᐃᔭᖅᑐᓕᕆᔨᒃᑯᑦ ᒫᓐᓇᐅᓚᐅᖅᑐᖅ ᐱᓕᕆᐊᖃᓚᐅᖅᐳᑦ ᑎᒥᐅᔪᒥᒃ 
ᐱᓕᕆᐊᓂᒡᓗ ᖃᐅᔨᒋᐊᒃᑲᓂᕐᓂᕐᒥᒃ ᓇᓗᓇᐃᖅᓯᓇᓱᐊᖅᖢᑎᒃ ᓇᒥ 
ᐋᖅᑭᐹᓪᓕᖅᑕᐅᔪᖃᕈᓐᓇᕋᔭᕐᒪᖔᑦ ᐱᑕᖃᖅᑎᑦᑎᓇᓱᒡᓗᓂ 
ᓱᕐᕋᐅᑎᓂᖃᕐᓂᖅᓴᒥᒃ ᐊᒻᒪᓗ ᐱᐊᓚᓂᖅᓴᒥᒃ ᐃᑲᔪᖅᑕᐅᔪᓄᑦ ᐱᔨᑦᑎᕋᐅᑎᒥᒃ. 
ᑕᐃᒪᐃᓐᓂᖓᓄᑦ, ᓵᓐᖓᓂᖅᓴᐅᓂᐊᓕᖅᐳᑦ ᐱᓕᕆᔾᔪᑎᖃᕐᓗᓂ 
ᐃᖅᑲᓇᐃᔭᖅᑎᒃᓴᓂᖕᓂᕐᒧᑦ, ᕿᒥᕐᕈᓂᕐᒧᑦ, ᐊᓯᖏᓐᓄᓪᓗ ᖃᐅᔨᓴᕐᓂᐅᔪᓄᑦ 
ᐱᓕᕆᐊᓄᑦ. 

ᐊᑯᓐᓈᕿᔪᒥᒃ ᐊᑯᓂᐅᑎᒋᓂᓕᖕᒥ, ᐃᖅᑲᓇᐃᔭᖅᑐᓕᕆᔨᒃᑯᑦ, ᐱᓕᕆᖃᑎᒋᓗᒋᑦ 
ᐱᓕᕆᕝᕖᑦ, ᐊᖏᖅᓯᒪᕗᑦ ᐱᕙᓪᓕᐊᑎᑦᑎᓇᓱᖕᓂᕐᒧᑦ ᒐᕙᒪᒃᑯᓐᓂᓕᒫᖅ 
ᐃᖅᑲᓇᐃᔭᖅᑎᒃᓴᓂᖕᓂᕐᒧᑦ ᐱᓯᒪᐃᓐᓇᕋᓱᓐᓂᕐᒧᓪᓗ ᐱᓕᕆᔾᔪᑎᒥᒃ. ᑖᓐᓇ 
ᐃᓚᖃᕐᓂᐊᖅᑐᖅ ᐃᓱᒪᒃᓴᖅᓯᐅᕐᓂᕐᒥᒃ ᓇᒥ ᐱᓂᑭᓴᐅᑎᑦᑎᓂᒃᑯᑦ 
ᐃᖅᑲᓇᐃᔭᖅᑎᒃᓴᓂᒐᓱᒃᐸᓪᓕᐊᓂᖅ ᓱᕐᕋᐅᑎᓂᖃᕐᓂᖅᓴᐅᒐᔭᕐᒪᖔᑦ, 
ᒪᑯᓂᖓᒐᓚᒃ ᓯᕗᓪᓕᐅᔪᒃᓴᓕᐅᕐᓂᖅ ᐃᖅᑲᓇᐃᔭᖅᑎᒃᓴᓂᒐᓱᒡᓗᓂ 
ᓇᓕᐊᖕᓂᓚᑦᑖᖅ ᐃᓂᒃᓴᓂᒃ ᐊᒻᒪᓗ ᐱᑕᖃᖅᑎᑦᑎᓂᖅ ᐊᑎᓕᐅᖅᑕᐅᓯᒪᕕᖕᒥᒃ 
ᐃᖅᑲᓇᐃᔮᖅᑖᕋᓱᐊᖅᓯᒪᔪᓂᒃ ᓯᕗᓂᖓᓂ ᐱᓂᑭᓴᐅᑎᔾᔪᑕᐅᓯᒪᔪᓂ 
ᐊᓂᒍᐃᓯᒪᔪᓄᑦ ᒪᓕᒐᕐᓂᒃ ᓯᖁᒥᑦᑎᓚᐅᖅᓯᒪᓐᓂᖏᑦᑐᓄᑦ ᖃᐅᔨᓇᓴᖅᑕᐅᓂᒃᑯᑦ 
ᓈᒻᒪᒋᔭᐅᔪᓂᒃ. 

ᐊᑐᕐᓂᖅ ᐃᖅᑲᓇᐃᔭᖅᑎᒃᓴᓂᒐᓱᖕᓂᒃᑯᑦ ᐱᔾᔪᓯᕆᔭᐅᓚᐅᑲᒃᑐᓂᒃ 
ᐃᓐᓄᒃᓯᓇᓱᓐᓂᕐᒧᑦ ᐃᖅᑲᓇᐃᔭᓪᓚᑖᖅᑐᓄᑦ ᐃᓂᒃᓴᓂᒃ 
ᐱᑕᖃᕈᑕᐅᓕᖅᐸᒃᐳᖅ ᐊᑲᐅᙱᓕᐅᕈᑎᓂᒃ 

52. ᐱᓕᕆᕝᕖᑦ ᐱᔭᕆᐊᖃᕐᒪᑕ ᑕᒪᒃᑮᖕᓂᒃ ᐃᖅᑲᓇᐃᔭᓚᐅᑲᒃᑐᓂᒃ 
ᐃᖅᑲᓇᐃᔭᓪᓚᑖᖅᑐᓂᒡᓗ ᐃᖅᑲᓇᐃᔭᖅᑎᓂᒃ. ᓂᕆᐅᓚᐅᖅᐳᒍᑦ ᑕᐃᒃᑯᐊ 
ᐃᖅᑲᓇᐃᔭᖅᑎᒃᓴᓂᒐᓱᖕᓂᕐᒧᑦ ᐊᑐᐊᒐᖏᑦ ᐱᔾᔪᓯᖏᓪᓗ 
ᐱᑕᖃᕈᑕᐅᒐᔭᕋᓱᒋᓪᓗᒋᑦ ᐊᖓᔪᖅᑳᓄᑦ ᐊᑐᓕᒐᒃᓴᓂᒃ 
ᐱᔪᓐᓇᕈᑎᒋᒐᔭᖅᑕᖏᓐᓂᒃ ᐃᖅᑲᓇᐃᔭᓚᐅᑲᖕᓂᐊᖅᑐᓂᒃ ᐅᕝᕙᓘᓐᓃᑦ 
ᐃᖅᑲᓇᐃᔮᓕᓪᓚᑖᓂᒃ ᐃᖅᑲᓇᐃᔭᖅᑎᒃᓴᓂᒐᓱᖕᓂᒃᑯᑦ ᐱᔭᕆᐊᖃᖅᑕᒥᖕᓂᒃ 
ᕿᓚᒻᒥᐅᔪᒥ, ᐊᑯᓐᓈᕿᔪᒥ, ᐊᒻᒪᓗ ᐊᑯᓂᐅᔪᒥ. 

53. ᖃᐅᔨᓚᐅᖅᐳᒍᑦ ᐊᒥᓱᓂᒃ ᐊᖓᔪᖅᑳᓄᑦ ᐃᓐᓄᒃᑕᐅᓯᒪᔪᓂᒃ 
ᐃᖅᑲᓇᐃᔭᓪᓚᑖᕐᓗᓂ ᐃᓂᒃᓴᓂᒃ ᐃᖅᑲᓇᐃᔭᖅᑎᐅᓚᐅᑲᒃᑐᓄᑦ ᐱᔾᔪᑎᖃᖅᖢᑎᒃ, 
ᐃᓚᖏᑦᑕᓗ ᐅᖃᐅᑎᓚᐅᖅᖢᓂᑎᒍᑦ, ᐊᑐᖅᑕᐅᓂᖅ ᓄᒃᑎᖅᓯᓂᕐᒥᒃ 
ᐃᖅᑲᓇᐃᔮᒃᓴᒧᑦ ᐅᕝᕙᓘᓐᓃᑦ ᐃᖅᑲᓇᐃᔭᖅᑎᒻᒪᕆᐅᙱᑦᑐᒥᒃ 
ᐃᖅᑲᓇᐃᔭᖅᑎᒃᓴᓂᒐᓱᐊᕐᓂᕐᒧᑦ ᐱᑕᖃᖅᑎᑕᐅᕙᖕᓂᖏᓐᓄᑦ ᑕᕝᕙᓴᐃᓐᓇᖅ 

ᐋᖅᑭᒍᑕᐅᔪᓐᓇᖅᑐᓄᑦ ᒫᓐᓇ ᐃᓐᓄᒃᑕᐅᓯᒪᙱᑦᑐᖁᑎᒥᖕᓄᑦ. ᐊᓯᖏᑕ 
ᐅᖃᐅᑎᓚᐅᖅᐹᑎᒍᑦ ᐱᑕᖃᖅᑎᓐᓇᒍ ᓄᓇᑖᖃᑕᐅᓯᒪᔪᒥᒃᒥᒃ ᐱᔪᓐᓇᖅᓯᓯᒪᔪᒥᒃ 
ᐃᓐᓄᒃᓯᒪᙱᑦᑐᒧᑦ ᐃᖅᑲᓇᐃᔮᒃᓴᒧᑦ, ᐃᖅᑲᓇᐃᔭᖅᑎᒃᓴᓂᖃᑦᑕᕐᓂᕋᖅᖢᑎᒃ 
ᓄᓇᑖᖃᑕᐅᓯᒪᙱᑦᑐᓂᒃ ᐊᑐᖅᖢᑎᒃ ᐃᖅᑲᓇᐃᔭᖅᑎᐅᓚᐅᑲᒃᑐᒥᒃ ᑕᐃᓐᓇ 
ᐃᓂᒃᓴᖅ ᐊᑐᐃᓐᓇᐅᔪᓐᓇᖁᓪᓗᒍ ᓯᕗᓂᑦᑎᓐᓂ ᐱᔪᓐᓇᖅᓯᓯᒪᔪᒧᑦ 
ᓄᓇᑖᖃᑕᐅᓯᒪᔪᒧᑦ. 

54. ᐊᑐᖅᑕᐅᓂᖏᑦ ᐃᖅᑲᓇᐃᔭᖅᑎᒃᓴᓂᒐᓱᖕᓂᒃᑯᑦ ᐱᔾᔪᓯᕆᔭᐅᓚᐅᑲᒃᑐᑦ 
ᐃᓐᓄᒃᓯᓇᓱᖕᓂᕐᒧᑦ ᐃᖅᑲᓇᐃᔭᓪᓚᑖᖅᑐᓄᑦ ᐃᓂᒃᓴᓂᒃ ᐱᑕᖃᕈᑕᐅᓕᖅᐸᒃᐳᑦ 
ᐊᒥᓱᓄᑦ ᐊᑲᐅᙱᓕᐅᕈᑎᓄᑦ. ᐆᒃᑐᕋᐅᑎᒋᓗᒍ, ᓄᒃᑎᖅᓯᓂᖅ ᐱᓕᕆᐊᒃᓴᒧᑦ, 
ᐊᑕᑲᐃᓐᓇᑐᐃᓐᓇᕈᒫᕐᓂᐊᓯᓐᓇᖅᑐᓂᒡᓗ, ᐱᑕᖃᕈᑕᐅᓕᖅᐳᖅ ᓄᑖᒧᑦ 
ᐃᓄᖃᙱᑦᑐᒧᑦ ᓄᒃᑎᖅᑕᐅᔫᑉ ᐃᖅᑲᓇᐃᔭᖅᑎᐅᑉ ᐱᓕᕆᕝᕕᖓᓂ ᑕᐃᓐᓇ 
ᐊᑐᐊᒐᖅ ᑎᒃᑯᐊᖅᓯᓂᕐᒧᑦ ᐱᓂᑭᓴᐅᑎᔪᖃᙱᓪᓗᓂ ᐱᓕᕆᕝᕕᖕᓂᒃ 
ᐃᓐᓄᒃᓯᓇᓱᒋᐊᖃᖅᑎᑎᙱᒻᒪᑦ ᐃᓂᒃᓴᒥᒃ ᕿᒪᒃᑕᐅᔪᒥᒃ ᓄᒃᑎᖅᑕᐅᔪᒧᑦ 
ᐃᖅᑲᓇᐃᔭᖅᑎᒧᑦ. ᐃᓛᓐᓂᒃᑯᑦ ᐃᖅᑲᓇᐃᔭᖅᑎᑦ 
ᓄᒃᑎᖅᑕᐅᓕᖅᑭᒃᑖᖃᑦᑕᖅᓯᒪᕗᑦ ᐱᓕᕆᐊᒃᓴᒐᓚᖕᓄᑦ, ᑕᐃᒪᐃᓐᓂᖓᓄᑦ 
ᐱᑕᖃᕈᑕᐅᓕᖅᐸᒃᖢᑎᒃ ᐊᒥᓱᒐᓚᖕᓄᑦ ᐃᓐᓄᒃᓯᒪᙱᑦᑐᓄᑦ ᐃᖅᑲᓇᐃᔮᒃᓴᓄᑦ 
ᐃᓐᓄᒃᑕᐅᔪᓐᓇᖏᑦᑐᓄᑦ ᐃᖅᑲᓇᐃᔭᓪᓚᑖᖅᑐᒃᓴᒥᒃ ᑎᒃᑯᐊᖅᓯᓂᒃᑯᑦ. ᑕᒪᒃᑯᐊ 
ᐃᓐᓄᒃᓯᒪᙱᑦᑐᑦ ᐱᒋᐊᕈᑕᐅᕙᒃᐳᑦ ᐊᓯᒃᑲᓐᓂᖏᓐᓄᑦ 
ᐃᖅᑲᓇᐃᔭᖅᑎᒃᓴᓂᒐᓱᖕᓂᒃᑯᑦ ᐊᑲᐅᙱᓕᐅᕈᑎᓄᑦ ᐊᖓᔪᖅᑳᓄᑦ, 
ᓂᕈᐊᒐᒃᓴᖃᖅᑐᓄᑦ ᐃᖅᑲᓇᐃᔭᖅᑎᒃᓴᓂᒐᓱᒋᐊᕐᓂᕐᒥᒃ 
ᐃᖅᑲᓇᐃᔭᖅᑎᒻᒪᕆᐅᙱᑦᑐᒥᒃ ᐅᕝᕙᓘᓐᓃᑦ ᐃᖅᑲᓇᐃᔭᖅᑎᐅᓚᐅᑲᒃᑐᒥᒃ, 
ᑳᓐᑐᕌᒃᓯᓂᕐᒥᒃ ᐃᖅᑲᓇᐃᔮᒃᓴᒥᒃ ᓯᓚᑖᓄᑦ, ᐅᕝᕙᓘᓐᓃᑦ ᐃᓂᒃᓴᒥᒃ 
ᐃᓐᓄᒃᓯᒪᙱᑎᑦᑏᓇᕐᓂᕐᒥᒃ ᓄᒃᑎᖅᑕᐅᓯᒪᔫᑉ ᐃᖅᑲᓇᐃᔭᖅᑎᐅᑉ 
ᐱᓕᕆᓂᓕᒫᖓᓂ. 

55. ᐊᑐᕐᓂᒃᑯᑦ ᐃᖅᑲᓇᐃᔭᖅᑎᒃᓴᓂᒐᓱᖕᓂᒃᑯᑦ ᐱᓇᓱᒍᓯᕐᓂᒃ ᐊᑐᓕᒐᒃᓴᓂᒃ 
ᐱᒋᐊᕈᑕᐅᕙᒃᑐᓂᒃ ᐃᖅᑲᓇᐃᔮᒃᓴᐅᓚᐅᑲᒃᑐᓄᑦ ᐱᓕᕆᕝᕕᖕᒥᓐᓂ, ᐊᖓᔪᖅᑳᑦ 
ᐊᑐᓕᖅᑎᑦᑎᓯᒪᕗᑦ ᕿᓚᒻᒥᐅᔪᒥ ᐋᖅᑭᒍᑕᐅᔪᓐᓇᖅᑐᓂᒃ ᐊᑯᓂᐅᔪᒥ 
ᐃᖅᑲᓇᐃᔭᖅᑎᒃᓴᓂᒐᓱᖕᓂᒃᑯᑦ ᐱᔭᕆᐊᖃᖅᑕᒥᖕᓄᑦ. ᓱᓕᒃᑲᓐᓂᖅ, 
ᐊᑐᖅᑕᐅᓂᖏᑦ ᐃᖅᑲᓇᐃᔭᓚᐅᑲᖕᓂᐊᖅᑐᓂᒃ ᑎᒃᑯᐊᖅᓯᓃᑦ ᐊᒃᑐᖅᓯᓂᖃᕆᕗᑦ 
ᒐᕙᒪᒃᑯᑦ ᐃᓐᓄᒃᓯᓇᓱᒍᓐᓇᕐᓂᖓᓐᓂᒃ ᐃᖅᑲᓇᐃᔮᒃᓴᓂᒃ 
ᓇᓗᓇᖅᑐᖅᑕᖃᓕᕈᑕᐅᕙᒃᑐᓂᒡᓗ ᒥᒃᓵᓄᑦ ᐃᓂᒃᓴᖅ 
ᐃᓐᓄᒃᑕᐅᒃᑲᓐᓂᕈᓐᓇᕋᓗᐊᕐᒪᖔᑦ ᐱᔪᓐᓇᖅᓯᓯᒪᔪᒧᑦ ᐃᓄᖕᒧᑦ. 

56. ᐊᑐᓕᖁᔭᐅᔪᖅ. ᐃᖅᑲᓇᐃᔭᖅᑐᓕᕆᔨᒃᑯᑦ, ᐱᓕᕆᖃᑎᒋᓪᓗᒋᑦ ᐊᓯᖏᑦ 
ᓂᕈᐊᖅᑕᐅᓯᒪᔪᑦ ᐱᓕᕆᕝᕖᑦ, ᓇᓗᓇᐃᖅᓯᔪᒃᓴᐅᕗᑦ 
ᐊᑐᓗᐊᕈᓐᓃᕈᑕᐅᔪᓐᓇᖅᑐᓂᒃ ᐃᖅᑲᓇᐃᔭᖅᑎᒃᓴᓂᒐᓱᖕᓂᒃᑯᑦ 
ᐱᔾᔪᓯᕆᔭᐅᓚᐅᑲᒃᐸᒃᑐᓂᒃ ᐃᓐᓄᒃᓯᓇᓱᖕᓂᕐᒧᑦ ᐃᖅᑲᓇᐃᔭᓪᓚᑖᖅᑐᓄᑦ 
ᐃᓂᒃᓴᓂᒃ. ᑕᒪᓐᓇ ᐃᓚᖃᖅᑐᒃᓴᐅᕗᖅ ᖃᐅᔨᒋᐊᒃᑲᓂᕐᓂᕐᒥᒃ ᐱᑕᖃᕇᖅᑐᓂᒃ 
ᐃᖅᑲᓇᐃᔭᖅᑎᒃᓴᓂᒐᓱᖕᓂᕐᒧᑦ ᐊᑐᐊᒐᖏᓐᓂᒃ ᐃᓱᒪᒃᓴᖅᓯᐅᕈᑕᐅᓗᓂᓗ 
ᐊᓯᒃᑲᓐᓂᖏᓐᓂᒃ ᐊᑐᐊᒐᕐᓂᒃ ᐱᑕᖃᕆᐊᖃᕐᒪᖔᑦ. 

57. ᐊᑐᓕᖁᔭᐅᔪᖅ. ᐃᖅᑲᓇᐃᔭᖅᑐᓕᕆᔨᒃᑯᑦ 
ᐊᑐᖅᓯᔾᔪᑎᖃᖅᑎᑦᑎᔪᒃᓴᐅᕗᑦ ᐱᓕᕆᕝᕕᖕᓂᒃ ᐊᑐᖃᑦᑕᖁᓪᓗᒋᑦ 
ᐃᖅᑲᓇᐃᔭᖅᑎᒃᓴᓂᒐᓱᖕᓂᒃᑯᑦ ᐱᔾᔪᓯᕆᔭᐅᓚᐅᑲᒃᑐᓂᒃ ᑭᓯᐊᓂ ᓈᒻᒪᒃᑳᖓᑕ. 

ᐱᓕᕆᕝᕕᐅᑉ ᑭᐅᔾᔪᑎᖓ. ᐃᖅᑲᓇᐃᔭᖅᑐᓕᕆᔨᒃᑯᑦ ᐊᓯᖏᓪᓗ ᐱᓕᕆᕝᕖᑦ 
ᐊᖏᐅᑎᖃᖅᐳᑦ ᑖᒃᑯᓂᖓ ᐊᑐᓕᖁᔭᐅᔪᓂᒃ. 

ᖃᐅᔨᒋᐊᒃᑲᓂᕐᓂᒃ ᐃᖅᑲᓇᐃᔭᖅᑎᒃᓴᓂᒐᓱᐊᕐᓂᕐᒧᑦ ᐊᑐᐊᒐᕐᓂᒃ 
ᐱᓕᕆᐊᖑᓂᐊᖅᐳᖅ ᑭᐅᔾᔪᑎᒋᓇᓱᐊᕐᓗᒍ ᑲᑎᖅᓱᒐᕐᓂᒃ ᓄᐊᑦᑎᓂᕐᒥᒃ 
ᕿᒥᕐᕈᔭᐅᓂᖓᓂᒡᓗ ᐱᓇᓱᒍᓐᓇᓂᒃᑯᑦ ᐊᑯᓐᓂᖅᑯᑎᐅᓯᒪᔫᑉ. ᐊᓯᕉᑕᐅᔪᓕᒫᑦ 
ᐃᖅᑲᓇᐃᔭᖅᑎᒃᓴᓂᒐᓱᖕᓂᕐᒧᑦ ᐊᑐᐊᒐᕐᒧᑦ ᐃᑲᔪᖅᓱᕐᓂᐊᖅᐳᑦ 
ᓇᓗᓇᐃᖅᑕᐅᓯᒪᔪᓂᒃ ᐱᓕᕆᔾᔪᑎᓂᒃ ᓄᖑᕆᔾᔪᑕᐅᓇᓱᐊᖅᑐᓂᒃ 
ᐱᓇᓱᒍᓐᓇᓂᒃᑯᑦ ᐊᑯᓐᓂᖅᑯᑎᐅᓯᒪᔪᓂᒃ. 

ᐃᑲᔪᖅᓯᐅᑎᔪᑦ ᑎᑎᕋᖅᑕᐅᓯᒪᔪᑦ ᐱᓂᑭᓴᐅᑎᓂᐅᙱᑦᑐᒃᑯᑦ 
ᑎᒃᑯᐊᖅᓯᖃᑦᑕᕐᓂᕐᒧᑦ ᓈᒻᒪᖏᓚᑦ 

58. ᒐᕙᒪᒃᑯᑦ ᐊᑐᐊᒐᖓᑦ ᐱᓪᓗᒍ ᑎᒃᑯᐊᖅᓯᓂᖅ ᐱᓂᑭᓴᐅᑎᔪᖃᙱᓪᓗᓂ 
ᐃᓕᓴᖅᓯᕗᖅ ᑎᒃᑯᐊᖅᓯᓃᑦ ᐱᓂᑭᓴᐅᑎᔪᖃᙱᓪᓗᓂ ᐃᓛᓐᓂᒃᑯᑦ 
ᐱᑕᖃᕆᐊᖃᖅᐸᓐᓂᖏᓐᓂᒃ ᐊᒻᒪᓗ ᑕᐃᒫᒃ ᑭᓯᐊᓂᐅᕙᓐᓂᖏᓐᓂᒃ. ᑕᐃᒪ ᒪᕐᕉᒃ 
ᐊᔾᔨᒌᙱᑦᑑᒃ ᑎᒃᑯᐊᖅᓯᓃᒃ ᐱᓂᑭᓴᐅᑎᔪᖃᙱᓪᓗᓂ ᐊᑐᖅᑕᐅᒐᔪᖕᓂᖅᐹᒃ 
ᑕᓪᓕᒪᓄᑦ ᐱᓕᕆᕝᕕᖕᓄᑦ ᐅᑯᐊᖑᕗᒃ ᓄᒃᑎᖅᓯᓂᖅ ᐱᓕᕆᐊᒃᓴᒧᑦ 
(ᐃᖅᑲᓇᐃᔭᓚᐅᑲᒃᑐᒃᓴᒥᒃ ᑎᒃᑯᐊᖅᓯᓂᖅ ᑕᐃᑲᓂᔅᓴᐃᓐᓇᖅ ᐱᓕᕆᕝᕕᖕᒥ 
ᐅᕝᕙᓘᓐᓃᑦ ᐊᓯᐊᓂ ᐱᓕᕆᕝᕕᖕᒥ) ᑎᒃᑯᐊᖅᓯᑐᐃᓐᓇᕐᓂᕐᓗ (ᓯᓚᑖᓂᑦ 
ᐅᕝᕙᓘᓐᓃᑦ ᐃᓗᐊᓂᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑕ); ᑕᒪᒃᑮᒃ ᑖᒃᑯᐊ 
ᐊᔾᔨᖐᙱᑦᑑᒃ ᓴᓂᒧᑦ ᐅᕝᕙᓘᓐᓃᑦ ᖁᒻᒧᑦ ᓄᒃᑎᕈᑕᐅᔪᓐᓇᖅᐳᒃ. 2007-08-ᒥ 
ᐊᒻᒪᓗ 2008-09-ᒥ ᑮᓇᐅᔭᓕᕆᓐᓈᓐᓂ ᐊᕐᕌᒎᖕᓂ, ᑖᒃᑯᐊ ᒪᕐᕉᒃ 
ᐃᖅᑲᓇᐃᔭᖅᑎᒃᓴᓂᒐᓱᖕᓂᒃᑯᑦ ᐊᑐᓕᕋᒃᓵᒃ ᐊᑐᖅᑕᐅᕙᓚᐅᖅᐳᒃ ᑯᐊᑕᖏᓐᓄᑦ 
ᑕᒪᐃᑕ ᑎᒃᑯᐊᖅᓯᓂᖏᑕ ᑕᓪᓕᒪᑦ ᐱᓕᕆᕝᕖᑦ. 

59. ᖃᐅᔨᒋᐊᓚᐅᖅᐳᒍᑦ, ᑕᐃᒃᑯᐊ ᑎᑎᕋᖅᑕᐅᓯᒪᕖᑦ 
ᑎᒃᑯᐊᖅᓯᑐᐃᓐᓇᖅᑐᓄᑦ, ᐊᑐᐊᒐᕐᒧᑦ ᑕᐃᒪᐃᒋᐊᖃᖅᑎᑕᐅᓂᖏᓐᓄᑦ, 
ᐃᓗᓕᖃᕐᒪᖔᑕ ᐃᑲᔪᖅᓯᐅᑎᔪᓂᒃ ᑎᑎᕋᖅᑕᐅᓯᒪᔪᓂᒃ ᓴᖅᑭᔮᕈᑕᐅᔪᓂᒃ ᑕᐃᓐᓇ 
ᐃᖅᑲᓇᐃᔮᖅᑖᕋᓱᐊᖅᑐᖅ ᐊᖑᒪᑦᑎᓚᐅᕐᒪᖔᑦ ᖃᐅᔨᓇᓱᐊᕐᓂᒃᑯᑦ 
ᓈᒻᒪᒋᔭᐅᔪᓂᒃ ᒪᑯᓂᖓ ᐱᔪᓐᓇᖅᑕᐅᔭᕆᐊᓖᑦ, ᖃᐅᔨᒪᓂᖅ, ᐊᒻᒪᓗ 
ᐃᖅᑲᓇᐃᔮᖃᖅᓯᒪᓂᖅ ᐃᓕᖓᒐᔭᓚᐅᖅᑐᓂᒃ ᑕᐃᓐᓇ ᐃᖅᑲᓇᐃᔮᒃᓴᖅ 
ᐃᓐᓄᒃᑕᐅᓚᐅᖅᐸᑦ ᐱᓂᑭᓴᐅᑎᓂᒃᑯᑦ. ᑕᐃᒫᔅᓴᐃᓐᓇᕈᔪᒃᑕᐅᖅ, ᓄᒃᑎᖅᓯᓂᖅᑐᑦ 
ᐱᓕᕆᐊᒃᓴᒧᑦ, ᑖᓐᓇ ᐊᑐᖅᑕᐅᔪᓐᓇᕐᒥᔪᖅᑕᐅᖅ ᐱᓂᑭᓴᐅᑎᔾᔪᑕᐅᙱᓪᓗᓂ, 
ᐱᒻᒪᕆᐅᕗᖅ ᑕᒪᒃᑯᐊ ᑎᑎᕋᖅᑕᐅᓯᒪᕖᑦ ᐃᓗᓕᖃᖅᐸᑕ ᒪᓕᒐᕐᓂᒃ 
ᓯᖁᒥᑦᑎᓚᐅᖅᓯᒪᙱᑦᑐᓄᑦ ᐊᑎᖏᑦ ᑎᑎᕋᖅᑕᐅᓯᒪᔪᓂᒃ 
ᓇᓗᓇᐃᖅᓯᕕᐅᔪᓐᓇᖅᑐᓂᒃ ᐃᖅᑲᓇᐃᔭᖅᑎᐅᑉ ᐃᓕᔭᐅᓂᖓᓄᑦ 
ᐃᖅᑲᓇᐃᔮᒃᓴᒧᑦ ᐱᓂᑭᓴᐅᑎᑦᑎᓂᒃᑯᖔᖅ 
ᐃᖅᑲᓇᐃᔭᖅᑎᒃᓴᓂᒐᓱᒃᐸᓪᓕᐊᓂᐅᓐᓂᖅᐸᑦ. ᑕᐃᒪᐃᓐᓂᖓᓄᑦ, 

ᐱᒻᒪᕆᐅᒋᕗᖅᑕᐅᖅ ᑕᐃᒃᑯᐊ ᓄᒃᑎᖅᓯᓂᕐᒧᑦ ᐱᓕᕆᐊᒃᓴᒧᑦ ᑎᑎᕋᖅᑕᐅᓯᒪᕖᑦ 
ᐃᓗᓕᖃᖅᐸᑕ ᓈᒪᔪᓂᒃ ᑎᑎᕋᖅᑕᐅᓯᒪᔪᓂᒃ ᐃᑲᔪᖅᓯᐅᑎᔪᓂᒃ 
ᐃᓱᒪᑖᕆᔭᐅᓯᒪᔪᒥᒃ ᓄᒃᑎᖅᓯᓂᕐᒧᑦ ᐃᖅᑲᓇᐃᔭᖅᑎᒥᒃ. 

60. ᖃᐅᔨᒋᐊᒃᑲᓐᓂᓚᐅᖅᐸᕗᑦ ᑕᒪᐃᑕ ᑎᒃᑯᐊᖅᓯᑐᐃᓐᓇᕐᓂᐅᓯᒪᔪᑦ 
ᓄᑦᑎᖅᓯᓂᐅᓯᒪᔪᓪᓗ ᐃᖅᑲᓇᐃᔮᒃᓴᒧᑦ ᐱᓕᕆᐊᖑᓯᒪᔪᑦ ᑕᓪᓕᒪᓄᑦ 
ᐱᓕᕆᕝᕕᖕᓄᑦ 2007-08-ᒥ ᐊᒻᒪᓗ 2008-09-ᒥ ᑮᓇᐅᔭᓕᕆᓐᓇᒥ ᐊᕐᕌᒍᒥ. 
ᖃᐅᔨᓚᐅᖅᐳᒍᑦ 57 ᐳᓴᖏᑦ ᑖᒃᑯᐊ ᓄᒃᑎᖅᓯᓂᕐᒧᑦ ᐱᓕᕆᐊᒃᓴᒧᑦ 
ᑎᑎᕋᖅᑕᐅᓯᒪᕖᑦ ᐃᓗᓕᖃᙱᓐᓂᖏᓐᓂᒃ ᑎᑎᕋᖅᑕᐅᓯᒪᔪᓂᒃ ᐊᓯᖏᓐᓂᒃ 
ᓄᒃᑎᖅᓯᓂᕐᒧᑦ ᐱᓕᕆᐊᒃᓴᒧᑦ ᐊᖏᖃᑎᒌᒍᑎᖓᑦᑕ ᐱᓕᕆᕖᑦ ᑕᐃᔅᓱᒪᓗ ᐃᓅᑉ. 
ᖃᐅᔨᓚᐅᕆᕗᒍᑦᑕᐅᖅ 54 ᐳᓴᖏᑦ ᑎᒃᑯᐊᖅᑕᐅᓯᒪᔪᓂᒃ ᑎᑎᕋᖅᑕᐅᓯᒪᕖᑦ 
ᖃᐅᔨᒋᐊᒃᑲᓐᓂᓚᐅᖅᑕᑦᑕ ᐱᑕᖃᙱᓐᓂᖏᓐᓂᒃ ᑎᑎᖅᑲᓂᒃ ᒪᑯᓂᖓ 
ᐱᓕᕆᓯᒪᓂᕐᒧᑦ ᑎᑎᕋᖅᓯᒪᔪᖁᑎᑦ, ᐃᖅᑲᓇᐃᔮᑦ ᓇᓗᓇᐃᖅᑕᐅᔾᔪᑎᖏᑦ, 
ᑎᒥᐅᔪᑦ ᓇᓗᓇᐃᖅᓯᔾᔪᑎᖏᑦ, ᐃᖅᑲᓇᐃᔭᖅᑎᒃᓴᓂᒐᓱᖕᓂᕐᒧᑦ ᑐᒃᓯᕋᐅᑎᑦ, 
ᐃᖅᑲᓇᐃᔮᒥᒡᓗ ᖃᐅᔨᓴᕐᓂᕐᒧᑦ ᑎᑎᕋᒐᐃᑦ. ᓱᓕ, ᑎᑎᕋᖅᑕᐅᓯᒪᕖᑦ 
ᐃᓗᓕᖃᑦᑎᐊᓚᐅᙱᓚᑦ ᑎᑎᕋᖅᑕᐅᓯᒪᔪᓂᒃ ᐱᓪᓗᒋᑦ ᖃᐅᔨᒋᐊᖅᑕᐅᓂᖏᑦ 
ᐃᖅᑲᓇᐃᔮᖅᑖᕋᓱᐊᖅᑐᑦ ᐃᓕᓐᓂᐊᖅᓯᒪᑎᒋᓂᖏᑕ. ᑕᐃᒪᐃᓐᓂᖓᓄᑦ, 
ᖃᐅᔨᒻᒪᕆᒍᓐᓇᓚᐅᙱᓚᒍᑦ ᐃᖅᑲᓇᐃᔭᖅᑐᓕᕆᔨᒃᑯᑦ ᓇᐅᑦᑎᓱᑦᑎᐊᕋᓱᒃᖢᑎᒃ 
ᐱᓕᕆᓯᒪᒐᓗᐊᕐᒪᖔᑕ ᖃᐅᔨᒋᐊᕐᓂᒃᑯᑦ ᐃᓕᓐᓂᐊᖅᓯᒪᑎᒋᓂᖏᓐᓂᒃ 
ᐃᖅᑲᓇᐃᔮᖅᑖᕋᓱᒃᑐᑦ. 

61. ᖃᐅᔨᓚᐅᖅᐳᒍᑦ ᐃᓛᒃ ᑎᒃᑯᐊᖅᑕᐅᑐᐃᓐᓇᓯᒪᔪᓄᑦ ᑎᑎᕋᖅᑕᐅᓯᒪᕖᑦ 
ᐃᓗᓕᖃᙱᒃᑲᓗᐊᖅᑎᓪᓗᒋᑦ ᖃᐅᔨᒋᐊᖅᑕᐅᔾᔪᑎᖏᓐᓂᒃ 
ᐃᖅᑲᓇᐃᔮᖅᑖᕋᓱᐊᖅᑐᑦ ᐃᓕᓐᓂᐊᖅᓯᒪᑎᒋᓂᖏᑕ, ᑕᒪᕐᒥᑲᓴᒃ ᑕᐃᒃᑯᐊ 
ᑎᑎᕋᖅᑕᐅᓯᒪᕖᑦ (47 ᐅᑯᓇᓂ 56) ᐃᓗᓕᖃᓚᐅᖅᐳᑦ ᐅᖃᐅᓯᓂᖃᖅᓯᒪᔪᒥᒃ 
ᐃᖅᑲᓇᐃᔮᖅᑖᕋᓱᐊᖅᑑᑉ ᐃᓕᓐᓂᐊᖅᓯᒪᑎᒋᓂᖓᓂᒃ. ᐊᕝᕙᖏᑦ ᑕᐃᒃᑯᐊ 
ᐅᖃᐅᓯᖃᖅᓯᒪᔪᑦ ᐅᖃᖅᓯᒪᓚᐅᖅᐳᑦ ᐃᖅᑲᓇᐃᔮᖅᑖᕋᓱᐊᖅᑐᖅ 
ᐊᖑᒪᑦᑎᓂᕋᖅᖢᒍ ᑕᒪᐃᓐᓂᒃ ᐱᔪᓐᓇᖅᑕᐅᔭᕆᐊᓕᖕᓂᒃ ᖃᐅᔨᒪᔭᕆᐊᓕᖕᓂᒡᓗ 
ᐃᖅᑲᓇᐃᔮᒃᓴᒃᓴᒥ. ᑕᐃᒃᑯᐊ ᐊᒥᐊᒃᑯᑦ 23 ᐅᖃᐅᓯᖃᖅᓯᒪᔪᑦ ᐅᖃᖅᓯᒪᓚᐅᖅᐳᑦ 
ᑕᐃᓐᓇ ᐃᖅᑲᓇᐃᔮᖅᑖᕋᓱᐊᖅᑐᖅ ᐊᖑᒪᑦᑎᓂᕋᖅᖢᒍ ᐃᓚᖏᑦ ᐅᕝᕙᓘᓐᓃᑦ 
ᑕᒪᐃᓐᓂᑲᓴᒃ ᐱᔪᓐᓇᖅᑕᐅᔭᕆᐊᓕᖕᓂᒃ ᐊᒻᒪᓗ ᖃᐅᔨᒪᓂᖅ ᖃᐅᔨᒪᔭᕆᐊᓕᖕᓂᒃ 
ᐃᖅᑲᓇᐃᔮᒃᓴᒥ; ᑕᐃᒃᑯᐊ ᐃᖅᑲᓇᐃᔮᖅᑖᕋᓱᒃᑐᑦ ᐊᓂᒍᐃᔪᕕᓂᐅᒐᔭᓚᐅᙱᑦᑐᑦ 
ᖃᐅᔨᓇᓱᐊᕆᐊᓐᖓᓂᕐᒥᒃ ᐃᖅᑲᓇᐃᔭᖅᑎᑖᕋᓱᐊᕐᓂᖅ 
ᐱᓂᑭᓴᐅᑎᑦᑎᓂᒃᑰᓂᖅᐸᑦ. 

62. ᐊᑐᓕᖁᔭᐅᔪᖅ. ᐃᖅᑲᓇᐃᔭᖅᑐᓕᕆᔨᒃᑯᑦ ᖃᐅᔨᒪᓇᓱᐊᖅᑐᒃᓴᐅᕗᑦ 
ᑎᒃᑯᐊᖅᓯᑐᐃᓐᓇᓂᕐᒧᑦ ᓄᑦᑎᖅᓯᓂᕐᒧᓪᓗ ᐱᓕᕆᐊᒃᓴᒧᑦ ᑎᑎᕋᖅᑕᐅᓯᒪᕖᑦ 
ᐃᓗᓕᖃᕋᓗᐊᕐᒪᖔᑕ ᖃᐅᔨᒋᐊᖅᑕᐅᔾᔪᑎᖏᓐᓂᒃ ᐊᑐᓂᑦ ᐃᖅᑲᓇᐃᔮᖅᑖᕋᓱᒃᑑᑉ 
ᐱᔪᓐᓇᖅᑕᖏᓐᓂᒃ, ᖃᐅᔨᒪᓂᖓᓂᒃ, ᐱᓕᕆᓯᒪᓂᖓᓂᒡᓗ ᐊᑐᕐᓗᒋᑦ 
ᖃᐅᔨᓇᓱᖕᓂᒃᑯᑦ ᓈᒻᒪᒋᔭᐅᔪᑦ ᐃᖅᑲᓇᐃᔮᒃᓴᐅᑉ ᐃᖅᑲᓇᐃᔮᒧᑦ 
ᓇᓗᓇᐃᖅᑕᐅᔾᔪᑎᖓᓂ. ᑕᐃᒃᑯᐊ ᑎᑎᕋᖅᑕᐅᓯᒪᕖᑦ ᐃᓚᖃᖅᑐᒃᓴᐅᒋᕗᑦᑕᐅᖅ 
ᑕᒪᐃᓐᓂᒃ ᐱᑕᖃᕆᐊᓕᖕᓂᒃ ᑎᑎᕋᖅᑕᐅᓯᒪᔪᓂᒃ ᐃᑲᔪᖅᕋᓱᒡᓗᒍ 
ᖃᐅᔨᒋᐊᖅᑕᐅᔾᔪᑦ. 

ᐱᓕᕆᕕᐅᑉ ᑭᐅᔾᔪᑎᖓ. ᐃᖅᑲᓇᐃᔭᖅᑐᓕᕆᔨᒃᑯᑦ ᐊᖏᐅᑎᖃᖅᐳᑦ ᑖᔅᓱᒥᖓ 
ᐊᑐᓕᖁᔭᐅᔪᒥᒃ. 

ᐃᖅᑲᓇᐃᔭᖅᑐᓕᕆᔨᒃᑯᑦ ᖃᐅᔨᒪᓇᓱᐊᕐᓂᖅᐳᑦ ᑕᐃᓐᓇ ᖃᐅᔨᒋᐊᖅᑕᐅᓂᖅ 
ᑕᒪᐃᓐᓂᒃ ᐃᖅᑲᓇᐃᔮᖅᑖᕋᓱᒃᑐᑦ ᑎᒃᑯᐊᖅᓯᓂᕐᒧᑦ ᐱᓂᑭᓴᐅᑎᔪᖃᙱᓪᓗᓂ 
ᓈᒪᒃᑲᓗᐊᕐᒪᖔᖅ ᐊᑕᖐᓯᒪᒐᓗᐊᕐᒪᖔᓪᓗ ᐊᒃᑐᖅᑕᐅᑦᑕᐃᓕᑎᓪᓗᒋᑦ 
ᐊᑯᓂᐅᑎᒋᓂᖏᑦ ᖃᐅᔨᒋᐊᖅᑕᐅᔾᔪᑎᑦ. 

ᐱᓕᕆᕝᕖᑦ ᐱᓕᕆᐊᒃᓴᖃᖅᑎᑕᐅᓂᐊᖅᐳᑦ ᑕᒪᐃᑕ ᐱᑕᖃᕆᐊᓖᑦ 
ᑎᑎᕋᖅᑕᐅᓯᒪᔪᑦ ᐱᑕᖃᕆᐊᖃᖅᑎᑕᐅᔪᑦ ᐊᑖᓂ ᑎᒃᑯᐊᖅᓯᓂᕐᒧᑦ 
ᐱᓂᑭᓴᐅᑎᔪᖃᙱᓪᓗᓂ ᑎᓕᐅᕆᔾᔪᑎᐅᑉ ᐱᑕᖃᖅᑎᑕᐅᒐᓗᐊᕐᒪᖔᑕ 
ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᖃᐅᔨᒋᐊᖅᑕᐅᔾᔪᑎᓂᒃ 
ᐱᓕᕆᐊᖑᔪᖃᕆᐊᓚᐅᖅᑎᓐᓇᒍ. 

ᐱᒋᐅᖅᓴᑎᑦᑎᓂᖅ 
ᐱᕙᓪᓕᐊᑎᑦᑎᓂᕐᓗ 

63. ᐃᖅᑲᓇᐃᔭᖅᑎᑦᑎᔨᑦ ᐃᖅᑲᓇᐃᔭᖅᑎᓪᓗ ᐱᕚᓪᓕᖅᐸᒃᐳᑦ 
ᐱᒋᐅᖅᓴᑎᑕᓂᖏᓐᓂᑦ ᐱᕙᓪᓕᐊᑎᑕᐅᓂᖏᓐᓂᓪᓗ ᐃᖅᑲᓇᐃᔭᖅᑎᑦ. 
ᐃᖅᑲᓇᐃᔭᖅᑎᑦᑎᔨᑦ ᐱᕚᓪᓕᖅᐸᒃᐳᑦ ᓴᓇᔪᓐᓇᖅᓯᕚᓪᓕᕐᓂᖏᓐᓂᒃ, 
ᖃᐅᔨᒪᓕᖅᐹᓪᓕᕐᓂᖏᓐᓂᒃ, ᐱᕙᓪᓕᐅᑎᓕᖅᐹᓕᕐᓂᖏᓐᓂᒡᓗ ᐃᖅᑲᓇᐃᔭᖅᑎᑦ, 
ᐃᖅᑲᓇᐃᔭᖅᑎᓪᓗ ᑲᔪᖏᕐᓂᖏᑦ ᐱᓯᒪᐃᓐᓇᖅᑕᐅᓂᖏᓪᓗ ᐋᖅᑭᐹᓪᓕᐸᒃᐳᑦ 
ᐃᖅᑲᓇᐃᔭᖅᑎᑦ ᐱᔪᓐᓇᖅᓯᕚᓪᓕᕐᕕᒃᓴᖃᖅᑎᑕᐅᔭᕋᖓᒥᒃ ᓄᑖᓂᒃ 
ᐱᐊᔪᒋᑕᐅᔭᕆᐊᓕᖕᓂᒃ. ᓄᓇᑖᖃᑕᐅᓯᒪᔪᑦ ᐃᖅᑲᓇᐃᔭᖅᑎᑦ 
ᐱᔪᓐᓇᖅᓯᕙᓪᓕᐊᑎᓪᓗᒋᑦ ᓄᑖᓂᒃ ᐊᔪᙱᖅᑕᐅᔭᕆᐊᓕᖕᓂᒃ ᖃᐅᔨᒪᓂᕐᒥᒡᓗ, 
ᐱᔪᓐᓇᖅᓯᓯᒪᓂᖅᓴᐅᓕᕈᓐᓇᖅᐳᑦ ᐱᓕᕆᐊᖃᕐᓂᕐᒧᑦ ᐃᓕᓯᒪᔪᕐᔪᐊᑦ 
ᐊᖓᔪᖅᑲᐅᑎᓪᓗ ᐃᓂᒃᓴᖏᓐᓂᒃ; ᑕᒪᓐᓇ ᐱᕙᓪᓕᐅᑎᓂᖃᖃᑦᑕᖅᐳᖅ 
ᑕᒪᐃᑎᒍᑦ ᐊᐅᓚᑎᑦᑎᔪᓐᓇᓂᕐᒧᑦ ᐃᓄᖏᓐᓂᒡᓗ ᒪᓕᒃᓯᒪᓂᖅᓴᐅᓕᖅᖢᑎᒃ 
ᐃᖅᑲᓇᐃᔭᖅᑎᑦ. 

64. ᓄᓇᕘᑉ ᒐᕙᒪᒃᑯᖏᑦ ᐱᑕᖃᖅᑎᑦᑎᕙᒃᐳᑦ ᒪᕐᕉᖕᓂᒃ ᐊᔾᔨᒌᙱᑦᑑᖕᓂᒃ 
ᐱᒋᐅᖅᓴᑎᑦᑎᔾᔪᑏᖕᓂᒃ ᐱᕙᓪᓕᐊᑎᑦᑎᔾᔪᑏᓂᒡᓗ ᐃᖅᑲᓇᐃᔭᖅᑎᒥᖕᓄ. 
ᐱᒋᐅᖅᓴᑎᑦᑎᓂᕐᒥᒃ ᐱᕙᓪᓕᐊᑎᑦᑎᓂᕐᒥᒡᓗ ᐱᓕᕆᕕᖓᑦ 
ᐃᖅᑲᓇᐃᔭᖅᑐᓕᕆᔨᒃᑯᑦ ᑲᒪᒋᔭᖃᖅᐳᑦ ᐱᔭᒃᓴᐅᑎᑦᑎᓂᕐᒥᒃ ᒐᕙᒪᒃᑯᓐᓂᓕᒫᖅ 
ᐱᒋᐅᖅᓴᔾᔪᑎᓂᒃ ᑲᒪᒋᔭᖃᕈᑕᐅᓕᖅᐸᓪᓕᐊᔪᒫᕐᓂᐊᖅᓯᒪᔪᓂᒃ 
ᐊᑯᓐᓂᖅᑯᑎᐅᓯᒪᔪᓂᒃ ᐃᖅᑲᓇᐃᔭᖅᑎᒃᓴᓂᒍᓐᓇᕐᓂᒃᑯᑦ. ᑖᓐᓇ ᐱᓕᕆᕝᕕᒃ 
ᑲᒪᒋᔭᖃᕆᕗᖅᑕᐅᖅ ᐱᔭᒃᓴᐅᑎᑦᑎᓂᕐᒥᒃ ᒐᕙᒪᒃᑯᑦ ᓯᕗᓕᖅᑎᒃᓴᕗᑦ 
ᐃᖅᑲᓇᐃᔭᖅᓯᓈᕐᓗᓂ ᐃᓕᓐᓂᐊᕈᑎᖓᓐᓂᒃ ᐊᑐᐃᓐᓇᐅᔪᒥᒃ ᑕᒪᐃᓐᓄᑦ 
ᐱᓕᕆᕝᕕᖕᓄᑦ. ᐊᑐᓂ ᐱᓕᕆᕝᕖᑦ ᑲᒪᒋᔭᖃᖅᐳᑦ ᐱᔭᒃᓴᐅᑎᑦᑎᓂᕐᒥᒃ 
ᐊᓯᖏᓐᓂᒃ ᐱᒋᐅᖅᓴᔾᔪᑎᓂᒃ ᐃᓕᖓᔪᓂᒃ ᓇᓕᐊᖕᓄᓚᑦᑖᖅ ᐃᖅᑲᓇᐃᔮᒃᓴᓄᑦ 
ᑕᐃᔅᓱᒪᓂ ᐱᓕᕆᕝᕕᖕᒥ. 

65. ᖃᐅᔨᓴᕐᓂᖅᐳᑦ ᓵᓐᖓᔾᔪᑕᐅᓚᐅᖅᐳᖅ ᒫᓐᓇᒃᑯᑦ ᐅᕝᕙᓘᓐᓃᑦ 
ᒫᓐᓇᐅᓚᐅᖅᑐᖅ ᐊᑐᐃᓐᓇᐅᑎᑕᐅᓯᒪᔪᓄᑦ ᐊᔾᔨᐅᖏᑦᑐᓄᑦ 
ᐱᒋᐅᖅᓴᑎᑦᑎᓂᕐᒧᑦ ᐱᔪᓐᓇᖅᓯᕙᓪᓕᐊᑎᑦᑎᓂᕐᒧᓪᓗ ᐃᓕᓐᓂᐊᕈᑎᓄᑦ 
ᓄᓇᑖᖃᑕᐅᓯᒪᔪᓄᑦ ᑕᐃᒃᑯᓇᓂ ᑕᓪᓕᒪᓂ ᐱᓕᕆᕝᕕᖕᓂ (ᓴᖅᑭᑕᖅ 8). ᑕᒪᒃᑯᐊ 
ᐃᓕᓐᓂᐊᕈᑎᑦ ᐃᑲᔪᕋᓱᒍᑕᐅᕗᑦ ᓄᓇᑖᖃᑕᐅᓯᒪᔪᓂᒃ ᖃᓄᐃᑦᑐᓪᓚᑖᓂᒃ 
ᐃᓕᓐᓂᐊᖅᓯᒪᓂᖃᓕᖁᓪᓗᒋᑦ ᐃᓐᓄᒃᓯᔪᓐᓇᓕᕐᓗᑎᒃ ᐃᓚᖏᓐᓂᒃ ᐱᓕᕆᕝᕕᖕᒥ 
ᐃᖅᑲᓇᐃᔭᖅᑎᒃᓴᓕᕆᓂᒃᑯᑦ ᐊᑯᓐᓂᖅᑯᑎᐅᓯᒪᔪᓂᒃ. 

ᐊᔾᔨᐅᖏᑦᑐᑦ ᐱᒋᐅᖅᓴᑎᑦᑎᓂᕐᒧᑦ 
ᐱᔪᓐᓇᖅᓯᕙᓪᓕᐊᑎᑦᑎᓂᕐᒧᓪᓗ 
ᐃᓕᓐᓂᐊᕈᑎᑦ—
ᐱᒋᐅᖅᓴᔾᔪᑎᑦ ᐱᒋᐊᖅᑎᑦᑎᓯᒪᕗᑦ 
ᐱᔭᒃᓴᐅᑎᑕᐅᓯᒪᓪᓗᑎᒡᓗ ᐃᓛᒃᑰᖅᑐᓄᑦ 
ᐱᓕᕆᕝᕕᖕᓄᑦ ᑐᕌᖓᑎᑦᑎᓇᓱᐊᖅᑐᓄᑦ 
ᓇᓕᐊᖕᓄᓪᓚᑦᑖᖅ ᐃᖅᑲᓇᐃᔮᒃᓴᓄᑦ 
(ᐆᒃᑐᕋᐅᑎᒋᓗᒍ, ᑮᓇᐅᔭᓕᕆᔨᑦ, 
ᑐᑭᓯᒋᐊᕈᑎᒃᓴᓕᕆᔾᔪᑎᑦ 
ᖃᕆᓴᐅᔭᓕᕆᔨᑦ, ᐃᓕᓐᓂᐊᖅᑎᑦᑎᔩᓪᓗ) 
ᐊᒻᒪᓗ ᑐᕌᖓᑎᑕᐅᓗᐊᖅᖢᑎᒃ 
ᓄᓇᑖᖃᑕᐅᓯᒪᔪᓄᑦ ᓄᓇᕗᒻᒥ 
ᓄᓇᑖᕐᓂᕐᒧᑦ ᐊᖏᖃᑎᒌᒍᑎᒃᑯᑦ. 

66. ᖃᐅᔨᓴᓚᐅᖅᐳᒍᑦ ᐱᓕᕆᕝᕖᑦ ᑐᓂᓯᓯᒪᒐᓗᐊᕐᒪᖔᑕ ᓈᒻᒪᒃᑐᓂᒃ 
ᐱᔾᔪᑎᒃᓴᓂᒃ ᐱᒋᐅᖅᓴᔾᔪᑎᓄᑦ ᓇᓗᓇᐃᖅᑕᓯᓯᒪᒐᓗᐊᕐᒪᖔᑕᓗ 
ᐱᓇᓱᐊᖅᓯᒪᓪᓗᑎᒡᓗ ᐱᓇᓱᐊᒐᒃᓴᖅᑕᖃᕌᖓᑦ ᐋᖅᑭᐸᓪᓕᐊᑎᑦᑎᓇᓱᒃᖢᑎᒃ 
ᐃᓕᓐᓂᐊᕈᑎᓂᒃ ᑲᔪᓯᑦᑎᐊᖅᐸᒃᑐᓂᒃ. ᖃᐅᔨᒋᐊᒃᑲᓐᓂᓚᐅᖅᐸᕗᑦ 
ᑎᑎᕋᖅᑕᐅᓯᒪᔪᑦ ᐃᓕᖓᔪᑦ ᐃᓕᓐᓂᐊᕈᑎᓄᑦ ᐊᐱᖅᓱᖃᑦᑕᖅᖢᒋᓪᓗ ᐊᖓᔪᖅᑳᑦ 
ᑲᒪᒋᔭᖃᖅᑐᑦ ᐱᓪᓗᒋᑦ ᐱᔭᒃᓴᐅᑎᑕᐅᓂᖏᑦ. ᑲᑎᖃᑎᖃᓚᐅᕆᕗᒍᑦᑕᐅᖅ 
ᑕᐃᔅᓱᒪᓂ ᐊᒻᒪᓗ ᒫᓐᓇ ᐱᖃᑕᐅᔪᓂᒃ ᑐᑭᓯᐅᒪᓕᕋᓱᒃᖢᑕ ᐊᑐᖅᓯᒪᔭᖏᓐᓂᒃ. 
ᑕᑯᓂᐊᓚᐅᙱᑦᑐᒍᑦ ᐃᓗᓕᖏᓐᓂᒃ ᐃᓚᖏᓐᓂᒃ ᑖᒃᑯᐊ ᐊᔾᔨᐅᖏᑦᑐᑦ 
ᐃᓕᓐᓂᐊᕈᑎᑦ ᐅᕝᕙᓘᓐᓃᑦ ᒐᕙᒪᒃᑯᓐᓂᓕᒫᖅ ᐱᒋᐅᖅᓴᔾᔪᑎᑐᐃᓐᓇᕐᓂᒃ 
ᐱᑕᖃᖅᑎᑕᐅᕙᒃᑐᓂᒃ ᐃᖅᑲᓇᐃᔭᖅᑐᓕᕆᔨᒃᑯᓐᓂᑦ. 

ᑕᒪᕐᒥᑲᓴᒃ ᐱᒋᐅᖅᓴᔾᔪᑎᑦ ᓈᒻᒪᖅᑐᓂᒃ ᐱᔾᔪᑎᒃᓴᖃᖅᑎᑕᐅᕗᑦ 

67. ᐃᓚᖓᑦ ᐊᑑᑎᖃᕈᓐᓇᖅᑐᑦ ᓱᕐᕋᐅᑎᓂᖃᖅᑐᑦ 
ᓱᕐᕋᐅᑎᓂᖃᖅᑎᒋᓂᖏᓐᓄᑦ ᐱᒋᐅᖅᓴᔾᔪᑎᑦ ᖃᐅᔨᒪᓇᓱᐊᕐᓂᐅᕗᖅ ᓈᒻᒪᖅᑐᓂᒃ 
ᐱᔾᔪᑎᒃᓴᖃᖅᑎᑕᐅᒐᓗᐊᕐᒪᖔᑕ. ᖃᐅᔨᓚᐅᖅᐳᒍᑦ ᑕᐃᒃᑯᐊ ᑕᒪᕐᒥᒃ 
ᐃᓕᓐᓂᐊᕈᑎᑦ ᖃᐅᔨᓴᓚᐅᖅᑕᕗᑦ ᓈᒻᒪᒃᑐᓂᒃ ᑮᓇᐅᔭᓂᒃ ᐱᔾᔪᑎᒃᓴᖃᕆᐊᖏᑕ 
ᐱᔭᒃᓴᐅᑎᑦᑎᔾᔪᑕᐅᔪᓐᓇᖅᑐᓂᒃ ᐱᒋᐅᖅᓴᔾᔪᑎᒥᒃ; ᐃᓛᒃ, ᑎᓴᒪᑦ ᐃᓚᖏᑦ 
ᐃᓕᓐᓂᐊᕈᑎᑦ ᐊᑕᓚᐅᖅᓯᒪᑦᑎᐊᕐᓂᙱᓚᑦ ᑕᒪᐃᓐᓂᒃ ᑮᓇᐅᔭᓂᒃ ᐊᑐᖅᑐᒃᓴᓂᒃ. 
ᑭᓯᐊᓂ, ᖃᐅᔨᓚᐅᖅᐳᒍᑦ ᑕᐃᒃᑯᐊ ᐃᖅᑲᓇᐃᔭᖅᑎᒃᓴᑦ ᐊᑐᐃᓐᓇᐅᔪᑦ 
ᐊᐅᓚᑦᑎᓂᕐᒧᑦ ᒪᕐᕉᓐᓂᒃ ᐃᓚᖏᓐᓂᒃ ᐃᓕᓐᓂᐊᕈᑎᑦ (ᑮᓇᐅᔭᓂᒃ 
ᐃᖅᑲᓇᐃᔭᖅᓯᓈᓪᓗᓂ ᓯᕗᓕᖅᑎᒃᓴᐅᓂᕐᒥᒡᓗ ᐃᖅᑲᓇᐃᔭᖅᓯᓈᕐᓗᓂ 
ᐱᒋᐅᖅᓴᔾᔪᑏᒃ) ᓈᒻᒪᖏᑦᑕᕆᐊᖏᓐᓂᒃ ᑲᒪᒋᔭᖃᕐᓂᕐᒧᑦ ᐱᓕᕆᐊᒃᓴᓂᒃ. 
ᐊᑕᐅᓯᕐᒥ (ᓯᕗᓕᖅᑎᒃᓴᐅᓂᕐᒥᒃ ᐃᖅᑲᓇᐃᔭᖅᓯᓈᕐᓗᓂ ᐱᒋᐅᖅᓴᔾᔪᑎ), ᑕᒪᓐᓇ 
ᓄᖅᑲᒐᓚᒍᑕᐅᓕᖅᓂᖅᐳᖅ ᑕᐃᓱᒪᙵᑦ ᐃᖅᑲᓇᐃᔮᒃᓴᒥᑦ; ᐊᓯᐊᓂᑦᑕᐅᖅ 
(ᑮᓇᐅᔭᓂᒃ ᐃᖅᑲᓇᐃᔭᖅᓯᓈᓪᓗᓂ ᐱᒋᐅᖅᓴᔾᔪᑎ), ᑲᒪᒋᔭᖃᕆᐊᖃᕐᓂᖅ 
ᐃᓂᓪᓚᒃᑎᕆᓂᕐᒥᒃ ᐃᓕᓐᓂᐊᕈᑎᒥᒃ ᐃᓚᓕᐅᔾᔭᕕᓂᐅᕗᖅ ᐊᖓᔪᖅᑳᑉ 
ᐱᓕᕆᐊᒃᓴᕆᓯᓐᓇᖅᑕᖏᓐᓄᑦ, ᐱᕕᒃᓴᖃᑦᑎᐊᕈᓐᓃᖅᑐᕕᓂᐅᓪᓗᓂ 
ᐃᑲᔪᖅᕋᓱᖕᓂᕐᒧᑦ ᐃᓕᓐᓂᐊᕈᑎᒥᒃ. ᑕᐃᒪᐃᓐᓂᖓᓄᑦ, ᐱᖃᑕᐅᔪᑦ ᑕᒪᒃᑮᖕᓂ 
ᐃᓕᓐᓂᐊᕈᑏᓂ ᐃᑲᔪᖅᓱᖅᑕᐅᙱᓂᖅᓴᐅᔪᒃᓴᐅᖃᑦᑕᓕᖅᑐᕕᓂᐅᕗᑦ ᑕᒪᐃᓐᓄᑦ 
ᐃᑲᔪᖅᑕᐅᔭᕆᐊᖃᕈᑎᒥᖕᓄᑦ. 

ᐱᓕᕆᕝᕖᑦ ᐱᓕᕆᔾᔪᑎᖃᕐᓗᑎᒃ ᓇᓗᓇᐃᖅᓯᕙᙱᓚᑦ ᐊᒡᕕᐊᕈᑎᓂᒃ 
ᑲᔪᓯᑦᑎᐊᕈᓐᓇᕐᓂᖏᓐᓄᑦ ᐱᒋᐅᖅᓴᔾᔪᑎᑦ 

68. ᑲᔪᓯᑦᑎᐊᕐᓂᖓ ᐃᓕᓐᓂᐊᕈᑎᐅᑉ ᐆᒃᑐᒐᒃᓴᐅᒐᔪᓲᖑᕗᖅ 
ᐊᒥᓲᑎᒋᓂᖏᓐᓄᑦ ᐱᖃᑕᐅᔪᑦ ᐊᑎᓕᐅᖅᑕᐅᓯᒪᔪᑦ ᐊᒥᓲᑎᒋᓂᖏᓄᓪᓗ 
ᐱᔭᕇᖅᐸᒃᑐᑦ ᑖᔅᓱᒥᖓ. ᑐᑭᓯᐅᒪᓂᖅ ᖃᓄᐃᒻᒪᑦ ᐃᓚᖏᑦ ᐱᒋᐅᖅᓴᔾᔪᑎᑦ 
ᐃᓐᓄᒃᑕᐅᕙᙱᒻᒪᖔᑕ ᐊᒻᒪᓗ ᖃᓄᐃᒻᒪᑦ ᐃᓚᖏᑦ ᐱᖃᑕᐅᔪᑦ 
ᐱᔭᕇᓐᖐᓇᖅᐸᖕᒪᖔᑕ ᐱᒋᐅᖅᓴᔾᔪᑎᒥᖕᓂᒃ ᐊᑑᑎᖃᕈᓐᓇᖅᐳᖅ 
ᐃᓱᒪᒃᓴᖅᓯᐅᕈᑎᖃᕐᓂᕐᒧᑦ ᐊᓯᕈᖅᑕᐅᔪᖃᕆᐊᖃᕐᒪᖔᑦ 
ᑲᔪᓯᑦᑎᐊᕈᓐᓇᖅᓯᕙᓪᓕᐊᑎᓐᓇᓱᐊᕐᓗᒋᑦ ᑕᐃᒃᑯᐊ ᐃᓕᓐᓂᐊᕈᑎᑦ ᐅᕝᕙᓘᓐᓃᑦ 
ᐃᓕᓐᓂᐊᕈᑎᑦ ᐃᑲᔪᖅᓱᖅᑕᐅᖏᓐᓇᑐᒃᓴᐅᖕᒪᖔᑕ. ᑕᐃᒪᐃᓐᓂᖓᓄᑦ, 
ᓂᕆᐅᓚᐅᖅᐳᒍᑦ ᑕᒪᒃᑯᐊ ᐱᓕᕆᕝᕖᑦ ᖃᐅᔨᓴᖅᐸᓪᓕᐊᖃᑦᑕᕋᔭᕆᐊᖏᑕ 
ᖃᓄᑎᒋ ᐱᒋᐅᖅᓴᔾᔪᑎᖏᑦ ᐃᓐᓄᒃᑕᐅᖃᑦᑕᓚᐅᕐᒪᖔᑕ 
ᐱᔭᕇᖅᑕᐅᖃᑦᑕᓚᐅᕐᒪᖔᑕᓗ ᓇᓗᓇᐃᖅᓯᒐᔭᓚᐅᕐᒪᖔᑕᓗ 
ᐊᓯᕈᖅᑎᑦᑎᓗᑎᒡᓘᓐᓃᑦ ᑕᐃᒪᐃᒋᐊᓕᖕᓂᒃ. 

69. ᖃᐅᔨᓚᐅᖅᐳᒍᑦ ᑕᒪᕐᒥᐅᖏᑦᑐᖅ ᐃᖅᑲᓇᐃᔮᒃᓴᐃᑦ ᐊᑐᐃᓐᓇᐅᔪᑦ 
ᒪᕐᕉᓐᓂ ᐃᓚᖏᓐᓂ ᐱᒋᐅᖅᓴᔾᔪᑎᑦ ᐃᓐᓄᒃᑕᐅᔪᓐᓇᓚᐅᕐᓂᖏᓐᓂᒃ. 
ᖃᐅᔨᓚᐅᖅᐳᒍᑦ ᐊᑕᐅᓯᕐᒥ—ᑕᐃᔅᓱᒪᓂ ᐃᓗᐊᓂ ᐃᖅᑲᓇᐃᔭᖅᓯᓈᓪᓗᓂ 
ᐱᒋᐅᖅᓴᓗᓂ ᐃᓕᓐᓂᐊᕈᑎᒥ ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᕋᖅᑎᒃᑯᓐᓂ—
ᑖᓐᓇ ᑕᐃᒪᐃᑎᑕᐅᓪᓗᓂ ᐱᑕᖃᙱᓐᓂᖓᓄᑦ ᐅᖃᐅᔾᔨᔨᓂᒃ ᑲᒪᒋᔭᖃᖅᑐᒃᓴᓂᒃ 
ᐱᒋᐅᖅᓴᔪᑦ ᐃᖅᑲᓇᐃᔮᖏᓐᓂ. ᐊᓯᐊᓂᑦᑕᐅᖅ—ᑕᐃᔅᓱᒪᓂ ᑮᓇᐅᔭᓂᒃ 
ᐃᖅᑲᓇᐃᔭᖅᓯᓈᕐᓗᓂ ᐱᒋᐅᖅᓴᓗᓂ ᐃᓕᓐᓂᐊᕈᑎᒥ—ᑮᓇᐅᔭᓕᕆᔨᒃᑯᑦ 
ᕿᒥᕐᕈᓂᙱᓚᑦ ᖃᓄᐃᒻᒪᑦ ᑕᐃᓐᓇ ᐃᓕᓐᓂᐊᕈᑎ ᐃᓐᓄᒃᑕᐅᓐᓂᖏᒻᒪᖔᑦ. 
ᑕᐃᓐᓇ ᐱᓕᕆᕝᕕᒃ ᖃᐅᔨᔪᓐᓇᕐᓂᙱᓚᖅ, ᐆᒃᑐᕋᐅᑎᒋᓗᒍ, 
ᓈᒻᒪᙱᓗᐊᕐᓂᕐᒪᖔᑕ ᐱᖃᑕᐅᔪᓐᓇᑐᐃᓐᓇᕆᐊᓖᑦ ᐊᖑᒪᑦᑎᔪᓐᓇᖅᑐᑦ 
ᖃᐅᔨᓇᓱᐊᕐᓂᒃᑯᑦ ᓈᒻᒪᒋᔭᐅᔪᓂᒃ. 

70. ᖃᐅᔨᓚᐅᕆᕗᒍᑦᑕᐅᖅ ᑕᒪᒃᑯᐊ ᐱᓕᕆᕝᕖᑦ ᓄᐊᑦᑎᕙᒃᑲᓗᐊᖅᑎᓪᓗᒋᑦ 
ᑐᑭᓯᒋᐊᕈᑎᒃᓴᑦ ᒥᒃᓵᓄᑦ ᐱᖃᑕᐅᔪᑦ ᐱᔭᕇᖅᐸᒃᑐᑦ ᐊᒥᓲᑎᒋᓂᖏᓐᓂᒃ 
ᑕᒪᐃᓐᓄᑦ ᐃᓕᓐᓂᐊᕈᑎᓄᑦ, ᐃᓛᓐᓂᒃᑯᑦ ᕿᒥᕐᕈᖃᑦᑕᓂᙱᓚᑦ ᖃᓄᐃᒻᒪᑦ 
ᐃᓚᖏᑦ ᐱᖃᑕᐅᔪᑦ ᐱᔭᕇᓐᖐᓐᓇᖃᑦᑕᓂᕐᒪᖔᑕ ᐱᒋᐅᖅᓴᔾᔪᑎᒥᒃ. 
ᐊᓯᖏᓐᓂᓕ, ᑕᐃᒪᐃᔾᔪᑎᒋᔭᐅᔪᑦ ᖃᐅᔨᓴᖅᑕᐅᖃᑦᑕᖅᑐᕕᓂᐅᕗᑦ ᐃᓚᒋᔭᐅᔪᒃᑯᑦ 
ᖃᐅᔨᓴᓪᓚᑖᕐᓂᕐᒧᑦ ᐃᓕᓐᓂᐊᕈᑎᒥᒃ (ᐊᕙᑎᓕᕆᔨᒃᑯᓐᓂᑦ 
ᐃᓕᓐᓂᐊᕐᓂᓕᕆᔨᒃᑯᓐᓂᓗ). ᐱᓕᕆᕝᕖᑦ ᕿᒥᕐᕈᓯᒪᓇᑎᒃ, 
ᐋᖅᑭᒋᐊᖅᓯᒐᓛᒃᑐᕕᓂᐅᓪᓗᑎᒃ ᐃᓕᓐᓂᐊᕈᑎᒥᖕᓂᒃ ᐊᒻᒪᓗ, ᐃᓱᒪᒋᔭᑦᑎᒍᓪᓕ, 
ᐱᓐᖐᓇᖅᑐᕕᓂᐅᓱᒋᕙᕗᑦ ᐱᕕᒃᓴᖃᕋᓗᐊᖅᖢᑎᒃ ᐱᖃᑕᐅᔪᓂᒃ 
ᑲᔪᓯᑦᑎᐊᓂᖅᓴᐅᔪᓐᓇᑎᑦᑎᒐᔭᕋᓗᐊᖅᖢᑎᒃ ᐃᓕᓐᓂᐊᕈᑎᒥᖕᓂ. 

71. ᐊᑐᓕᖁᔭᐅᔪᖅ. ᑕᒪᒃᑯᓇᓂ ᐱᖃᑕᐅᔪᑦ ᐱᔭᕇᖅᐸᒃᑐᓪᓗ 
ᐊᒥᓲᑎᒋᓂᖏᑦ ᐱᒋᐅᖅᓴᔾᔪᑎᓂ ᖃᔅᓰᓇᐅᕕᐅᕙᒃᑐᓂ, ᓂᕈᐊᖅᑕᐅᓯᒪᔪᑦ 
ᐱᓕᕆᕝᕖᑦ ᐃᒪᐃᑦᑐᒃᓴᐅᕗᑦ 

• ᕿᒥᕐᕈᓗᑎᒃ ᑕᐃᒪᐃᔾᔪᑕᐅᔪᓂᒃ, ᑐᓴᕆᐊᕐᓂᒃᑯᑦ ᐊᑑᑎᖃᕈᓐᓇᖅᑐᓂᑦ 
ᐱᖃᑕᐅᓯᒪᔪᓂᑦ ᐱᖃᑕᐅᕙᒃᑐᓂᒡᓗ 

• ᓇᓗᓇᐃᖅᓯᓗᑎᒃ ᐊᓯᕈᕆᐊᖃᖅᑐᓂᒃ ᐃᓚᒋᐊᖅᑎᓐᓇᓱᒡᐊᕐᓗᒋᑦ 
ᐱᖃᑕᐅᕙᒃᑐᑦ ᐱᔭᕇᖅᐸᒃᑐᓪᓗ ᐊᒥᓲᑎᒋᓂᖏᑦ; 

• ᐊᑐᓕᖅᑎᑦᑎᓗᑎᒃ ᐊᓯᕈᖅᑐᓂᒃ; ᐊᒻᒪᓗ 

• ᖃᐅᔨᓴᖅᐸᓪᓕᐊᓗᑎᒃ ᐱᖃᑕᐅᕙᒃᑐᑦ ᐱᔭᕇᖅᐸᑦᑐᓪᓗ ᐊᒥᓲᑎᒋᓂᖏᑦ 
ᖃᐅᔨᓇᓱᒡᓗᑎᒃ ᐊᒥᓱᕈᖅᐸᓪᓕᐊᖕᒪᖔᑕ. 

ᐱᓕᕆᕝᕕᐅᑉ ᑭᐅᔾᔪᑎᖓ. ᐃᖅᑲᓇᐃᔭᖅᑐᓕᕆᔨᒃᑯᑦ ᐊᓯᖏᓪᓗ ᐱᓕᕆᕝᕖᑦ 
ᐊᖏᐅᑎᖃᖅᐳᑦ ᑖᔅᓱᒥᖓ ᐊᑐᓕᖁᔭᐅᔪᒥᒃ. 

ᐃᓕᓐᓂᐊᕐᓂᒃᑯᑦ ᑲᔪᓯᑦᑎᐊᖅᓯᒪᔪᓂᑦ ᐱᒋᐅᖅᓴᔾᔪᑎᓂᑦ ᑕᒪᑯᓇᓐᖓᒐᓚᒃ 
ᓄᓇᕗᒻᒥ ᐃᓕᓐᓂᐊᖅᑎᑦᑎᔨᒃᓴᐅᓂᕐᒥᒃ ᐃᓕᓐᓂᐊᕈᑎᒥᑦ, 
ᖃᐅᔨᓴᖅᐸᓪᓕᐊᔾᔪᑎᒥᒃ ᖃᐅᔨᓴᐃᕙᓪᓕᐊᔾᔪᑎᒥᒡᓗ ᐋᖅᑭᒃᑕᐅᔪᖃᕐᓂᐊᖅᐳᖅ 
ᐱᔪᓐᓇᖅᓯᕙᓪᓕᐊᑎᑦᑎᔨᑦ ᑲᑎᒪᔨᕋᓛᑎᒍᑦ. ᑕᒪᓐᓇ ᐱᓕᕆᕙᓪᓕᐊᔾᔪᑦ 
ᐊᑐᓕᖅᑎᑕᐅᓂᐊᖅᐳᖅ ᐃᓕᓐᓂᐊᕈᑎᓕᒫᓄᑦ ᑲᔪᓯᑦᑎᐊᖃᑦᑕᖁᓪᓗᒋᑦ ᓯᕗᓂᕐᒥ 
ᐱᒋᐅᖅᓴᔾᔪᑎᑦ ᒪᓕᒃᓯᒪᔪᑦ ᐋᖅᑭᐹᓪᓕᕈᓐᓇᕐᓂᕐᒧᑦ ᐱᓇᓱᐊᒐᐃᑦ 
ᐱᒋᐅᖅᓴᓂᒃᑯᓪᓗ ᐱᔭᕆᐊᖃᖅᑕᖏᓐᓂᒃ ᐃᖅᑲᓇᐃᔭᖅᑎᑦ. 

ᐃᖅᑲᓇᐃᔭᖅᑎᒃᓴᓕᕆᓂᕐᒧᑦ 
ᐱᓕᕆᔾᔪᑎᑦ 

ᐱᓕᕆᕝᕖᑦ ᐊᑐᖅᐸᙱᓚᑦ ᐱᓕᕆᔾᔪᑎᓂᒃ ᐊᑐᐃᓐᓇᐅᔪᓂᒃ 
ᐊᐅᓚᑦᑎᑦᑎᐊᕋᓱᒍᑎᒃᓴᓂᒃ ᐃᖅᑲᓇᐃᔭᖅᑎᒃᓴᒥᖕᓂᒃ 

72. ᖃᐅᔨᓚᐅᖅᐳᒍᑦ ᐱᓕᕆᔾᔪᑎᓂᒃ ᐊᑐᐊᒐᕐᓂᒡᓗ 
ᐊᑐᐃᓐᓇᐅᔪᖃᕆᐊᒃᓴᖓᓂᒃ ᐃᑲᔪᕋᓱᒍᑎᒃᓴᓂᒃ ᐱᓕᕆᕝᕕᖕᓂᒃ 
ᐊᐅᓚᑎᑦᑎᐊᕐᓂᖅᓴᐅᔾᔪᑎᒋᔪᓐᓇᖅᑕᖏᓐᓂᒃ ᐃᖅᑲᓇᐃᔭᖅᑎᒃᓴᒥᖕᓂᒃ, 
ᐃᓚᒋᔭᐅᓪᓗᓂ ᐱᔪᓐᓇᑎᐊᕐᓂᕐᒥᒃ ᐊᐅᓚᑦᑎᓂᕐᒧᑦ ᐱᓕᕆᔾᔪᑎᑦ ᑲᑎᑎᖅᓯᒪᔪᑦ 
ᐊᖓᔪᖅᑳᓄᑦ ᐊᑐᐊᒐᕐᓄᓪᓗ ᐱᓪᓗᒋᑦ ᓄᖅᑲᖅᑐᓂᒃ ᖃᐅᔨᓴᕈᑎᑦ ᐊᐱᖅᓱᕐᓃᓪᓗ. 
ᑭᓯᐊᓂᑦᑕᐅᖅ, ᖃᐅᔨᓚᐅᖅᐳᒍᑦ ᐱᓕᕆᕝᕖᑦ ᐊᑐᕋᔪᓲᖑᙱᓐᓂᖏᓐᓂᒃ 
ᐱᓕᕆᔾᔪᑎᓂᒃ ᐱᔾᔪᑎᒋᔪᓐᓇᖅᑕᒥᖕᓂᒃ ᐊᑑᑎᓕᖕᓂᒃ ᑐᑭᓯᒋᐊᕈᑎᒃᓴᓂᒃ 
ᐱᓕᕆᐊᖃᕈᑕᐅᔪᓐᓇᖅᑐᓂᒃ ᐃᖅᑲᓇᐃᔭᖅᑎᒃᓴᓕᕆᓂᕐᒧᑦ ᐸᕐᓇᒍᑎᓕᐅᕐᓂᕐᒥᒃ, 
ᐃᖅᑲᓇᐃᔭᖅᑎᒃᓴᓂᒐᓱᖕᓂᕐᒥᒃ, ᐱᒋᐅᖅᓴᑎᑦᑎᓂᕐᒥᒡᓗ ᐊᒻᒪᓗ 
ᐱᕙᓪᓕᐊᑎᑦᑎᓂᕐᒥᒃ. 

73. ᐱᔪᓐᓇᑎᐊᕐᓂᕐᒥᒃ ᐊᐅᓚᑦᑎᓂᖅ. ᐃᖅᑲᓇᐃᔭᖅᑐᓕᕆᔨᒃᑯᑦ 
ᐱᒋᐊᖅᑎᑦᑎᓯᒪᕗᑦ ᐱᔪᓐᓇᑎᐊᕐᓂᕐᒥᒃ ᐊᐅᓚᑦᑎᓂᕐᒧᑦ ᐱᓕᕆᔾᔪᑎᓂᒃ 
ᒪᑯᓂᖓᒐᓚᒃ ᐅᖃᐅᔾᔨᔨᖃᕐᓂᕐᒥᒃ ᖃᐅᔨᒪᔪᑦ ᐅᖃᓕᒫᒐᖅ, ᐃᓕᓐᓂᐊᕐᓂᕐᒧᑦ 

ᐸᕐᓇᒍᒻᒥᒃ ᐊᑐᐊᖅᓯᔾᔪᑦ, ᐊᒻᒪᓗ ᖃᐅᔨᒪᔾᔪᑎᑦ ᐱᔪᓐᓇᑎᐊᕐᓂᕐᒥᒃ 
ᐊᐅᓚᑦᑎᓂᕐᒧᑦ. ᐱᔭᒃᓴᐅᑎᑦᑎᒋᕗᑦᑕᐅᖅ ᐱᔪᓐᓇᑎᐊᕐᓂᕐᒥᒃ ᐊᐅᓚᑦᑎᓂᕐᒧᑦ 
ᐃᓕᓐᓂᐊᕐᓂᕐᒧᓪᓗ ᐸᕐᓇᒍᑎᓂᒃ ᐊᑕᐅᓯᕐᒧᑦ ᐅᓪᓗᒧᑦ ᐃᓕᓐᓂᐊᕈᑎᒃᓴᐅᓪᓗᒋᑦ. 
ᑕᐃᓐᓇ ᓄᑖᖅ ᓄᓇᕗᒻᒥ ᐃᓕᓐᓂᐊᕐᓂᓕᕆᓂᕐᒧᑦ ᒪᓕᒐᖅ ᐱᔪᓐᓇᑎᐊᕐᓂᕐᒥᒃ 
ᖃᐅᔨᓴᕈᑎᓂᒃ ᐱᑕᖃᖃᑦᑕᕆᐊᖃᖅᑎᑦᑎᕗᖅ ᑕᒪᐃᓐᓄᑦ ᐃᓕᓐᓂᐊᕐᕕᖕᓂ 
ᐃᖅᑲᓇᐃᔭᖅᑎᓄᑦ, ᐊᒻᒪᓗ ᐃᓕᓐᓂᐊᕐᓂᓕᕆᔨᒃᑯᑦ ᒫᓐᓇᕈᓗᒃ 
ᐱᒋᐊᖅᑎᑦᑎᓯᒪᕗᑦ ᖃᐅᔨᓴᓂᕐᒧᑦ ᐱᓕᕆᔾᔪᑎᓂᒃ ᐱᓕᕆᐊᖑᔪᓐᓇᖁᓪᓗᒍ ᑖᓐᓇ 
ᐱᑕᖃᕆᐊᖃᖅᑎᑕᐅᔪᖅ. ᑕᐃᒪᐃᙱᑦᑐᑑᓪᓗᑎᒃ ᐃᓕᓐᓂᐊᕐᓂᓕᕆᔨᒃᑯᑦ 
ᐃᓕᓐᓂᐊᕐᕕᖕᓂ ᐃᖅᑲᓇᐃᔭᖅᑎᖏᑦ, ᖃᐅᔨᓚᐅᖅᐳᒍᑦ ᐊᖓᔪᖅᑳᑦ 
ᑲᒪᒋᔭᖃᕆᐊᖃᙱᑎᑕᐅᙱᓐᓂᖏᓐᓂᒃ ᐱᔪᓐᓇᑎᐊᕐᓂᖏᓐᓂᒃ ᖃᐅᔨᒋᐊᕐᓂᕐᒥᒃ 
ᐃᖅᑲᓇᐃᔭᖅᑎᒥᖕᓂᒃ. ᐊᒥᓱᑦ ᐊᖓᔪᖅᑳᑦ ᐃᖅᑲᓇᐃᔭᖅᑎᓪᓗ 
ᐅᖃᖃᑎᒋᓚᐅᖅᑕᕗᑦ ᐅᖃᐅᔾᔨᒋᐊᓚᐅᖅᐳᑦ ᐱᓕᕆᐊᖃᓚᐅᖅᓯᒪᙱᓐᓂᕋᖅᖢᑎᒃ 
ᐅᕝᕙᓘᓐᓃᑦ ᐱᔪᓐᓇᑎᐊᕐᓂᖏᑦ ᖃᐅᔨᓴᖅᑕᐅᓚᐅᖅᓯᒪᙱᓐᓂᕋᖅᖢᒋᑦ 
ᐃᖅᑲᓇᐃᔭᕐᓂᕐᒥᖕᓂ ᒐᕙᒪᒃᑯᓐᓄᑦ. ᐅᖃᐅᑕᐅᖃᑦᑕᖏᓐᓂᖓ ᐱᔪᓐᓇᑎᐊᕐᓂᐅᑉ 
ᐊᑑᓐᖐᓇᖅᑕᐅᕗᑦ ᐱᕕᒃᓴᖃᕐᕕᐅᒐᓗᐊᖅᖢᓂ ᐊᖓᔪᖅᑳᓄᑦ 
ᓇᓗᓇᐃᖅᓯᓇᓱᖕᓂᕐᒧᑦ ᐃᖅᑲᓇᐃᔭᖅᑎᒥ ᐃᖅᑲᓇᐃᔮᒃᑯᑦ ᑐᕌᒐᖏᓐᓂᒃ 
ᐃᓕᖓᔪᓂᒡᓗ ᐱᒋᐅᖅᓴᓂᒃᑯᑦ ᐱᔭᕆᐊᖃᖅᑕᖏᓐᓂᒃ. 

74. ᐊᑐᓕᖁᔭᐅᔪᖅ. ᐃᖅᑲᓇᐃᔭᖅᑐᓕᕆᔨᒃᑯᑦ ᓴᓇᔪᒃᓴᐅᕗᑦ ᐊᑐᐊᒐᕐᒥᒃ 
ᐱᓪᓗᒍ ᐱᔪᓐᓇᑎᐊᕐᓂᕐᒥᒃ ᐊᐅᓚᑦᑎᓂᖅ ᐱᓕᕆᕝᕕᖕᒧᑦ ᐊᖓᔪᖅᑳᓄᑦ 
ᑲᒪᒋᔭᖃᕋᕆᐊᖃᕈᑕᐅᔪᒥᒃ ᐱᔪᓐᓇᑎᐊᕐᓂᖏᓐᓂᒃ ᖃᐅᔨᓴᕈᑎᓂᒃ ᑕᒪᐃᑕ 
ᐃᖅᑲᓇᐃᔭᖅᑎᑦ, ᐃᓚᒋᔭᐅᓗᑎᒃ ᖃᐅᔨᒋᐊᖅᑕᐅᓂᖏᑦ ᐱᒋᐅᖅᓴᓂᒃᑯᑦ 
ᐱᔭᕆᐊᖃᖅᑕᐅᔪᑦ. 

ᐱᓕᕆᕝᕕᐅᑉ ᑭᐅᔾᔪᑎᖓ. ᐃᖅᑲᓇᐃᔭᖅᑐᓕᕆᔨᒃᑯᑦ ᐊᖏᐅᑎᖃᖅᐳᑦ ᑖᔅᓱᒥᖓ 
ᐊᑐᓕᖁᔭᐅᔪᒥᒃ. 

ᒐᕙᒪᒃᑯᑦ ᐱᓕᕆᔪᓐᓇᕐᓂᕐᒥᒃ ᐊᐅᓚᑦᑎᔾᔪᑎᖓᑦ ᖃᐅᔨᒋᐊᒃᑲᓂᖅᑕᐅᓂᐊᖅᐳᖅ 
ᒪᓕᒃᓯᒪᓕᖅᑎᑕᐅᓗᓂᓗ ᐱᓕᕆᓂᐊᓂᕐᒧᑦ ᐸᕐᓇᒍᑎᖏᓐᓂᒃ ᐊᑐᓂ ᐱᓕᕆᕝᕖᑦ. 
ᒐᕙᒪᒃᑯᑦ ᐃᓕᓴᖅᓯᕗᑦ ᐊᑐᕐᓂᖃᕐᓂᖓᓂᒃ ᒪᓕᒃᓯᒪᑎᑦᑎᓂᐅᑉ ᐱᔪᓐᓇᑎᐊᕐᓂᒃᑯᑦ 
ᓂᕆᐅᒋᔭᐅᔪᓂᒃ ᖃᐅᔨᓴᖅᐸᓪᓕᐊᓂᕐᒥᒡᓗ ᐱᓕᕆᓂᐊᓂᕐᒧᑦ ᐸᕐᓇᒍᑎᓂᒃ 
ᓯᕗᓪᓕᐅᔾᔭᒃᓴᖏᓐᓂᒡᓗ ᒐᕙᒪᒃᑯᑦ. ᕿᓚᒻᒥᐅᔪᒥ, ᓈᒻᒪᒃᑐᒥᒃ ᐊᑐᐊᒐᕐᒥᒃ ᐱᓪᓗᒍ 
ᐱᔪᓐᓇᑎᐊᕐᓂᕐᒥᒃ ᐊᐅᓚᑦᑎᓂᖅ ᓴᓇᔭᐅᓂᐊᖅᐳᖅ, ᐃᓕᓴᖅᓯᓯᒪᓗᓂ 
ᐱᑕᖃᕆᐊᖃᕐᓂᖓᓂᒃ ᖃᐅᔨᒋᐊᒃᑲᓂᕐᓂᕐᒥᒃ ᐱᕙᓪᓕᐊᓂᕐᒥᒃ ᐱᓕᕆᓂᐅᑉ 
ᐊᐅᓚᓂᖓᓂ ᐱᑕᖃᖅᑎᑦᑎᓇᓱᒍᑕᐅᓗᓂ ᑲᔪᖏᖅᓴᐃᔾᔪᑎᓂᒃ, ᐅᖃᐅᔾᔨᔨᒧᑦ 
ᐃᑲᔪᖅᓱᖅᑕᐅᔾᔪᑎᓂᒃ, ᐊᒻᒪᓗ ᑎᓕᐅᕆᔾᔪᑎᓂᒃ ᐃᖅᑲᓇᐃᔭᖅᑎᓂᒃ. 

75. ᓄᖅᑲᖅᑐᓂᒃ ᖃᐅᔨᓴᕈᑎᑦ ᐊᐱᖅᓲᑎᓪᓗ. ᑕᐃᓐᓇ ᐊᑐᐊᒐᖅ ᐱᓪᓗᒋᑦ 
ᓄᖅᑲᖅᑐᓂᒃ ᖃᐅᔨᓴᕈᑎᑦ ᐊᐱᖅᓲᑎᓪᓗ ᐃᓕᖓᓲᖑᕗᖅ 
ᓄᒃᑎᖅᑕᐅᔪᖃᓚᐅᖅᑎᓪᓗᒍ ᐊᓯᐊᓄᑦ ᐱᓕᕆᕝᕕᖕᒧᑦ, ᓄᖅᑲᖅᑐᖃᓚᐅᖅᑎᓪᓗᒍ, 
ᓈᒻᒪᓯᔾᔭᐅᔪᖃᓚᐅᑎᓪᓗᒍ, ᐅᕝᕙᓘᓐᓃᑦ ᓄᖅᑲᖅᑎᑕᐅᔪᖃᖅᑐᕕᓂᐅᑎᓪᓗᒍ 
ᐅᕝᕙᓘᓐᓃᑦ ᓄᖅᑲᕆᐊᖃᖅᑐᖃᓚᐅᑎᓪᓗᒍ. ᕿᒪᐃᓕᖅᑐᑦ ᐃᖅᑲᓇᐃᔭᖅᑎᑦ 
ᓂᕈᐊᕈᓐᓇᖅᐳᑦ ᐱᓕᕆᐊᖃᕈᒪᒻᒪᖔᕐᒥᒃ ᓄᖅᑲᖅᑐᓂᒃ ᖃᐅᔨᓴᕈᑎᒥᒃ 

ᐅᕝᕙᓘᓐᓃᑦ ᐅᖃᐅᓯᒃᓴᖏᑦ ᓂᐱᓕᐅᖅᑕᐅᖁᖕᒪᖔᒋᑦ ᐊᐱᖅᓱᖅᑕᐅᓗᓂ. 
ᖃᐅᔨᓚᐅᖅᐳᒍᑦ ᑕᐃᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᑦ 
ᓇᓗᓇᐃᖅᓯᒻᒪᕆᒍᓐᓇᖏᓐᓂᖏᓐᓂᒃ ᓇᓕᐊᒃ ᐱᓕᕆᕝᕖᑦ 
ᐱᓕᕆᐊᖃᖃᑦᑕᓚᐅᕐᒪᖔᑕ ᓇᓕᐊᖕᓂᑐᐃᓐᓇᖅ ᓄᖅᑲᖅᑐᓂᒃ ᖃᐅᔨᓴᕈᑎᓂᒃ 
ᐅᕝᕙᓘᓐᓃᑦ ᐊᐱᖅᓲᑎᓂᒃ. ᑖᓐᓇ ᐱᓕᕆᕝᕕᒃ ᐱᑎᑕᐅᖃᑦᑕᖅᓯᒪᓕᖅᐳᖅ 386-
ᓂᒃ ᓄᖅᑲᖅᑐᓂᒃ ᖃᐅᔨᓴᕈᑎᓄᑦ ᑭᐅᔾᔪᑎᓂᒃ ᐅᑭᐅᒐᓴᖕᓂ, ᑭᓯᐊᓂ ᑕᐃᒃᑯᐊ 
ᑭᐅᔾᔪᑎᑦ ᕿᒥᕐᕈᔭᐅᓯᒪᙱᓚᑦ ᐅᕝᕙᓘᓐᓃᑦ ᑐᓴᖅᑕᐅᑎᑕᐅᓚᐅᖅᓯᒪᓇᑎᒃ 
ᑕᐃᒃᑯᓄᖓ ᐱᓕᕆᕝᕕᖕᓄᑦ. ᑐᑭᓯᐅᒪᓂᖅ ᖃᓄᐃᒻᒪᑦ ᐃᖅᑲᓇᐃᔭᖅᑎᑦ 
ᕿᒪᐃᕙᖕᒪᖔᑕ ᐊᑐᕐᓂᖃᕋᔭᖅᐳᖅ ᐱᓕᕆᕝᕕᖕᓄᑦ ᖃᐅᔨᔪᓐᓇᕈᑕᐅᓗᓂ ᑭᓱᑦ 
ᐊᐅᓚᑦᑎᐊᕐᒪᖔᑕ ᐃᓗᐊᓂ ᑎᒥᖁᑎᒥ ᐊᒻᒪᓗ ᑭᓱᑦ ᐊᐅᓚᑦᑎᐊᖏᒻᒪᖔᑕ, 
ᐋᖅᑭᒋᐊᕈᑕᐅᔭᕆᐊᓕᖕᓂᒃ ᐋᖅᑭᒋᐊᖅᓯᔪᓐᓇᖁᓪᓗᒋᑦ ᐱᔾᔪᓯᒥᖕᓄᑦ. 

76. ᐊᑐᓕᖁᔭᐅᔪᖅ. ᐱᖃᑕᐅᔪᓂᒃ ᓂᕈᐊᖅᑐᖃᖅᑎᓪᓗᒍ 
ᐱᓕᕆᐊᖃᕈᒪᓗᑎᒃ ᓄᖅᑲᖅᑐᓂᒃ ᖃᐅᔨᓴᕈᑎᓂᒃ ᐅᕝᕙᓘᓐᓃᑦ ᐱᖃᑕᐅᔪᒪᓗᑎᒃ 
ᓄᖅᑲᖅᑐᓂᒃ ᐊᐱᖅᓱᕈᑎᓄᑦ, ᐱᓕᕆᕝᕖᑦ ᖃᐅᔨᒪᓇᓱᐊᖅᑐᒃᓴᐅᕗᑦ ᑕᐃᒃᑯᐊ 
ᖃᐅᔨᔭᐅᔪᑦ ᑐᓂᔭᐅᖃᑦᑕᕋᓗᐊᕐᒪᖔᑕ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, 
ᑕᐃᒪᐃᒋᐊᖃᖅᑎᑕᐅᖕᒪᑕ ᐊᑐᐊᒐᕐᒧᑦ ᐱᓪᓗᒋᑦ ᓄᖅᑲᖅᑐᓂᒃ ᖃᐅᔨᓴᕈᑎᑦ 
ᐊᒻᒪᓗ ᐊᐱᖅᓲᑎᑦ. 

77. ᐊᑐᓕᖁᔭᐅᔪᖅ. ᐃᖅᑲᓇᐃᔭᖅᑐᓕᕆᔨᒃᑯᑦ ᖃᐅᔨᓴᖅᐸᓪᓕᐊᔪᒃᓴᐅᕗᑦ 
ᐱᓕᕆᕝᕖᑦ ᐃᓕᖓᑎᑦᑎᓂᖓᓐᓂᒃ ᐊᑐᐊᒐᕐᒥᒃ ᐱᓪᓗᒋᑦ ᓄᖅᑲᖅᑐᓂᒃ 
ᖃᐅᔨᓴᕈᑎᑦ ᐊᐱᖅᓲᑎᓪᓗ, ᕿᒥᕐᕈᖃᑦᑕᕐᓗᑎᒃ ᖃᐅᔨᔭᐅᔪᓂᒃ, 
ᑐᓴᖅᑕᐅᑎᑦᑎᓗᑎᒡᓗ ᑕᒪᒃᑯᓂᖓ ᑐᑭᓯᒋᐊᕈᑎᒃᓴᓂᒃ ᐱᓕᕆᕝᕕᖕᓄᑦ. 

ᒐᕙᒪᒃᑯᑦ ᑭᐅᔾᔪᑎᖓᑦ. ᐃᖅᑲᓇᐃᔭᖅᑐᓕᕆᔨᒃᑯᑦ ᐊᓯᖏᓪᓗ ᐱᓕᕆᕝᕖᑦ 
ᐊᖏᐅᑎᖃᖅᐳᑦ ᑖᔅᓱᒥᖓ ᐊᑐᓕᖁᔭᐅᔪᒥᒃ. 

ᐃᖅᑲᓇᐃᔭᖅᑐᓕᕆᔨᒃᑯᑦ, ᐱᓕᕆᖃᑎᒋᓪᓗᒋᑦ ᓄᓇᓕᖕᓂ ᒐᕙᒪᒃᑯᓂᓪᓗ 
ᐱᔨᑦᑎᕋᖅᑎᒃᑯᑦ, ᐋᖅᑭᐹᓪᓕᖅᓯᓯᒪᕗᑦ ᓄᖅᑲᖅᑐᓂᒃ ᖃᐅᔨᓴᕈᑎᓂᑦ ᑐᓴᒐᒃᓴᓂᒃ 
ᖃᑎᖅᓱᐃᕕᖕᒥᒃ. ᐃᖅᑲᓇᐃᔭᖅᑐᓕᕆᔨᒃᑯᑦ, ᐱᓕᕆᖃᑎᒋᓪᓗᒋᑦ ᐊᓯᖏᑦ 
ᐱᓕᕆᕝᕖᑦ, ᖃᐅᔨᒋᐊᒃᑲᓂᕐᓂᐊᖅᐳᑦ ᓄᖅᑲᖅᑐᓂᒃ ᖃᐅᔨᓴᕈᑎᓂᑦ 
ᑎᓕᐅᕆᔾᔪᑎᒥᒃ ᖃᐅᔨᒪᓇᓱᐊᕐᓗᑎᒡᓗ ᑕᐃᒃᑯᐊ ᐊᐱᖅᑯᑎᑦᓴᑦ ᓄᖅᑲᖅᑐᓂᒃ 
ᖃᐅᔨᓴᕈᑎᓃᑦᑐᑦ ᓱᓕ ᓈᒻᒪᒃᑲᐊᓗᕐᒪᖔᑕ ᐊᑑᑎᖃᕋᓗᐊᕐᒪᖔᑕᓗ, 
ᐱᓕᕆᕝᕕᐅᖃᑎᒌᓂ ᑲᑎᒪᓂᖏᑎᒍᑦ ᐃᖅᑲᓇᐃᔭᖅᑐᓕᕆᔨᒃᑯᑦ ᐋᖅᑭᒃᓱᐃᔨᖏᑕ, 
ᑕᐃᓐᓇ ᑎᓕᐅᕆᔾᔪᑦ ᐃᓕᖓᑎᑕᐅᒐᓗᐊᕐᒪᖔᑦ ᑕᐃᒫᔅᓴᐃᓐᓇᓕᓪᓗᒍ ᑕᒪᐃᓐᓂ 
ᐱᓕᕆᕝᕕᖕᓂ. 

ᐃᓱᒪᑖᕆᔭᐅᔪᖅ 

78. ᐃᓱᒪᑖᓚᐅᖅᐳᒍᑦ ᑕᐃᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᑦ ᐊᓯᖏᓪᓗ 
ᐱᓕᕆᕝᕖᑦ ᓂᕈᐊᓚᐅᖅᑕᕗᑦ ᖃᐅᔨᓴᖅᑕᐅᓂᕐᒧᑦ ᓈᒻᒪᖅᑐᒃᑯᑦ 
ᐊᐅᓚᑦᑎᓯᒪᙱᑦᑕᕆᐊᖏᑕ ᐃᖅᑲᓇᐃᔭᖅᑎᒃᓴᓕᕆᓂᒃᑯᑦ ᐱᔭᕆᐊᖃᖅᑕᖏᓐᓂᒃ, 
ᐃᓚᒋᔭᐅᓪᓗᓂ ᐱᓇᓱᒋᐊᖃᕐᕆᐊᖃᕐᓂᖅ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᓂᒃ 
ᐃᓄᖏᓐᓂᒃ ᒪᓕᒃᓯᒪᔪᓂᒃ. 

79. ᐱᓗᐊᖅᑐᒥᒃ, ᑕᐃᒪᐃᙱᑦᑐᑑᓪᓗᑎᒃ ᐃᓕᓐᓂᐊᕐᓂᓕᕆᔨᒃᑯᑦ 
ᐱᔾᔪᑎᒋᓪᓗᒋᑦ ᐃᓕᓐᓂᐊᖅᑎᑦᑎᔨᓄᑦ ᐃᖅᑲᓇᔮᒃᓴᑦ, ᑕᐃᒃᑯᐊ ᐱᓕᕆᕝᕖᑦ 
ᖃᐅᔨᓴᓚᐅᖅᑕᕗᑦ ᐸᕐᓇᒍᑎᖃᙱᓚᑦ ᓈᒻᒪᖅᑐᒃᑯᑦ ᑲᒪᒋᔭᖃᕈᑕᐅᔪᓂᒃ ᖃᓄᖅ 
ᐃᖅᑲᓇᐃᔭᖅᑎᒃᓴᓂᒐᓱᖕᓂᖅ ᐱᒋᐅᖅᓴᓂᕐᓗ ᐊᑐᖅᑕᐅᖃᑦᑕᓂᐊᕐᒪᖔᑎᒃ 
ᐱᓕᕆᐊᕆᓇᓱᓪᓗᒋᑦ ᐊᑯᓐᓂᖅᑯᑕᐅᓯᒪᔪᑦ ᐃᖅᑲᓇᐃᔭᖅᑎᒃᓴᓂᒍᓐᓇᕐᓂᒃᑯᑦ 
ᕿᓚᒻᒥᐅᔪᒥ, ᐊᑯᓐᓈᕿᔪᒥᓗ, ᐊᒻᒪᓗ ᐊᑯᓂᐅᔪᒥ. ᑖᒃᑯᐊ ᐃᓕᓐᓂᐊᕐᓂᓕᕆᔨᒃᑯᑦ 
ᐸᕐᓇᒍᑎᓕᐅᕐᓂᖓᑦ ᐃᓕᓐᓂᐊᖅᑎᑦᑎᔨᒃᓴᓂᒍᓐᓇᓂᕐᒧᑦ ᓴᖅᑭᔮᕈᑕᐅᕗᖅ 
ᐱᒻᒪᕆᐅᓂᖓᓄᑦ ᐊᑕᖐᓯᒪᔪᒥᒃ ᐱᓇᓱᒍᓯᖃᕐᓂᐅᑉ ᐃᓐᓄᒃᓯᓇᓱᓪᓗᓂ 
ᐊᑯᓐᓂᖅᑯᑎᐅᓯᒪᔪᓂᒃ ᐱᑖᕈᓐᓇᖅᑎᒋᓂᒃᑯᑦ ᐱᕙᓪᓕᐊᑏᓐᓈᕐᓗᒍ ᐃᓄᖏᓐᓂᒃ 
ᒪᓕᒃᓯᒪᓂᖅ. ᑕᐃᒃᑯᐊ ᐃᓕᓐᓂᐊᕐᓂᓕᕆᔨᒃᑯᑦ ᑲᒪᒋᔭᖃᕋᓱᐊᖅᐳᑦ 
ᐊᑯᓐᓂᖁᑎᐅᓯᒪᔭᕐᒥᖕᓂᒃ ᐱᔪᓐᓇᖅᑕᐅᔭᕆᐊᓕᒃᑎᒍᑦ ᐃᓐᓄᒃᓯᒪᙱᑦᑐᓂᒡᓗ 
ᐃᓕᓐᓂᐊᖅᑎᑦᑎᔨᓄᑦ ᐃᖅᑲᓇᐃᔮᒃᓴᓂᒃ ᐊᑐᖅᖢᑎᒡᓗ ᐱᐅᔪᓂᒃ ᐱᔾᔪᓯᕐᓂᒃ 
ᐱᕙᓪᓕᐊᑎᑦᑎᓇᓱᒃᖢᑎᒃ ᐱᔪᓐᓇᖅᓯᓯᒪᔪᓂᒃ ᓄᓇᑖᖃᑕᐅᓯᒪᔪᓂᒃ; ᐊᓯᖏᑦ 
ᐱᓕᕆᕝᕖᑦ ᒪᓕᒍᓐᓇᕋᔭᖅᐳᑦ ᑕᒪᒃᑯᓂᖓ ᐱᔾᔪᓯᕐᓂᒃ. 

80. ᓄᓇᕘᑉ ᒐᕙᒪᒃᑯᖏᑦ ᐋᖅᑭᒃᓯᓯᒪᔪᑦ ᑐᕌᖅᑕᐅᑲᓚᐅᑲᒃᑐᒥᒃ 2010-ᒧᑦ 
ᐱᔪᓐᓇᖅᓯᓇᓱᖕᓂᕐᒥᒃ 56 ᐳᓴᖏᓐᓂᒃ ᐊᒥᓲᑎᒋᓂᖃᕐᓗᑎᒃ ᑕᒪᐃᓐᓂ 
ᐃᖅᑲᓇᐃᔮᑦ ᐃᓛᒃᑰᖓᓂᖏᓐᓂ ᑐᕌᖅᑕᐅᔫᓪᓗ ᐅᓪᓗᖓᓂᒃ 2020-ᒥ 
ᐱᓇᓱᒃᖢᑎᒃ ᐊᑕᖏᕐᓗᑎᒃ ᐃᓄᖏᓐᓂᒃ ᒪᓕᒃᓯᒪᔪᓂᒃ ᒐᕙᒪᒃᑯᑦ 
ᐃᖅᑲᓇᐃᔭᖅᑎᖏᓐᓂ (85 ᐳᓴᖏᓐᓂᒃ ᐊᒥᓲᑎᒋᓂᖃᕐᓗᑎᒃ). ᑕᐃᒃᑯᐊ 
ᐱᓕᕆᕝᕖᑦ ᖃᐅᔨᓴᓚᐅᖅᑕᕗᑦ ᓴᖅᑮᓯᒪᕗᑦ ᐱᒋᐊᖅᑎᑕᐅᓯᒪᔪᓂᒃ ᑐᕌᖅᑕᓂᒡᓗ 
ᐃᓚᒋᐊᕋᓱᐊᖅᖢᒋᑦ ᐃᓄᖏᓐᓂᒃ ᒪᓕᒃᓯᒪᓂᖏᑦ ᐃᖅᑲᓇᐃᔭᖅᑎᖏᑕ. ᑭᓯᐊᓂ, 
ᑕᒪᒃᑯᐊ ᐱᒋᐊᖅᑎᑕᐅᓯᒪᔪᑦ ᓈᒻᒪᙱᓗᐊᓚᐅᖅᐳᑦ ᐱᔪᓐᓇᖅᓯᓇᓱᖕᓂᕐᒧᑦ 2010-
ᒥ ᑐᕌᖅᑕᐅᓚᐅᑲᒃᑐᒥᒃ ᑕᒪᐃᓐᓂ ᐃᖅᑲᓇᐃᔮᑦ ᐃᓛᒃᑰᖓᓂᖏᓐᓂ. ᐊᒻᒪᓗ ᓱᓕ, 
ᓇᓗᓇᙱᓚᖅ ᐃᓄᖏᓐᓂᒃ ᒪᓕᒃᓯᒪᔪᓂᒃ ᐱᔭᐅᔪᓐᓇᓯᔾᔮᖏᑦᑕᕆᐊᖏᑕ 
ᑕᒪᐃᓐᓂ ᐃᖅᑲᓇᐃᔮᑦ ᐃᓛᒃᑰᖓᓂᖏᓐᓂ 2020-ᖑᓕᖅᐸᑦ. 

81. ᐃᓛᒃ ᑕᐃᒪ ᑕᐃᒃᑯᐊ ᐱᓕᕆᕝᕖᑦ ᑐᓴᐅᒪᑦᑎᐊᖅᑑᒐᓗᐊᑦ 
ᐊᑯᓐᓂᖅᑯᑎᐅᓯᒪᔪᓂᒃ ᐃᖅᑲᓇᐃᔭᖅᑎᒃᓴᓂᒍᓐᓇᕐᓂᒃᑯᑦ ᐊᑦᑐᖅᓯᓂᖏᓐᓂᒡᓗ 
ᐱᔭᒃᓴᐅᑎᑕᐅᓂᖏᓐᓂᒃ ᐃᓕᓐᓂᐊᕈᑎᑦ ᐊᒻᒪᓗ ᐱᔨᑦᑎᕋᐅᑎᑦ, ᑭᓯᐊᓂ 
ᕿᒥᕐᕈᔭᕆᐊᖃᖅᐳᑦ ᐊᑕᐅᓯᐅᙱᑦᑐᒥᒃ ᓱᕐᕋᐅᑎᓂᖃᖅᑐᒥᒃ 
ᑐᑭᓯᐅᒪᑦᑎᐊᓂᖅᓴᐅᓕᕈᓐᓇᖁᓪᓗᒋᑦ ᑕᐃᒪᐃᔾᔪᑕᐅᔪᓂᒃ ᐊᑯᓐᓂᖅᑯᑎᐅᓯᒪᔪᓄᑦ. 
ᑖᓐᓇ ᕿᒥᕐᕈᓂᖅ ᐱᑕᖃᕆᐊᖃᓪᓚᕆᒃᐳᖅ ᐱᕙᓪᓕᐊᑎᑦᑎᓇᓱᒡᓗᓂ 
ᓱᕐᕋᐅᑎᓂᖃᖅᑐᓂᒃ ᐃᖅᑲᓇᐃᔭᖅᑎᒃᓴᓂᒐᓱᖕᓂᕐᒧᑦ, ᐱᓯᒪᐃᓐᓇᕋᓱᖕᓂᕐᒧᑦ, 
ᐱᒋᐅᖅᓴᓂᕐᒧᓪᓗ ᐱᓕᕆᔾᔪᑎᓂᒃ. 

 
40 ᐅᓂᒃᑳᓕᐊᖓ ᑮᓇᐅᔭᓂᒃ ᑕᒻᒪᖅᓯᒪᔪᖅᓯᐅᖅᑎᒻᒪᕆᐅᑉ ᑲᓇᑕᒥ ᓄᓇᕘᑉ ᒪᓕᒐᓕᐅᕐᕕᖓᓄᑦ—2010
 



ᐃᖅᑲᓇᐃᔭᖅᑎᒃᓴᓂᒍᓐᓇᕐᓂᖅ—ᒐᕙᒪᒃᑯᖏᑦ ᓄᓇᕘᑉ
 

ᖃᐅᔨᓴᕐᓂᖅ ᑕᒻᒪᕐᓯᒪᔪᕐᓯᐅᕐᓂᐅᑉ ᒥᒃᓵᓄᑦ 

ᑕᒪᕐᒥᒃ ᖃᐅᔨᓴᕐᓂᒃᑯᑦ ᐱᓕᕆᐊᖑᔪᑦ ᑖᒃᓱᒪᓃᑦᑐᑦ ᐅᓂᒃᑳᓕᐅᕈᑎᒥ ᐱᓕᕆᐊᖑᓚᐅᖅᐳᑦ ᒪᓕᒃᖢᒋᑦ ᒪᓕᒃᑕᐅᔪᒃᓴᑦ 
ᐱᓕᕆᑦᑎᐊᕋᓱᖕᓂᕐᒧᑦ ᐋᖅᑭᒃᑕᐅᓯᒪᔪᑦ ᑲᓇᑕᒥ ᐱᓕᕆᕝᕕᖕᒧᑦ ᐃᓕᓴᕆᔭᐅᔾᔪᑎᓕᖕᓄᑦ ᑮᓇᐅᔭᓕᕆᔨᓄᑦ. ᑕᐃᒪᓕ ᑖᓐᓇ 
ᐊᒡᓚᒡᕕᒃ ᐊᑐᓕᕋᓗᐊᖅᑎᓪᓗᒍ ᑕᒪᒃᑯᓂᖓ ᒪᓕᒃᑕᐅᔪᒃᓴᓂᒃ ᒥᑭᓂᖅᐹᖑᓗᑎᒃ ᐱᔭᕆᐊᖃᖅᑕᐅᑎᑕᐅᓪᓗᑎᒃ 
ᖃᐅᔨᓴᕐᓂᑦᑎᓐᓄᑦ, ᐊᑐᕆᕗᒍᑦᑕᐅᖅ ᒪᓕᒃᑕᐅᔪᒃᓴᖁᑎᖏᓐᓂᒃ ᐱᔾᔪᓯᖏᓐᓂᒡᓗ ᐊᓯᖏᑕ ᐱᓕᕆᔾᔪᑎᖏᓐᓂᒃ. 

ᑐᕌᒐᒃᓴᖅ 

ᐱᓇᓱᐊᒐᐅᓚᐅᖅᐳᖅ ᑖᔅᓱᒨᓇ ᖃᐅᔨᓴᕐᓂᒃᑯᑦ ᐃᓱᒪᓕᐅᕈᑎᖃᕋᓱᐊᕐᓂᖅ ᑕᐃᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᑦ 
ᓂᕈᐊᖅᑕᐅᓯᒪᔪᓪᓗ ᐱᓕᕆᕝᕖᑦ (ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᕋᖅᑎᒃᑯᑦ, ᐃᓕᓐᓂᐊᕐᓂᓕᕆᔨᒃᑯᑦ, ᐊᕙᑎᓕᕆᔨᒃᑯᑦ, 
ᑮᓇᐅᔭᓕᕆᔨᒃᑯᓪᓗ) ᓈᒻᒪᖅᑐᒃᑯᑦ ᐊᐅᓚᑎᑦᑎᓯᒪᒐᓗᐊᕐᒪᖔᑕ ᐃᖅᑲᓇᐃᔭᖅᑎᒃᓴᓕᕆᓂᒃᑯᑦ ᐱᔭᕆᐊᖃᖅᑕᒥᖕᓂᒃ, 
ᐃᓚᒋᔭᐅᓪᓗᓂ ᐊᖑᒪᑦᑎᓂᖅ ᐱᓇᓱᐊᒐᕐᒥᒃ ᐃᓄᖏᓐᓂᒃ ᒪᓕᒃᓯᒪᔪᓂᒃ ᒐᕙᒪᒃᑯᓐᓂ ᐃᖅᑲᓇᐃᔭᖅᑎᖃᕐᓂᕐᒧᑦ. 

ᐊᓐᓂᖅᑐᓂᖓ ᐱᓇᓱᒍᓯᕐᓗ 

ᖃᐅᔨᓴᓚᐅᖅᐳᒍᑦ ᐃᖅᑲᓇᐃᔭᖅᑎᒃᓴᓂᒍᓐᓇᕐᓂᖓᓂᒃ ᐃᖅᑲᓇᐃᔭᖅᑐᓕᕆᔨᒃᑯᑦ ᓂᕈᐊᖅᑕᐅᓯᒪᔪᓪᓗ ᐱᓕᕆᕝᕖᑦ 2007-
08-ᒧᑦ ᐊᒻᒪᓗ 2008-09-ᒧᑦ ᑮᓇᐅᔭᓕᕆᓐᓇᒧᑦ ᐊᕐᕌᒍᒧᑦ ᐃᓱᒪᓕᐅᕋᓱᒃᖢᑕ ᐃᒪᐃᑦᑐᓐᓇᕐᒪᖔᑕ 

• ᑕᐃᒃᑯᐊ ᐱᓕᕆᕝᕖᑦ ᓄᐊᑦᑎᓯᒪᖕᒪᖔᑕ ᕿᒥᕐᕈᓯᒪᒻᒪᖔᑕᓗ ᓈᒻᒪᒃᑐᓂᒃ ᑐᑭᓯᒋᐊᕈᑎᒃᓴᓂᒃ ᒥᒃᓵᓄᑦ ᒫᓐᓇᒃᑯᑦ 
ᐊᒻᒪᓗ ᓯᕗᓂᕐᒥ ᐃᖅᑲᓇᐃᔭᖅᑎᒃᓴᐅᓂᐊᖅᑐᑦ ᐃᖅᑲᓇᐃᔭᖅᑎᒃᓴᓂᒍᓐᓇᕐᓂᒃᑯᓪᓗ ᐊᑯᓐᓂᖅᑯᑎᐅᓯᒪᔭᕐᒥᖕᓄᑦ; 

• ᐸᕐᓇᒍᑎᓕᐅᕐᓂᕐᒧᑦ ᑎᑎᖅᑲᖏᑦ ᓈᒻᒪᖅᑐᒃᑯᑦ ᓇᓗᓇᐃᖅᓯᔾᔪᑕᐅᓯᒪᕗᑦ ᖃᓄᖅ ᒫᓐᓇᒃᑯᑦ ᓯᕗᓂᕐᒥᓗ 
ᐃᖅᑲᓇᐃᔭᖅᑎᒃᓴᓂᒍᓐᓇᕐᓂᖅ ᐊᒻᒪᓗ ᐃᓄᖏᓐᓂᒃ ᒪᓕᒃᓯᒪᔪᓂᒃ ᒐᕙᒪᒃᑯᓐᓂ ᐃᖅᑲᓇᐃᔭᖅᑎᖃᕐᓂᖅ 
ᑲᒪᒋᔭᖃᕐᓂᐊᕐᒪᖔᑕ; 

• ᐃᖅᑲᓇᐃᔭᖅᑎᒃᓴᓂᒐᓱᖕᓂᕐᒧᑦ ᐊᑐᐊᒐᖏᑦ ᐃᖅᑲᓇᐃᔭᖅᑐᓕᕆᔨᒃᑯᑦ ᑲᒪᒋᐊᑦᑕᐅᑎᒋᔾᔪᑕᐅᖃᑦᑕᖅᐳᑦ 
ᐃᖅᑲᓇᐃᔭᖅᑎᒃᓴᓕᕆᓂᒃᑯᑦ ᐱᔭᕆᐊᖃᖅᑕᖏᓐᓂᒃ ᑕᐃᒃᑯᐊ ᓂᕈᐊᖅᑕᐅᓯᒪᔪᑦ ᐱᓕᕆᕝᕖᑦ ᐊᒻᒪᓗ ᐃᓄᖕᓄᑦ 
ᐃᖅᑲᓇᐃᔮᒃᓴᓂᒃ; 

• ᓈᒻᒪᖅᑐᓂᒃ ᐃᖅᑲᓇᐃᔭᖅᑎᒃᓴᓂᒐᓱᖕᓂᕐᒧᑦ ᐱᔾᔪᓯᖏᓐᓂᒃ ᐋᖅᑭᒃᑕᐅᔪᖃᖅᓯᒪᕗᖅ ᐃᓐᓄᒃᓯᓇᓱᒍᑎᒋᓗᒋᑦ 
ᐃᖅᑲᓇᐃᔭᖅᑎᑦ ᐊᑯᓐᓂᖅᑯᑎᐅᓯᒪᓂᖏᓐᓂᒃ, ᐃᓚᒋᔭᐅᓪᓗᑎᒃ ᑕᐃᒃᑯᐊ ᐃᓕᖓᔪᑦ ᐃᓄᖕᓄᑦ ᐃᖅᑲᓇᐃᔮᒃᓴᓄᑦ; 
ᐊᒻᒪᓗ 

• ᓈᒻᒪᖅᑐᒃᑯᑦ ᐸᕐᓇᓯᒪᕗᑦ ᐱᔾᔪᑎᒃᓴᓄᑦ ᑐᓂᔭᐅᓯᒪᔪᓄᓪᓗ ᐱᔾᔪᑎᒃᓴᓄᑦ ᐱᕙᓪᓕᐊᑎᑦᑎᓂᕐᒧᑦ 
ᐱᒋᐅᖅᓴᑎᑦᑎᓂᕐᒧᓪᓗ ᓄᓇᑖᖅᓯᒪᔪᓂᒃ ᐃᖅᑲᓇᐃᔭᖅᑎᓂᒃ ᐱᔪᓐᓇᖅᓯᖁᓪᓗᒋᑦ ᐃᓄᖏᓐᓂᒃ ᒪᓕᒃᓯᒪᔪᓂᒃ 
ᒐᕙᒪᒃᑯᓐᓂ ᐃᖅᑲᓇᐃᔭᖅᑎᓂᒃ. 

ᒪᓕᒋᐊᓖᑦ ᐃᓱᒪᓕᐅᕐᓂᕐᒧᑦ 

ᑎᑎᖅᓯᒪᕗᑦ ᐊᑖᓂ ᓈᒻᒪᒋᔭᐅᔪᑦ ᐊᑐᖅᑕᐅᓚᐅᖅᑐᑦ ᐱᓕᕆᐊᖑᑎᓪᓗᒍ ᑖᓐᓇ ᖃᐅᔨᓴᕐᓂᖅ ᐱᕕᒋᔭᖏᓪᓗ. 

ᓈᒻᒪᒋᔭᐅᔪᑦ ᐱᕕᐅᔪᑦ 

ᓂᕆᐅᒋᓚᐅᖅᐸᕗᑦ ᑕᐃᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᑦ 
ᓂᕈᐊᖅᑕᐅᓯᒪᔪᓪᓗ ᐱᓕᕆᕝᕖᑦ ᓄᐊᑦᑎᒐᔭᕋᓱᒋᓪᓗᒋᑦ ᐊᒻᒪᓗ 
ᕿᒥᕐᕈᓗᑎᒃ ᓈᒻᒪᒃᑐᓂᒃ ᑐᑭᓯᒋᐊᕈᑎᒃᓴᓂᒃ ᐃᓕᖓᔪᓂᒃ 
ᒫᓐᓇᒃᑯᑦ ᓇᓚᐅᑦᑖᖅᑕᐅᓯᒪᔪᓪᓗ ᓯᕗᓂᕐᒥ 
ᐃᖅᑲᓇᐃᔭᖅᑎᒃᓴᕆᓂᐊᖅᑕᖏᓐᓄᑦ 
ᐃᖅᑲᓇᐃᔭᖅᑎᒃᓴᓂᒍᓐᓇᕐᓂᒃᑯᓪᓗ ᐊᑯᓐᓂᖅᑯᑎᐅᓯᒪᔭᖏᓐᓄᑦ. 

• ᑮᓇᐅᔭᓕᕆᓂᕐᒧᑦ ᑲᑎᒪᔩᑦ ᑲᓇᑕᒧᑦ ᐊᒡᓚᒡᕕᖓ, 
ᐊᒡᓚᒡᕕᖓ ᐊᖓᔪᖅᑳᖓᑦ ᐃᖅᑲᓇᐃᔭᖅᑐᓕᕆᔨᒃᑯᓐᓂ 
ᐱᓕᕆᔩᑦ, ᑲᑎᑎᖅᓯᒪᔪᓂᒃ ᐸᕐᓇᒍᑎᓕᐅᕐᓂᕐᒧᑦ ᖃᐅᔨᒪᔾᔪᑦ 
ᐅᖃᓕᒫᒐᖅ ᒥᓂᔅᑕᐃᑦ ᑐᒡᓕᖏᓐᓄᑦ ᖁᑦᑎᓂᖅᓴᓄᓪᓗ 
ᐊᖓᔪᖅᑳᓄᑦ 

ᓂᕆᐅᓚᐅᖅᐳᒍᑦ ᐱᓕᕆᕝᕕᖕᒥ ᒐᕙᒪᒃᑯᓐᓂᓕᒫᕐᓗ 
ᐸᕐᓇᒍᑎᓕᐅᕐᓂᒃᑯᑦ ᑎᑎᕋᖅᑕᐅᓯᒪᔪᑦ ᓈᒻᒪᖅᑐᒃᑯᑦ 
ᓇᓗᓇᐃᖅᓯᔾᔪᑕᐅᒐᔭᕆᐊᖏᑕ ᖃᓄᖅ ᒫᓐᓇᒃᑯᑦ ᓯᕗᓂᕐᒥᓗ 
ᐃᖅᑲᓇᐃᔭᖅᑎᒃᓴᓂᒍᓐᓇᕐᓂᖅ ᐊᒻᒪᓗ ᐃᓄᖏᓐᓂᒃ 
ᒪᓕᒃᓯᒪᔪᓂᒃ ᐃᖅᑲᓇᐃᔭᖅᑎᓂᒃ ᑲᒪᒋᔭᐅᒐᔭᕐᒪᖔᑦ. 

• ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑎ, ᐃᓚᒍᑕᖅ 23.4.1 
ᐃᓄᖕᓄᑦ ᐃᖅᑲᓇᐃᔮᒃᓴᓄᑦ ᐸᕐᓇᒍᑎᑦ 

• ᓄᓇᔅᓯᐊᑉ ᒐᕙᒪᖏᑦ, ᐃᖅᑲᓇᐃᔭᖅᑐᓕᕆᔨᒃᑯᑦ 
ᐊᑐᐊᖅᓯᔾᔪᑎᖓᑦ - 1401- ᐋᖅᑭᒃᓯᓂᖅ 
ᐸᕐᓇᒍᑎᓕᐅᕐᓂᕐᒧᑦ ᐱᓇᓱᐊᒐᕐᓂᒃ (1997), ᐃᓚᖏᑦ 1, 2, 
33, 34, 35 ᐊᒻᒪᓗ 36 

ᓂᕆᐅᒋᓚᐅᖅᐸᕗᑦ ᑕᐃᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᑦ 
ᐃᖅᑲᓇᐃᔭᖅᑎᒃᓴᓂᒐᓱᖕᓂᕐᒧᑦ ᐊᑐᐊᒐᖏᑦ 
ᑲᒪᒋᔭᐅᑲᐅᑎᒋᔪᓐᓇᕋᓱᒋᓪᓗᒋᑦ ᐃᖅᑲᓇᐃᔭᖅᑎᒃᓴᓕᕆᓂᒃᑯᑦ 
ᐱᔭᕆᐊᖃᖅᑕᖏᓐᓂᒃ ᓂᕈᐊᖅᑕᐅᓯᒪᔪᑦ ᐱᓕᕆᕝᕖᑦ, 
ᐃᓚᒋᔭᐅᓪᓗᑎᒃ ᐃᓄᖕᓄᑦ ᐃᖅᑲᓇᐃᔮᒃᓴᑦ. 

• ᓄᓇᕘᑉ ᒐᕙᒪᒃᑯᖏᑦ, ᐃᖅᑲᓇᐃᔭᖅᑐᓕᕆᔨᒃᑯᑦ 
ᐊᑐᐊᖅᓯᔾᔪᑎᖓᑦ, ᐃᓚᖓ 501, 
ᐃᖅᑲᓇᐃᔭᖅᑎᒃᓴᓂᒐᓱᒃᐸᓪᓕᐊᓂᖅ 

• ᓄᓇᕘᑉ ᒐᕙᒪᒃᑯᖏᑕ ᐱᓕᕆᓂᕐᒧᑦ ᐸᕐᓇᒍᑎᖓᑦ 2008-
09, ᐃᖅᑲᓇᐃᔭᖅᑐᓕᕆᔨᒃᑯᑦ, ᐃᒃᐱᒋᔭᕗᑦ ᐅᒃᐱᕆᔭᕗᓪᓗ, 
ᒪᒃᐱᒐᖅ D-1 

ᓂᕆᐅᒋᓚᐅᖅᐸᕗᑦ ᑕᐃᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᑦ 
ᓂᕈᐊᖅᑕᐅᓯᒪᔪᓪᓗ ᐱᓕᕆᕝᕖᑦ ᓈᒻᒪᖅᑐᓂᒃ 
ᐃᖅᑲᓇᐃᔭᖅᑎᒃᓴᓂᒐᓱᖕᓂᒃᑯᑦ ᐱᔾᔪᓯᖃᕋᔭᕋᓱᒋᓪᓗᒋᑦ 
ᐃᓐᓄᒃᓯᓇᓱᓐᓂᕐᒧᑦ ᐃᖅᑲᓇᐃᔭᖅᑎᑦ 
ᐊᑯᓐᓂᖅᑯᑎᐅᓯᒪᓂᖏᓐᓂᒃ, ᐃᓚᒋᔭᐅᓪᓗᑎᒃ ᐃᓄᖕᓄᑦ 
ᐃᖅᑲᓇᐃᔮᒃᓴᑦ. 

• ᓄᓇᕘᑉ ᒐᕙᒪᒃᑯᖏᑦ, ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ 
ᐱᖁᔭᑦ, ᐃᓚᖓ 2 

• ᓄᓇᕘᑉ ᒐᕙᒪᒃᑯᖏᑦ, ᐃᖅᑲᓇᐃᔭᖅᑐᓕᕆᔨᒃᑯᑦ 
ᐊᑐᐊᖅᓯᔾᔪᑎᖓᑦ, ᐃᓚᖓ 501-515, 
ᐃᖅᑲᓇᐃᔭᖅᑎᒃᓴᓂᒐᓱᒃᐸᓪᓕᐊᓂᖅ 

• ᓄᓇᕘᑉ ᒐᕙᒪᒃᑯᖏᑦ, ᐃᖅᑲᓇᐃᔭᖅᑐᓕᕆᔨᒃᑯᑦ 
ᐱᔨᑦᑎᕋᐅᑎᒧᑦ ᒪᓕᒃᑕᐅᔪᒃᓴᑦ ᐃᖅᑲᓇᐃᔮᒥᒃ ᖃᐅᔨᓴᕐᓂᕐᒧᑦ 
ᐃᖅᑲᓇᐃᔭᖅᑎᒃᓴᓂᒐᓱᖕᓂᕐᒧᓪᓗ 

ᓂᕆᐅᒋᓚᐅᖅᐸᕗᑦ ᑕᐃᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᑦ 
ᓂᕈᐊᖅᑕᐅᓯᒪᔪᓪᓗ ᐱᓕᕆᕝᕖᑦ ᓈᒻᒪᖅᑐᒃᑯᑦ 
ᐸᕐᓇᒃᓯᒪᒐᔭᕆᐊᖏᑕ ᐊᒻᒪᓗ ᑐᓂᔭᐅᓯᒪᔪᓕᒃ ᐱᔾᔪᑎᒃᓴᓂᒃ 
ᐱᕙᓪᓕᐊᑎᑕᐅᓂᖏᓐᓄᑦ ᐱᒋᐅᖅᓴᑎᑕᐅᓂᖏᓐᓄᓪᓗ 
ᓄᓇᑖᖅᓯᒪᔪᑦ ᐃᖅᑲᓇᐃᔭᖅᑎᑦ ᐱᔪᓐᓇᖅᓯᓇᓱᒡᓗᑎᒃ 
ᐃᓄᖏᓐᓂᒃ ᒪᓕᒃᓯᒪᔪᓂᒃ ᐃᖅᑲᓇᐃᔭᖅᑎᓂᒃ. 

• ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑎ, ᐃᓚᒍᑕᖅ 23.4.2 (d) 

• ᓄᓇᕘᑉ ᒐᕙᒪᒃᑯᖏᑦ, ᐱᓇᓱᐊᖅᑕᕗᑦ (2004 - 2005), 
ᐃᓕᑉᐸᓪᓕᐊᖏᓐᓇᕐᓂᖅ: ᐃᓕᑉᐸᓪᓕᐊᖏᓐᓇᕐᓂᖅ 

• ᓄᓇᕘᑉ ᒐᕙᒪᒃᑯᖏᑦ, ᐃᖅᑲᓇᐃᔮᖏᑕ 
ᓇᓗᓇᐃᖅᑕᐅᔾᔪᑎᖏᑦ ᐊᖓᔪᖅᑲᐅᑎᑦ 

ᐊᖓᔪᖅᑲᐅᑎᑦ ᖃᐅᔨᒋᐊᒃᑲᓐᓂᓚᐅᖅᐳᑦ ᐊᖏᕈᑎᖃᖅᖢᑎᒡᓗ ᓈᒻᒪᓐᓂᖏᓐᓂᒃ ᓈᒻᒪᒋᔭᐅᔪᑦ ᐊᑐᖅᑕᐅᓚᐅᖅᑐᑦ 
ᖃᐅᔨᓴᕐᓂᕐᒥ. 

ᖃᐅᔨᓴᕐᓂᒃᑯᑦ ᐱᓕᕆᐊᖑᔪᑦ ᐱᔭᕇᖅᑕᐅᔪᑦ 

ᖃᐅᔨᓴᖅᑕᐅᓯᒪᔪᑦ ᓱᓕᕆᐊᖑᔪᑦ ᐱᑕᖃᓚᐅᖅᐳᑦ ᐊᑯᕐᖓᓐᓂ ᔮᓐᓄᐊᕆ 2004 ᐊᒻᒪ ᐋᒡᒌᓯ 2009 ᑕᒪᕐᒥᒃ. 

ᖃᐅᔨᓴᕐᓂᒃᑯᑦ ᐱᓕᕆᐊᖑᔪᑦ ᑖᔅᓱᒧᖓ ᑎᑎᖅᑲᒧᑦ ᐱᔭᕇᖅᑕᐃᓐᓇᐸᓘᓚᐅᖅᐳᑦ 30 ᓰᑏᕝᕙ 2009-ᒥ. 

ᖃᐅᔨᓴᖃᑎᒌᑦ 

ᐃᑲᔪᖅᑎ ᑮᓇᐅᔭᓂᒃ ᖃᐅᔨᓴᖅᑎᕐᔪᐊᕐᒥᒃ: ᕌᓂ ᑳᒻᐳᓪ 
ᐃᓕᓐᓂᐊᕐᕕᖕᓂ ᐊᖓᔪᖅᑳᖅ: ᒥᓯᐊᓪ ᓵᓪᕙᐃᓪ 
ᑐᑭᒧᐊᑦᑎᑦᑎᔨ: ᑭᐅᕆ ᓱᕚᐳᕆᒃ 
 
ᒫᑎᓐ ᑎᓈᓐ 
ᑳᑐᕆᓐ ᓚᑦᕗᐃᒡ 
ᓵᓐ ᒪᒃᓕᓇᓐ 
ᔮᓐ ᒪᒡᒍᕌᑦ 

ᑐᑭᓯᒋᐊᕐᕕᒃᓴᖅ, ᑐᑭᓯᒋᐊᒃᑲᓐᓂᕈᒪᒍᕕᑦ ᑐᑭᓯᒋᐊᕈᓐᓇᖅᐳᑎᑦ ᑐᓴᐅᑎᓕᕆᔨᒃᑯᓐᓄᑦ ᐅᕗᖓ 613-995-3708 
ᐅᕗᖓᓘᓐᓃᑦ 1-888-761-5953 (ᐊᑭᖃᙱᑦᑐᒃᑯᑦ). 

ᐃᓚᖓ ᑐᑭᓯᒋᐊᕈᑦ ᑎᑎᖅᑕᐅᓯᒪᔪᑦ ᐊᑐᓕᖁᔭᐅᔪᑦ 

ᐅᑯᐊ ᑎᑎᖅᑕᐅᓯᒪᔪᑦ ᐊᑐᓕᖁᔭᐅᔪᑦ ᐱᑕᖃᖅᑐᑦ ᐅᓂᒃᑳᓕᐅᕈᑎᒥ. ᓈᓴᐅᑎᑦ ᓯᕗᕌᓃᑦᑐᖅ ᐊᑐᓕᖁᔭᐅᔫᑉ 
ᓇᓗᓇᐃᒃᑯᑕᐅᕗᖅ ᑎᑎᕋᖅᓯᒪᔪᓂ ᓇᒥ ᓴᖅᑭᔮᕆᐊᖓ ᐅᓂᒃᑳᓕᐅᕈᑎᒥ. ᑕᐃᒃᑯᐊ ᓈᓴᐅᑎᑦ ᓇᓗᓇᐃᒃᑯᑕᓖᑦ 
ᓇᓗᓇᐃᒃᑯᑕᐅᕗᑦ ᑎᑎᕋᖅᓯᒪᔪᓂ ᓇᒥ ᐱᔾᔪᑎᒋᔭᐅᔪᑦ ᐅᖃᐅᓯᕆᔭᐅᓯᒪᔭᕆᐊᖏᑕ. 

ᐊᑐᓕᖁᔭᐅᔪᖅ ᑭᐅᔾᔪᑎ 

ᐸᕐᓇᖕᓂᖅ 

24. ᐃᖅᑲᓇᐃᔭᖅᑐᓕᕆᔨᒃᑯᑦ, ᐱᓕᕆᖃᑎᒋᓗᒋᑦ 
ᐊᓯᖏᑦ ᓂᕈᐊᖅᑕᐅᓯᒪᔪᑦ ᐱᓕᕆᕖᑦ, ᐃᒪᐃᑦᑐᒃᓴᐅᕗᑦ 

• ᓇᓗᓇᐃᖅᓯᓗᑎᒃ ᐱᒻᒪᕆᐅᓂᖏᑦ 
ᐊᔪᙱᑕᐅᔭᕆᐊᓖᑦ ᐃᓚᒌᑦ 
ᐃᓕᓐᓂᐊᖅᓯᒪᑎᒋᓂᕆᔭᐅᔭᕆᐊᓖᓪᓗ ᐱᓕᕆᕖᑦ 
ᐱᔭᕆᐊᖃᖅᑕᖏᓐᓂᒃ ᕿᓚᒻᒥᐅᔪᒥ, ᐊᑯᓐᓈᕿᔪᒥᒃ, 
ᐊᑯᓂᐅᔪᒥᒡᓗ; 

• ᐃᓱᒪᒃᓴᖅᓯᐅᕈᑎᖃᕐᓗᑎᒃ ᖃᓄᐃᑦᑐᓂᒃ 
ᐊᔪᙱᑕᐅᔭᕆᐊᓕᖕᓂᒃ ᐃᓚᒌᓂᒃ 
ᐃᓕᓐᓂᐊᖅᓯᒪᑎᒋᓂᐅᔭᕆᐊᓕᖕᓂᒡᓗ ᒫᓐᓇ 
ᐱᑕᖃᕐᒪᖔᕐᒥᒃ; 

• ᐃᓱᒪᒃᓴᖅᓯᐅᕈᑎᖃᕐᓗᑎᒃ ᓇᓕᐊᖕᓂᒃ 
ᐊᑯᓐᓂᖅᑯᑎᐅᓯᒪᔪᓂᒃ ᐱᑕᖃᕐᒪᖔᑦ ᑕᒪᒃᑮᖕᓂ 
ᐱᓕᕆᕕᖕᒥ - ᐊᒻᒪᓗ ᒐᕙᒪᒃᑯᓐᓂᓕᒫᖅ, 
ᓇᓗᓇᐃᖅᓯᓂᒃᑯᑦ ᖃᓄᖅ ᐊᒥᓲᑎᒋᔪᓂᒃ ᐃᓄᖕᓂᒃ 
ᐱᔭᕆᐊᖃᕐᒪᖔᕐᒥᒃ ᖃᓄᐃᑦᑐᓪᓚᑖᓂᒡᓗ 
ᐊᔪᙱᑕᐅᔭᕆᐊᓕᖕᓂᒃ 
ᐃᓕᓐᓂᐊᖅᓯᒪᑎᒋᓂᐅᔭᕆᐊᓕᖕᓂᒡᓗ 
ᐱᔭᕆᐊᖃᕐᒪᖔᕐᒥᒃ ᕿᓚᒻᒥᐅᔪᒃᑯᑦ, ᐊᑯᓐᓈᕿᔪᒥᒃ, 
ᐊᑯᓂᐅᔪᒥᒡᓗ; 

• ᓇᓗᓇᐃᕐᓗᒋᑦ ᑕᐃᒪᐃᔾᔪᑕᐅᔪᑦ ᓱᕐᕋᐅᑎᓂᖃᖅᑐᓂᒃ 
ᐊᒃᑐᖅᓯᓂᖃᖅᑐᑦ ᐱᓕᕆᔪᓐᓇᕐᓂᕐᒥᓂᒃ 
ᐃᓐᓄᒃᓯᓇᓱᑦᑎᓪᓗᒋᑦ ᐊᑯᓐᓂᖅᑯᑎᐅᓯᒪᔪᓂᒃ 
ᐱᑖᕈᓐᓇᖅᑎᒋᓂᒃᑯᑦ ᕿᒥᕐᕈᓗᑎᒡᓗ ᖃᓄᑎᒋ 
ᑕᒪᒃᑯᐊ ᓱᕐᕋᐅᑎᓂᖃᖅᑐᑦ ᑕᐃᒪᐃᔾᔪᑕᐅᕙᒻᒪᖔᑕ 
ᐊᑲᐅᙱᓕᐅᕈᑕᐅᖏᓐᓇᖅᑐᓪᓗ; ᐊᒻᒪᓗ 

• ᖃᐅᔨᒋᐊᕐᓗᑎᒃ ᑕᐃᒪᐃᔾᔪᑕᐅᔪᓂᒃ 
ᐊᑯᓐᓂᖅᑯᑎᐅᒐᔪᒃᑐᓄᑦ ᐱᒻᒪᕆᐅᓂᖏᓐᓂᒃ 
ᐊᔪᙱᑕᐅᔭᕆᐊᓕᖕᓂ 
ᐃᓕᓐᓂᐊᖅᓯᒪᑎᒋᓂᕆᔭᐅᔭᕆᐊᓕᖕᓂᒡᓗ 
ᓇᓗᓇᐃᖅᑕᐅᓯᒪᔪᑦ ᐱᓕᕆᕕᓕᒫᓂ. 

(15-23) 

ᐃᖅᑲᓇᐃᔭᖅᑐᓕᕆᔨᒃᑯᑦ ᐊᓯᖏᓪᓗ ᐱᓕᕆᕝᕖᑦ ᐊᖏᐅᑎᖃᖅᐳᑦ 
ᑖᒃᓱᒥᖓ ᐊᑐᓕᖁᔭᐅᔪᒥᒃ. 

ᕿᓚᒻᒥᐅᔪᒃᑯᑦ, ᐃᖅᑲᓇᐃᔭᖅᑐᓕᕆᔨᒃᑯᑦ ᓯᕗᓕᐅᕆᓂᐊᖅᐳᑦ 
ᒐᕙᒪᒃᑯᓐᓂᒃ ᐃᓂᓪᓚᒃᑎᕆᓂᒃᑯᑦ ᓄᐊᑕᐅᓂᖏᓐᓂᒃ ᑲᑎᖅᓱᒐᐃᑦ 
ᖃᐅᔨᒪᔾᔪᑎᒃᓴᑦ ᐊᑐᓂ ᐱᓕᕆᕕᖕᓂᑦ ᓵᓐᖓᓇᓱᐊᕐᓗᑎᒃ 
ᓇᓗᓇᐃᖅᑕᐅᓂᖏᓐᓄᑦ ᐊᑑᑎᖃᕈᓐᓇᖅᑐᑦ ᐊᔪᙱᑕᐅᔭᕆᐊᓖᑦ 
ᐃᓕᓐᓂᐊᖅᓯᒪᑎᒋᓂᕆᔭᐅᔭᕆᐊᓖᓪᓗ ᐱᑕᖃᕆᐊᖃᖅᑎᑕᐅᔪᑦ 
ᓇᒥᑐᐃᓐᓇᖅ ᒐᕙᒪᒃᑯᓐᓂ ᕿᓚᒻᒥᐅᔪᒃᑯᑦ, ᐊᑯᓐᓈᕿᔪᒥᒡᓗ, ᐊᒻᒪᓗ 
ᐊᑯᓂᐅᔪᒥ. ᑕᒪᒃᑯᐊ ᑲᑎᖅᓱᒐᐃᑦ ᖃᐅᔨᒪᔾᔪᑎᒃᓴᑦ ᓇᓕᒧᑎᑕᐅᓂᐊᖅᑐᑦ 
ᒫᓐᓇᒃᑯᑦ ᐃᖅᑲᓇᐃᔭᖅᑎᑦ ᐱᔪᓐᓇᖅᑕᖏᓐᓄᑦ 
ᐃᓕᓐᓂᐊᖅᓯᒪᑎᒋᓂᖏᓐᓄᓪᓗ ᐃᓱᒪᓕᐅᕈᑕᐅᓇᓱᐊᕐᓗᑎᒃ 
ᓈᓴᖅᑕᐅᓇᓱᒡᓗᑎᒡᓗ ᐊᑯᓐᓂᖅᑯᑎᐅᓯᒪᔪᑦ. ᐊᑯᓐᓂᖅᑯᑎᐅᓯᒪᔪᓂᒃ 
ᕿᒥᕐᕈᓂᖅ ᓇᓗᓇᐃᖅᓯᔾᔪᑕᐅᓇᓱᖕᓂᐊᖅᑐᖅ ᓴᖅᑭᒐᔪᒃᑐᓂᒃ 
ᐊᒃᑐᖅᓯᓂᖃᖅᑐᓂᒃ ᑕᒪᑐᒥᖓ ᐊᑯᓐᓂᖅᑯᑎᐅᓯᒪᔪᒥᒃ 
ᐃᓱᒪᓕᐅᕈᑕᐅᓇᓱᒡᓗᓂ ᐱᕙᓪᓕᐅᑎᓂᖃᖅᑐᑦ ᐅᑎᖅᑕᖅᑐᑦ 
ᐅᕝᕙᓘᓐᓃᑦ ᐱᓕᕆᔾᔪᑎᒧᑦ ᐊᒃᓱᕈᕐᓇᕈᑎᑦ. ᐊᑯᓂᐅᔪᒥ, ᑕᒪᒃᑯᐊ 
ᑲᑎᖅᓱᒐᐃᑦ ᕿᒥᕐᕈᓂᕐᓗ ᐊᑐᕐᓂᖃᕐᓂᐊᖅᐳᑦ ᒐᕙᒪᒃᑯᓐᓄᑦ 
ᑎᑎᕋᕆᐊᓐᖓᕈᑕᐅᓗᑎᒃ ᐱᓕᕆᔾᔪᑎᓂᒃ ᓄᖑᑎᕋᓱᐊᕐᓗᒍ 
ᐊᑯᓐᓂᖅᑯᑎᖃᖃᑦᑕᕐᓂᖅ. 

 
44 ᐅᓂᒃᑳᓕᐊᖓ ᑮᓇᐅᔭᓂᒃ ᑕᒻᒪᖅᓯᒪᔪᖅᓯᐅᖅᑎᒻᒪᕆᐅᑉ ᑲᓇᑕᒥ ᓄᓇᕘᑉ ᒪᓕᒐᓕᐅᕐᕕᖓᓄᑦ—2010
 



ᐃᖅᑲᓇᐃᔭᖅᑎᒃᓴᓂᒍᓐᓇᕐᓂᖅ—ᒐᕙᒪᒃᑯᖏᑦ ᓄᓇᕘᑉ
 

ᐊᑐᓕᖁᔭᐅᔪᖅ ᑭᐅᔾᔪᑎ 

29. ᐊᑯᓐᓂᖅᑯᑎᐅᖏᓐᓇᖅᑐᑦ ᓇᓕᐊᖕᓂᓪᓚᑦᑖᖅ 
ᐊᔪᙱᓐᓂᕆᔭᐅᔪᓪᓗ ᐃᓕᓐᓂᐊᖅᓯᒪᑎᒋᓂᕆᔭᐅᔪᓪᓗ 
ᐱᑕᖃᐃᓐᓇᑎᓪᓗᒋᑦ ᐱᓕᕆᖕᕕᖕᓂ, 
ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᖃᑎᒋᓪᓗᒋᑦ ᐊᓯᖏᑦ 
ᓂᕈᐊᖅᑕᐅᓯᒪᔪᑦ ᐱᓕᕆᕝᕖᑦ, ᓴᖅᑭᑦᑎᔭᕆᐊᖃᖅᐳᑦ 
ᐊᑐᓕᖅᑎᑦᑎᓗᑎᒡᓗ ᐱᓕᕆᔾᔪᑎᓂᒃ ᑲᒪᒋᓗᒋᑦ ᑕᒪᒃᑯᐊ 
ᐊᑯᓐᓂᖅᑯᑎᐅᔪᑦ ᕿᓚᒻᒥᐅᔪᑦ, ᐊᑯᓐᓈᕿᔪᑦ, 
ᐊᑯᓂᐅᔪᓪᓗ. 

30. ᐊᑯᓐᓂᖅᑯᑎᐅᔪᑦ ᐱᒻᒪᕆᐅᓂᖏᓐᓄᑦ 
ᐊᔪᙱᑕᐅᔭᕆᐊᓕᖕᓂ 
ᐃᓕᓐᓂᐊᖅᓯᒪᑎᒋᓂᕆᔭᐅᔭᕆᐊᓕᖕᓂᓪᓗ 
ᓇᓗᓇᐃᖅᑕᐅᔪᖃᖅᑎᓪᓗᒍ ᒐᕙᒪᒃᑯᓐᓂᓕᒫᖅ, 
ᐃᖅᑲᓇᐃᔭᖅᑐᓕᕆᔨᒃᑯᑦ ᐃᒪᐃᑦᑐᒃᓴᐅᕗᑦ 

• ᐱᕙᓪᓕᐊᑎᑦᑎᓂᖅ ᐊᑐᓕᖅᑎᑎᑦᑎᓂᕐᓗ 
ᒐᕙᒪᒃᑯᓐᓂᓕᒫᖅ ᐱᓕᕆᔾᔪᑏᑦ ᑲᒪᒋᔭᖃᕋᓱᒍᑕᐅᔪᑦ 
ᐊᑯᓐᓂᖅᑯᑎᐅᔪᓂᒃ ᐃᖅᑲᓇᐃᔭᖅᑎᒃᓴᓂᒍᓐᓇᕐᓂᒃᑯᑦ 
ᕿᓚᒻᒥᐅᔪᒃᑯᑦ, ᐊᑯᓐᓈᕿᔪᒃᑯᑦ, ᐊᑯᓂᐅᔪᒃᑯᓪᓗ; 
ᐊᒻᒪᓗ 

• ᖃᐅᔨᓴᖅᐸᓪᓕᐊᓗᑎᒃ ᐊᑐᓕᖅᑎᑕᐅᓂᖏᓐᓂᒃ 
ᒐᕙᒪᒃᑯᓐᓂᓕᒫᖅ ᐱᓕᕆᔾᔪᑏᑦ ᕿᓚᒻᒥᐅᔪᒃᑯᑦ, 
ᐊᑯᓐᓈᕿᔪᒃᑯᑦ, ᐊᑯᓂᐅᔪᒃᑯᓪᓗ. 

(25-28) 

ᐃᖅᑲᓇᐃᔭᖅᑐᓕᕆᔨᒃᑯᑦ ᐊᓯᖏᓪᓗ ᐱᓕᕆᕝᕖᑦ ᐊᖏᐅᑎᖃᖅᐳᑦ 
ᑖᒃᑯᓂᖓ ᐊᑐᓕᖁᔭᐅᔪᓂᒃ. 

ᐊᑯᓐᓈᕿᔪᒥᒃ ᐊᑯᓂᐅᑎᒋᓂᓕᖕᒥ, ᐃᖅᑲᓇᐃᔭᖅᑐᓕᕆᔨᒃᑯᑦ 
ᐱᓕᕆᖃᑎᖃᕐᓂᐊᖅᐳᑦ ᐃᓕᖓᔪᓂᒃ ᐱᓕᕆᐊᖃᖅᑐᓂᒃ ᐱᓕᕆᕕᖕᓂᒃ 
ᐃᓂᓪᓚᒃᑎᕆᓇᓱᒡᓗᑎᒃ ᐱᕙᓪᓕᐊᑎᑕᐅᓂᖏᓐᓂᒃ 
ᐊᑐᓕᖅᑎᑕᐅᓂᖏᓐᓂᒡᓗ ᓈᒻᒪᒃᑐᑦ ᐱᓕᕆᔾᔪᑏᑦ ᐱᓕᕆᐊᕆᓇᓱᓪᓗᒋᑦ 
ᑕᒪᒃᑯᐊ ᐊᑯᓐᓂᖅᑯᑎᐅᓯᒪᔪᑦ. ᒐᕙᒪᒃᑯᓐᓂᓕᒫᖅᑐᐃᓐᓇᐅᒃᐸᑕ, 
ᐃᖅᑲᓇᐃᔭᖅᑐᓕᕆᔨᒃᑯᑦ ᓴᓇᖃᑦᑕᓂᐊᖅᐳᑦ ᐊᑐᓕᖅᑎᑦᑎᓗᑎᒡᓗ 
ᓈᒻᒪᒃᑐᓂᒃ ᐱᓕᕆᔾᔪᑎᓂᒃ. 

ᒥᓂᔅᑕᐃᑦ ᑐᒡᓕᖏᑕ ᑲᑎᒪᔨᕋᓛᖏᑦ ᐱᒋᐊᖅᑎᑦᑎᓯᒪᕗᑦ ᑲᑎᒪᔨᕋᓛᓄᑦ 
ᑲᑎᒪᔨᕋᓛᓂᒃ ᓵᓐᖓᔪᓂᒃ ᐱᔪᓐᓇᖅᓯᕙᓪᓕᐊᑎᑦᑎᓂᕐᒧᑦ. ᑖᒃᑯᐊ 
ᑲᑎᒪᔨᕋᓛᑦ ᖃᐅᔨᓴᖅᐸᓪᓕᐊᖏᓐᓇᓂᐊᖅᑐᑦ ᖃᐅᔨᓴᕐᓗᑎᒡᓗ 
ᐱᓕᕆᔾᔪᑎᓂᒃ ᑲᒪᒋᔭᖃᕋᓱᒍᑕᐅᓲᓂᒃ ᐊᔪᙱᑕᐅᔭᕆᐊᓕᒃᑯᑦ 
ᐊᑯᓐᓂᖅᑯᑎᐅᓯᒪᔪᓂᒃ ᐅᖃᐅᔾᔨᒋᐊᕈᑎᖃᖃᑦᑕᕐᓗᑎᒡᓗ ᐊᓯᕉᑕᐅᔪᓂᒃ 
ᑕᐃᒃᑯᓄᖓ ᐱᓕᕆᔾᔪᑎᓄᑦ ᑕᐃᒪᐃᒋᐊᖃᕌᖓᑦ 
ᑲᔪᓯᑦᑎᐊᑎᑦᑎᓇᓱᒡᓗᑎᒃ ᕿᓚᒻᒥᐅᔪᒃᑯᑦ, ᐊᑯᓐᓈᕿᔪᒃᑯᑦ, 
ᐊᑯᓂᐅᔪᒃᑯᓪᓗ. 

35. ᐃᖅᑲᓇᐃᔭᖅᑐᓕᕆᔨᒃᑯᑦ, ᐱᓕᕆᖃᑎᒋᓪᓗᒋᑦ 
ᐊᓯᖏᑦ ᓂᕈᐊᖅᑕᐅᓯᒪᔪᑦ ᐱᓕᕆᕝᕖᑦ, ᓴᓇᔪᒃᓴᐅᕗᑦ 
ᐊᑐᓕᖅᑎᑦᑎᓗᑎᒡᓗ ᐱᓕᕆᔾᔪᑎᒥᒃ ᐊᑐᓂ ᐃᖅᑲᓇᐃᔮᑦ 
ᐃᓛᒃᑰᖓᓂᖏᓐᓄᑦ ᐃᓄᖏᓐᓂᒃ ᒪᓕᒃᓯᒪᔪᓂᒃ ᓱᓕ 
ᐱᔪᓐᓇᖅᓯᕕᐅᓯᒪᙱᑦᑐᓄᑦ. ᑖᒃᑯᐊ ᐱᓕᕆᔾᔪᑏᑦ 
ᐃᓚᖃᖅᑎᑕᐅᔪᒃᓴᐅᕗᑦ ᐅᑯᓂᖓ 

• ᐊᑐᐃᓐᓇᐅᓂᖏᑦ ᓄᓇᑖᖃᑕᐅᓯᒪᔪᑦᑦ 
ᐱᔪᓐᓇᖅᑕᐅᔭᕆᐊᖃᖅᑐᓂᒃ ᐱᔪᓐᓇᖅᑐᑦ 
ᐱᓕᕆᓯᒪᔪᓪᓗ, 

• ᐊᑯᓂᐅᑎᒋᔭᕆᐊᖃᕐᓂᐊᕐᓂᖓ ᓄᓇᑖᖃᑕᐅᓯᒪᔪᑦ 
ᐱᔪᓐᓇᖅᓯᓇᓱᓐᓂᖏᓐᓂ 
ᐱᔪᓐᓇᖅᓯᓯᒪᑎᒋᓂᐅᔭᕆᐊᓕᖕᓂᒃ 
ᐃᓕᓐᓂᐊᖅᓯᒪᑎᒋᓂᐅᔭᕆᐊᓕᖕᓂᒡᓗ, 

• ᖁᑦᑎᓂᖅᓴᓂᒃ ᐃᓕᓐᓂᐊᕐᕕᖕᓂ ᓯᓚᑦᑐᖅᓴᕐᕕᖕᓂᓗ 
ᐃᓕᓐᓂᐊᕌᓂᒃᐸᑦᑐᑦ ᐊᒥᓲᑎᒋᓂᖏᑦ 
ᓄᓇᑖᖃᑕᐅᓯᒪᔪᑦᑦ, ᐊᒻᒪᓗ 

• ᐱᔪᒪᔪᖃᕐᓂᖓ ᐊᓯᖏᓐᓂᒃ ᐃᖅᑲᓇᐃᔭᖅᑎᑦᑎᔨᓂᒃ 
ᐱᔪᓐᓇᖅᑐᓂᒃ ᓄᓇᑖᖃᑕᐅᓯᒪᔪᓂᒃ. 

(31-34) 

ᐃᖅᑲᓇᐃᔭᖅᑐᓕᕆᔨᒃᑯᑦ ᐊᓯᖏᓪᓗ ᐱᓕᕆᕝᕖᑦ ᐊᖏᐅᑎᖃᖅᐳᑦ 
ᑖᔅᓱᒥᖓ ᐊᑐᓕᖁᔭᐅᔪᒥᒃ. 

ᐃᓕᓴᕆᔭᐅᕗᖅ ᑖᒃᑯᐊ ᒐᕙᒪᒃᑯᑦ ᑲᔪᓯᑦᑎᐊᓂᖅᓴᐅᓂᐊᓕᕐᓂᖓᑦ 
ᐱᔪᓐᓇᖅᓯᓂᕐᒥᒃ ᐃᓄᖏᓐᓂᒃ ᒪᓕᒃᓯᒪᔪᓂᒃ ᐃᖅᑲᓇᐃᔭᕈᓐᓇᖅᑐᓂᒃ 
ᐱᓕᕆᐊᖃᕐᓂᒃᑯᑦ ᐃᖅᑲᓇᐃᔭᕈᓐᓇᖅᑐᓂᒃ ᕿᒥᕐᕈᓂᕐᒥᒃ 
ᐅᖃᐅᑕᐅᓯᒪᔪᒥᒃ ᐅᑯᓇᓂ 23.3.1, 23.3.2, ᐊᒻᒪᓗ 23.3.3 ᓄᓇᕗᒻᒥ 
ᓄᓇᑖᕐᓂᕐᒧᑦ ᐊᖏᖃᑎᒌᒍᑎᒦᑦᑐᓂ. 

ᕿᓚᒻᒥᐅᔪᒥ, ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᖃᑎᖃᕐᓂᐊᖅᐳᑦ 
ᐊᓯᒥᖕᓂᒃ ᐱᓕᕆᕕᖕᓂᒃ ᐱᓕᕆᐊᖃᕋᓱᒡᓗᑎᒃ 
ᓇᓗᓇᐃᔭᖅᓯᒪᑦᑎᐊᖅᑐᒥᒃ ᕿᒥᕐᕈᓂᕐᒥᒃ ᓄᓇᕗᒻᒥ 
ᐃᖅᑲᓇᐃᔭᕈᓐᓇᖅᑐᓂᒃ ᑲᑎᖅᓱᒐᕐᓂᒃ ᐱᑕᖃᖅᑎᑕᐅᔪᓂᒃ ᓄᓇᕗᒻᒥ 
ᑭᒡᓕᓯᓂᐊᖅᑎᓂᒃ. ᕿᒥᕐᕈᓂᖅ ᑕᒪᒃᑯᓂᖓ ᑲᑎᖅᓱᒐᕐᓂᒃ 
ᓇᓗᓇᐃᕈᑕᐅᓂᐊᕐᒪᑦ ᐊᑐᐃᓐᓇᐅᓂᖏᓐᓄᑦ, ᐱᓇᓱᐊᕈᒪᓂᖏᓐᓄᑦ, 
ᐊᒥᓲᑎᒋᓂᖏᓐᓄᓪᓗ ᐊᑐᐃᓐᓇᐅᒪᓂᖏᓐᓄᑦ ᐃᓄᐃᑦ ᒐᕙᒪᒃᑯᓐᓂ 
ᐃᖅᑲᓇᐃᔮᓄᑦ. ᑕᒪᒃᑯᐊ ᕿᒥᕐᕈᓃᑦ ᐊᑐᕐᓂᖃᕐᓂᐊᖅᐳᑦ ᒐᕙᒪᒃᑯᓐᓄᑦ 
ᐱᕙᓪᓕᐊᑎᑦᑎᓂᒃᑯᑦ ᐊᑐᓕᖅᑎᑦᑎᓂᒃᑯᓪᓗ ᐱᓕᕆᔾᔪᑎᓂᒃ ᐃᓄᖕᓄᑦ 
ᐃᖅᑲᓇᐃᔮᒃᓴᓄᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓂ 
ᓇᓗᓇᐃᖅᓯᔾᔪᑕᐅᓗᑎᒡᓗ ᐱᓚᑖᖅᓯᒪᔪᓄᑦ, ᐱᔪᓐᓇᖅᓯᔭᒃᓴᓄᑦ 
ᐃᖅᑲᓇᐃᔮᒃᓴᒃᑯᑦ ᑐᕌᒐᒃᓴᓄᑦ. 

ᐊᑐᓕᖁᔭᐅᔪᖅ ᑭᐅᔾᔪᑎ 

 

ᐃᖅᑲᓇᐃᔭᖅᑎᒃᓴᓂᒐᓱᖕᓂᖅ 

45. ᐃᖅᑲᓇᐃᔭᖅᑐᓕᕆᔨᒃᑯᑦ, ᐱᓕᕆᖃᑎᒋᓗᒋᑦ 
ᐊᓯᖏᑦ ᓂᕈᐊᖅᑕᐅᓯᒪᔪᑦ ᐱᓕᕆᕝᕖᑦ, ᐃᒪᐃᑦᑐᒃᓴᐅᕗᑦ 

• ᕿᒥᕐᕈᓗᑎᒃ ᐃᓗᐊᓂ 
ᐃᖅᑲᓇᐃᔭᖅᑎᒃᓴᓂᒐᓱᐊᖅᐸᓪᓕᐊᔾᔪᓯᕐᒥᖕᓂᒃ 
ᓇᓗᓇᐃᖅᓯᓇᓱᒡᓗᑎᒃ 
ᕿᓚᒻᒥᐅᓕᖅᐹᓕᖅᑎᑎᔾᔪᑎᒃᓴᓂᒃ ᐊᑯᓂᐅᑎᒋᓂᖓᓂᒃ 
ᐃᓐᓄᒃᓯᓇᓱᐊᕐᓂᐅᑉ ᐃᖅᑲᓇᐃᔮᒃᓴᒥᒃ, 

• ᓇᓗᓇᐃᖅᓯᓗᑎᒃ ᑕᐃᒪᐃᔾᔪᑕᐅᒐᔪᖅᑐᓂᒃ 
ᐱᓕᕆᕝᕕᓕᒫᓂ ᐊᑯᓂᐅᑎᒋᓂᖏᓐᓄᑦ 
ᐃᖅᑲᓇᐃᔭᖅᑎᒃᓴᓂᒐᓱᒃᐸᓪᓕᐊᓂᐅᑉ 
ᐋᖅᑭᐹᓪᓕᖅᑕᐅᔪᓐᓇᖅᑐᓂᒃ, ᐊᒻᒪᓗ 

• ᐊᑐᓕᖅᑎᑕᐅᓗᑎᒃ ᐊᓯᕉᑕᐅᔭᕆᐊᓖᑦ. 

46. ᐃᖅᑲᓇᐃᔭᖅᑐᓕᕆᔨᒃᑯᑦ ᐋᖅᑭᒃᓯᔪᒃᓴᐅᕗᑦ 
ᒪᓕᒃᑕᐅᔪᒃᓴᒥᒃ ᐱᔨᑦᑎᕋᐅᑎᒧᑦ ᐊᑐᓂ 
ᑲᔪᓯᕙᓪᓕᐊᓂᖏᓐᓄᑦ ᐱᓂᑭᓴᐅᑎᑎᑦᑎᕙᓪᓕᐊᓂᐅᑉ 
ᒫᓐᓇᒃᑯᑦ ᐱᑕᖃᙱᑦᑐᓄᑦ ᒪᓕᒃᑕᐅᔪᒃᓴᒥᒃ. 

(39-44) 

ᐃᖅᑲᓇᐃᔭᖅᑐᓕᕆᔨᒃᑯᑦ ᐊᓯᖏᓪᓗ ᐱᓕᕆᕝᕖᑦ ᐊᖏᐅᑎᖃᖅᐳᑦ 
ᑖᒃᑯᓂᖓ ᐊᑐᓕᖁᔭᐅᔪᓂᒃ. 

ᐃᖅᑲᓇᐃᔭᖅᑐᓕᕆᔨᒃᑯᑦ ᒫᓐᓇᐅᓚᐅᖅᑐᖅ ᐱᓕᕆᐊᖃᓚᐅᖅᐳᑦ ᑎᒥᐅᔪᒥᒃ 
ᐱᓕᕆᐊᓂᒡᓗ ᖃᐅᔨᒋᐊᒃᑲᓐᓂᕈᑎᒥᒃ ᓇᓗᓇᐃᖅᓯᓇᓱᒍᑕᐅᔪᒥᒃ ᓇᒥ 
ᐋᖅᑭᐹᓪᓕᖅᑕᐅᔪᖃᕆᐊᖃᕐᒪᖔᑦ ᐱᑕᖃᖅᑎᑦᑎᓇᓱᖕᓂᐊᕐᓗᓂ 
ᓱᕐᕋᐅᑎᓂᖃᕐᓂᖅᓴᒥᒃ. ᐱᐊᓚᓂᖅᓴᒥᒡᓗ ᐃᑲᔪᖅᑕᐅᔪᓄᑦ 
ᐱᔨᑦᑎᕋᐅᑎᒥᒃ. ᐊᓯᕈᖁᔭᐅᓯᒪᔪᑦ ᐊᑐᓕᖅᑎᑕᐅᓂᐊᖅᐳᑦ 2010-11-ᒥ 
ᑮᓇᐅᔭᓕᕆᓐᓇᒥ ᐊᕐᕌᒍᒥ. 

ᖃᐅᔨᒪᑎᑕᐅᓗᑎᒃ ᐱᓕᕆᕕᐅᖃᑎᒌᓂ ᐱᔪᓐᓇᖅᓯᕙᓪᓕᐊᑎᑦᑎᔨᑦ 
ᑲᑎᒪᔨᕋᓛᓄᑦ, ᑕᒪᐃᑕ ᐱᓕᕆᕝᕖᑦ ᖃᐅᔨᒋᐊᒃᑲᓂᕐᓂᐊᖅᐳᑦ ᐃᓗᐊᓂ 
ᐃᖅᑲᓇᐃᔭᖅᑎᒃᓴᓕᕆᕙᓪᓕᐊᔾᔪᓯᖏᓐᓂᒃ ᓱᕐᕋᓪᓗᐊᑲᓪᓚᒋᐊᕐᓗᒋᑦ 
ᐱᐊᓚᑎᒋᓂᒋᑦ ᓱᕐᕋᐅᑎᓂᖃᖅᑎᒋᓂᖏᓪᓗ 
ᐃᖅᑲᓇᐃᔭᖅᑎᒃᓴᓂᒐᓱᖕᓂᕐᒧᑦ ᐱᔾᔪᓰᑦ, ᐃᓚᒋᔭᐅᓪᓗᓂ 
ᑕᐃᒫᑦᑕᐃᓐᓇᓕᓂᖅᓴᒃᑯᑦ ᐃᓕᖓᑎᑕᐅᓂᖏᑦ ᐱᐅᓂᖅᐹᑦ ᐱᔾᔪᓰᑦ 
ᐱᓕᕆᕝᕕᓕᒫᓂ ᓇᓗᓇᐃᕆᐊᖅᑕᐅᓂᖏᓪᓗ ᐃᖅᑲᓇᐃᔮᒃᓴᑦ 
ᑲᒪᒋᔭᐅᔭᕆᐊᖃᖅᑐᓪᓗ ᐱᓕᕆᕝᕕᖕᓄᑦ ᐃᖅᑲᓇᐃᔭᖅᑐᓕᕆᔨᒃᑯᓐᓄᓪᓗ. 

50. ᐃᖅᑲᓇᐃᔭᖅᑐᓕᕆᔨᒃᑯᑦ, 
ᐱᓕᕆᖃᑎᖃᕈᓐᓇᖅᓯᖁᓪᓗᒋᑦ ᐊᓯᖏᓐᓂᒃ 
ᓂᕈᐊᖅᑕᐅᓯᒪᔪᓂᒃ ᐱᓕᕆᕝᕕᐅᔪᓂᒃ, ᕿᒥᕐᕈᔪᒃᓴᐅᕗᑦ 
ᑕᐃᒪᐃᔾᔪᑕᐅᔪᓂᒃ ᐃᖅᑲᓇᐃᔮᒃᓴᑦ ᐱᓂᑭᓴᐅᑎᔾᔪᑕᐅᔪᑦ 
ᖃᓄᐃᒻᒪᑦ ᑲᔪᓯᑦᑎᐊᖅᐸᖏᒻᒪᖔᑕ, ᖃᓄᑎᒋᓗ 
ᑕᒪᒃᑯᐊ ᑕᐃᒪᐃᔾᔪᑕᐅᔪᑦ ᐱᑕᖃᕋᔪᒃᑎᒋᕙᖕᒪᖔᑕ. 
ᐃᓚᓕᐅᔾᔨᖃᑦᑕᕆᐊᖃᖅᐳᖅ ᖃᐅᔨᔭᐅᔪᓂᒃ ᑖᔅᓱᒪᓂ 
ᕿᒥᕐᕈᓂᕐᒥ ᐱᓂᑭᓴᐅᑎᔾᔪᑕᐅᔪᓄᑦ ᐱᓕᕆᔾᔪᓯᕐᒥᖕᓄᑦ 
ᐋᖅᑭᐸᓪᓕᐊᔾᔪᑎᒃᓴᖏᓐᓂᒃ ᓯᕗᓂᑦᑎᓐᓂ 
ᓴᖅᑭᑉᐸᓪᓕᐊᓂᐊᖅᑐᓄᑦ ᐃᖅᑲᓇᐃᔮᒃᓴᑦ 
ᐱᓂᑭᓴᐅᑎᔾᔪᑕᐅᕙᖕᓂᐊᖅᑐᓂᒃ. 

51. ᐃᖅᑲᓇᐃᔭᖅᑐᓕᕆᔨᒃᑯᑦ 
ᖃᐅᔨᒋᐊᒃᑲᓂᖅᑐᒃᓴᐅᕗᑦ ᐱᓂᑭᓴᐅᑎᑦᑎᓂᒃᑯᑦ 
ᐃᖅᑲᓇᐃᔭᖅᑎᒃᓴᓂᒐᓱᒃᐸᓪᓕᐊᔾᔪᓯᕐᒥᖕᓂᒃ 
ᓇᓗᓇᐃᖅᓯᓇᓱᒡᓗᑎᒃ ᖃᓄᖅ ᑕᒪᓐᓇ ᐱᓕᕆᕙᓪᓕᐊᓂᖅ 
ᓱᕐᕋᐅᑎᓂᖃᕐᓂᖅᓴᐅᓕᖅᑎᑕᐅᔪᓐᓇᕐᒪᖔᑦ. 
ᐃᓱᒪᒋᔭᖃᖅᑐᒃᓴᐅᕗᑦ ᒪᑯᓂᖓ 

• ᓯᕗᓪᓕᐅᔪᒃᓴᓕᐅᕐᓂᖅ ᐃᖅᑲᓇᐃᔮᒃᓴᓂᒃ 
ᐃᖅᑲᓇᐃᔭᖅᑎᒃᓴᓂᒐᓱᖕᓂᕐᒧᑦ ᐱᓕᕆᓂᕐᒧᑦ, ᐊᒻᒪᓗ 

• ᐱᑕᖃᖅᑎᑦᑎᓂᖅ ᐊᑎᓕᐅᖅᑕᐅᓯᒪᕕᖕᒥᒃ 
ᐃᖅᑲᓇᐃᔮᖅᑖᕋᓱᐊᖅᑐᓄᑦ ᐊᓂᒍᐃᓯᒪᔪᓄᑦ 
ᒪᓕᒐᕐᓂᒃ ᓯᖁᒥᑦᑎᓚᐅᖅᓯᒪᓐᓂᖏᑦᑐᓄᑦ 
ᖃᐅᔨᓇᓱᐊᕐᓂᒃᑯᑦ ᓈᒻᒪᒋᔭᐅᔪᓂᒃ ᓯᕗᓂᖓᓐᓂ 
ᐱᓂᑭᓴᐅᑎᔾᔪᑕᐅᔪᑦ. 

(47-49) 

ᐃᖅᑲᓇᐃᔭᖅᑐᓕᕆᔨᒃᑯᑦ ᐊᓯᖏᓪᓗ ᐱᓕᕆᕝᕖᑦ ᐊᖏᐅᑎᖃᖅᐳᑦ 
ᑖᒃᑯᓂᖓ ᐊᑐᓕᖁᔭᐅᔪᓂᒃ. 

ᐃᖅᑲᓇᐃᔭᖅᑐᓕᕆᔨᒃᑯᑦ ᒫᓐᓇᐅᓚᐅᖅᑐᖅ ᐱᓕᕆᐊᖃᓚᐅᖅᐳᑦ 
ᑎᒥᐅᔪᒥᒃ ᐱᓕᕆᐊᓂᒡᓗ ᖃᐅᔨᒋᐊᒃᑲᓂᕐᓂᕐᒥᒃ 
ᓇᓗᓇᐃᖅᓯᓇᓱᐊᖅᖢᑎᒃ ᓇᒥ ᐋᖅᑭᐹᓪᓕᖅᑕᐅᔪᖃᕈᓐᓇᕋᔭᕐᒪᖔᑦ 
ᐱᑕᖃᖅᑎᑦᑎᓇᓱᒡᓗᓂ ᓱᕐᕋᐅᑎᓂᖃᕐᓂᖅᓴᒥᒃ ᐊᒻᒪᓗ ᐱᐊᓚᓂᖅᓴᒥᒃ 
ᐃᑲᔪᖅᑕᐅᔪᓄᑦ ᐱᔨᑦᑎᕋᐅᑎᒥᒃ. ᑕᐃᒪᐃᓐᓂᖓᓄᑦ, 
ᓵᓐᖓᓂᖅᓴᐅᓂᐊᓕᖅᐳᑦ ᐱᓕᕆᔾᔪᑎᖃᕐᓗᓂ 
ᐃᖅᑲᓇᐃᔭᖅᑎᒃᓴᓂᖕᓂᕐᒧᑦ, ᕿᒥᕐᕈᓂᕐᒧᑦ, ᐊᓯᖏᓐᓄᓪᓗ 
ᖃᐅᔨᓴᕐᓂᐅᔪᓄᑦ ᐱᓕᕆᐊᓄᑦ. 

ᐊᑯᓐᓈᕿᔪᒥᒃ ᐊᑯᓂᐅᑎᒋᓂᓕᖕᒥ, ᐃᖅᑲᓇᐃᔭᖅᑐᓕᕆᔨᒃᑯᑦ, 
ᐱᓕᕆᖃᑎᒋᓗᒋᑦ ᐱᓕᕆᕝᕖᑦ, ᐊᖏᖅᓯᒪᕗᑦ ᐱᕙᓪᓕᐊᑎᑦᑎᓇᓱᖕᓂᕐᒧᑦ 
ᒐᕙᒪᒃᑯᓐᓂᓕᒫᖅ ᐃᖅᑲᓇᐃᔭᖅᑎᒃᓴᓂᖕᓂᕐᒧᑦ ᐱᓯᒪᐃᓐᓇᕋᓱᓐᓂᕐᒧᓪᓗ 
ᐱᓕᕆᔾᔪᑎᒥᒃ. ᑖᓐᓇ ᐃᓚᖃᕐᓂᐊᖅᑐᖅ ᐃᓱᒪᒃᓴᖅᓯᐅᕐᓂᕐᒥᒃ ᓇᒥ 
ᐱᓂᑭᓴᐅᑎᑦᑎᓂᒃᑯᑦ ᐃᖅᑲᓇᐃᔭᖅᑎᒃᓴᓂᒐᓱᒃᐸᓪᓕᐊᓂᖅ 
ᓱᕐᕋᐅᑎᓂᖃᕐᓂᖅᓴᐅᒐᔭᕐᒪᖔᑦ, ᒪᑯᓂᖓᒐᓚᒃ ᓯᕗᓪᓕᐅᔪᒃᓴᓕᐅᕐᓂᖅ 
ᐃᖅᑲᓇᐃᔭᖅᑎᒃᓴᓂᒐᓱᒡᓗᓂ ᓇᓕᐊᖕᓂᓚᑦᑖᖅ ᐃᓂᒃᓴᓂᒃ ᐊᒻᒪᓗ 
ᐱᑕᖃᖅᑎᑦᑎᓂᖅ ᐊᑎᓕᐅᖅᑕᐅᓯᒪᕕᖕᒥᒃ ᐃᖅᑲᓇᐃᔮᖅᑖᕋᓱᐊᖅᓯᒪᔪᓂᒃ 
ᓯᕗᓂᖓᓂ ᐱᓂᑭᓴᐅᑎᔾᔪᑕᐅᓯᒪᔪᓂ ᐊᓂᒍᐃᓯᒪᔪᓄᑦ ᒪᓕᒐᕐᓂᒃ 
ᓯᖁᒥᑦᑎᓚᐅᖅᓯᒪᓐᓂᖏᑦᑐᓄᑦ ᖃᐅᔨᓇᓴᖅᑕᐅᓂᒃᑯᑦ ᓈᒻᒪᒋᔭᐅᔪᓂᒃ. 

ᐊᑐᓕᖁᔭᐅᔪᖅ ᑭᐅᔾᔪᑎ 

56. ᐃᖅᑲᓇᐃᔭᖅᑐᓕᕆᔨᒃᑯᑦ, ᐱᓕᕆᖃᑎᒋᓪᓗᒋᑦ 
ᐊᓯᖏᑦ ᓂᕈᐊᖅᑕᐅᓯᒪᔪᑦ ᐱᓕᕆᕝᕖᑦ, 
ᓇᓗᓇᐃᖅᓯᔪᒃᓴᐅᕗᑦ ᐊᑐᓗᐊᕈᓐᓃᕈᑕᐅᔪᓐᓇᖅᑐᓂᒃ 
ᐃᖅᑲᓇᐃᔭᖅᑎᒃᓴᓂᒐᓱᖕᓂᒃᑯᑦ 
ᐱᔾᔪᓯᕆᔭᐅᓚᐅᑲᒃᐸᒃᑐᓂᒃ ᐃᓐᓄᒃᓯᓇᓱᖕᓂᕐᒧᑦ 
ᐃᖅᑲᓇᐃᔭᓪᓚᑖᖅᑐᓄᑦ ᐃᓂᒃᓴᓂᒃ. ᑕᒪᓐᓇ 
ᐃᓚᖃᖅᑐᒃᓴᐅᕗᖅ ᖃᐅᔨᒋᐊᒃᑲᓂᕐᓂᕐᒥᒃ 
ᐱᑕᖃᕇᖅᑐᓂᒃ ᐃᖅᑲᓇᐃᔭᖅᑎᒃᓴᓂᒐᓱᖕᓂᕐᒧᑦ 
ᐊᑐᐊᒐᖏᓐᓂᒃ ᐃᓱᒪᒃᓴᖅᓯᐅᕈᑕᐅᓗᓂᓗ 
ᐊᓯᒃᑲᓐᓂᖏᓐᓂᒃ ᐊᑐᐊᒐᕐᓂᒃ ᐱᑕᖃᕆᐊᖃᕐᒪᖔᑦ. 

57. ᐃᖅᑲᓇᐃᔭᖅᑐᓕᕆᔨᒃᑯᑦ 
ᐊᑐᖅᓯᔾᔪᑎᖃᖅᑎᑦᑎᔪᒃᓴᐅᕗᑦ ᐱᓕᕆᕝᕕᖕᓂᒃ 
ᐊᑐᖃᑦᑕᖁᓪᓗᒋᑦ ᐃᖅᑲᓇᐃᔭᖅᑎᒃᓴᓂᒐᓱᖕᓂᒃᑯᑦ 
ᐱᔾᔪᓯᕆᔭᐅᓚᐅᑲᒃᑐᓂᒃ ᑭᓯᐊᓂ ᓈᒻᒪᒃᑳᖓᑕ. 

(52-55) 

ᖅᑲᓇᐃᔭᖅᑐᓕᕆᔨᒃᑯᑦ ᐊᓯᖏᓪᓗ ᐱᓕᕆᕝᕖᑦ ᐊᖏᐅᑎᖃᖅᐳᑦ 
ᑖᒃᑯᓂᖓ ᐊᑐᓕᖁᔭᐅᔪᓂᒃ. 

ᖃᐅᔨᒋᐊᒃᑲᓂᕐᓂᒃ ᐃᖅᑲᓇᐃᔭᖅᑎᒃᓴᓂᒐᓱᐊᕐᓂᕐᒧᑦ ᐊᑐᐊᒐᕐᓂᒃ 
ᐱᓕᕆᐊᖑᓂᐊᖅᐳᖅ ᑭᐅᔾᔪᑎᒋᓇᓱᐊᕐᓗᒍ ᑲᑎᖅᓱᒐᕐᓂᒃ ᓄᐊᑦᑎᓂᕐᒥᒃ 
ᕿᒥᕐᕈᔭᐅᓂᖓᓂᒡᓗ ᐱᓇᓱᒍᓐᓇᓂᒃᑯᑦ ᐊᑯᓐᓂᖅᑯᑎᐅᓯᒪᔫᑉ. 
ᐊᓯᕉᑕᐅᔪᓕᒫᑦ ᐃᖅᑲᓇᐃᔭᖅᑎᒃᓴᓂᒐᓱᖕᓂᕐᒧᑦ ᐊᑐᐊᒐᕐᒧᑦ 
ᐃᑲᔪᖅᓱᕐᓂᐊᖅᐳᑦ ᓇᓗᓇᐃᖅᑕᐅᓯᒪᔪᓂᒃ ᐱᓕᕆᔾᔪᑎᓂᒃ 
ᓄᖑᕆᔾᔪᑕᐅᓇᓱᐊᖅᑐᓂᒃ ᐱᓇᓱᒍᓐᓇᓂᒃᑯᑦ ᐊᑯᓐᓂᖅᑯᑎᐅᓯᒪᔪᓂᒃ. 

62. ᐃᖅᑲᓇᐃᔭᖅᑐᓕᕆᔨᒃᑯᑦ 
ᖃᐅᔨᒪᓇᓱᐊᖅᑐᒃᓴᐅᕗᑦ ᑎᒃᑯᐊᖅᓯᑐᐃᓐᓇᓂᕐᒧᑦ 
ᓄᑦᑎᖅᓯᓂᕐᒧᓪᓗ ᐱᓕᕆᐊᒃᓴᒧᑦ ᑎᑎᕋᖅᑕᐅᓯᒪᕖᑦ 
ᐃᓗᓕᖃᕋᓗᐊᕐᒪᖔᑕ ᖃᐅᔨᒋᐊᖅᑕᐅᔾᔪᑎᖏᓐᓂᒃ 
ᐊᑐᓂᑦ ᐃᖅᑲᓇᐃᔮᖅᑖᕋᓱᒃᑑᑉ ᐱᔪᓐᓇᖅᑕᖏᓐᓂᒃ, 
ᖃᐅᔨᒪᓂᖓᓂᒃ, ᐱᓕᕆᓯᒪᓂᖓᓂᒡᓗ ᐊᑐᕐᓗᒋᑦ 
ᖃᐅᔨᓇᓱᖕᓂᒃᑯᑦ ᓈᒻᒪᒋᔭᐅᔪᑦ ᐃᖅᑲᓇᐃᔮᒃᓴᐅᑉ 
ᐃᖅᑲᓇᐃᔮᒧᑦ ᓇᓗᓇᐃᖅᑕᐅᔾᔪᑎᖓᓂ. ᑕᐃᒃᑯᐊ 
ᑎᑎᕋᖅᑕᐅᓯᒪᕖᑦ ᐃᓚᖃᖅᑐᒃᓴᐅᒋᕗᑦᑕᐅᖅ ᑕᒪᐃᓐᓂᒃ 
ᐱᑕᖃᕆᐊᓕᖕᓂᒃ ᑎᑎᕋᖅᑕᐅᓯᒪᔪᓂᒃ ᐃᑲᔪᖅᕋᓱᒡᓗᒍ 
ᖃᐅᔨᒋᐊᖅᑕᐅᔾᔪᑦ. 

(58-61) 

ᐃᖅᑲᓇᐃᔭᖅᑐᓕᕆᔨᒃᑯᑦ ᐊᖏᐅᑎᖃᖅᐳᑦ ᑖᔅᓱᒥᖓ ᐊᑐᓕᖁᔭᐅᔪᒥᒃ. 

ᐃᖅᑲᓇᐃᔭᖅᑐᓕᕆᔨᒃᑯᑦ ᖃᐅᔨᒪᓇᓱᐊᕐᓂᖅᐳᑦ ᑕᐃᓐᓇ 
ᖃᐅᔨᒋᐊᖅᑕᐅᓂᖅ ᑕᒪᐃᓐᓂᒃ ᐃᖅᑲᓇᐃᔮᖅᑖᕋᓱᒃᑐᑦ ᑎᒃᑯᐊᖅᓯᓂᕐᒧᑦ 
ᐱᓂᑭᓴᐅᑎᔪᖃᙱᓪᓗᓂ ᓈᒪᒃᑲᓗᐊᕐᒪᖔᖅ ᐊᑕᖐᓯᒪᒐᓗᐊᕐᒪᖔᓪᓗ 
ᐊᒃᑐᖅᑕᐅᑦᑕᐃᓕᑎᓪᓗᒋᑦ ᐊᑯᓂᐅᑎᒋᓂᖏᑦ ᖃᐅᔨᒋᐊᖅᑕᐅᔾᔪᑎᑦ. 

ᐱᓕᕆᕝᕖᑦ ᐱᓕᕆᐊᒃᓴᖃᖅᑎᑕᐅᓂᐊᖅᐳᑦ ᑕᒪᐃᑕ ᐱᑕᖃᕆᐊᓖᑦ 
ᑎᑎᕋᖅᑕᐅᓯᒪᔪᑦ ᐱᑕᖃᕆᐊᖃᖅᑎᑕᐅᔪᑦ ᐊᑖᓂ ᑎᒃᑯᐊᖅᓯᓂᕐᒧᑦ 
ᐱᓂᑭᓴᐅᑎᔪᖃᙱᓪᓗᓂ ᑎᓕᐅᕆᔾᔪᑎᐅᑉ ᐱᑕᖃᖅᑎᑕᐅᒐᓗᐊᕐᒪᖔᑕ 
ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᖃᐅᔨᒋᐊᖅᑕᐅᔾᔪᑎᓂᒃ 
ᐱᓕᕆᐊᖑᔪᖃᕆᐊᓚᐅᖅᑎᓐᓇᒍ. 

 
ᐱᒋᐅᖅᓴᑎᑦᑎᓂᖅ ᐱᕙᓪᓕᐊᑎᑦᑎᓂᕐᓗ 

 

71. ᑕᒪᒃᑯᓇᓂ ᐱᖃᑕᐅᔪᑦ ᐱᔭᕇᖅᐸᒃᑐᓪᓗ 
ᐊᒥᓲᑎᒋᓂᖏᑦ ᐱᒋᐅᖅᓴᔾᔪᑎᓂ ᖃᔅᓰᓇᐅᕕᐅᕙᒃᑐᓂ, 
ᓂᕈᐊᖅᑕᐅᓯᒪᔪᑦ ᐱᓕᕆᕝᕖᑦ ᐃᒪᐃᑦᑐᒃᓴᐅᕗᑦ 

• ᕿᒥᕐᕈᓗᑎᒃ ᑕᐃᒪᐃᔾᔪᑕᐅᔪᓂᒃ, ᑐᓴᕆᐊᕐᓂᒃᑯᑦ 
ᐊᑑᑎᖃᕈᓐᓇᖅᑐᓂᑦ ᐱᖃᑕᐅᓯᒪᔪᓂᑦ 
ᐱᖃᑕᐅᕙᒃᑐᓂᒡᓗ 

• ᓇᓗᓇᐃᖅᓯᓗᑎᒃ ᐊᓯᕈᕆᐊᖃᖅᑐᓂᒃ 
ᐃᓚᒋᐊᖅᑎᓐᓇᓱᒡᐊᕐᓗᒋᑦ ᐱᖃᑕᐅᕙᒃᑐᑦ 
ᐱᔭᕇᖅᐸᒃᑐᓪᓗ ᐊᒥᓲᑎᒋᓂᖏᑦ; 

• ᐊᑐᓕᖅᑎᑦᑎᓗᑎᒃ ᐊᓯᕈᖅᑐᓂᒃ; ᐊᒻᒪᓗ 

• ᖃᐅᔨᓴᖅᐸᓪᓕᐊᓗᑎᒃ ᐱᖃᑕᐅᕙᒃᑐᑦ 
ᐱᔭᕇᖅᐸᑦᑐᓪᓗ ᐊᒥᓲᑎᒋᓂᖏᑦ ᖃᐅᔨᓇᓱᒡᓗᑎᒃ 
ᐊᒥᓱᕈᖅᐸᓪᓕᐊᖕᒪᖔᑕ. 

(63-70) 

ᐃᖅᑲᓇᐃᔭᖅᑐᓕᕆᔨᒃᑯᑦ ᐊᓯᖏᓪᓗ ᐱᓕᕆᕝᕖᑦ ᐊᖏᐅᑎᖃᖅᐳᑦ 
ᑖᔅᓱᒥᖓ ᐊᑐᓕᖁᔭᐅᔪᒥᒃ. 

ᐃᓕᓐᓂᐊᕐᓂᒃᑯᑦ ᑲᔪᓯᑦᑎᐊᖅᓯᒪᔪᓂᑦ ᐱᒋᐅᖅᓴᔾᔪᑎᓂᑦ 
ᑕᒪᑯᓇᓐᖓᒐᓚᒃ ᓄᓇᕗᒻᒥ ᐃᓕᓐᓂᐊᖅᑎᑦᑎᔨᒃᓴᐅᓂᕐᒥᒃ 
ᐃᓕᓐᓂᐊᕈᑎᒥᑦ, ᖃᐅᔨᓴᖅᐸᓪᓕᐊᔾᔪᑎᒥᒃ ᖃᐅᔨᓴᐃᕙᓪᓕᐊᔾᔪᑎᒥᒡᓗ 
ᐋᖅᑭᒃᑕᐅᔪᖃᕐᓂᐊᖅᐳᖅ ᐱᔪᓐᓇᖅᓯᕙᓪᓕᐊᑎᑦᑎᔨᑦ ᑲᑎᒪᔨᕋᓛᑎᒍᑦ. 
ᑕᒪᓐᓇ ᐱᓕᕆᕙᓪᓕᐊᔾᔪᑦ ᐊᑐᓕᖅᑎᑕᐅᓂᐊᖅᐳᖅ ᐃᓕᓐᓂᐊᕈᑎᓕᒫᓄᑦ 
ᑲᔪᓯᑦᑎᐊᖃᑦᑕᖁᓪᓗᒋᑦ ᓯᕗᓂᕐᒥ ᐱᒋᐅᖅᓴᔾᔪᑎᑦ ᒪᓕᒃᓯᒪᔪᑦ 
ᐋᖅᑭᐹᓪᓕᕈᓐᓇᕐᓂᕐᒧᑦ ᐱᓇᓱᐊᒐᐃᑦ ᐱᒋᐅᖅᓴᓂᒃᑯᓪᓗ 
ᐱᔭᕆᐊᖃᖅᑕᖏᓐᓂᒃ ᐃᖅᑲᓇᐃᔭᖅᑎᑦ. 

ᐊᑐᓕᖁᔭᐅᔪᖅ ᑭᐅᔾᔪᑎ 

ᐃᖅᑲᓇᐃᔭᖅᑎᒃᓴᓕᕆᓂᕐᒧᑦ ᐱᓕᕆᔾᔪᑎᑦ 

74. ᐃᖅᑲᓇᐃᔭᖅᑐᓕᕆᔨᒃᑯᑦ ᓴᓇᔪᒃᓴᐅᕗᑦ 
ᐊᑐᐊᒐᕐᒥᒃ ᐱᓪᓗᒍ ᐱᔪᓐᓇᑎᐊᕐᓂᕐᒥᒃ ᐊᐅᓚᑦᑎᓂᖅ 
ᐱᓕᕆᕝᕕᖕᒧᑦ ᐊᖓᔪᖅᑳᓄᑦ ᑲᒪᒋᔭᖃᕋᕆᐊᖃᕈᑕᐅᔪᒥᒃ 
ᐱᔪᓐᓇᑎᐊᕐᓂᖏᓐᓂᒃ ᖃᐅᔨᓴᕈᑎᓂᒃ ᑕᒪᐃᑕ 
ᐃᖅᑲᓇᐃᔭᖅᑎᑦ, ᐃᓚᒋᔭᐅᓗᑎᒃ ᖃᐅᔨᒋᐊᖅᑕᐅᓂᖏᑦ 
ᐱᒋᐅᖅᓴᓂᒃᑯᑦ ᐱᔭᕆᐊᖃᖅᑕᐅᔪᑦ. 

(72-73) 

ᐃᖅᑲᓇᐃᔭᖅᑐᓕᕆᔨᒃᑯᑦ ᐊᖏᐅᑎᖃᖅᐳᑦ ᑖᔅᓱᒥᖓ ᐊᑐᓕᖁᔭᐅᔪᒥᒃ. 

ᒐᕙᒪᒃᑯᑦ ᐱᓕᕆᔪᓐᓇᕐᓂᕐᒥᒃ ᐊᐅᓚᑦᑎᔾᔪᑎᖓᑦ 
ᖃᐅᔨᒋᐊᒃᑲᓂᖅᑕᐅᓂᐊᖅᐳᖅ ᒪᓕᒃᓯᒪᓕᖅᑎᑕᐅᓗᓂᓗ ᐱᓕᕆᓂᐊᓂᕐᒧᑦ 
ᐸᕐᓇᒍᑎᖏᓐᓂᒃ ᐊᑐᓂ ᐱᓕᕆᕝᕖᑦ. ᒐᕙᒪᒃᑯᑦ ᐃᓕᓴᖅᓯᕗᑦ 
ᐊᑐᕐᓂᖃᕐᓂᖓᓂᒃ ᒪᓕᒃᓯᒪᑎᑦᑎᓂᐅᑉ ᐱᔪᓐᓇᑎᐊᕐᓂᒃᑯᑦ 
ᓂᕆᐅᒋᔭᐅᔪᓂᒃ ᖃᐅᔨᓴᖅᐸᓪᓕᐊᓂᕐᒥᒡᓗ ᐱᓕᕆᓂᐊᓂᕐᒧᑦ 
ᐸᕐᓇᒍᑎᓂᒃ ᓯᕗᓪᓕᐅᔾᔭᒃᓴᖏᓐᓂᒡᓗ ᒐᕙᒪᒃᑯᑦ. ᕿᓚᒻᒥᐅᔪᒥ, 
ᓈᒻᒪᒃᑐᒥᒃ ᐊᑐᐊᒐᕐᒥᒃ ᐱᓪᓗᒍ ᐱᔪᓐᓇᑎᐊᕐᓂᕐᒥᒃ ᐊᐅᓚᑦᑎᓂᖅ 
ᓴᓇᔭᐅᓂᐊᖅᐳᖅ, ᐃᓕᓴᖅᓯᓯᒪᓗᓂ ᐱᑕᖃᕆᐊᖃᕐᓂᖓᓂᒃ 
ᖃᐅᔨᒋᐊᒃᑲᓂᕐᓂᕐᒥᒃ ᐱᕙᓪᓕᐊᓂᕐᒥᒃ ᐱᓕᕆᓂᐅᑉ ᐊᐅᓚᓂᖓᓂ 
ᐱᑕᖃᖅᑎᑦᑎᓇᓱᒍᑕᐅᓗᓂ ᑲᔪᖏᖅᓴᐃᔾᔪᑎᓂᒃ, ᐅᖃᐅᔾᔨᔨᒧᑦ 
ᐃᑲᔪᖅᓱᖅᑕᐅᔾᔪᑎᓂᒃ, ᐊᒻᒪᓗ ᑎᓕᐅᕆᔾᔪᑎᓂᒃ ᐃᖅᑲᓇᐃᔭᖅᑎᓂᒃ. 

76. ᐱᖃᑕᐅᔪᓂᒃ ᓂᕈᐊᖅᑐᖃᖅᑎᓪᓗᒍ 
ᐱᓕᕆᐊᖃᕈᒪᓗᑎᒃ ᓄᖅᑲᖅᑐᓂᒃ ᖃᐅᔨᓴᕈᑎᓂᒃ 
ᐅᕝᕙᓘᓐᓃᑦ ᐱᖃᑕᐅᔪᒪᓗᑎᒃ ᓄᖅᑲᖅᑐᓂᒃ 
ᐊᐱᖅᓱᕈᑎᓄᑦ, ᐱᓕᕆᕝᕖᑦ ᖃᐅᔨᒪᓇᓱᐊᖅᑐᒃᓴᐅᕗᑦ 
ᑕᐃᒃᑯᐊ ᖃᐅᔨᔭᐅᔪᑦ ᑐᓂᔭᐅᖃᑦᑕᕋᓗᐊᕐᒪᖔᑕ 
ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᑕᐃᒪᐃᒋᐊᖃᖅᑎᑕᐅᖕᒪᑕ 
ᐊᑐᐊᒐᕐᒧᑦ ᐱᓪᓗᒋᑦ ᓄᖅᑲᖅᑐᓂᒃ ᖃᐅᔨᓴᕈᑎᑦ ᐊᒻᒪᓗ 
ᐊᐱᖅᓲᑎᑦ. 

77. ᐃᖅᑲᓇᐃᔭᖅᑐᓕᕆᔨᒃᑯᑦ 
ᖃᐅᔨᓴᖅᐸᓪᓕᐊᔪᒃᓴᐅᕗᑦ ᐱᓕᕆᕝᕖᑦ 
ᐃᓕᖓᑎᑦᑎᓂᖓᓐᓂᒃ ᐊᑐᐊᒐᕐᒥᒃ ᐱᓪᓗᒋᑦ 
ᓄᖅᑲᖅᑐᓂᒃ ᖃᐅᔨᓴᕈᑎᑦ ᐊᐱᖅᓲᑎᓪᓗ, 
ᕿᒥᕐᕈᖃᑦᑕᕐᓗᑎᒃ ᖃᐅᔨᔭᐅᔪᓂᒃ, 
ᑐᓴᖅᑕᐅᑎᑦᑎᓗᑎᒡᓗ ᑕᒪᒃᑯᓂᖓ ᑐᑭᓯᒋᐊᕈᑎᒃᓴᓂᒃ 
ᐱᓕᕆᕝᕕᖕᓄᑦ. 

(75) 

ᐃᖅᑲᓇᐃᔭᖅᑐᓕᕆᔨᒃᑯᑦ ᐊᓯᖏᓪᓗ ᐱᓕᕆᕝᕖᑦ ᐊᖏᐅᑎᖃᖅᐳᑦ 
ᑖᔅᓱᒥᖓ ᐊᑐᓕᖁᔭᐅᔪᒥᒃ. 

ᐃᖅᑲᓇᐃᔭᖅᑐᓕᕆᔨᒃᑯᑦ, ᐱᓕᕆᖃᑎᒋᓪᓗᒋᑦ ᓄᓇᓕᖕᓂ ᒐᕙᒪᒃᑯᓂᓪᓗ 
ᐱᔨᑦᑎᕋᖅᑎᒃᑯᑦ, ᐋᖅᑭᐹᓪᓕᖅᓯᓯᒪᕗᑦ ᓄᖅᑲᖅᑐᓂᒃ ᖃᐅᔨᓴᕈᑎᓂᑦ 
ᑐᓴᒐᒃᓴᓂᒃ ᖃᑎᖅᓱᐃᕕᖕᒥᒃ. ᐃᖅᑲᓇᐃᔭᖅᑐᓕᕆᔨᒃᑯᑦ, 
ᐱᓕᕆᖃᑎᒋᓪᓗᒋᑦ ᐊᓯᖏᑦ ᐱᓕᕆᕝᕖᑦ, ᖃᐅᔨᒋᐊᒃᑲᓂᕐᓂᐊᖅᐳᑦ 
ᓄᖅᑲᖅᑐᓂᒃ ᖃᐅᔨᓴᕈᑎᓂᑦ ᑎᓕᐅᕆᔾᔪᑎᒥᒃ ᖃᐅᔨᒪᓇᓱᐊᕐᓗᑎᒡᓗ 
ᑕᐃᒃᑯᐊ ᐊᐱᖅᑯᑎᑦᓴᑦ ᓄᖅᑲᖅᑐᓂᒃ ᖃᐅᔨᓴᕈᑎᓃᑦᑐᑦ ᓱᓕ 
ᓈᒻᒪᒃᑲᐊᓗᕐᒪᖔᑕ ᐊᑑᑎᖃᕋᓗᐊᕐᒪᖔᑕᓗ, ᐱᓕᕆᕝᕕᐅᖃᑎᒌᓂ 
ᑲᑎᒪᓂᖏᑎᒍᑦ ᐃᖅᑲᓇᐃᔭᖅᑐᓕᕆᔨᒃᑯᑦ ᐋᖅᑭᒃᓱᐃᔨᖏᑕ, ᑕᐃᓐᓇ 
ᑎᓕᐅᕆᔾᔪᑦ ᐃᓕᖓᑎᑕᐅᒐᓗᐊᕐᒪᖔᑦ ᑕᐃᒫᔅᓴᐃᓐᓇᓕᓪᓗᒍ ᑕᒪᐃᓐᓂ 
ᐱᓕᕆᕝᕕᖕᓂ. 

